
ᓄᓇᕗᑦ ᒪᓕᒐᓕᐅᕐᕕᖓ 
 
 
 

ᐱᖓᔪᐊᓐᓂᒃ ᑲᑎᒪᓂᖅ ᐊᐃᑉᐹᓂᒃ ᒪᓕᒐᓕᐅᖅᑏᑦ 
 
 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 
 

ᑎᑎᕋᖅᓯᒪᓂᖏᑦ 
 

ᐅᓪᓗᖅ 43 
 

ᕿᑎᖅᑰ, ᓄᕕᐱᕆ 30, 2006 
 

ᖁᑉᐱᕐᓂᓖᑦ 2592ᒥᑦ 2659ᒧᑦ 
 
 

ᐃᖃᓗᐃᑦ 
 
 

ᐅᖃᖅᑎ: ᐲᑕ ᕿᓚᕝᕙᖅ, ᒪᓕᒐᓕᐅᖅᑎ 



ᐅᖃᖅᑎ 
ᐲᑕ ᕿᓚᕝᕙᖅ  
(ᐸᓐᓂᖅᑑᖅ) 

ᐃᒃᓯᕙᐅᑕᖅ, ᐊᐅᓚᑦᑎᓂᕐᒧᑦ ᐱᔨᑦᑎᕋᐅᑎᓄᑦ ᑲᑎᒪᔨᒃᑯᓐᓄᑦ 
 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ 
(ᓇᑦᑎᓕᒃ) 

ᒥᓂᔅᑕ ᐋᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐊᕐᓇᐃᑦ ᑲᑎᒪᔨᖅᔪᐊᖏᓐᓄᑦ 
 

ᐊᖓᔪᖅᑳ ᐅᓛᔪᒃ ᐊᑭᓱᒃ 
(ᕿᑭᖅᑖᓘᑉ ᓂᒋᐊᓂ) 

ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ 
ᐃᖏᕐᕋᔪᓕᕆᔨᒃᑯᓐᓄᓪᓗ; ᒥᓂᔅᑕ 

ᑲᒪᒋᔭᓕᒃ ᓄᓇᕘᒥ 
ᐃᒡᓗᓕᕆᔨᖅᔪᐊᒃᑯᓐᓂᑦ 

 
ᑕᐃᕕᑎ ᐊᓚᕋᓚᒃ 

(ᐊᕐᕕᐊᑦ) 
 

ᔭᐃᒥᓯ ᐋᕆᐊᒃ 
(ᐅᖅᑯᕐᒥᐅᑦ) 

ᐅᖃᖅᑎᐅᑉ ᑐᓪᓕᐊ; 
ᐃᒃᓯᕙᐅᑕᐅᖃᑕᐅᔪᖅ, 

ᒪᓕᒐᓕᐅᖅᑐᐃᓐᓇᓕᒫᓄᑦ 
 

ᔭᐃᒥᓯ ᐊᕐᕚᕐᓗᒃ 
(ᑐᓄᓂᖅ) 

 
ᓖᕙᐃ ᐹᓇᐸᔅ 
(ᖁᑦᑎᒃᑐᖅ) 

ᐃᒃᓯᕙᐅᑕᖅ, ᒪᓕᒐᓕᐅᖅᑏᑦ 
ᐊᑕᖏᖅᑎᓪᓗᒋᑦ; ᑲᑎᒪᔩᓐᓇᐃᑦ 

ᑲᑎᒪᔨᖏᑦ 
 

ᐊᖓᔪᖅᑳ ᓚᕖᓐᓂᐊ ᐸᕋᐅᓐ 
(ᑲᖏᖅᖠᓂᐅᑉ ᓂᒋᐊᓂ - ᑎᑭᕋᕐᔪᐊᖅ) 
ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ ᓄᓇᓕᓐᓂ  

ᐊᒻᒪ ᒐᕙᒪᒃᑯᓐᓂ ᐱᔨᑦᑎᕋᐅᑎᓂᑦ 
 

 
 
 

ᑕᒑᖅ ᑰᓕ 
(ᑲᖏᖅᖠᓂᐅᑉ ᑐᓄᕕᐊᓂ) 

ᑲᑎᒪᔨᕋᓛᓕᐅᖅᑎᒃᑯᑦ; ᐊᐅᓚᑦᑎᓂᕐᒧᑦ 
ᐱᔨᑦᑎᕋᐅᑎᓄᓪᓗ ᑲᑎᒪᔨᕋᓛᑦ; 

ᑲᑎᒪᔩᓐᓇᐃᑦ ᑲᑎᒪᔨᖏᑦ        
 

ᔫ ᐋᓚᓐ ᐃᕝᔭᕈᑕᐃᓚᒃ 
(ᖁᕐᓗᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᒪᓕᒐᓕᐅᖅᑏᑦ 
ᑲᑎᒪᔨᕋᓛᖑᑎᓪᓗᒋᑦ; 
ᐃᒃᓯᕙᐅᑕᐅᖃᑕᐅᔪᖅ, 

ᒪᓕᒐᓕᐅᖅᑎᑐᐃᓐᓇᓕᒫᓄᑦ; 
ᑲᑎᒪᔩᓐᓇᐃᑦ ᑲᑎᒪᔨᖏᑦ 

 
ᐲᑕ ᑲᑦᑐᒃ 
(ᓴᓂᑭᓗᐊᖅ) 

ᑲᑎᒪᔩᓐᓇᐃᑦ ᑲᑎᒪᔨᖏᑦ 
 

ᓯᑏᕝ ᒪᑉᓴᓚᒃ 
(ᐊᑯᓪᓕᖅ) 

ᐃᒃᓯᕙᐅᑕᐅᖃᑕᐅᔪᖅ, ᒪᓕᒐᓕᐅᖅᑏᑦ 
ᐊᑕᖏᖅᑎᓪᓗᒋᑦ; ᑲᑎᒪᔩᓐᓇᐃᑦ 

ᑲᑎᒪᔨᖏᑦ 
 

ᐊᖓᔪᖅᑳ ᐸᑎᖅ ᓇᑦᑎᖅ 
(ᓇᓄᓕᒃ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐃᖅᑲᓇᐃᔭᖅᑎᓂᑦ 

ᐋᓐᓂᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ 
 

ᓯᕗᓕᖅᑎ ᐹᓪ ᐅᑲᓕᖅ 
(ᐃᖃᓗᐃᑦ ᐅᐊᓐᓇᖓᓂ) 

ᓯᕗᓕᖅᑎ; ᒥᓂᔅᑕ 
ᐃᖅᑲᖅᑐᐃᔪᓕᕆᓂᕐᒧᑦ; ᒥᓂᔅᑕ ᒐᕙᒪᒃᑯᑦ 

ᓯᕗᓕᖅᑎᖏᓐᓂ ᐊᒻᒪᓗ 
ᒐᕙᒪᐅᖃᑎᒌᑦᑐᓕᕆᓂᕐᒥ 

 

ᑮᑦ ᐲᑕᓴᓐ 
(ᐃᖃᓗᑦᑑᑦᑎᐊᖅ) 

ᑲᑎᒪᔨᕋᓛᓕᐅᖅᑎᒃᑯᑦ; ᐊᐅᓚᑦᑎᓂᕐᒧᑦ 
ᐱᔨᑦᑎᕋᐅᑎᓄᓪᓗ ᑲᑎᒪᔨᕋᓛᑦ 

 
ᐊᖓᔪᖅᑳ ᐃᐊᑦ ᐲᑯ 

(ᐃᖃᓗᐃᑦ ᑲᓇᓐᓇᖓᓂ) 
ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐃᓕᖅᑯᓯᖃᑎᒌᓐᖏᑦᑐᓕᕆᓂᕐᒧᑦ, 
ᐊᖏᕐᕋᖃᓐᖏᑦᑐᓕᕆᓂᕐᒧᑦ ᐊᒻᒪ 
ᓄᓇᑖᖅᐸᓪᓕᐊᔪᓕᕆᓂᕐᒥᒃ 

 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ 

(ᖃᒪᓂᖅᑐᐊᖅ) 
ᒥᓂᔅᑕ ᑮᓇᐅᔭᓕᕆᓂᕐᒧᑦ; ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 
ᑲᑎᒪᔨᒃᑯᓐᓄᑦ 

 
ᐊᖓᔪᖅᑳ ᓗᐃ ᑕᐹᖅᔪᒃ 

(ᐊᒥᑦᑐᖅ) 
ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᔨᒃᑯᑦ 
 

Hᐊᓐᑕ ᑐᑐ 
(ᐃᖃᓗᐃᑦ ᕿᑎᖓᓂ) 

ᑲᑎᒪᔨᕋᓛᓕᐅᖅᑎᒃᑯᑦ; ᐊᐅᓚᑦᑎᓂᕐᒧᑦ 
ᐱᔨᑦᑎᕋᐅᑎᓄᓪᓗ ᑲᑎᒪᔨᕋᓛᑦ 

 
 

 
ᐊᐅᓚᑦᑎᔩᑦ 

ᐊᓪᓚᑦᑎ ᔮᓐ ᑯᐊᒃ 
 

ᐊᒡᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

ᑲᑎᒪᔨᕋᓛᓄᑦ ᐊᓪᓚᑦᑎ 
ᖂᔪ ᓄᓱᑦᑕᖅ 

 ᒪᓕᒐᓕᕆᔨ 
ᓲᓴᓐ ᑰᐸ   

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ  

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 
ᒪᓕᒐᓕᐅᕐᕕᒃ ᓄᓇᕘᒧᑦ 
ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 
ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᖏᑦᑐᖅ (877) 334-7266 

ᖃᕆᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca



ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 
ᕿᑎᖅᑰ, ᓄᕕᐱᕆ 30, 2006 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ, ᐊᖓᔪᖅᑳ ᐅᓛᔪᒃ ᐊᑭᓱᒃ, ᑕᐃᕕᑎ ᐊᓚᕋᓚᒃ, ᔭᐃᒥᓯ ᐋᕆᐊᒃ, ᔭᐃᒥᓯ ᐊᕐᕚᕐᓗᒃ, 
ᓖᕙᐃ ᐹᓇᐸᔅ, ᐊᖓᔪᖅᑳ ᓚᕖᓐᓂᐊ ᐸᕋᐅᓐ, ᔫ ᐋᓚᓐ ᐃᕝᔭᕈᑕᐃᓚᒃ, ᐲᑕ ᑲᑦᑐᒃ, ᐅᖃᖅᑎ ᐲᑕ ᕿᓚᕝᕙᖅ, 
ᓯᑏᕝ ᒪᑉᓴᓚᒃ, ᐊᖓᔪᖅᑳ ᐸᑎᖅ ᓇᑦᑎᖅ, ᓯᕗᓕᖅᑎ ᐹᓪ ᐅᑲᓕᖅ, ᑮᑦ ᐲᑕᓴᓐ, ᐊᖓᔪᖅᑳ ᐃᐊᑦ ᐲᑯ, ᐊᖓᔪᖅᑳ 
ᑕᐃᕕᑎ ᓯᒪᐃᓚᒃ, ᐊᖓᔪᖅᑳ ᓗᐃ ᑕᐹᖅᔪᒃ, Hᐊᓐᑕ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ: ᖁᔭᓐᓇᒦᒃ, ᐊᐱᕆᔪᒪᓪᓗᒍ ᒥᔅ. ᐳᕋᐅᓐ ᑐᒃᓯᐊᕈᓐᓇᕐᒪᖔᖅ. 
 
>>ᑐᒃᓯᐊᕐᑐᑦ 
 
ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑏ, ᒥᓂᔅᑕᐃᑦ, ᒪᓕᒐᓕᐅᖅᑏ, ᖃᐃᓯᒪᔪᓪᓗ. ᑲᑎᒪᔾᔪᑎᒃᓴᕗᑦ 2. ᒥᓂᔅᑕᐃᑦ 
ᐅᖃᐅᓯᒃᓴᖏᑦ. ᓯᕗᓕᖅᑎ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 141 - 2(3): ᓄᓇᕕᒻᒥ ᐃᓄᐃᑦ ᓄᓇᑖᕐᓂᕐᒧᑦ ᐊᖏᖃᑎᒌᒍᑎᖓᑦ (ᐅᑲᓕᖅ) 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑯᑦ, ᑖᒃᑯᐊᓗ ᑕᒫᓃᑦᑐᑯᓗᐃᓐ. ᐅᓪᓗᒥ ᓂᑯᕕᑉᐳᖓ 
ᓇᓗᓇᐃᖅᓯᔪᒪᓪᓗᖓ ᑖᒃᑯᐊ ᓄᓇᕕᒻᒥ ᑭᖑᓪᓕᐹᖅᓯᐅᑎᒥᒃ ᐊᖏᕈᑎᒥᒃ ᐊᑎᓕᐅᒐᓛᑲᐃᓐᓇᔪᒻᒪᑕ ᓄᕕᐱᕆ 15-
ᒥ ᑕᒫᓂ ᐊᕐᕌᒍᒋᔭᑦᑎᓐᓂ. ᑖᓐᓇ ᑕᕝᕙ ᑭᖑᓪᓕᖅᐹᖅᓯᐅᓕᕐᖓᑕ ᒐᕙᒪᑐᖃᒃᑯᓐᓄᑦ ᐊᖏᖅᑕᐅᓯᒪᓕᖅᑐᓂ ᐊᒻᒪᓗ 
ᐃᓄᓐᓄᑦ. ᑖᒃᑯᐊ ᐃᓄᓐᓄᑦ ᐊᖏᖅᑕᐅᓯᒪᓪᓗᑎᒃ ᐱᒋᐊᖅᐹᓪᓗᓚᐅᖅᓯᒪᔪᑦ 1975-ᒥ ᑕᐃᒃᑯᐊ ᐊᖏᕈᑎᒥᓐᓂᒃ 
ᐊᖏᓚᐅᖅᑎᓪᓗᒋᑦ. ᓯᕗᓪᓕᖅᐹᖅᓯᐅᑎᒥᒃ James Bay Northern Quebec Agreement-ᒥᑦ 
ᑕᐃᔭᐅᖃᑦᑕᖅᑐᖅ. 
 
ᑖᓐᓇ ᑕᕝᕙ ᐊᖏᕈᑎ ᓄᓇᕕᒻᒧᑦ, ᓄᓇᕕᒃ ᐃᓄᖏᓐᓄᑦ ᑐᓂᓯᓂᐊᖅᑐᖅ ᑮᓇᐅᔭᓂᒃ $86 ᒥᓕᐊᓐᓂᑦ ᐊᒻᒪᓗ 
ᐱᔪᓐᓇᐅᑎᑖᖅᑎᑕᐅᓂᐊᖅᑐᑎᒃ, ᓄᓇᑖᖅᑎᑕᐅᓗᑎᓪᓗ, ᐊᑐᖃᑦᑕᖅᑕᑐᖃᖏᓐᓂᒃ ᕿᑭᖅᑕᓂᒃ. ᑖᓐᓇ ᑕᕝᕙ 
ᐊᖏᕈᑐ ᑭᖑᓪᓕᖅᐹᖅᓯᐅᑎ ᓂᕈᐊᕐᓂᒃᑯᑦ ᐊᖏᖅᑕᐅᓚᐅᖅᓯᒪᒻᒪᓐ ᓄᓇᕕᒻᒥᐅᑕᓄᒃ ᐊᒃᑑᕙᐅᓚᐅᖅᑐᒥᒃ. ᑖᒃᑯᐊ 
78-ᐳᓴᓐᒦᑦᑐᑦ ᐊᖏᓚᐅᖅᑐᓐ ᑖᒃᓱᒪ ᐊᖏᕈᑎᒥᒃ. 
 
ᒐᕙᒪᒋᔭᕗᑦ ᐊᒻᒪ ᒐᕙᒪᑐᖃᒃᑯᑦ, ᑖᒃᓱᒥᖓ ᐊᖏᕈᑎᒥᒃ ᐊᖏᖅᓯᒪᓕᖅᑐᑎᒃ ᑕᐃᒪ ᐊᑎᓕᐅᓛᕐᖓᑦ 
ᑭᖑᓪᓕᖅᐹᖅᓯᐅᑎᒥᒃ ᖃᐅᑉᐸᓐ, ᑎᓯᕙ 1-ᒥ, ᐃᓚᒋᔭᐅᓛᖅᑐᑕᓗ. ᖁᕕᐊᓇᕐᒪᕆᑉᐳᖅ ᑕᐃᑯᖓᖃᑕᐅᒍᓐᓇᓛᕐᕋᒪ 
ᐊᑎᓕᐅᖅᑎᑕᐅᓗᖓ ᓄᓇᕗᒻᒥᐅᑕᓂᒃ ᑭᒡᒐᑐᕐᓗᖓ, ᖃᐅᐸᐅᓛᖅᑐᒥ. 
 
ᐅᖃᖅᑎᑦᑎᔩ, ᓯᕗᓪᓕᖅᐹᑦᑎᐊᒥᒃ ᒐᕙᒪᐅᓪᓗᑕ ᐊᑎᓕᐅᖃᑕᐅᓂᐊᕐᕋᑦᑕ ᐊᖏᕈᑎᒧᓐ. ᒐᕙᒪᐅᓪᓗᑕ ᑖᒃᑯᓄᖓ 
ᐃᓚᒋᔭᐅᖃᑦᑕᖅᓯᒪᔪᒍᑦ ᐊᐃᕙᑎᓪᓗᒋᑦ ᐊᒻᒪᓗ ᐊᖏᕈᑎᒥᒃ ᐱᔭᕇᖅᐸᓪᓕᐊᑎᓪᓗᒋᑦ.  

ᐊᒻᒪᓗ ᑭᒡᒐᑐᖅᑎᖃᖃᑦᑕᖅᓯᒪᓪᓗᑕ ᑕᒪᒃᑯᓄᖓ ᑎᒥᐅᔪᓄᑦ ᐊᐅᓚᑦᑎᔨᐅᔪᓄᑦ ᓄᓇᓄᑦ, ᐆᒪᔪᓄᑦ, ᐊᖏᕈᑎᒃᑯᑦ 
ᓴᖅᑭᖅᑕᐅᓯᒪᔪᓄᑦ. ᑖᒃᑯᐊ ᐃᓚᒋᔭᐅᖏᓐᓇᖅᑐᑎᓪᓗ ᐊᒃᑐᖅᑕᐅᓯᒪᓕᕋᐃᒻᒪᑕ ᓄᓇᕗᒻᒥᐅᑕᐃᓐ. 
 
ᒐᕙᒪᒃᑯᓃᖔᖅᑐᖓ ᑖᒃᑯᐊ ᖁᕕᐊᓱᖃᑎᒋᔪᒪᑦᑎᐊᖃᒃᑲ ᐊᖏᕈᑎᒥᒃ ᐱᔭᕇᖑᐊᑕᖅᓯᓇᕐᒥᒻᒪᑕ ᐊᒻᒪᓗ 
ᐃᓚᒋᔭᐅᑦᑎᐊᖁᓂᐊᕐᕆᕙᒃᑲ ᐅᕙᒍᑦ ᑎᒥᒋᔭᖓᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑏ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᑉ ᐅᖃᐅᓯᖓ 142 - 2(3): ᑐᓴᒐᒃᓴᖅ ᒐᕙᒪᒃᑯᑦ ᑎᒥᖁᑎᖏᓐᓂᑦ ᑲᑎᒪᔨᒃᑯᓐᓂᑦ (ᓯᒪᐃᓚᒃ) 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᒃᑯᑦ): ᐅᖃᖅᑏ, ᑕᐃᒪ ᖁᕕᐊᓱᒃᐳᖓ 
ᒪᓕᒐᓕᐅᖅᕕᒻᒥᐅᔪᖅ ᖃᓄᐃᓕᐅᕐᓂᐅᓚᐅᖅᑐᓂ ᑖᒃᑯᐊ ᑎᒥᖁᑎᒋᔭᖏᑕ ᑲᑎᒪᔨᖏᓐᓂᒃ 
ᐱᓕᕆᐊᕐᕆᕙᑦᑕᖏᓐᓂᒃ. 
 
ᐅᓪᓗᒥᒃᑲᓐᓂᖅ, ᐅᖃᖅᑏ, ᓴᖅᑮᓂᐊᖅᑐᖓ ᖃᓄᐃᓕᐅᕐᓂᐅᓯᒪᔪᓂᒃ ᑎᑭᓪᓗᒍ ᒫᑦᓯ 2006 ᐊᒻᒪᓗ ᓄᓇᕘᒻᒥ 
ᑯᐊᐳᕋᐃᓴᒃᑯᑦ ᑎᑎᖅᑲᐅᔪᓂᒃ ᓂᕆᐅᒋᔭᖏᓐᓂᒃ 2006-07-ᐸᒥ. ᑲᑎᒪᓂᖅᐳᑦ ᐱᔭᕇᓚᐅᖅᑎᓐᓇᒍ, ᐅᖃᖅᑏ, 
ᓴᖅᑭᑎᑦᑎᓛᕐᒥᔪᖓ ᑭᐅᔾᔪᑕᐅᓯᒪᔪᓂᒃ ᑖᒃᑯᓄᖓ ᑎᑎᖅᑲᐅᔪᓄᑦ ᓂᕆᐅᒋᔭᐅᔪᓂ ᓄᓇᕗᒻᒥ ᑯᐊᐳᕋᐃᓴᐅᔪᓂ.  
 
ᐅᖃᖅᑏ, ᑖᒃᑯᐊ ᐋᖅᑭᒋᐊᖅᓯᒪᒐᑦᑎᒍ ᐱᓕᕆᐊᒃᓴᕆᔭᖏᑦ ᑲᑎᒪᔨᐅᔪᑦ ᐊᒻᒪᓗ ᐊᑲᐅᓂᖅᓴᒃᑯᑦ ᐃᑲᔪᖃᑎᒌᓐᓂᒃᑯᑦ 
ᑲᒪᒋᔭᖃᕋᑦᑕ ᑎᒥᖁᑎᒋᔭᑦᑎᓐᓄᑦ ᑕᖅᑮᒃ ᐊᒥᓱᑲᓪᓚᐅᔪᑦ ᐊᓂᒍᖅᑐ ᐅᖃᖃᑎᒌᖃᑦᑕᕋᑦᑕ ᐊᑦᔨᒌᒍᑎᐅᔪᓂᒃ 
ᐱᓕᕆᐊᕆᔭᑦᑎᓐᓂᒃ.  
 
ᐅᖃᖃᑎᒌᖏᓐᓇᖃᑦᑕᓂᐊᖅᑐᒍ, ᐅᖃᖃᑎᒌᖃᑦᑕᕐᓂᒃ, ᐃᑲᔪᖃᑎᒌᓗᑕ, ᐃᖅᑲᓱᖃᑦᑕᐅᑎᓗᑕ, ᑕᒪᒃᑯᐊ 
ᑲᒪᒋᔭᖃᑦᑎᓪᓗᑕ ᑮᓇᐅᔭᑎᒍᑦ ᐊᒻᒪᓗ ᖃᓄᐃᖏᑎᐊᕐᓂᖏᓐᓂᒃ ᑎᒥᐅᔪᑦ. 
 
ᐅᖃᖅᑏ, ᑕᐃᒪᐃᑎᓪᓗᑕᓕ ᑕᕝᕙᓂ ᓄᓇᕗᒻᒥᐅᑕᐅᔪᑦ ᓴᖅᑭᔮᑦᑎᐊᕐᓂᐊᕐᖓᑕ ᑕᑯᒃᓴᐅᑎᐊᕐᓗᑎᒃ 
ᓄᓇᕗᒻᒥᐅᑕᐅᔪᓄᑦ ᑎᒥᖁᑎᒋᔭᖏᓐᓄᑦ.  
 
ᑖᒃᑯᐊ ᐱᓕᕆᐊᕆᓂᐊᖅᑕᕗᑦ ᐱᖃᓯᐅᑎᔪᓐ: 
 

• ᐱᖃᓯᐅᑎᓗᒋᑦ ᑖᒃᑯᐊ ᐅᐃᒍᖏᓐᓃᑦᑐᓐ 2007-08 ᑮᓇᐅᔭᐃᑦ ᐊᑐᖅᑐᒃᓴᐃᑦ; 
• ᐱᖃᓯᐅᑎᓗᒋᑦ ᐸᕐᓇᒍᑕᐅᔪᑦ ᑯᐊᐳᕋᐃᓴᓐᑯᑦ ᓴᖅᑭᑕᒃᓴᐅᒐᔭᕆᓪᓗᑎᒃ ᐊᑕᐅᑦᑎᒃᑯᑦ ᓄᓇᕗᑦ 

ᒐᕙᒪᒃᑯᖏᓐᓂᒃ ᐱᓕᕆᓂᕐᒧᑦ ᐸᕐᓇᒍᑕᐅᔪᓄᑦ ᓴᖅᑭᑕᐅᓂᖏᓐᓄᑦ. 

• ᐊᒻᒪᓗ ᐅᖃᖃᑎᒌᖃᑦᑕᕐᓗᑎᒃ ᓄᓇᕗᑦ ᒐᕙᒪᒃᑯᖏᓐᓂᒃ ᐊᑐᐊᒐᕆᔭᖏᓐᓄᑦ ᖃᓄᕐᓗ ᐊᑐᓕᕐᓂᐊᕐᒪᖔᑕ 
ᑲᒪᒋᔭᐅᓂᖏᓐᓄᑦ, ᐃᑲᔪᖅᑕᐅᓂᖏᓐᓄᑦ ᓄᓇᕗᑦ ᑯᐊᐳᕌᐃᓴᒃᑯᑦ ᐊᕐᕌᒍᑦ ᓄᓐᖑᐊᓂᒃ 2006-07. ᑖᓐᓇ 
ᑐᕌᖅᑕᕆᔭᐅᒻᒪᑦ ᓴᖅᑭᑕᐅᓂᐊᕐᓗᑎᒃ ᑕᐃᒃᑯᐊ ᒪᓕᒐᒃᓴᐅᔪᑦ; 

• ᐃᑲᔪᕐᓗᑎᓪᓗ ᑮᓇᐅᔭᓕᕆᔾᔪᑕᐅᖃᑦᑕᖅᑐᓐ ᐊᑐᖅᑕᐅᔭᕆᐊᖃᑦᑐᑦ; 
• ᖃᐅᔨᓴᐃᓐᓇᕐᓗᑎᓪᓗ ᐊᐅᓚᑦᑎᓂᕐᒧᑦ ᐊᑐᖅᑕᐅᖃᑦᑕᓂᐊᖅᑐᓂᒃ ᐊᒻᒪᓗ ᐊᐅᓚᑦᑎᔾᔪᑕᐅᖃᑦᑕᖅᑐᓂᒃ 

ᕿᒥᕐᕈᔭᐅᓗᑎᒃ ᑖᒃᑯᓄᖓ ᑎᒥᖁᑎᒋᔭᑦᑎᓐᓄᑦ.  
• ᓯᕗᑦᑎᐅᓂᖅᓴᒧᓪᓕ ᖃᐅᔨᓴᕐᓗᑎᒃ ᐱᔪᓐᓇᑎᑦᑎᓗᑎᒃ ᒪᓕᒐᒃᓴᐅᔪᓂᒃ ᑕᒪᒃᑯᓄᖓ ᑎᒥᖁᑎᐅᔪᓄᑦ. 

ᑕᐃᒪᐃᑦᑕᕆᐊᖃᑉᐸᑦ; 
• ᐊᒻᒪᓗ ᐅᖃᖃᑎᒌᖃᑦᑕᓂᐊᖅᑐᑦ ᑕᖅᑲᒃᑯᐊ ᐊᒻᒪᓗ ᓄᓇᕗᑦ ᒐᕙᒪᒃᑯᖏᑦ. 

 
ᐅᖃᖅᑏ, ᓴᖅᑭᓂᐊᖅᑕᒃᑲ ᑎᑎᖅᑲᐃᑦ ᑲᑎᒪᔨᐅᔪᑦ ᐱᓕᕆᕕᐅᔪᑦ ᑲᑎᒪᔨᖏᑦ ᐱᓕᕆᑦᑎᐊᕐᕋᓱᐊᕐᒪᑕ, 
ᐱᓕᕆᖃᑎᖃᑦᑐᑎᓪᓗ ᐃᑲᔪᕋᓱᐊᕐᓗᑎᒃ ᑕᒪᒃᑯᓂᖓ ᑎᒥᐅᔪᓂᒃ ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᑉ ᐅᖃᐅᓯᖓ 143 - 2(3): ᑐᓴᒐᒃᓴᖅ ᓄᓇᕘᒥ ᒥᕐᖑᐃᓯᕐᕕᓐᓂᑦ (ᓇᑦᑎᖅ) 
 
ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᒥᕐᖑᐃᓯᖅᕕᓕᕆᔭᕗᑦ ᓴᖅᑮᓯᒪᓕᕐᖓᑕ 
ᐊᑦᔨᒌᖏᑦᑐᓂᒃ ᐱᑦᔪᑎᖃᑦᑐᑎᒃ ᓄᓇᓕᓐᓂ ᐊᐅᓚᖅᓯᒪᖃᑦᑕᓂᕐᒧᑦ ᓱᐃᓛᖅᑯᑎᖃᕐᓂᒧᓪᓗ. ᑕᒪᒃᑯᐊᓗ 
ᓴᐳᑎᓯᒪᑦᑎᐊᕐᓗᒋᑦ ᐃᓕᖅᑯᓯᑐᖃᑦᑎᒍᑦ ᓄᓇᒋᔭᕗᓪᓗ ᓱᕐᕋᔅᓯᒪᖏᓐᓂᖓ ᐳᓚᕋᖅᑐᓂᒃ ᑲᔪᖏᖅᓴᐃᑲᓐᓂᕈᒪᓪᓗᑕ. 
ᑐᕌᖅᑕᖅᕕᐅᖃᑦᑕᓂᐊᕐᖓ, ᑮᓇᐅᔭᑎᒍᓪᓗ ᐃᑲᔪᖅᐸᑦᑐᑎᒃ. ᑕᐃᒪᓕ ᐱᒻᒪᕆᐅᒻᒪᑦ ᑖᒃᑯᐊ ᒥᕐᖑᐃᓯᖅᕕᒋᔭᕗᑦ 
ᐅᐸᑦᑕᐅᖁᑐᐃᓐᓇᖏᑕᕗᑦ ᑭᓯᐊᓂ ᓄᓇᕗᒻᒥᐅᓄᑦᑕᐅᖅ. 
 
ᐅᖃᖅᑏ, 2006-ᒥ ᓴᖅᑮᓚᐅᖅᓯᒪᒐᑦᑕ: 
 
 ᐃᓪᓗᕋᓛᖑᔪᒥᒃ ᑲᑕᓐᓂᓕᒃ ᒥᕐᖑᐃᓯᖅᕕᒻᒥ ᑭᒻᒥᕈᒻᒥ ᐊᒻᒪᓗ ᕿᑭᖅᑕᓂ.  
 ᑖᒃᑯᓄᖓ ᐅᐸᑦᑕᐅᖃᑦᑕᖅᑐᓄᑦ ᐊᓯᖏᓂᓪᓗ ᖁᐃᔭᖅᑐᖅᕕᐅᔪᓂᒃ ᓴᓇᓚᐅᖅᓯᒪᒋᓪᓗᑕ ᖁᓪᓗᖅᑑᒥ 

ᒥᕐᖑᐃᓯᖅᕕᖓᓂ; ᐊᒻᒪᓗ  
 ᑐᐱᖅᕕᐅᔪᓂᒃ ᓴᓇᓯᒪᓪᓗᑕ ᒥᑦᑎᒪᑕᓕᒃᒥ, ᖃᐅᓱᐃᑦᑐᒥᓗ.  
 
ᑖᒃᑯᐊ ᐱᓕᕆᐊᖑᔪᑦ ᐃᓚᓕᐅᑎᒻᒪᑕ ᒥᕐᖑᐃᓯᖅᕕᒻᒥ ᐱᖁᑎᒋᔭᐅᕙᒌᖅᑐᓄᑦ ᑕᐅᕙᓂ ᐃᖃᓗᒑᔾᔫᑉ ᓄᓇᖓ 
ᐊᒻᒪᓗ ᑲᑕᓐᓂᓕᒃ ᒥᕐᖑᐃᓯᖅᕕᖓᓂ ᑭᒻᒥᕈᒻᒥ ᐊᒻᒪᓗ ᐊᑦᑕᓇᖅᑕᐃᓕᒪᓂᕐᒧᓐ ᑐᐊᕕᓐᓇᖅᑐᖃᓕᕐᓂᖅᑲᑦ 
ᑐᐱᖅᕕᐅᔪᓪᓗ ᓴᓇᒋᐊᖅᑕᐅᓂᖏᓐᓄᑦ ᐸᖕᓂᖅᑑᒥ, ᑭᒻᒥᕈᒻᒥᓗ. 
 
ᐅᖃᖅᑏ, ᑕᐃᒪᓕ ᓄᓇᕗᒻᒥᐅᑦ ᐳᓛᕆᐊᖅᐸᑐᓪᓗ ᓱᒻᒪᑦ ᑖᒃᑯᐊ ᐱᒻᒪᕆᐅᒻᒪᖔᑕ ᐅᕙᑦᑎᓐᓄᑦ 
ᑐᑭᓯᒋᐊᕈᑎᒃᓴᐅᔪᓂᒃ ᓴᓇᓚᐅᖅᑐᒍᑦ ᑕᒫᓂ ᐃᖃᓗᓐᓂ ᑰᖓᓂ. ᓇᓗᓇᐃᖅᓯᓯᒪᓪᓗᑎᒃ ᓯᕗᓕᒥᓂᖅᐳᑦ ᖃᓄᖅ 
ᐊᑐᖃᑦᑕᓚᐅᕐᓂᖏᓐᓂᒃ. ᑕᒪᒃᑯᐊᓗ ᑎᒻᒥᐊᑦ ᓇᒦᓐᓂᖏᓐᓂᒃ.  

ᑕᐃᒪᓕ ᓄᑖᖑᔪᓂᒃ ᓇᓗᓇᐃᒃᑯᑕᐅᔪᓂᒃ ᓴᓇᒋᐊᓛᕐᒥᔪᒍᑦ ᑕᐅᕙᓂ ᐅᕙᔪᖅ ᒥᕐᖑᐃᓯᖅᕕᒻᒥ, ᐃᖃᓗᒃᑑᑎᐊᕐᒥ 
ᓇᓗᓇᐃᖅᓯᓯᒪᔪᑦ ᐅᕙᔪᒻᒥᒃ ᐊᒻᒪᓗ ᐃᖃᓗᒑᔾᔪᒃ ᒥᕐᖑᐃᓯᖅᕕᐅᔪᒥ ᑲᖏᖅᖠᓂᕐᒥ. ᑕᐃᒃᑯᐊ 
ᑕᑯᑎᒍᓐᓇᓂᐊᕐᕋᑦᑎᒍ ᐳᓛᕆᐊᖅᑐᑦ ᓯᕗᓂᕕᓂᕗᑦ ᖃᓄᖅ ᐃᓅᖃᑦᑕᓚᐅᕐᓂᕐᒪᖔᑕ 4000-ᓂᑦ ᐊᕐᕌᒎᑦ 
ᐊᓂᒍᓕᖅᑐᑦ. 
 
ᐅᖅᓱᖅᑑᒥ, ᑖᒃᑯᐊ ᑭᖑᕝᕕᓚᐅᕐᒥᔭᕗᑦ ᓇᓗᓇᐃᒃᑯᑕᐅᔪᑦ ᑖᒃᓱᒧᖓ ᓱᓪᓗᓕᐅᔪᒧᑦ ᑕᐃᒃᑯᐊ ᐱᓕᕆᖃᑎᒋᔭᕗᑦ 
ᓄᓇᕗᒻᒥᐅᑕᐅᔪᑦ, ᓲᕐᓗ ᑲᖏᖅᑐᒑᐱᒻᒥ, ᑰᒑᕐᔪᒻᒥᓗ. 
 
ᐅᖃᖅᑏ, ᒐᕙᒪᒃᑯᓪᓕ ᑐᕌᕋᓱᐊᕐᖓᑕ ᓄᓇᖃᑦᑐᑦ, ᕿᑐᓐᖓᖏᓪᓗ, ᐃᕐᖑᑕᖏᓪᓗ ᑕᒪᑦᓱᒥᖓ 
ᑕᑯᐃᓐᓇᖃᑦᑕᓂᐊᕐᒐᑕ ᖃᐅᔨᒪᓗᑎᑦ ᓯᕗᓕᒥᓂᑦ ᖃᓄᐃᓕᐅᖅᐸᓂᕐᒪᖔᑕ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. (ᑐᓵᔨᒃᑰᕈᓐᓃᖅᐳᖅ) ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᑉ ᐅᖃᐅᓯᖓ 144 - 2(3): ᖃᑦᑎᕆᔩᑦ ᐱᒃᑲᐅᓛᖑᖃᑦᑕᐅᑎᓂᖏᑦ (ᐸᕋᐅᓐ) 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ (ᑐᓵᔨᒃᑯᑦ) ᐅᓪᓗᒥ ᑐᓴᖅᑎᑦᑎᔪᒪᓪᓗᖓ 
ᐱᕙᓪᓕᕐᓯᒪᓂᕆᔭᖏᓐᓂᒃ ᑕᐃᒃᑯᐊ ᖃᑦᑎᕆᔨᐅᔪᑦ ᑲᓇᑕᒥ ᓄᓇᖃᖅᑳᖅᓯᒪᔪᑦ ᖃᑦᑎᕆᔨᑦ ᐊᑭᑦᑐᕋᐅᑎᑦᑎᓪᓗᒋᑦ 
ᐱᓂᑭᓴᐅᑎᑎᓪᓗᒋᑦ.  
 
ᐅᖃᖅᑏ, ᖃᑦᑎᕆᔨᐅᔪᑦ ᓄᓇᕗᖕᒥᖔᖅᓯᒪᔪᑦ ᑲᖏᖅᓯᓂᕐᒨᓚᐅᕐᓯᒪᒻᒪᑕ ᐊᑭᑦᑐᕋᐅᑎᓪᓗᑎᒃ. 
ᐅᐸᓗᖓᐃᔭᖅᐸᓕᐊᓪᓗᑎᒃ ᑲᓇᑕᒥ ᓄᓇᖃᖅᑳᖅᓯᒪᔪᑦ ᖃᑦᑎᕆᔨᐅᔪᑦ ᐊᑭᑦᑐᕋᐅᑎᓂᖏᓐᓄᑦ Prince Albert-ᒥ 
ᓴᔅᓯᒍᐊᓐᒥ.  
 
ᓯᕗᓪᓕᐹᑦᑎᐊᒥ ᖃᑦᑎᕆᔨᕆᔭᕗᑦ ᓄᓇᕗᖕᒥᖔᖅᓯᒪᔪᑦ ᑲᑎᒪᓚᐅᕐᒪᑕ ᐃᓕᓐᓂᐊᖃᑎᒌᓪᓗᑎᒃ 
ᐊᑭᑦᑐᕋᐅᑎᓪᓗᑎᓪᓗ ᑕᒫᓂ ᑲᓇᑕᒥ. ᐅᖃᖅᑏ ᑎᓴᒪᐅᔪᑦ ᑕᐱᕇᖑᓂᐊᖅᑐᑦ ᓴᖅᑭᑕᐅᓚᐅᖅᑐᑦ ᑭᒡᒐᑐᖅᑕᐅᓪᓗᑎᒃ 
ᐱᖓᓱᓂᒃ ᐊᕕᒃᑐᖅᓯᒪᔪᓂᒃ ᐊᑐᓂᑦ ᑲᑐᔾᔨᔪᓂᑦ.  
 
ᐅᓪᓗᓂᒃ ᐱᖓᓱᓂᒃ ᐃᓕᓐᓂᐊᓚᐅᖅᑐᑦ ᖃᑦᑎᕆᓂᕐᒧᑦ ᐊᒻᒪᓗ ᑎᓴᒪᖓᓪᓗ ᑕᒃᑯᐊ ᐊᑭᑦᑐᕋᐅᑎᓚᐅᖅᑐᑦ 
ᑕᐃᒃᑯᐊᓗ ᐊᒥᓲᓂᖅᐹᓂᒃ ᐱᒃᑲᐅᓛᖑᔪᑦ ᓂᕈᐊᖅᑕᐅᓛᖅᑐᑦ ᓄᓇᕗᖕᒥᑦ ᑕᕝᕙᓂ Prince Albert-ᒥ.  
 
ᐅᖃᖅᑏ, ᓄᓇᕗᖕᒥ ᖃᑦᑎᕆᔨᐅᔪᑦ ᐅᑯᐊᖑᓚᐅᖅᑐᑦ ᐊᑕᒥ ᓄᓇ ᑭᓐᖓᕐᒥᐅᖅ, ᔪᓂᐅ ᑎᒃᑕᒃ 
ᑲᖏᖅᖠᓂᓯᒥᐅᑕᖅ, ᐸᑐᕆᒃ ᓚᐃᐅᓪ ᑕᓗᕐᔪᐊᕐᒥᐅᑕᖅ, ᐸᐱ ᑲᑯᑉᓛᒃ ᖁᓪᓗᖅᑑᕐᒥᐅᑕᖅ, ᓗᑦᑕᖅ ᖃᐅᒻᒪᒋᐊᖅ 
ᑭᒻᒥᕈᒻᒥᐅᑕᖅ, ᐊᒻᒪ ᓵᒻ ᐊᕐᓈᓗᒡᔪᐊᖅ ᖃᖏᖅᓯᓂᕐᒥᐅᑕᖅ. ᑕᒃᑯᐊ ᑲᒪᔨᒋᓚᐅᖅᑕᖓ Jim Fairbank.  
 
ᐅᖃᖅᑏ, ᑕᓪᓕᒪᒋᔭᐅᓚᐅᕋᑦ ᑲᓇᑕᒥ ᐊᑭᑦᑐᕋᐅᑎᑎᓪᓗᒋᑦ ᐊᒻᒪᓗ ᐃᑲᔪᖅᑐᖅᑕᐅᑦᑎᐊᓚᐅᖅᑐᑦ 
ᖃᑦᑎᕆᔨᐅᖃᑎᒋᔭᖏᓐᓂᒃ ᑕᒃᑯᐊ ᐃᑲᔪᖃᑎᒌᓐᓂᐹᑦᑎᐊᖑᓚᐅᕐᖓᑕ. ᑐᓂᔭᐅᓛᖅᑐᑦ 2006-ᒥ ᑕᐱᕇᖑᔪᑦ 
ᑲᑐᔾᔨᖃᑎᒌᒃᑎᐊᓂᕐᒧᑦ.  

ᐅᖃᖅᑏ, ᐊᖅᑯᑎᒋᓪᓗᒍ ᖃᑦᑎᕆᔨᒃᑯᑦ ᐊᓪᓚᒡᕕᖓᑦ ᓄᓇᓕᓐᓂᓗ ᐃᓕᓐᓂᐊᑎᑦᑎᓂᕐᒧᑦ ᑕᒃᑯᐊ ᖃᑦᑎᕆᔨᒋᔭᕗᑦ 
ᐃᓕᓴᕆᐅᔭᕙᓪᓕᐊᓕᕐᖓᑕ ᐊᓪᓛᑦ ᑲᓇᑕᒥ. ᖁᔭᓐᓇᒦᕈᒪᔭᒃᑲ ᑕᐃᒃᑯᐊ ᐃᓚᒋᔭᐅᓚᐅᖅᑐᑦ ᖃᑦᑎᕆᔨᐅᔪᑦ 
ᐱᓕᕆᑦᑎᐊᓚᐅᓂᖓᓄᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑕᐃᒃᑯᐊᑦᑕᐅᖅ ᐅᐱᒋᕙᕗᑦ ᖃᑦᑎᕆᔨᒃᑯᓂᖔᓯᒪᔪᒥᓂᑯᓗᐃᑦ. ᒥᓂᔅᑕᐃᑦ 
ᐅᖃᐅᓯᒃᓴᖏᑦ. ᒥᓂᔅᑕ ᐲᑯ. 
 
ᐊᖓᔪᖅᑳᑉ ᐅᖃᐅᓯᖓ 145 - 2(3): ᓴᖅᑭᑎᑦᑎᓂᖅ ᓄᓇᕘᒥ ᓯᓚᑦᑐᓴᕐᕕᒃᑯᑦ ᐃᓱᓕᒃᑐᓂᑦ 

ᖃᐅᔨᒋᐊᕐᓂᖓᓂᑦ (ᐲᑯ) 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥᒃᑲᓐᓂᖅ ᓴᖅᑭᓂᐊᕋᒪ ᐅᑭᐅᖅᑕᖅᑐᒥ 
ᐱᔭᕇᖅᐸᒃᑐᓄᑦ ᑕᒃᑯᐊ ᐅᖃᖅᑏ ᖃᐅᔨᓴᓚᐅᕐᒪᑕ ᐱᔭᕇᖃᑦᑕᓐᓂᕆᔭᖏᓐᓂᒃ ᓯᓚᑦᑐᓴᕐᕕᖕᒥ 
ᐃᓕᓐᓂᐊᖅᑕᖏᓐᓂᒃ ᑕᐃᒃᑯᐊᓗ ᓴᖅᑭᓚᐅᖅᓯᒪᔪᑦ ᖃᐅᔨᓴᕈᑕᐅᓯᒪᔪᑦ ᑐᕌᕋᓱᐊᕐᖓᑕ ᐱᔭᕇᓚᐅᖅᑐᓄᑦ 2005-ᒥ. 
ᐅᖃᖅᑏ ᐱᔭᕇᖅᑐᓄᑦ ᖃᐅᔨᓴᕐᓂᐅᔪᖅ ᐊᑐᕈᑎᑦᑎᐊᕙᐅᓂᐊᕐᖓ ᑐᑭᓯᓄᒋᐊᕈᑎᒃᓴᐅᔪᓂ ᐊᒻᒪᓗ 
ᐸᕐᓇᒍᑕᐅᕙᓪᓕᐊᓂᐊᖅᑐᓂ ᐱᓕᕆᐊᒃᓴᐅᔪᓂ ᐱᔨᑦᑎᕈᑎᒃᓴᓂᒃ.  
 
ᐱᒻᒪᕆᐅᓗᐊᕐᓗᓂᖓ ᖃᐅᔨᓴᖅᑕᐅᓛᖅᑐᑦ ᑕᒫᓂ ᐅᖃᖅᑏ: 
 

• 95 ᐳᓴᓐᖏᑦ ᐱᔭᕇᖅᑐᑦ ᓯᓚᑦᑐᓴᕐᕕᖕᒥᑦ ᖁᕕᐊᓱᓚᐅᖅᑐᑦ ᐃᓕᓐᓂᐊᖅᑕᒥᓂᕐᒥᓂᑦ 
• ᐊᒥᓱᒻᒪᕇᑦ ᖁᕕᐊᓱᒃᑐᑎᒃ ᐃᓕᓴᐃᔨᖏᑦ ᐱᑦᑎᐊᕐᓂᖏᓐᓄᑦ 
• 97 ᐳᓴᓐ ᐊᓯᖏᓐᓄᑦᑕᐅᖅ ᐅᐸᑦᑕᐅᖁᔨᒐᔭᖅᑐᑦ  
• 75 ᐳᓴᓐᒋᔭᖏᑦ ᐱᔭᕇᖅᑐᒥᓃᑦ ᐃᖅᑲᓇᐃᔭᓕᓚᐅᖅᑐᑦ ᖃᐅᔨᓴᖅᑕᐅᓕᖅᑎᓪᓗᒋᑦ.  

 
ᐅᖃᖅᑏ, ᑕᐃᒪᐃᑦᑐᓂᒃ ᑕᑯᖃᑦᑕᕐᓗᓂ ᓄᓇᕗᖕᒥ ᓯᓚᑦᑐᓴᕐᕕᒃ ᐃᓕᓐᓂᐊᑎᑦᑎᖃᑦᑕᖓᑦ ᐊᑑᑎᖃᑦᑎᐊᖅᑐᓂᒃ 
ᐅᐸᓗᖓᐃᔭᐃᓪᓗᑎᒃ ᐃᓕᓐᓂᐊᕐᑎᖁᑎᑦᑎᓐᓂᒃ ᐊᔾᔨᒌᓐᖏᑦᑐᓂ ᐃᖅᑲᓇᐅᔮᕐᑕᕈᓐᓇᖁᓪᓗᒋᑦ ᓄᓇᕗᖕᒥ, 
ᑲᓇᑕᒥᓗ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑐᐃ ᐅᖃᐅᓯᒃᓴᖏᑦ. ᑲᑎᒪᔾᔪᑎᒃᓴᕗᑦ 3. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 
ᑐᓄᓂᕐᒧᑦ ᒪᓕᒐᓕᐅᖅᑎ, ᒥᔅᑕ ᐊᕐᕚᓪᓗᒃ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 337 - 2(3): ᑲᓇᑕᓕᒫᒥ ᖃᐅᔨᒋᐊᖅᑎᑦᑎᓂᖅ ᐃᓄᐃᑦ ᐋᓐᓂᐊᖃᕐᓇᕐᓂᖏᑕ 

ᒥᒃᓵᓄᑦ (ᐊᕐᕚᕐᓗᒃ) 
 
ᐊᕐᕚᕐᓗᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓂᑯᕕᒃᐳᖓ ᐅᖃᕈᒪᓪᓗᖓ ᑕᒃᑯᐊ ᑲᓇᑕᒥ 
ᑲᑐᔾᔨᖃᑎᒌᒋᔭᑦᑎᓐᓂ ᐃᓄᖕᓂᒃ ᑭᒡᒐᑐᖅᑎᓂᒃ. ᑲᓇᑕᓕᒫᒥ ᐃᓄᐃᑦ ᑕᐱᕇᑦ ᑲᓇᑕᒥ ᖃᐅᔨᕚᓪᓕᑎᑦᑎᒐᓱᐊᕐᖓᑕ 
ᐋᓐᓂᐊᖅᑐᓕᕆᓂᐅᑉ ᒥᒃᓵᓅᖓᔪᓂᒃ ᐃᓄᖕᓂᒃ ᑕᒫᓂ ᑲᓇᑕᒥ.  

ᐅᖃᖅᑏ, ᑕᒫᓂ ᐱᓇᓱᐊᕈᓯᕐᒥ ᓄᓇᖃᖅᑳᖅᓯᒪᔪᑦ ᐋᓐᓂᐊᖅᑐᓕᕆᓂᕐᒧᑦ ᑲᑎᒪᓂᖃᓚᐅᕐᖓᑕ ᕙᓐᑯᕙᒥ BC-ᒥ. 
ᐃᓄᐃᑦ ᑲᑎᒪᔭᖅᑐᖃᑕᐅᓯᒪᓚᐅᑐᑦ ᐊᖏᔪᖅᑳᖓᑦ ITK-ᑯᑦ ᒥᐊᕆ ᓴᐃᒪᓐ. ᐅᖃᑦᑎᐊᑐᒻᒪᕆᐊᓘᓚᐅᖅᑐᓂ 
ᓴᖅᑭᔭᕆᐊᖃᓐᓂᖏᓐᓂᒃ ᐃᒃᐱᒋᔭᐅᓂᖓᓄᑦ ᑲᓇᑕᒥ ᐋᓐᓂᐊᖅᑐᓕᕆᓂᕐᒥᒃ ᐃᓄᖕᓄᑦ ᑐᕌᖓᓪᓚᕆᒃᑐᓂᒃ.  
 
ᐅᖃᖅᑏ, ᑲᑎᒪᔨᐅᖃᑎᒐ ᐅᖅᑯᒻᒥᐅᑕᐅᔪᖅ ᐅᖃᓚᐅᕐᒥᒻᒪᑦ ᐊᒥᓲᔪᓂᒃ ᑕᒪᒃᑯᐊ ᐊᑲᐅᖏᓕᐅᕈᑕᐅᖃᑦᑕᖅᑐᓐ 
ᓄᓇᑦᑎᓐᓂ, ᐃᓚᒌᓄᑦ, ᐅᕕᒃᑲᓄ, ᐃᓐᓇᕆᔭᐅᔪᓄᓪᓗ. ᑕᒪᒃᑯᐊ ᐃᑉᐱᓇᕐᓂᖃᒻᒪᑐᒻᒪᕆᐊᓘᒻᒪᑕ 
ᐋᓐᓂᐊᖅᑐᓕᕆᓂᕐᒧᑦ ᓄᓇᕗᒻᒥ. ᐅᓂᒃᑳᕆᔭᕗᑦ ᓴᖅᑭᑕᐅᖃᑦᑕᖅᑐᓐ ᐋᓐᓂᐊᖅᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓄᑦ 
ᐃᑲᔪᖅᑐᖅᑕᐅᓪᓗᑎᒃ ᐋᓐᓂᐊᖅᑐᓕᕆᔨᒃᑯᓐᓂᑦ ᑲᓇᑕᒥ.  
 
ᐅᖃᖅᑏ, ᓄᓇᕗᒻᒥᐅᑦ ᐃᓅᓂᖏᑦ ᐊᑯᓂᐅᓂᖓ ᖁᓕᓂᑦ ᖃᑦᓰᓇᐅᓂᖅᓴᐅᒻᒪᑕ ᑲᓇᑕᒥᐅᑕᐅᖃᑎᒋᔭᖏᓐᓂᒃ. 
ᐱᑦᔪᑎᖃᓗᐊᖅᑐᖅ ᐊᒥᓱᒻᒪᕆᐊᓘᓂᖏᓐᓄᑦ ᐃᒻᒥᓃᖃᑦᑕᖅᑐᓐ ᑎᓴᒪᐃᕋᖅᑐᑎᓪᓗ ᓄᓇᕗᒻᒥᐅᑦ ᐳᕙᖏᓐᓄᑦ 
ᑳᓐᓱᖃᑦᑐᑎᒃ ᑐᖁᕙᑦᑐᑎ, ᑭᒍᑎᕐᓗᓂᕐᒧᑦ, ᐃᓱᒪᒐᖑᓪᓗ ᐊᑦᑐᖅᑕᐅᓯᒪᔪᑦ ᐊᐅᖓᒍᑦ ᓱᑲᖃᓗᐊᕐᓂᕐᒧᑦ, 
ᐳᕙᓪᓗᓂᕐᒧᑦ ᐱᑦᔪᑎᒻᒪᕆᐅᒻᒪᑕ ᑕᒪᒃᑯᐊ. 
 
ᐅᖃᖅᑏ, ᐃᓄᐃᑦ ᑲᑎᒪᔭᖅᑐᖅᓯᒪᔪᑦ ᓄᓇᖃᖅᑳᖅᓯᒪᔪᓂᒃ ᐋᓐᓂᐊᖅᑐᓕᕆᓂᕐᒧᑦ ᑲᑎᒪᑎᓪᓗᒋᑦ ᕿᓄᓚᐅᖅᑐᑦ 
ᑲᓇᑕᐅᑉ ᒐᕙᒪᒃᑯᖏᓐᓄᑦ ᐃᑲᔪᖅᑐᐃᖁᓪᓗᑎᒃ ᑕᒪᒃᑯᓄᖓ ᐃᒫᒃ ᐊᒃᐸᑦᑐᐊᓘᔪᖃᓕᕐᓂᖅᑲᑦ ᐋᓐᓂᐊᒥᒃ ᑕᒫᓂ 
ᐱᔭᐅᒍᓐᓇᕋᔭᖅᑐᓂᒃ ᓄᓇᕗᒻᒥ ᐅᖓᓯᒃᑑᒐᓗᐊᖅᑎᓪᓗᑕ. 
 
ᐅᖃᖅᑏ, ᒪᓕᒐᓕᐅᖅᑎᐅᖃᑎᒃᑲ ᐃᓕᓴᖅᓯᖃᑎᒋᔪᒪᕙᒃᑲ ᑖᒃᑯᐊ ᐱᓕᕆᔾᔪᐊᕐᒪᕆᓚᐅᖅᑕᖏᓐᓂᒃ ᑲᓇᑕᒥ 
ᑕᑯᓐᓈᑕᐅᓪᓗᑎᒃ.  
 
ᓈᒻᒪᓯᑉᐸᑦ, ᐅᖃᖅᑏ, ᐊᐱᖅᑯᑎᖃᕐᓂᐊᕐᒥᔪᖓ ᑖᒃᑯᐊ ᒥᒃᓵᓄᑦ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ. ᐊᕐᕚᓗᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐊᕐᕕᐊᓄᑦ ᒪᓕᒐᓕᐅᖅᑎ, ᒥᔅᑕ. ᐊᓚᕋᓚᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 338 - 2(3): ᑕᐅᖅᓯᖅᑕᐅᓂᖏᑦ ᑐᓵᑦᑎᐊᓐᖏᑦᑐᖅᓯᐅᑎᑦ (ᐊᓚᕋᓚᒃ) 
 
ᐊᓚᕋᓚᒃ: ᖁᔭᓐᓇᒥᒃ, ᐅᖃᖅᑎᑦᑎᔩ. ᓂᑯᕕᔾᔪᑎᒋᔭᕋ ᒪᓐᓇ ᐃᓱᒫᓗᒋᖃᑦᑕᖅᖢᒍ, ᐃᓱᒫᓗᒋᔭᐅᖃᑦᑕᕐᒪᓐ 
ᓄᓇᑦᑎᓐᓂ ᓇᒥᓗᒃᑖᖑᔪᖅᓴᐅᔪᖅ, ᑕᒪᒃᑯᐊ ᐃᓄᐃᑦ ᑐᓵᑦᑎᐊᖏᑦᑐᑦ, ᑐᓵᔾᔪᑎᓂᒃ ᐹᑕᓖᖃᕆᐊᖃᑦᑐᓂᒃ 
ᐊᑐᕆᐊᖃᓲᖑᒻᒪᑕ. 
 
ᐊᒻᒪᓗ ᐊᒥᓱᐊᓗᐃᑦ ᐊᓯᐅᔨᖃᑦᑕᖅᖢᑎᒃ, ᓯᖁᒥᔾᔪᑎᓪᓗᑎᓪᓗ ᑕᐃᒪᓐᓇᓲᖑᒻᒪᑕ ᑕᒫᓂ ᓄᓇᕗᒻᒥ. ᐅᖃᖅᑎᑦᑎᔩ, 
ᑕᒪᒃᑯᐊ ᑐᓵᑦᑎᐊᖏᑦᑐᐃᑦ ᐊᒥᓲᒻᒪᑕ, ᓄᑕᕋᑯᓗᐃᑦ ᐊᓪᓛᑦ ᐃᓚᖏᑦ ᑐᓵᑦᑎᐊᖏᑦᑐᑯᓘᖃᑦᑕᖅᑐᑎᒃ ᐊᒻᒪᓗ 
ᐃᓐᓇᐃᑦ ᐊᒥᓱᒻᒪᕆᐊᓘᖃᑦᑕᖅᑐᑎᒃ ᐃᓚᖏᑦ ᑐᓵᑦᑎᐊᖏᓪᓚᕆᒻᒪᕆᖃᑦᑕᕐᒪᑕ.  
 

ᐃᒪᓐᓇ ᑕᐅᑐᓚᐅᕐᒥᒐᒪ ᐃᓐᓇᕐᒥᒃ ᐊᕐᕕᐊᓂ. ᑕᐃᒃᑯᐊ ᐊᓪᓚᕈᑎᒃᓴᕈᓘᕙᑦᑐᑦ ᐊᓕᐊᔪᕈᓗᐃᑦ, ᐸᐃᑉᐹᕈᓗᐃᑦ 
ᓯᑯᒃᓴᔭᐃᑦ, ᓄᖑᓐᓂᑯᕈᓘᑉ ᑖᓐᓇ ᓱᓪᓗᓕᕈᓗᒋᓕᖅᑕᖓᓂᒃ ᑕᐃᒪᓐᓇᐃᓕᔾᔪᑎᖃᑦᑐᓂ ᑐᓵᓇᓱᖃᑦᑕᖅᑐᖅ. 
ᐊᒃᓱᒻᒪᕆᐊᓗᒃ ᓇᓪᓕᒋᓕᓚᐅᕐᕋᒃᑯ ᑕᐃᓐᓇ. ᖃᓄᖅ ᐋᖅᑭᒃᑕᐅᒍᓐᓇᕐᒪᖔᖅ ᐃᓱᒪᔅᓴᖅᓯᐅᕈᑎᒋᓕᓚᐅᖅᑕᕋ. 
ᐅᖃᖅᑎᑦᑎᔩ, ᐃᓛᒃ ᑕᐃᒃᑯᐊ ᐊᔪᖅᑐᓐ, ᓈᒻᒪᖏᓕᐅᕈᑎᖃᑦᑐᑦ ᑎᒥᒥᓂ ᒪᑭᑕᓇᓱᐊᖅᑏᑦ Society-ᑯᑦ 
ᐊᖏᖃᑎᖃᓪᓚᕆᒐᔭᖅᑰᒻᒪᑕ ᐅᕙᓐᓂᒃ ᖃᐅᔨᒪᒻᒪᑕ, ᑐᑭᓯᐅᒪᓪᓗᑎᓪᓗ  

ᓱᓇᒥᒃ ᐊᔪᕈᑎᖃᓕᖅᑎᓪᓗᒍ ᑎᒥᒃ ᐊᒃᓱᕈᓐᓇᑐᒻᒪᕆᐊᓘᒻᒪᑦ. ᐱᒋᐊᓪᓚᕕᒃᓴᖅᑕᖃᕈᓐᓃᑦᑎᐊᓲᖑᒻᒪᓐ 
ᐃᒪᓐᓇᐃᓕᐅᖅᑐᓂᒃ ᐱᓱᓗᕋᖅᑐᓂᒃ ᑕᐅᑐᒃᑲᓗᐊᖅᖢᓂ ᐃᒻᒥᓂᓪᓗ ᐊᔪᓕᖅᖢᓂ, ᐊᒻᒪᓗ ᐅᖃᓪᓚᒃᑐᖃᑦᑎᓪᓗᒍ 
ᑐᓵᓪᓚᒃᑲᓗᐊᖅᑐᓂ ᑕᐅᑐᑐᐃᓐᓇᓕᖅᖢᓂ. ᐊᒃᓱᐊᓗᒃ ᑐᒃᓯᔪᒪᒐᓗᐊᖅᑎᓪᓗᒋᑦ ᓇᓪᓕᓇᖅᓯᓲᖑᒻᒪᑕ. 
 

ᐅᖃᖅᑎᑦᑎᔩ, ᐅᖃᐅᔾᔭᐅᖃᑦᑕᖅᓯᒪᒐᒪ ᑕᐃᒃᑲᓐᖓᑦ ᓂᕈᐊᖅᑎᒋᓯᒪᔭᒃᑲᓐᓂᒃ ᑕᒪᓐᓇ ᐊᓯᐊᔨᔭᕌᖓᒥᒃ ᐅᕝᕙᓘᓐᓃᑦ 
ᓯᖁᒥᔾᔪᑎᔭᕌᖓᒥᒃ ᑖᒃᑯᓂᖓ ᑐᓵᔾᔪᑎᓂᒃ ᐱᔭᕕᓂᕐᒥᓂᒃ ᒐᕙᒪᒃᑯᑎᒍᑦ ᑎᒍᓪᓕᖅᐹᖑᓲᖑᒪᓐ. ᐅᖃᖅᑎᑦᑎᔩ, 
ᑐᑭᓯᐅᒪᒐᓗᐊᖅᐳᖓᓗ ᑕᒪᒃᑯᐊ ᑐᓵᔾᔪᑏᓐ ᐱᔭᐅᖃᑦᑕᖅᑐᓐ ᐊᑦᔨᒌᑦᑑᔭᕐᒪᑕ ᓱᓇᑐᐃᓐᓇᐃᑦ ᐃᒡᒑᓘᓐᓃᑦ, ᓱᓇᐃᑦ 
ᒪᑯᐊ ᑕᕝᕘᓇ ᒐᕙᒪᒃᑯᑎᒍᑦ ᐱᔭᐅᖃᑦᑕᖅᑐᓐ. ᐃᒡᒑᓘᓐᓃᑦ, ᐃᓗᐊᓃᑦᑐᑦ ᓯᓚᑖᓂᑦᑐᓘᓐᓃᑦ ᑐᓵᔾᔪᑎᓪᓘᓐᓃᑦ, 
ᐊᔭᐅᑉᐱᐊᓘᓐᓃᑦ, ᐱᓱᒍᑎᓪᓘᓐᓃᑦ, ᓱᓇᒐᓚᐃᑦ ᑕᒪᒃᑯᐊ. ᐃᓛᒃ ᐊᓯᔾᔨᕈᓐᓇᖅᑎᑕᐅᓲᖑᒻᒪᑕ ᐊᑯᓂᐅᖏᑦᑐᖅ 
ᐊᓯᐅᔭᕌᖓᑕ ᐅᕝᕙᓘᓐᓃᑦ ᓯᖁᒥᑦᑕᕌᖓᑕ. 
 

ᐅᖃᖅᑎᑦᑎᔩ, ᐅᕙᓂ ᒪᓕᒐᓕᐅᖅᑎᐅᖃᑎᒃᑲ ᐊᐱᕆᔪᒪᕙᒃᑲ ᑲᔪᓯᒍᓐᓇᔪᓐᓇᕐᒪᖔᕐᒪ ᐱᐊᓂᒍᐊᖅᖢᒍ ᑖᓐᓇ 
ᐅᖃᐅᓯᒃᓴᕋ. ᖁᔭᓐᓇᒦᒃ. 
 

ᐅᖃᖅᑎ: ᖁᔭᓐᓇᒦᒃ, ᐊᓚᕋᓚᒃ. ᒪᓕᒐᓕᐅᖅᑎ ᐊᐱᕆᒻᒪᓐ ᑕᒪᑦᓯᓐᓂᒃ ᐊᖏᖅᑕᐅᔪᒪᓪᓗᓂ ᐱᔭᕇᕈᒪᓪᓗᓂ 
ᐅᖃᓯᒃᓴᒥᓂᒃ. ᐋᒡᒑᖅᑐᖃᒻᒪᖔᖅ? ᐋᒡᒑᖅᑐᖃᖏᒻᒪᑦ. ᒥᔅᑕ ᐊᓚᕋᓚᒃ, ᑲᔪᓯᒋᐊᕈᓐᓇᖅᑯᑎᑦ. 
 

ᐊᓚᕋᓚᒃ: ᐅᖃᖅᑎᑦᑎᔩ, ᖁᔭᓐᓇᒦᒃ. ᓄᔭᖃᓗᐊᕈᓐᓃᕋᓗᐊᖅᖢᖓ ᓄᔭᖅᑖᕈᓐᓇᖅᑎᑕᐅᒻᒪᕆᒃᑲᒪᒎᖅ ᑕᐃᒪ 
ᑕᒪᒃᑯᓂᖓ ᐱᔭᐅᕙᑦᑐᓂᑦ ᒐᕙᒪᒃᑯᑎᒍᑦ, ᓄᔭᖃᕈᓐᓃᕐᓂᕈᒪ, ᑭᓯᐊᓂ ᓄᔭᖃᓐᖏᒃᑲᓗᐊᖅᑐᓂ ᑎᒥ 
ᓱᓈᕐᔪᖏᑦᑎᐊᒑᖓᒥ ᖃᓄᐃᓐᖏᑦᑎᐊᖅᑐᖅ ᖃᐅᔨᒪᒋᓪᓗᒍ ᑕᑯᖃᑦᑕᖅᓯᒪᒐᒪ ᐃᓄᓐᓂᑦ ᐃᓐᓇᕐᓂᓪᓗ. 
 

ᐅᖃᖅᑎᑦᑎᔩ, ᑖᓐᓇ ᒐᕙᒪᒋᔭᕗᑦ ᑕᒪᑐᒥᖓ ᑕᑯᓇᒃᑲᓐᓂᖁᒐᓗᐊᖅᑐᒍ ᐱᐅᑎᓐᖑᐊᖏᕈᑎᔭᕌᖓᒥᖏᒃᑯᐊᒎᖅ 
ᐊᑯᓂᕐᔪᐊᕌᓗᒃ 9 years-ᓘᓐᓃᑦ ᐅᑕᖅᑭᔭᕆᐊᖃᓕᓲᖑᒻᒪᑕ ᑖᔅᓱᒪ ᐃᓇᖏᐅᑎᓂᐊᖅᑐᒥᑦ, 
ᑕᐃᒪᓐᓇᐃᒻᒪᕆᒻᒪᖔᖅ ᖃᐅᔨᒪᓐᖏᒃᑲᓗᐊᖅᑐᖓ ᑭᓯᐊᓂ ᑕᐃᓐᓇ ᐊᑐᐊᒐᒃᓴᖅ ᐋᖅᑭᑦᑕᐅᓯᒪᔪᖅ ᑖᒃᑯᓄᖓ 
ᒐᕙᒪᒃᑯᓐᓄᑦ. ᑕᑯᓇᑦᑕᐅᔭᕆᐊᖃᕋᓱᒋᓕᖅᑕᕋ ᑐᐊᕕᕐᓇᒐᓚᓪᓗᓂ, ᑕᒪᒃᑯᐊ ᐃᒻᒥᓂᒃ ᓂᐅᕕᕈᓐᓇᖏᑦᑐᑦ 
ᐃᓇᖏᐅᑎᔪᑦ ᓯᖁᒥᑦᑐᒧᑦ ᐊᓯᐅᔪᒧᓪᓘᓐᓃᑦ ᐊᒃᓱᕈᐃᓐᓈᓗᖁᓇᒋᑦ ᐃᓅᓯᖏᓐᓂᑦ. 
 

ᑖᓐᓇᑲᐃᓐᓇᖅ, ᑭᓯᐊᓂ ᐊᐱᖅᑯᑎᒋᐊᒃᑲᓐᓂᕐᒥᑦ ᓴᖅᑭᑎᑦᑎᓂᐊᖅᑐᔅᓴᐅᔪᖓ ᑖᒃᓱᒧᖓ ᒥᓂᔅᑕᐅᔪᒧᑦ 
ᐋᓐᓂᐊᖅᑕᐃᓕᑎᑦᑎᓂᕐᒧᑦ. ᐅᖃᖅᑎᑦᑎᔩ, ᖁᔭᓐᓇᒦᒃ. 
 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ, ᐊᓚᕋᓚᒃ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᖁᑦᑎᑦᑐᒧᑦ ᒪᓕᒐᓕᐅᖅᑎ, ᒥᔅᑕ ᐹᓇᐸᔅ. 
 

ᒪᓕᒐᓕᐅᖅᑎᐅᑉ ᐅᖃᐅᓯᖓ 339 - 2(3): ᖃᐅᓱᐃᑦᑐᒥ IBM-ᑯᑦ ᖃᕆᓴᐅᔭᓕᕆᓂᖓᑦ (ᐹᓇᐸᔅ) 
 

ᐹᓇᐸᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᑦᑐᖓ ᓇᖏᖅᓯᔪᓐᓇᕋᒪ ᐅᓪᓗᒥ ᖃᕋᓴᐅᔭᓕᕆᓂᕐᒧᑦ 
ᐃᓕᓐᓂᐊᕈᑎᔅᓴᖅᑕᖃᓚᐅᕐᒪᑦ ᑕᖅᑭᐅᓚᐅᖅᑐᒥᑦ ᖃᐅᓱᐃᑦᑐᒥᑦ. ᑕᐃᒃᑯᐊ IBM Canada-ᑯᑦ 
ᑮᓇᐅᔭᖃᖅᑎᑦᑎᓪᓗᑎᒃ ᒪᒃᑯᑦᑐᓂᑦ ᐊᕐᓇᓂᒃ ᐃᓄᓐᓂᓪᓗ ᐃᓕᓐᓂᐊᖅᑎᑦᑎᓚᐅᖅᑐᑦ. 
 
ᐱᖓᓱᓂᑦ ᐅᓪᓗᓂᑦ, ᐅᖃᖅᑏ, ᖃᕐᒪᖅᑕᓕᐅᑉ ᐃᓕᓐᓂᐊᕐᕕᖓᓂ ᐃᓕᓐᓂᐊᖅᑎᑕᐅᖃᑦᑕᓚᐅᖅᑐᑦ 
ᖁᕕᐊᓱᕕᔾᔪᐊᖃᑦᑕᓚᐅᖅᑐᑎᓪᓗ. ᑕᐃᒃᑯᐊ ᐃᓕᓴᖅᑐᑦ ᐱᓐᖑᐊᖃᑦᑕᓚᐅᖅᑐᑦ ᓄᑕᐅᓐᖏᑦᑐᓂᓪᓗ ᖃᕋᓴᐅᔭᓂᒃ 
ᐃᓗᑦᑎᖅᓯᕐᓗᑎᒃ, ᓴᓇᒃᑲᓐᓂᓚᐅᖅᑕᖓᑦ ᐃᓕᓐᓂᐊᖅᑎᑕᐅᓯᓐᓈᖅᑐᑎᒃ ᑭᓱᓕᒫᑦ ᑭᓱᓕᐅᕈᑎᒋᔭᐅᖃᑦᑕᕐᒪᖔᑦ.  
 
ᐊᒻᒪᓗ ᐊᔾᔨᓐᖑᐊᓂᑦ ᐊᖏᕐᕋᒥᓐᓂᒃ ᓇᔅᓴᖅᑕᒥᓐᓂᒃ ᐊᑐᖅᑐᑎᒃ ᖃᕋᓴᐅᔭᒃᑯᑦ ᐃᓕᐅᖅᑲᐃᔪᓐᓇᖅᓯᓚᐅᖅᑐᑦ. 
ᑕᐃᒃᑯᐊ ᐊᔾᔨᓕᐊᕕᓂᖏᑦ ᐊᐅᓪᓚᖅᑎᑕᐅᓚᐅᖅᑐᑦ ᑐᕌᓐᑐᒧᑦ, ᕼᐊᒻᐳᓚᓐ ᑕᐅᓐᔅ ᐃᓕᓐᓂᐊᕐᕕᖓᓄᑦ 
ᖃᕋᓴᐅᔭᒃᑯᑦ ᑲᑎᒪᑎᓪᓗᒋᑦ. ᒪᑯᓂᖓ ᓄᓇᓯᐅᑎᓐᖑᐊᕐᓂᑦᑕᐅᖅ ᐋᖅᑭᔅᓱᐃᑎᑕᐅᓚᐅᕐᒥᔪᑦ ᑕᐃᒃᑯᐊ ᐃᓕᓴᖅᑏᑦ.  

ᐄ, ᐊᖏᖃᑎᒌᖅᑰᕋᓐᓄᒃ ᑕᒪᒃᑯᐊ ᐊᒃᓱᐊᓗᒃ ᐱᕚᓪᓕᐅᑎᒋᔭᐅᖃᑦᑕᖅᑐᑦ ᐃᓕᓐᓂᐊᖅᑐᖁᑎᑦᑎᓐᓄᑦ.  
 
ᐊᒻᒪᓗ ᑭᖑᓪᓕᕐᒥ ᖁᔭᓐᓇᒦᕈᒪᔭᒃᑲ ᑕᐃᒃᑯᐊ ᑕᒪᑐᒥᖓ ᓴᖅᑭᔮᖅᑎᑦᑎᓚᐅᖅᑐᑦ IBM Canada-ᑯᑦ, ᕿᓂᖅ 
network, ᕿᑭᖅᑕᓂ ᐃᓕᓐᓂᐊᕐᕕᓕᕆᔨᒃᑯᑦ ᐊᒻᒪᓗ ᖃᕐᒪᖅᑕᓕᐅᑉ ᐃᓕᓐᓂᐊᕐᕕᖓ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᐃᖃᓗᑦᑑᑦᑎᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᐲᑕᓴᓐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 340 - 2(3): ᐅᓇᓕᒃᓴᔭᒃᑯᑦ ᐱᓕᒻᒪᖅᓴᐃᕝᕕᒃᓴᖓᑦ ᐃᖃᓗᑦᑑᑦᑎᐊᕐᒥ 

(ᐲᑕᓴᓐ) 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓇᖏᖅᓯᔪᖓ ᖃᐅᔨᒃᑲᐃᔪᒪᓪᓗᖓ 
ᐃᓱᒫᓘᑎᓪᓚᕆᐊᓗᑦᑎᓐᓂᑦ ᐃᖃᓗᑦᑑᑦᑎᐊᕐᒥ.  
 
ᐅᖃᖅᑏ, ᓂᕈᐊᕐᓇᐅᑎᓪᓗᒍ Prime Minister ᓯᑏᕙᓐ ᕼᐋᐸ ᐅᖃᓪᓚᓚᐅᖅᓯᒪᒻᒪᑦ ᑎᓯᐱᕆ 22, 2005-ᒥ 
ᐅᖃᖅᑐᓂᓗ ᐅᑭᐅᖅᑕᖅᑐᒥ ᐅᓇᑕᖅᑐᓐᖑᕆᐅᖅᓴᓂᕐᒧᑦ ᐃᓕᓐᓂᐊᕐᕕᒻᒥᑦ ᓴᖅᑮᓂᐊᕐᓂᕋᐃᓪᓗᓂ.  
 
ᐅᖃᖅᑏ, ᐃᖃᓗᑦᑑᑦᑎᐊᖅ ᐅᐱᑦᑐᕐᔪᐊᒻᒪᕆᐊᓘᓚᐅᖅᑐᖅ ᐃᓕᓴᕆᔭᐅᓚᐅᕋᒥ ᐊᒻᒪᓗ ᑐᑦᑕᕐᕕᒋᔭᐅᓂᐊᕋᒥ 
ᑕᐃᑲᓂ ᐃᓕᓐᓂᐊᕐᕕᔅᓴᒧᑦ.  
 
ᐅᖃᖅᑏ, ᑕᐃᒪᓐᖓᓂᑦ ᑐᓴᓕᕐᒥᔪᒍᑦ ᑕᒪᓐᓇᒎᖅ ᐃᓱᒪᔅᓴᖅᓯᐅᕈᑎᒋᔭᐅᒃᑲᓐᓂᓕᕐᒪᑦ ᐊᒻᒪᓗ ᖃᐅᓱᐃᑦᑐᒧᖔᖅ 
ᐃᓕᔭᐅᔪᒪᓕᖅᑐᓂ, ᑕᐃᒪᖃᐃ ᐃᖃᓗᑦᑑᑦᑎᐊᖅ ᓈᒻᒪᓐᖏᓗᐊᕐᒪᑦ. 
 
ᑕᐃᑯᖓ ᓄᑦᑎᕐᓂᖅᐳᑦ 60-ᓄᑦ ᐊᕐᕌᒍᓄᑦ ᑕᐃᑲᓂ ᐅᓇᑕᖅᑐᔅᓴᓕᕆᖃᑦᑕᓕᖅᑎᓪᓗᑕ. ᒪᑯᐊᓗ ᐱᖁᑎᕐᔪᐊᑦ 
ᓈᒪᑦᑎᐊᖅᑐᑎᒃ, ᑐᑦᑕᕐᕕᓪᓚᕆᐅᓪᓗᑕᓗ ᒪᑯᓄᖓ ᖃᖓᑕᓲᓄᑦ ᐅᑎᖅᑕᕋᐅᔭᖅᑐᓄᑦ. ᐊᒻᒪᓗ ᐊᕐᕌᒍᑕᒫᑦ 
ᐃᓕᓐᓂᐊᖅᑎᑦᑎᖃᑦᑕᕋᓗᐊᖅᑎᓪᓗᑕ ᐅᓇᑕᖅᑐᔅᓴᓂᒃ ᓱᓖᓛᒃ ᐊᓯᐊᓄᑦ ᓄᑦᑎᖅᑕᐅᓇᓱᑉᐳᖅ.  
 
ᒪᐃᔭᕆᔭᕗᑦ ᐅᕙᖓᓗ ᑎᑎᕋᖅᓯᒪᓕᖅᑐᒍᑦ ᐅᓇᑕᖅᑐᔅᓴᑦ ᐊᖓᔪᖅᑳᕐᔪᐊᖓᓐᓄᑦ ᐊᒻᒪᓗ ᐃᓱᒫᓘᑎᒋᔭᑦᑎᓐᓂᑦ 
ᐅᖃᐅᑎᓯᒪᓕᖅᑐᑎᒍ.  
 
ᖃᓄᖅᑑᕈᑎᒋᔭᐅᖁᔭᕗᑦ ᑲᓇᑕᒥᐅᑉ ᒐᕙᒪᒃᑯᖏᓐᓄᑦ ᐊᒻᒪᓗ ᐅᖃᖃᑎᒋᔭᐅᓗᓂ ᑕᐃᓐᓇ ᐊᖓᔪᖅᑳᕐᔪᐊᖓᑦ.  

ᑖᓐᓇ ᓯᕗᓕᖅᑎ, ᒥᔅᑕ ᐆᒍᐊᓇᒥ ᑲᑎᒪᖃᑎᖃᕐᓂᐊᖅᑐᖅ, ᐊᑏ ᑕᒪᓐᓇ ᓂᓪᓕᐅᑎᒋᓂᐊᖅᐹ. ᐊᔭᐅᖅᑐᖅᑕᕗᑦ 
ᓯᕗᓕᖅᑎ ᑕᒪᓐᓇ ᑲᒪᒋᔭᐅᑦᑕᐅᑎᒋᖁᓪᓗᒍ. 
 
ᐃᖃᓗᑦᑑᑦᑎᐊᖅ ᐃᑲᔪᖅᓱᖅᑕᐅᔭᕆᐊᓕᒃ ᑐᑦᑕᕐᕕᒋᔭᐅᓗᓂᓗ ᑕᐃᒪᓐᓇ ᐅᖃᓚᐅᖅᓯᒪᒻᒪᑦ Prime Minister-
ᕆᔭᐅᔪᖅ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑯᔭᓐᓇᒦᒃ, ᒥᔅᑕ ᐲᑕᓴᓐ. ᒪᓕᐅᒐᓕᐅᖅᑏᑦ ᐅᖃᐅᓴᒃᓴᖏᑦ. ᒥᔅᑕ ᐲᑯ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 341 - 2(3): ᐅᑎᖅᑎᑕᐅᓂᖓ ᓯᓚᓯᐅᕐᕕᒃ ᐃᖃᓗᓐᓂ (ᐲᑯ) 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔾᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᐅᓯᖃᕈᒪᒻᒥᔪᖓ ᑲᓇᑕᐅᑉ ᒐᕙᒪᒃᑯᖏᑦᑕ ᒥᒃᓵᓄᑦ. 
 
ᒪᑯᐊᓗ ᓂᓪᓕᐅᑎᒋᔭᐅᖃᑦᑕᖏᓗᐊᖅᑐ, ᐱᕕᖃᓐᓂᕐᓂ ᑕᐃᒃᑯᐊ ᓯᓚᓕᕆᔨᒃᑯᑦ ᒪᐅᖓ ᐅᑎᖁᐃᓐᓇᖅᑕᓗᒋᒐᒃᑭᒃ 
ᓱᓖᓛᒃ ᑕᒪᓐᓇ ᐊᒃᓲᕈᑎᒋᔭᕗᑦ ᐃᐊᑦᒪᓐᑕᓐᒦᓐᖏᖔᕐᓗᓂ. 2,000 ᒪᐃᓕᓂᒃ ᐅᖓᓯᒃᑎᒋᒻᒪ. 
 
Newfoundland ᐊᒻᒪ Gander ᑕᐃᑲᓂ ᓯᓚᓕᕆᔨᖏᑦ ᒪᑐᐃᖅᑕᐅᑲᓐᓂᓚᐅᖅᓯᒪᔪᑦ Halifax-ᒥ 
ᐅᖓᓯᒃᑐᐊᓗᒃᑕᐅᖅ 450-ᓂᒃ ᐅᖓᓯᓐᓂᓕᒃᑕᐅᖅ ᒫᓂ ᑕᕗᓐᖓᖅᑕᐅᓚᐅᖅᓯᒪᔪᑦ ᑕᕗᓂᕐᒥᐅᑕᐃᑦ 
Newfoundland-ᒥᐅᑕᕈᔪᐃᑦ ᓯᓚᓕᕆᔭᐅᑦᑎᐊᖃᑦᑕᓂᐊᕐᒪᑕ.  
 
ᒥᓂᔅᑕᕆᔭᐅᔪᖅ ᑎᑎᕋᕐᕕᒋᓯᒪᓕᖅᑕᕋ ᑕᒪᑐᒪ ᓯᓚᓕᕆᕝᕕᐅᑉ ᒥᒃᓵᓄᑦ ᐊᒻᒪᓗ ᑎᑎᖅᑲᖅᑕᓚᐅᖅᖢᖓ. 
 
ᑲᑎᒪᖃᑎᒋᓚᐅᖅᖢᒍᓗ ᒥᓂᔅᑕ ᐊᒻᐳᕉᔅ ᓴᔅᓯᑲᔅᒍᐊᓐᒥ ᑕᒪᓐᓇᓗ ᓴᖅᑭᑲᓐᓂᓚᐅᖅᖢᒍ.  
 
ᐅᖃᖅᑏ ᑕᐃᒪ ᐃᓱᒫᓘᑎᒋᔭᕗᑦ ᐅᖃᐅᓯᕆᒃᑲᓐᓂᓚᐅᖅᐸᒃᑲ ᒪᕐᕉᒃ ᐱᓇᓱᐊᕈᓯᐅᓕᖅᑑᒃ 
ᐃᓱᒫᓘᑎᒋᔭᓪᓚᕆᐊᓗᒋᒐᒃᑎᒃᑯ ᑕᒻᒪᖅᑕᖅᑕᐅᓗᐊᖃᑦᑕᕐᒪᑕ ᑕᒪᒃᑯᐊ ᓯᓚᓕᕆᔭᐅᓂᖅᐳᑦ.  
 
ᐅᖃᖅᑏ, ᐱᖓᓱᑦ ᐅᒡᓗᑦ ᓈᓇᓱᒃᑎᓪᓗᒋᑦ ᐱᕐᓯᕐᓂᐊᕐᓂᕋᖅᑕᐅᖃᑦᑕᖅᑐᒍᑦ ᐊᓅᕌᓐᓂᐊᕐᓂᕋᖅᑕᐅᖃᑦᑕᖅᑐᒍᑦ 
ᑕᐃᒪᐃᓕᒐᓗᐊᖅᑎᓪᓗᒋᑦ ᑕᒪᒃᑯᐊ ᑕᒪᒻᒪᖅᓯᒪᔪᐃᓐᓇᑦᑎᐊᖑᓚᐅᖅᑐᑦ. ᐅᖃᖅᑏ, 52 ᑭᓚᒥᑕᑦ ᐊᓄᕌᖅ ᑕᐃᒪᓐᓇ 
ᓴᖏᒃᑎᒃᑲᓗᐊᖅᑎᓪᓗᒍ ᓄᖑᑑᒥᒃᓚᖅᐳᖅ. 
 
90-110-ᒧᑦ ᓴᖏᓂᖃᓐᓂᐊᕐᓂᕋᖅᑕᐅᒪᑎᓪᓗᒍ.  

ᑕᒪᒃᑯᐊ ᓯᓚᓕᕆᑦᑎᐊᕐᓂᖅ ᐊᒃᓱᐊᓗᒃ ᐊᑐᖅᑐᑦ ᑕᒫᓂ ᐊᒻᒪᓗ ᐅᑭᐅᖅᑕᖅᑐᒥ ᐱᓗᐊᖅᖢᓂ 
ᐊᑐᕆᐊᖃᓪᓚᕆᒃᖢᑎᒃᑯ. ᑲᓇᑕᐅᑉ ᒐᕙᒪᒃᑯᑦ ᑐᓴᕐᓯᒪᑦᑎᐊᖅᑐᑦ ᑕᒪᑦᓱᒥᖓ ᐃᓱᒫᓘᑎᒋᔭᑦᑎᓐᓂᒃ ᐊᒻᒪᓗ 
ᑭᐅᓂᐊᕐᓂᕋᖅᖢᑎᒃ 2007 ᑎᑭᒃᐸᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑯ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒥᔅ ᐊᒡᓘᒃᑲᖅ 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 342 - 2(3): ᑕᓗᖅᔪᐊᕐᒥ ᐃᓅᓱᒃᑐᑦ ᐊᖅᓴᒥᒃ ᐊᕿᑦᑎᖏᑦ (ᐊᒡᓘᒃᑲᖅ) 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔾᔨᒃᑯᑦ): ᖁᔭᓐᓇᒦᒃ. ᐅᒡᓗᒥ ᖁᕕᐊᓲᑎᔪᒪᔭᒃᑲ ᑕᐃᒃᑯᐊ ᑕᕐᓗᕐᔪᐊᕐᒥ ᒪᒃᑯᒃᑐᑦ 
ᐊᕿᔨᖏᓐ.  
 
ᑕᕐᓗᕐᔪᐊᖅ ᒍᓗᒥᒃ ᑕᐃᒃᑯᓂᖓ ᐅᔭᒥᓕᒫᖅᑎᐊᕐᒥᒃ ᐱᓯᒪᓕᖅᑐᑦ ᑲᓚᒌᓐᖏᑦᑐᓂᒃ.  
 
ᑕᐃᒃᑯᐊ ᖁᕕᐊᓲᑎᔪᒪᔭᒃᑲ ᐊᑎᖏᑦ ᑕᐃᓗᒋᑦ. 18 ᑐᖔᓂ ᐊᕐᕌᒍᓖᑦ ᒍᓗᑕᖅᑐᑦ ᓴᐃᒪᓐ ᑐᓗᕆᐊᓕᒃ, ᓚᐃᐅᓪ 
ᐱᑕ ᐊᖅᑲᖅ, ᐱᑕ ᑑᑕᓕᒃ, ᐅᓂ ᓚᐃᐅᓪ, ᑎᔭᐃ ᓂᕕᐊᖅHᐃᐊᖅ, ᒪᑎᐅ ᐊᓗᑭ ᐊᒻᒪᓗ ᐱᐊᑎ ᒪᓃᓚᖅ. 
 
18 ᑐᖔᓂ ᐊᕐᓇᑦ, ᐊᕐᓇᐃᑦ Bronze-ᑕᖅᑐᑦ ᑎᐊᐱ ᐱᓪᓗ, ᐊᓕᖅᓯ ᑑᑕᓕᒃ, ᒪᒃ ᐊᖓᓗᐊᒃᓯᐊᖅ, ᑑᑕᓕᒃ 
ᓇᐃᐅᒥ ᑑᑕᓕᒃ, ᑯᕆᔅᑎᓐ ᒪᓃᓚᒃ ᐊᒻᒪᓗ ᐊᖓᔪᖅᑳᖓ ᔨᓇ ᓚᐃᐅᓪ, ᔨᓇ ᐱᓱ ᓚᐃᐅᓪ.  
 
ᐊᒻᒪᓗ ᐊᕐᓇᐃᑦ 14 ᑐᖔᓂᑦᑐᑦ ᑐᖔᓂ. ᐸᑐᕆᓴ ᓚᐃᐅᓪ, ᓴᓐᑐᕋ ᐊᖅᑲᖅ, ᑕᐃᓯ ᖃᒧᒃᑳᖅ, ᒪᕈᐊᕿ ᐅᑕᑦᓇᖅ, 
ᓯᓐᑎ ᐊᐃᔭᐅᑦ, ᑕᒥ ᐊᖅᑲᖅ ᐊᒻᒪ ᐃᒥᓪᑕ ᐃᑦᑐᓗᒃ.  
 
ᐅᖃᖅᑏ, ᑕᓗᕐᔪᐊᕐᒥᐅᑦ Hᐊᑭᖅᑎᖏᑦᑕᐅᖅ ᖁᕕᐊᓲᑎᔪᒪᒻᒥᔭᒃᑲ Hay River-ᓕᐊᕐᓂᐊᕐᒪᑕ 
ᐊᑭᑦᑐᕋᐅᑎᒋᐊᖅᑐᕐᓗᑎᒃ ᓴᒻ ᐊᓗᑭ, ᐅᓂ ᓚᐃᐅᓪ, ᐱᑕ ᐊᖅᑲᖅ, ᐊᓐᑕᓂ ᐸᓐᓂᒡᓗᒃ, ᑎᔭᐃ ᓂᕕᐊᖅHᐃᐊᖅ, 
ᓴᐃᒪᓐ ᑐᓗᕆᐊᓕᒃ, ᐊᒻᒪ ᐊᖓᔪᖅᑳᖓᑦ ᐃᖃᓗᒃᑑᑎᐊᕐᒥᖔᖅᑐᖅ ᑕᐃᕝ ᔅᒥᑦ.  
 
ᖁᔭᓕᔪᒪᓪᓗᒍᓗ ᑕᐃᓐᓇ ᑕᐃᕝ ᔅᒥᑦ ᑕᐃᑯᖓ ᑕᓗᕐᔪᐊᕐᒥᐅᓂᒃ ᐃᑲᔪᕆᐊᕐᒪᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅ ᐊᒡᓗᒃᑲᖅ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᑕᓯᐅᔭᕐᔪᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᑲᑦᑐᒃ.  
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 343 - 2(3): ᐅᒥᐊᖅ ᑭᕕᓂᑯᖅ ᓴᓂᑭᓗᐊᑉ ᖃᓂᒋᔭᖓᓂ (ᑲᑦᑐᒃ) 
 
ᑲᑦᑐᒃ: ᓇᑯᕐᒦᒃ, ᐃᒃᓯᕙᐅᑕᖅ. ᐃᓱᒫᓘᑎᒐ ᑕᐃᑦᓱᒪᓂ ᐊᕙᑎᓕᕆᓂᕐᒧᑦ ᐃᓛᒃ ᑐᓴᕐᓇᓚᐅᕐᒪᐃᓐᓇ ᑕᐃᑦᓱᒪᓂ 
James Bay-ᒥᖃᐃ ᑕᐃᒃᑯᐊ  

Moosanee Transport-ᑯᑦ ᑲᓕᒃᑐᖁᑎᖏᑦ ᑭᕕᕙᓪᓚᐃᓚᐅᕐᒪᑦ ᓱᓇᒥᑭᐊ ᐃᓛᒃ ᐅᓯᖏᑦ ᐊᒥᓲᔪᒃᓴᐅᓂᕐᒪᑕ 
ᐃᓛᒃ ᑕᑲᓇᓂ ᓴᓂᑭᓗᐊᕐᒥᐅᑎᒍᑦ ᑕᒪᑦᓱᒥᖓ James Bay-ᒧᑦ ᐅᖓᓯᒃᓴᓗᐊᖏᓇᑦᑕ ᐊᒻᒪ ᐃᖏᕐᕋᓂᖓ ᐃᒪᐅᑉ 
ᑕᐅᓄᖓ ᑖᒃᑯᓄᖓ ᕿᑭᖅᑕᓄᑦ ᐃᖏᕐᕋᓂᖃᒻᒪᑦ.  
 
ᑖᓐᓇ ᐊᐱᖅᓱᕐᓂᖅ ᓈᒻᒪᓯᑉᐸᑦ, ᐊᕙᑎᓕᕆᔨᒃᑯᑦ ᒥᓂᔅᑕᖓᓄᑦ ᐊᐱᖅᑯᑎᒋᓂᐊᕐᕋᒃᑯᑦ ᖃᖓᑐᐃᓐᓇᖅ. ᑖᓐᓇ 
ᑐᓴᕆᐊᕈᒪᓂᐊᕋᒃᑯᑦ. ᓇᑯᕐᒦᑦ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᑲᑎᒪᔾᔪᑎᒃᓴᕗᑦ 4. ᑭᐅᔾᔪᑏᑦ ᐅᖃᐅᓯᒃᑯᑦ 
ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᕗᑦ 5. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᖅᕕᒻᒧᑦ.  
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐃᓕᓴᕆᓚᐅᖏᓂᑦᓯᓐᓂ. ᒪᓕᒐᓕᐅᖅᑎᓂᒃ ᐃᓕᓴᖅᓯᖃᑎᖃᕈᒪᕗᖓ ᑕᕝᕗᖓ 
ᐳᓛᖅᑎᒋᖑᐊᑕᖅᓯᓇᖅᑕᕗᓐ ᐅᓪᓗᒥ. ᑖᒃᑯᓇᓐᖓᑦ ᐃᓕᓐᓂᐊᕐᕕᒻᒦᖔᖅᓯᒪᔪᑦ. ᑖᒃᑯᐊ ᓯᕗᓪᓖᑦ ᑕᐃᓂᐊᖅᑕᒃᑲ 
ᐃᓕᓐᓂᐊᖅᑏᑦ, ᐊᑎᖏᑦ ᑕᐃᔭᕋᐃᒍᒃᑭᑦ ᓂᑯᕕᖃᑦᑕᓂᐊᖅᑯᑦ. ᓂᑯᕕᓯᒪᐃᓐᓇᕐᓗᑎᓪᓗ ᐊᑎᖏᑦ 
ᐱᔭᕇᕋᓱᓐᓂᖏᓐᓂ. ᑐᓐᖓᓱᒃᑎᒍᒪᓪᓗᒋᑦ, ᐹᑦ ᒪᒃᑑᕐᒪᑦ, ᐃᓕᓐᓂᐊᖅᑎᑕᖏᑦ ᒍᕋᐃᑦ 9, ᐹᑦ ᒪᒃᑑᕐᒪᑦ. ᑖᒃᑯᐊ 
ᓂᑯᕕᓯᒪᔪᐃᓐᓇᐅᑲᐃᓐᓇᓂᐊᖅᑯᑦ. ᐹᑦᑐᕆᒃ ᐊᐅᕚ, ᒫᓕᓐ ᐃᑦᓚᐅᑦ, ᐃᓚᐃᓴ ᐊᐃᐱᓕ, ᑖᓂ ᐃᓱᓪᓗᑕᖅ, ᔮᓱᐊ 
ᕿᓚᕝᕙᖅ, ᓕᓐᑕ ᖁᐊᕋᖅ, ᓴᐃᒪᓐ ᖁᓪᓗᐊᓕᒃ, ᔫᑎ ᓚᐃᓴ, ᔭᐃᒻᔅ ᓇᓱᒃ, ᒥᐅᕆᐋᓐ ᓂᖏᐅᖅ, ᓯᓐᑎ ᐲᑕ, ᒥᓂ 
ᓵᒋᐊᖅᑐᖅ, ᒫᒍᓚ ᓯᕿᓂᖅ, ᐹᓪ ᐅᒪᕼᐋ, ᑭᐅᕇᓐ ᐅᓂᐅᖅᓵᒐᖅ. ᑐᓐᖓᓱᒋᑦᓯ ᒪᓕᒐᓕᐅᖅᕕᒻᒧᓐ.  
 
>>ᐸᑦᑕᑐᖅᑐᑦ 
 
ᐊᒻᒪ ᓱᓕ, ᒪᒥᐊᑉᐳᖓ ᐊᑎᖏᑦ ᑕᐃᑲᒻᒪᑦᑕᒥᓂᕆᒍᒃᑯ ᓇᓕᐊᑐᐃᓐᓇᖅ.  
 
ᑐᓐᖓᓱᒃᑎᑲᓐᓂᕈᒪᓪᓗᒋᑦ ᒍᕋᐃᑦ 9-ᒥᑦᑕᐅᖅ ᐃᓕᓴᔪᑦ. ᐃᓕᓴᐃᔨᖓᓐ ᑭᐊᓕ ᒑᔅᒥᑦ. ᓖᕕ ᐊᕐᓗᒃᑑᖅ, ᓵᓕ ᐊᐅᕙ, 
(ᑐᓵᔨᒃᑯᑦ) ᕼᐊᓇ ᐳᕋᐅᓐ, ᔫᓯᐱ ᑎᐊᓚ, ᔮᑭ ᐃᔨᑦᓯᐊᖅ, ᐊᓗᑭ ᐃᑦᑐᐊᕐᓯᐊᖅ, ᐃᓱᐊ ᑲᓪᓗᒃ, ᐊᐃᒧ ᓇᑦᓯᐊᐱᒃ, 
ᑕᐃᕕᑎ ᓇᐅᔪᖅ, ᓯᒥᐅᓂ ᐱᓕᑉ, ᓰᑯ ᖃᐅᓐᓇᖅ, ᑖᑦ ᕋᐃᐊᓐ, (ᑐᓵᔨᒃᑰᕈᓐᓃᖅᐳᖅ) ᐊᒻᒪ ᒍᕋᐃ ᑖᑎ, ᑐᓐᖓᓱᒋᑦᓯ 
ᒪᓕᒐᓕᐅᖅᕕᒻᒧᓐ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᐄ, ᐊᓕᐊᓇᐃᑦ ᓯᕗᓪᓕᐅᓕᑕᐃᓐᓇᖅᑰᕋᒪ. ᐃᓕᑕᖅᓯᔪᒪᓪᓗᖓ, ᑖᓐᓇ ᓇᓪᓕᕐᒪᑦ 
ᐃᓕᑕᖅᓯᓂᖅ. ᑖᒃᑯᐊ ᓄᓇᖅᑲᑎᒃᑲ ᐅᕙᖓᓗ ᑕᒐᕐᓗ ᑰᓕ. ᑕᒑᖅ ᑰᓕᐅᓗ ᐃᓄᖁᑎᖏᑦ, ᔫ ᖃᓗᑦᔭᖅ, ᐃᓄᒃᑐᑦ 
ᐊᑎᖓ ᑎᕆᒐᓂᐊᖅ. ᑕᐃᓐᓇ ᖃᐅᔨᒪᔭᐅᑦᓯᐊᖅᑐᖅ ᑕᐃᓐᓇ ᐃᓚᖃᐅᓚᐅᕐᒪᑦ ᐊᒥᓱᓂᒃ. ᑕᐃᓐᓇ 
ᐊᓈᓇᒋᓚᐅᖅᑕᑯᓗᐊ ᐃᑯᐊᓛᖅ ᖃᐅᔨᒪᔭᐅᑦᓯᐊᕐᒥᔪᖅ. ᐃᕐᓂᖃᐅᓚᐅᕐᒪᑦ ᐊᒥᓱᓂᒃ, ᐱᕈᖅᓴᖃᑎᒋᓚᐅᖅᖢᒋᑦ 
ᑖᒃᑯᐊ ᐃᓚᖏᑦ. ᐃᓚᖃᕝᕕᖏᒻᒫᖅᖢᒋᑦ ᐊᒥᓱᓂᒃ ᑖᒃᑯᐊ ᐊᒻᒪ ᓴᑭᒋᓚᐅᖅᑕᒻᒪ ᐊᑎᕆᒻᒪᒍ ᑎᕆᒐᓂᐊᖅ.  
 
ᐃᕐᖑᑕᕋᓗᐃᓐᓇ ᒫᓐᓇ ᑕᒫᓃᑦᑐᖅ, ᑎᕆᒐᓂᐊᕐᒥᒃᑕᐅᖅ ᐊᑎᖃᒻᒪᑦ. ᑖᒃᑯᐊ ᐱᖓᓲᕙᒻᒪᑕᓕ, ᐊᑎᒃᑎᐊᕙᖃᑦᓱᑎ 
ᑎᕆᒐᓂᐊᕐᒥᒃ. ᑎᕆᒐᓂᐊᖅ ᐊᑎᑦᓯᐊᕚᓗᒃ. ᑐᓐᖓᓱᒋᑦ ᑎᕆᒐᓂᐊᖅ. 
 
ᐊᒻᒪᓗ ᓴᓂᐊᓃᑦᑐᖅ ᑕᐃᓐᓇ ᐱᖃᑎᒋᔮ, ᓄᓇᖅᑲᑎᒋᒻᒥᔭᖅᐳᓐ, ᓗᐃ ᒫᔾᔫ, ᑕᐃᑲᓐᖓᑦ ᑲᖏᖅᖠᓂᕐᒦᖔᖅᑐᖅ. 
ᑐᓐᖓᓱᒋᑦᓯ. ᖁᔭᓐᓇᒦᒃ.  
 
>>ᐸᑦᑕᑐᖅᑐᑦ 

ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᒋᑦᓯ ᒪᓕᒐᓕᐅᖅᕕᒻᒧᑦ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᖅᕕᒻᒧᑦ. ᒥᓂᔅᑕ 
ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᓕᐊᓇᐃᒍᓱᒃᑎᐊᖅᑐᖓ ᑐᓐᖓᓱᒃᑎᑦᑎᔭᕆᐊᔅᓴᖅ 
ᐃᓕᓐᓂᐊᖅᑎᑯᓗᓐᓂᒃ ᑕᕝᕗᖓ ᒪᓕᒐᓕᐅᖅᕕᒻᒧᑦ ᐊᒻᒪᓗᒃᑕᐅᖅ ᑕᑯᔭᖅᑐᕆᐅᒻᒪᑕ ᒪᓕᒐᓕᐅᖅᕕᒻᒥ 
ᖃᓄᐃᓕᐅᖃᑦᑕᕐᒪᖔᑕ ᑕᓚᕖᓴᒃᑯᑦ ᑕᐅᑐᓐᖏᒃᑲᓗᐊᕐᓗᑎᒃ. 
 
ᐅᖃᖅᑏ, ᒫᓐᓇᐅᓂᖓᓂ ᑐᓐᖓᓱᑦᑎᑦᑎᔪᒪᔪᖓ ᒪᓕᒐᓕᐅᕐᕕᒻᒧᑦ ᒪᕐᕉᓐᓂᒃ ᑖᒃᑯᓂᖓ ᑕᕝᕙᓃᑦᑑᓐᓂᒃ. 
ᐊᖓᔪᖅᑳᖓ ᓯᓚᑦᑐᓴᕐᕕᐅᑉ ᒥᔅᑕ ᒫᒃ ᑲᓚᓐᑕᓂᖕ. 
 
ᑖᓐᓇ ᒥᔅᑕ ᑲᓚᓐᑕᓂᖕ ᓴᓂᑦᑎᐊᖓᓃᑉᐳᖅ ᑖᓐᓇ ᑕᕆᐅᕐᒥᐅᑕᓂᑦ ᐃᒪᕐᒥᐅᑕᓂᒃ ᖃᐅᔨᓴᖅᑎᐅᖃᑦᑕᖅᑐᖅ 
ᓄᓇᕐᔪᐊᕐᒥ ᖃᐅᔨᓴᖅᑎᒻᒪᕆᐅᔪᖅ ᐃᓕᓴᕆᔭᐅᓯᒪᔪᖅ. ᑕᑉᐱᑲᓂ ᓯᓚᑦᑐᓴᕐᕕᒻᒥᑦ ᐃᖅᑲᓇᐃᔭᖅᓯᒪᔪᖅ ᒥᔅᑕ ᔨᐅᕈ 
ᐋᓐᑐᓴᓐ ᑖᓐᓇ ᐃᑲᔪᕐᔪᐊᖅᓯᒪᔪᖅ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ. ᑖᒃᑯᐊ ᐃᓕᓴᕆᔭᐃᓐᓇᕆᕙᕗᑦ ᑕᕝᕙᓃᑦᑐᑦ 
ᑕᐃᔭᐅᓐᖏᑦᑐᖅᑕᖃᕐᓂᖃᓪᓗ ᑐᓐᖓᓱᒋᔅᓯ ᒪᓕᒐᓕᐅᕐᕕᒻᒧᑦ. ᑲᑎᒪᔾᔪᑎᔅᓴᕗᑦ 6. ᐅᖃᐅᓯᒃᑯᑦ ᐊᐱᖅᑯᑏᑦ. 
ᐊᑯᓪᓕᕐᒧᑦ ᒪᓕᒐᓕᐅᖅᑎ, ᒥᔅᑕ ᒪᑉᓴᓛᒃ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 389 - 2(3): ᑲᔪᓯᑎᑦᑎᓂᖅ ᐋᓐᓂᐊᕕᓕᐊᕈᔾᔨᓂᕐᒧᑦ ᐊᑐᐊᒐᕐᒥᒃ (ᒪᑉᓴᓚᒃ) 
 
ᒪᑉᓴᓚᒃ (ᑐᓵᔨᑎᒍᑦ):ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᔪᒪᔭᕋ ᑖᓐᓇ ᒥᓂᔅᑕᖓᓐᓄᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᑐᕌᖅᑎᑦᑐᒪᔭᕋ. 
 
ᐅᖃᖅᑏ, ᐊᑯᓂᑲᓪᓚᕈᓘᓕᖅᑐᖅ ᒪᓕᒐᓕᐅᖅᑎᐅᖃᑎᒃᑲᓗ ᓴᖅᑭᑦᑎᖃᑦᑕᖅᓯᒪᓕᕋᑦᑕ ᐃᓱᒫᓘᑎᒋᔭᑦᑎᓐᓂᑦ 
ᐊᑐᓕᖅᑎᑕᐅᓂᕆᔭᖏᓐᓂᑦ ᐱᓕᕆᕕᐅᑉ, ᐃᓅᓕᓴᖅᑕᐅᔭᖅᑐᖅᑐᑎᒃ ᐊᐅᓪᓚᖃᖅᑕᖅᑐᑦ ᐊᑐᐊᒐᖓᓐᓂᑦ. 
ᐃᓚᖓᒍᑦ ᐊᖏᖅᓯᓚᐅᖅᓯᒪᔫᒐᓗᐊᑦ ᑕᖅᑲᒃᑯᓇᓐᖓᑦ ᑐᓴᖅᑎᑦᑎᕚᓪᓕᕈᒪᓪᓗᑎᒃ ᖃᓄᐃᑦᑐᓂᒃ ᐊᑐᐊᒐᐃᑦ 
ᐊᑑᑎᖃᕐᒪᖔᑕ. ᑕᐃᒪᓐᖓᓂᑦ ᒥᓂᔅᑕᐅᔪᖅ ᓇᓗᓇᐃᖅᓯᓯᒪᔪᑦ ᐃᓅᓕᓴᖅᑕᐅᔭᖅᑐᖅᑐᓄᑦ ᐊᐅᓪᓚᖃᑦᑕᖅᑐᑦ 
ᐊᑐᐊᒐᖓ ᕿᒥᕐᕈᓇᑦᑕᐅᒻᒪᑦ.  
 
ᒥᓂᔅᑕ ᐅᖃᕈᓐᓇᖅᐹ ᖃᓄᐃᓕᖓᔭᐅᓕᕐᒪᖔᑦ ᑕᐃᒃᑯᐊ ᐃᓅᓕᓴᖅᑕᐅᔭᖅᑐᖅᑐᑎᒃ ᐊᐅᓪᓚᖃᑦᑕᖅᑐᑦ ᐊᑐᐊᒐᖏᑦ. 
ᖃᖓᓗ ᐊᔾᔨᖏᓐᓂᑦ ᐱᑎᑕᐅᓂᐊᖅᐱᑕ ᕿᒥᕐᕈᓇᒋᓐᓇᕐᓂᐊᕋᑦᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒪᑉᓴᓛᒃ. ᐋᓐᓂᐊᖃᕐᓇᖏᑦᑐᒥᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᐅᖅᑎ ᓱᓕᔪᖅ, ᐄ ᑕᐃᔅᓱᒪᓂ 
ᐅᓂᒃᑳᓚᐅᖅᓯᒪᒐᒪ ᑕᐃᒃᑯᐊ ᐱᔨᑦᓯᖅᑕᐅᔪᑦ ᖃᓄᖅ ᐊᑐᐊᒐᖁᑎᖃᕐᒪᖔᑕ ᐊᐅᔭᐅᔪᕐᓗ ᐱᓕᕆᓚᐅᖅᑐᑎᒍ. 
ᐊᐅᔭᖅ ᐊᐱᕆᔭᐅᓚᐅᕋᒪ  

ᒪᓕᒐᓕᐅᕐᕕᒻᒧᑦ ᕿᒥᕐᕈᓇᖁᔭᐅᓪᓗᖓ ᑖᒃᑯᐊ ᐱᖃᓯᐅᔾᔭᐅᔪᓐᓇᕐᒪᖔᑕ ᐃᓐᓇᑐᖃᐃᑦ ᐊᑐᐊᒐᖅᑎᒍᑦ. 
ᐅᑭᐅᖃᖅᑐᑎᒃ 55, 60-ᓂᓪᓗᑭᐊᖅ ᑕᐃᒃᑯᐊ ᐃᕐᖓᐃᓐᓇᖅ ᐱᖃᑎᖃᖃᑦᑕᖃᑦᑕᖁᓪᓗᒋᑦ. 
 
ᐱᓕᕆᕕᓐᓄᑦ ᐅᑎᕆᐊᖃᓚᐅᕋᑦᑎᒍ ᒪᓕᒐᓕᐅᖅᑎᓂᒃ ᑎᓕᔭᐅᓚᐅᕋᑦᑕ ᕿᒥᕐᕈᓇᖁᓪᓗᑎᒍ ᑖᒃᑯᐊ ᐊᑐᐊᒐᐃᑦ. 
ᑭᖑᕙᕆᐊᖅᑎᑕᐅᓚᐅᕐᒪᑦ ᕿᒥᕐᕈᓇᑦᑕᐅᓂᕆᔭᖓ, ᐆᑦᑐᕋᐅᑎᓂᑦ ᐱᓯᒪᒐᓗᐊᖅᑐᒍᑦ ᑭᓯᐊᓂ ᒥᓂᔅᑕ 
ᑲᑎᒪᔨᖏᓐᓄᑦ, ᐊᒻᒪᓗ ᑲᑎᒪᖏᓐᓄᑦ ᑮᓇᐅᔭᓕᕆᔨᒃᑯᑦ ᐊᖏᖅᑕᐅᔭᕆᐊᖃᖅᑐᑎᒃ. ᐊᐱᕆᔭᐅᓚᐅᖅᓯᒪᒐᒪ 
ᑕᐃᒃᑯᐊ ᑐᓴᒐᒃᓴᐃᑦ ᓱᓕ ᑲᑎᒪᔨᓐᖏᓄᐊᕆᐊᖃᕐᒪᑦ ᑮᓇᐅᔭᓕᕆᔨᒃᑯᓐᓄᑦ ᑲᑎᒪᔨᑦᑎᓐᓄᐊᖅᑕᐅᓚᐅᓐᖏᓐᓂᖓᓂ, 
ᐊᑐᐊᒐᓕᐅᓚᐅᓐᖏᓂᑦᑎᓐᓂᑦ ᑖᒃᓱᒧᖓ. ᖁᔭᓐᓇᒦᒃ. 
 
ᐅᖃᖅᑎ: ᓯᕗᓪᓕᖅᐹᒥᑦ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᒪᑉᓴᓚᒃ. 
 
ᒪᑉᓴᓚᒃ: ᐱᐊᓂᑦᑕᐅᓯᒪᓕᖅᐸᑦ ᒪᓕᒐᒃᓴᐅᔪᖅ ᑖᒃᑯᓇᓐᖓᑦ ᐋᓐᓂᐊᕆᐊᖅᑐᖅᓯᒪᖃᑦᑕᖅᑐᓄᑦ ᑕᐅᓄᖓ 
ᐊᐅᓪᓚᕆᐊᖃᖅᑐᑎᒃ. ᐱᐊᓂᒃᓯᒪᖅᐹ ᑖᓐᓇ, ᑖᒃᑯᓂᖓ ᓴᖅᑭᕐᓂᐊᕐᓂᕋᓚᐅᖅᓯᒪᒻᒪᒍ ᑕᕝᕗᖓ ᓄᓇᕗᒻᒥᐅᓄᑦ 
ᑐᓴᖅᑕᐅᑎᓪᓗᓂᐅᓪᓗ. ᑕᒪᒃᑯᐊ ᖃᐅᔨᒪᖁᕙᒋᑦ ᐱᔪᓐᓇᕐᓂᕆᔪᓐᓇᖅᑕᒥᓂᒃ ᑕᒪᒃᑯᓂᖓ ᐊᑐᕈᓐᓇᖅᑕᒥᓐᓂᒃ ᑭᒃᑯᑦ 
ᐊᔾᔭᖅᑕᐅᔪᓐᓇᕐᒪᖔᑦ ᐊᒻᒪᓗ ᐊᔾᔭᖅᑎᖃᕈᓐᓇᕐᒪᖔᑦ ᑕᒪᓐᓇ ᓇᓗᓇᐃᖅᑕᐅᒋᐊᖃᕐᒪᑦ. ᑖᓐᓇ 
ᓇᓗᓇᐃᑦᑎᐊᕈᓐᓇᕐᓂᐊᖅᐹ ᑖᒃᑯᓄᖓ ᐱᐊᓂᒃᑕᐅᓯᒪᓕᖅᐸᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒪᑉᓴᓚᒃ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᓴᒐᒃᓴᐃᑦ ᑖᒃᑯᐊ ᑐᓴᖅᑎᑦᑎᓂᐊᖅᐸᒃᑲ. 
ᐊᒻᒪᓗᑦᑕᐅᖅ ᐊᒥᓱᑲᓪᓛᓗᓐᓂᑦ ᖃᐅᔨᓴᕆᐊᖃᖃᑦᑕᓚᐅᕋᑦᑕ ᑐᓴᖅᑎᑦᑎᖃᑦᑕᕐᓗᑕᓗ ᐊᑦᑐᖅᑕᐅᓯᒪᔪᓂᑦ. 
ᐃᖅᑲᓇᐃᔭᖅᑎᕗᓪᓗ ᑕᒪᒃᑯᐊᖑᒻᒪᑕ. ᓱᒃᑲᐃᑦᑐᕈᓘᖃᑦᑕᖅᓯᒪᒻᒪᑦ ᑕᒪᓐᓇ ᐱᓕᕆᓇᓱᑦᑐᒍ, 
ᓯᕗᒧᐊᑦᑎᐊᖁᓇᐅᒐᓗᐊᖅ. 
 
ᑭᓯᐊᓂ ᑲᑎᒪᕐᔪᐊᓚᐅᓐᖏᓂᑦᑎᓐᓂ ᐃᖅᑲᓇᖅᑕᐅᖁᓇᓚᐅᖅᑑᒐᓗᐊᖅ ᑭᖑᕙᕆᐊᓚᐅᕐᒪᑕ ᐆᑦᑐᕋᐅᑎᓂᑦ 
ᐱᓯᒪᒐᓗᐊᖅᑐᒍᑦ, ᐱᔭᕇᖅᑕᐅᑐᐊᖅᐸᑦ ᐃᓕᔅᓯᓐᓄᑦ ᑐᓂᓛᖅᑕᕗᑦ. ᒫᓐᓇᐅᔪᖅ ᐊᑐᐊᒐᕗᑦ ᐊᑐᖅᑕᕗᑦ ᓱᓕ 
ᐊᑐᕋᑦᑎᒍ, ᐊᑐᖅᑕᐅᖏᓐᓇᑲᐃᓐᓇᕐᓂᐊᕐᒪᑦ ᓄᑖᖅ ᓴᖅᑭᓐᓇᓱᓐᓂᖓᓂ ᓇᓗᓇᐃᖅᓯᑦᑎᐊᒃᑲᓐᓂᕋᓱᑐᐃᓐᓇᖅᑐᑦ 
ᐊᑐᐊᒐᐃᑦ ᑖᒃᑯᐊ ᒪᓕᒐᕆᔭᖏᑦ ᑭᓲᒻᒪᖔᑕ ᖃᐅᔨᒪᔭᐅᓂᐊᕐᒪᑕ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᑦ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᒪᑉᓴᓛᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᓂᔅᑕᖃᐃ ᖃᐅᔨᓚᕗᖅ ᑕᒪᓐᓇ ᖃᑲᒍᓪᓚᕆᒃ, ᖃᓂᑦᑐᒃᑯᑦ 
ᐱᐊᓂᒃᓯᒪᓂᐊᓕᖅᐹ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᑉᓴᓛᒃ. ᒥᓂᔅᑕ ᐊᒡᓘᒃᑲᖅ.  
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᕈᓐᓇᖅᑐᖓ ᑭᓯᐊᓂ ᑕᖅᑮᑦ ᐊᒡᒋᖅᑐᑦ 
ᐅᓄᓐᖏᑦᑐᑦ ᐱᓕᕆᓇᓱᓐᓂᐊᖅᑕᒃᑲ ᐊᐅᔭᐅᔪᖅ ᐊᑐᓕᖁᔭᓕᐊᕆᔭᐅᔪᓂᑦ ᒪᓕᒐᓕᐅᖅᑎᓂᑦ ᐱᕋᑖᓚᐅᕋᑦᑕ. 
ᑕᐃᒃᑯᐊ ᐃᖅᑲᓇᐃᔭᖅᑕᐅᑐᐊᖅᐸᑕ ᑐᓴᒐᒃᓴᐃᑦ ᐃᓕᔅᓯᓐᓄᑦ ᑐᓂᓂᐊᖅᑕᒃᑲ ᑐᓴᖅᑎᓗᖓᓗ ᓄᑖᓂᒃ 
ᐋᖅᑭᒋᐊᖅᑕᐅᓯᒪᔪᓂᒃ ᐊᑐᐊᒐᕐᓂᑦ.  

ᒥᓂᔅᑕᐃᑦ ᑲᑎᒪᔨᖏᓐᓄᑦ ᐊᖅᑯᓵᖅᑳᕆᐊᖃᕐᒪᑦ ᓯᕗᓪᓕᐅᓗᓂ ᑕᐃᒪᓕ ᐃᖅᑲᓇᐃᖅᑕᐅᑉᐸᑦ ᑕᐃᑯᖓ 
ᐃᓱᒪᓕᐅᖅᑕᐅᓯᒪᓕᖅᐸᑕ ᐊᑐᐊᒐᐃᑦ ᐄ, ᐃᓕᔅᓯᓐᓅᓛᖅᑕᒃᑲ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐊᓪᓘᒃᑲᖅ. ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᒪᑉᓴᓛᒃ. 
 
ᒪᑉᓴᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑭᖑᓂᑦᑎᓐᓂᑦ ᒥᓂᔅᑕ ᐃᖅᑲᓇᐃᔭᖅᑎᖏᓪᓕ ᐅᖃᖃᑦᑕᖅᓯᒪᒻᒪᑕ 
ᓴᓇᓂᐊᕐᓂᕋᖅᑐᑎᒃ. ᐱᔨᑦᓯᖅᑕᐅᔪᑦ ᑕᐃᒃᑯᐊ ᑐᑭᒧᐊᑦᑎᑦᑎᔨᑖᕐᓂᐊᕐᒪᑕᒎᖅ ᐊᐅᓪᓚᖅᐸᑦᑐᑦ. ᐃᖅᑲᓇᐃᔮᖏᑦ 
ᐱᖃᓯᐅᔾᔨᖃᑦᑕᕐᓂᐊᖅᑐᑦ ᑭᐅᖃᑦᑕᕐᓗᑎᒃ ᐱᔾᔪᑕᐅᔪᓂᑦ. ᑖᓐᓇ ᐃᖅᑲᓇᐃᔮᒃᓴᖅ ᓴᖅᑭᑕᐅᓯᒪᓕᖅᐹ, 
ᓴᖅᑭᑕᐅᓯᒪᓕᖅᐸᑦ ᐃᓐᓄᑦᑕᐅᓯᒪᓕᖅᐹ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᑉᓴᓛᒃ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᓐᖏᑦᑐᖓ ᐃᓂᒃᓴᐅᔪᖅ 
ᐃᖅᑲᓇᐃᔮᒃᓴᖅ ᐃᓐᓄᒃᓯᒪᓕᕐᒪᖔᖅ ᒫᓐᓇᐅᔪᖅ. ᑭᓯᐊᓂ ᐃᒻᒪᖃ ᓇᓗᓇᐃᖅᓯᒃᑲᓐᓂᕐᓗᖓ ᐊᑐᐊᒐᖅ ᑖᒃᑯᐊ 
ᖃᓄᖅ ᐊᑐᓕᖅᑎᑕᐅᓂᐊᕐᒪᓐ. ᓄᓇᓕᓐᓂᑦ ᐋᓐᓂᐊᓯᐅᑏᑦ ᐃᓱᒪᓕᐅᕌᖓᑦ ᐃᓅᓕᓴᖅᑕᐅᔭᖅᑐᕆᐊᖃᖅᑐᖅ ᑖᓐᓇ 
ᐊᐅᓪᓚᕆᐊᖃᕐᒪᖔᑦ ᓄᓇᓕᖓᑕ ᓯᓚᑖᓄᑦ ᐃᓅᓕᓴᖅᑕᐅᔭᖅᑐᕐᓗᓂ. ᑕᐃᒃᓱᒪᓂᐅᓕᖅᑎᓪᓗᒍ ᐊᒡᒍᖅᑐᖅᓯᒪᓂᕐᒧᑦ 
ᐊᐅᓪᓚᐅᔾᔨᔩᑦ, ᑐᑭᒧᐊᒃᑎᑦᑎᔩᑦ ᖃᖓᑦᑕᐅᑎᖏᓐᓂᑦ ᐋᖅᑭᔅᓱᐃᑦᖤᖅᐳᖅ.  
 
ᐊᒻᒪ ᐱᖃᑎᒋᓂᐊᖅᑕᖏᑕ ᐊᔪᐃᓐᓇᕆᐊᕈᑎᓂᒃ ᐱᑕᖃᕐᒥᔫᒐᓗᐊᖅ ᐊᕐᕕᐊᓂ ᑕᐃᒃᑯᐊ ᐃᓱᒪᓕᐅᕈᑕᐅᓚᐅᖅᑐᑦ 
ᐱᖃᑎᒋᔭᐅᓂᐊᖅᑐᑦ ᐋᒃᑳᖅᑕᐅᓯᒪᔪᑦ ᐊᔪᐃᓐᓇᕆᐊᕐᕕᔅᓴᖓᓂ ᐅᓐᓂᕐᓗᖃᑦᑕᕐᓗᑎᒃ ᑕᐃᑯᖓ.  
 
ᑕᐃᒃᑯᐊ ᐃᖅᑲᓇᐃᔮᒃᓴᑦ ᐃᓐᓄᒃᓯᒪᓕᖅᑑᒐᓗᐊᑦ ᑭᓯᐊᓂᓕ ᑕᐃᔭᐃᑦ ᐱᓪᓗᒍ ᐃᓐᓄᑦᑕᐅᓯᒪᒻᒪᖔᑦ 
ᖃᐅᔨᒪᓐᖏᑦᑐᖓ ᒫᓐᓇᒧᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᖁᕐᓗᖅᑑᕐᒧᑦ ᒪᓕᒐᓕᐅᖅᑎ, ᒥᔅᑕ ᐃᕝᔭᕈᑕᐃᓚᒃ. 
 
ᐊᐱᖅᑯᑦ 390 - 2(3): ᐃᓄᐃᑦ ᐃᓕᓐᓂᐊᕐᕕᒃᓴᖓᓐᓄᑦ ᐃᓕᓴᕐᕕᒃᓴᓐᓂᒃᓴᖅ ᖁᕐᓗᖅᑑᒥ (ᐃᕝᔭᕈᑕᐃᓚᒃ) 
 
ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᑯᑎᒋᓂᐊᖅᑕᕋ ᒥᓂᔅᑕᖓᓐᓄᑦ ᐃᓕᖅᑯᓯᓕᕆᔨᒃᑯᑦ, 
ᐅᖃᐅᓯᓕᕆᔨᒃᑯᑦ, ᐃᓐᓇᓕᕆᔨᒃᑯᑦ, ᒪᒃᑯᑦᑐᓕᕆᔨᒃᑯᑦ.  
 
ᐅᖃᖅᑏ, ᒪᕐᕉᒃ ᐅᓪᓘᒃ ᐊᓂᒍᖅᓯᒪᓕᖅᑑᒃ ᑎᑎᖅᑲᓂᒃ ᓴᖅᑭᑦᑎᓚᐅᕋᒪ ᖁᕐᓗᖅᑐᒥᑦ ᒪᐃᔭᒦᓐᖔᖅᑐᒥᒃ, ᒪᐃᔭ 
ᓇᓗᓇᐃᖅᓯᓚᐅᖅᑐᖅ ᓴᓐᖏᔪᐊᓗᒻᒥᑦ, ᑕᑯᔪᒪᒐᒥᒎᖅ ᐱᖓᔪᒋᓕᖅᑕᖓᓐᓂᑦ ᖁᒻᒧᐊᑦᑎᑕᐅᓯᒪᔪᒃᑯᑦ 
ᓯᓚᑦᑐᓴᕐᕕᖃᕐᓂᐊᕐᓗᑎᒃ, ᐱᖅᑯᓯᓕᕆᕝᕕᒃ ᐃᓕᓐᓂᐊᕐᕕᒻᒥ ᖁᕐᓗᖅᑐᕐᒥ. ᑕᐃᒪᓐᓇ ᐃᑲᔫᑎᖃᓪᓚᕆᒃᑲᔭᕐᒪᑦ, ᑖᓐᓇ 
ᐃᑲᔫᑎᖃᓪᓚᕆᒃᑲᔭᕐᒪᑦ ᐊᒻᒪ ᔭᒐᐃᑦᑕᐃᓕᓗᑎᒃ ᐃᓕᖅᑯᓯᓕᕆᖅᑕᑦᑎᓐᓂᒃ ᐊᓯᐅᓂᐅᓴᔭᓂᒃ ᐅᖃᐅᓯᑦᑎᓐᓂᓪᓗ 
ᕿᑎᕐᒥᐅᑦ.  
 
ᐊᐱᖅᑯᑎᒐ ᒥᓂᔅᑕᒧᑦ ᐅᓇ: ᐱᓕᕆᕕᖓ ᐃᓱᒪᒃᓴᖅᓯᐅᕈᑎᖃᕐᓂᐊᖅᐹ ᓴᖅᑭᑦᑎᔪᓐᓇᕐᒪᖔᕐᒥᒃ ᓯᓚᑦᑐᓴᕐᕕᒻᒧᑦ 
ᐃᓕᓐᓂᐊᕐᕕᐅᓂᐊᖅᑐᒥᑦ ᖁᒻᒧᐊᑦᑎᑕᐅᓯᒪᔪᒃᑯᑦ ᖁᕐᓗᖅᑐᕐᒥᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᐃᕝᔭᕈᑕᐃᓚᒃ. ᐃᓕᖅᑯᓯᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᑕᐹᖅᔪᒃ. 

ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᑎᑎᖅᑲᖏᑦ ᐅᖃᓕᒫᓚᐅᖅᑐᖏᑦ, ᑕᐃᒪᐃᓛᒃ 
ᑖᒃᑯᓇᓂ, ᐃᓛᒃ ᐅᖃᐅᓯᕆᓯᒪᓪᓗᒋᑦ ᒫᓐᓇ ᐱᓕᕆᐊᒃᓴᓕᕆᔨᖃᕋᑦᑕ ᕿᒥᕐᕈᔪᓂᒃ ᐃᓄᑦᑐᑦ 
ᐃᓕᓐᓂᐊᕐᕕᒃᓴᐅᓂᐊᖅᑐᖅ ᑲᖏᖅᑐᒑᐱᒻᒥ ᐊᒻᒪᓗ ᐃᓕᓐᓂᐊᕐᕕᐊᕈᓯᖅᑕᖃᕐᓂᐊᕆᓪᓗᓂ ᐃᓪᓗᓕᒻᒥᒎᖅ ᐊᒻᒪᓗ 
ᖃᒪᓂᖅᑐᐊᕐᒥ. 
 
ᑖᒃᑯᐊ ᐱᓕᕆᐊᒃᓴᓕᕆᔨᔭᕗᑦ ᐃᓕᓐᓂᐊᖅᑐᓕᕆᔨᒃᑯᓐᓂᑦ ᓄᓇᕗᑦ ᑐᓐᖓᕕᒃᑯᓐᓂᓪᓗ ᐊᒻᒪᓗ 
ᐃᓕᖅᑯᓯᓕᕆᔨᒃᑯᓐᓂᑦ, ᑖᒃᑯᓇᓐᖓᑦ ᕿᒥᕐᕈᔭᐅᕙᓪᓕᐊᒻᒪᑦ. ᐊᒻᒪᓗ ᐃᓱᒪᓇᖅᑐᖅ, ᐅᖃᖅᑎᑦᑎᔩ, ᑕᒫᓂ ᐅᑭᐅ 
ᓄᑖᒥ, ᔮᓐᓄᐋᕆᒥᓘᓐᓃᑦ, ᐃᓛᒃ ᔮᓐᓄᐋᕆᒧᑦ ᐸᕐᓇᒃᓯᒪᕗᒍᑦ ᐅᓂᒃᑳᖅᓯᒪᔪᓂᒃ ᐃᓄᑦᑐᑦ ᐃᓕᓐᓂᐊᕐᕕᒃ 
ᓄᐃᑕᓕᖅᐸᑦ ᖃᓄᐃᑦᑑᔪᓂᑦ ᐃᓗᓕᖃᕋᔭᕐᒪᖔᑦ ᐱᓕᕆᕝᕕᐅᓇᔭᖅᑐᓪᓗ ᖃᓄᐃᓕᐅᕋᔭᕐᒪᖔᑕ, ᐊᒻᒪ ᑖᒃᑯᐊ 
ᕿᑎᕐᒥᐅᑦ ᖃᐃᖁᓯᒪᒻᒥᒐᑦᑎᒍ ᑎᓴᒻᐸ 5ᖑᓕᖅᐸᑦ ᑲᑎᒪᑎᑦᑎᓂᐊᕋᑦᑕ ᐃᖃᓗᑦᑑᑦᑎᐊᕐᒥᓗ ᑰᒑᖅᔪᒻᒥᒡᓗ 
ᐃᓚᒋᔭᐅᔪᖅᑕᖃᕐᓂᐊᕐᒥᖕᒪᑦ ᕿᑎᕐᒥᐅᑦ ᖃᓄᖅ ᐃᓱᒫᓘᑎᒋᔭᖏᑦ ᐋᖅᑭᒃᓯᒪᓂᖅᐹᖑᒐᔭᕐᒪᖔᑕ. 
 
ᑭᓯᐊᓂ, ᐅᖃᖅᑎᑦᑎᔩ, ᐅᖃᕈᓐᓇᖅᑐᖓ ᒫᓐᓇ ᑖᒃᑯᐊ ᐱᖓᓲᔪᑦ ᓇᓗᓇᐃᖅᑕᐅᓯᒪᔪᑦ ᐃᓚᒃᑲᓐᓂᕆᐊᒃᓴᖏᓐᓂᑦ 
ᒫᓐᓇ ᐸᕐᓇᒃᓯᒪᓐᖏᓚᒍᑦ. ᑖᒃᑯᐊ ᐅᓂᒃᑳᑦ ᓴᖅᑭᑕᐅᓚᐅᖅᑳᖅᑎᓐᓇᒋᑦ ᐃᓱᒪᖅᓴᖅᓯᐅᕈᑎᒋᓂᐊᕋᑦᑎᒍ ᐅᓂᒃᑳᑦ 
ᓴᖅᑭᓯᒪᓕᖅᐸᑕ ᖃᓄᖅ ᐱᖏᐊᓪᓚᒃᑲᓐᓂᕈᓐᓇᕋᔭᕐᒪᖔᑦᑕ ᐃᓄᒃᑐᑦ ᐃᓕᓐᓂᐊᕐᕕᒃ ᑕᒫᓂ ᓄᓇᕘᒥ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᑕᐹᖅᔪᒃ. ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪ ᖁᔭᓐᓇᒦᑦᑕᐅᖅ ᒥᓂᔅᑖ. ᒥᓂᔅᑕᐅᑉ ᐅᖃᐅᑎᔪᓐᓇᖅᐹᓐᖓ 
ᐅᓪᓗᒥ ᐱᖅᑯᓯᓕᕕᒻᒥᒃ ᑭᓱᑦ ᑕᐃᒃᑯᐊ ᐊᓯᐅᔨᑦᑕᐃᓕᒪᓗᑎᑦ ᐃᓄᐃᓐᓇᖅᑐᓐ ᐅᖃᐅᓯᖏᓐᓂᑦ ᐃᓕᖅᑯᓯᖏᓐᓂᓪᓗ 
ᐱᓯᒪᓂᐊᖅᐸ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᐃᕝᔭᕈᑕᐃᓚᒃ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᒃᑯᐊ ᐃᓱᒋᑦᑎᐊᖅᑕᕗᑦ, ᐊᒻᒪᓗ ᑕᐃᒃᑯᐊ 
ᐅᖃᐅᓯᓕᕆᓂᕐᒧᑦ ᒪᓕᒐᒃᓴᓐᖑᕐᓂᐊᖅᑐᑦ ᒫᓐᓇ ᐸᕐᓇᑉᐸᓪᓕᐊᒐᑦᑎᒍ ᐊᒻᒪᓗ ᐊᓪᓛᑦ ᒫᓐᓇ ᐅᖃᓪᓚᓂᑦᑎᓐᓂᑕᐃᒪ 
ᓄᓇᓖᑦ ᓈᔭᖅᑕᐅᒻᒪᑕ ᐃᓱᒪᓯᐅᖅᑕᐅᓇᓱᐊᖅᑐᑎ ᐅᖃᐅᓯᓕᕆᓂᕐᒧᑦ ᒪᓕᒐᖅ ᖃᓄᐃᖅᑑᓂᐊᕐᒪᖔᖅ. ᐊᒻᒪᓗ 
ᐅᖃᕈᓐᓇᖅᑐᒍᑦ ᐅᖃᖅᑎᑦᑎᔩ ᑖᓐᓇ ᐃᓄᐃᓐᓇᖅᑐᖅ ᐅᖃᐊᐅᓯᖅ ᐃᑉᐱᒋᒻᒪᕆᑦᑕᕗᑦ ᓇᓗᓇᐃᖅᓯᒪᓪᓗᑎᒍᓪᓗ 
ᑕᕝᕙᓂ ᐃᓄᐃᓐᓇᖅᑐᖅ ᐅᖃᐅᓯᖅ ᐃᒻᒥᒃᑰᖓᓂᖓᓂ ᑭᓯᐊᓂ ᑕᕝᕗᖓ ᐃᓄᑦᑎᑐᑦ ᐅᖃᐅᓯᓕᕆᓂᕐᒧᑦ 
ᐃᓚᒋᔭᐅᒐᓗᐊᖅᑎᓪᓗᒍ ᑕᒪᓐᓇ ᐸᕐᓇᐸᓪᓕᐊᔭᕗᑦ ᐃᓱᒪᒋᑦᑎᐊᖅᑕᕗᓪᓗ. 
 
ᐊᒻᒪᓗ ᑕᐃᒃᑯᐊ ᐅᖃᐅᓯᕆᖅᑲᐅᔭᒃᑲ ᑕᒃᑯᐊ ᐱᔭᕆᐊᒃᑭᓪᓕᕆᔨᐅᔪᑦ ᐃᓄᑦᑐᑦ ᐃᓕᓐᓂᐊᕐᕕᒃᓴᒧᑦ ᑎᓕᓯᒪᒐᑦᑎᒍᑦ 
ᐅᓂᒃᑳᒥᑦ ᓴᖅᑮᖁᓪᓗᒋᑦ ᑕᒪᒃᑯᐊ ᓄᓇᕗᒥ ᐱᐅᓯᖏᑦ ᐃᓕᖅᑯᓯᖏᑦ ᐃᓕᓴᖅᑕᐅᓇᔭᕐᐸᑕ ᕿᑎᕐᒥᐅᓗ, 
ᑭᕙᓪᓕᒥᐅᓪᓗ ᕿᑭᖅᑖᓗᒻᒥᐅᓪᓗ ᖃᓄᐃᑦᑑᔪᒥ ᓴᖅᑭᑦᑐᖃᓂᐊᕐᒪᖔᑦ ᑕᐃᒃᑯᐊ ᐅᓂᒃᑳᑦ ᓴᖅᑭᓚᐅᓱᖓᖅᑎᓪᓗᒋᑦ 
ᑐᓴᐅᒪᑎᑦᑎᐊᓂᐊᕐᐸᒃᑲ ᑖᒃᑯᐊ ᓂᕈᐊᖅᑕᐅᖃᑎᒋᓯᒪᔭᒃᑲ ᑖᒃᑯᐊ ᓇᓗᓇᐃᖅᑕᐅᓯᒪᓕᕐᐸᑕ 
ᖃᓄᐃᓕᖓᓪᓚᕆᓐᓂᐊᕐᒪᖔᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᑕᐹᖅᔪᒃ. ᐊᐃᑉᐹᓂ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᖁᔭᓐᓇᒦᖅᐸᕋ ᑕᐃᒪ ᑲᑎᓯᒪᔨᕋᓛᖅᑲᐃ ᐃᒪᓐᓇ 
ᐃᓕᓐᓂᐊᕐᕕᖅᑖᑎᑦᑎᔪᓐᓇᓂᐊᕐᐳᑦ ᖁᓪᓗᖅᑑᒥᑦ ᓂᐊᖅᐸᑕ ᖁᓪᓗᖅᑑᒥ ᑖᓐᓇ ᐱᓇᓱᐊᖅᑕᕗᑦ ᐅᖃᐅᓯᕐᓂᑦ 
ᐃᓕᖅᑯᓯᑐᖃᓂᓪᓗ ᐃᓕᓐᓂᐊᑎᑦᑎᔨᐅᖃᑦᑕᕈᓐᓇᓂᐊᕐᐹᑦ ᐃᓄᐃᓐᓇᖅᑐᑦ ᕿᑎᕐᒥᐅᒦᖔᖅᑐᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᐃᕝᔭᕈᑕᐃᓚᖅ. ᐃᓕᖅᑯᓯᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᑕᐹᖅᔪᒃ. 

ᐊᖓᔪᖅᑳ ᓗᐃ ᑕᐹᖅᔪᒃ: ᐅᖃᖅᑎᑦᑎᔩ, ᐃᓛᒃ, ᓇᓗᓇᐃᒃᑲᓐᓂᕈᒪᓪᓗᖓ ᐅᖃᓚᐅᖏᓐᓇᒪ ᖁᓪᓗᖅᑑᒥ 
ᐃᓕᓐᓂᐊᕕᒃᓴᒥᑦ ᓴᖅᑮᓂᐊᕐᒪᖔᑦᑎᓐᓂᑦ ᑭᓯᐊᓂ ᐃᒪᓐᓇᐃᑦᑐᒥᑦ ᐅᖃᐅᓯᕆᒃᑲᓂᕐᓂᐊᖅᐸᕋ. ᑕᐃᒃᑯᐊ 
ᐱᔭᕆᐊᒃᓴᓕᕆᔨᐅᔪᑦ ᕿᒥᕈᒻᒪᑕ ᑕᒪᒃᑯᓂᖓ ᐃᓄᑦᑐᑦ ᐃᓕᓐᓂᐊᕕᑦᓴᐅᓂᐊᖅᑐᓂᑦ. ᑲᖏᖅᑐᒑᐱᒃ 
ᐃᓱᒪᒋᔭᐅᓂᐊᕐᐸ ᐃᒡᓗᓕᒃᓗ, ᖃᒪᓂᑦᑐᐊᓗ ᑭᓱᓕᕆᕝᕕᐅᓂᐊᖅᐸ ᐊᒻᒪ ᕿᑎᕐᒥᐅᑦ ᓇᐅᒃᑯᑦ 
ᐊᑐᖅᑕᐅᓂᖃᓂᐊᕐᐸᑦ ᖃᓄᕐᓕ ᐱᒋᐊᖅᑕᐅᑲᓐᓂᕈᓐᓇᕐᒪᖔᑕ ᑕᐃᒃᑯᐊ ᐱᔭᕆᐊᒃᓴᓕᕆᔨᐅᔪᑦ ᑖᒃᑯᓂᖓ 
ᕿᒥᕈᑎᑕᕗᑦ, ᑎᓕᓯᒪᔭᕗᓪᓗ ᑖᒃᑯᓂᖓ ᑭᐅᓯᒪᔪᓂᑦ ᑐᓂᔭᐅᔪᒪᓪᓗᖓ ᐅᓂᒃᑳᖑᔪᓂᑦ, ᑖᒃᑯᐊ ᓴᖅᑭᓚᐅᖅᑎᓪᓗᒋᑦ 
ᑖᒃᑯᐊᓄᖓ ᒥᓂᔅᑕᐅᖃᑎᓐᓄᑦ Cabinet-ᒧᑦ ᓴᖅᑭᑦᑕᕆᐊᖃᕐᓂᐊᕐᒥᒐᒃᑭᑦ ᖃᓄᐃᓕᖓᔪᒥᑦ ᓴᖅᑮᓂᐊᕐᒪᖔᑕ. 
 
ᑭᓯᐊᓂᓕ ᓂᕆᐅᑉᐳᖓ ᑖᒃᑯᐊ ᑎᓕᓯᒪᔭᕗᑦ ᐱᓕᕆᐊᒃᓴᓕᕆᔨᐅᔪᑦ ᑕᒪᑐᒥᖓ ᕿᒥᕈᑦᑎᐊᕐᓂᐊᕋᓱᒋᓪᓗᒋᑦ ᐊᒻᒪ 
ᑖᒃᑯᐊ ᕿᑎᕐᒥᐅᑦ ᐃᓱᒪᒋᔭᐅᑦᑎᐊᓂᐊᖅᑐᑦ ᑭᓯᐊᓂ ᐅᖃᒃᑲᓂᖅᐳᖓ ᐋᖅᑭᒃᓯᓯᒪᖏᓚᒍᑦ 
ᑐᑭᑖᕈᑎᖃᖅᓯᒪᖏᓪᓚᒍᓪᓗ ᖁᓪᓗᖅᑑᒥ ᐃᓕᓐᓂᐊᕕᑦᑕᖃᕋᔭᕆᐊᒃᓴᖓᓂ ᐃᓄᑦᑑᖓᔪᒥᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᕐᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᓴ ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋᑦᑕᐅᑦ ᒥᓂᔅᑕ. ᑖᒃᑯᐊ ᑲᑎᒪᔨᕋᓛᑦ ᑖᒃᑯᐊ 
ᐱᐊᓂᒃᓯᒪᓕᕐᐸᑕ ᑎᑎᕋᖅᓯᒪᓂᐊᖅᑕᒥᓐᓂ ᐃᒻᒪᖃ ᑖᒃᑯᐊ ᐅᓂᒃᑳᓕᐊᖏᖅᑲᐃ ᒪᐃᔪᒋᔭᐅᔪᒧᑦ ᖁᕐᓗᖅᑑᒧᑦ 
ᓇᓯᐅᔾᔨᔪᓐᓇᓂᐊᖅᐸ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᐃᕝᔭᕈᑕᐃᓚᒃ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᑕᒪᓐᓇ ᐊᖏᕈᑎᒋᓯᒪᐃᓐᓇᖅᑕᕋ ᐅᓂᒃᑳᑦ ᖃᓄᐃᓕᖓᒻᒪᖔᑕ ᑕᐃᒃᑯᐊ ᒥᓂᔅᑕᐃ 
ᑲᑎᒪᔨᖏᓐᓄ Cabinet-ᒧᑦ ᕿᒥᕐᕈᔭᐅᓚᐅᖅᑎᓪᓗᒋᑦ. 
 
ᕿᑎᕐᒥᐅᑦ ᖃᓄᐃᑕᐅᓇᔭᕐᒪᖔᑕ ᐅᖃᕈᒪᔪᖓ, ᐅᖃᖅᑎᑦᑎᔩ, ᓄᓇᕗᒻᒥᐅᓕᒫᑦᓯᐊᑦ ᕼᐋᒻᓚᒃᑯᖏᑦ, ᒪᓕᒐᓕᐅᖅᑏᑦ 
ᐃᓐᓇᕐᓄᑦ ᑲᑐᔾᔨᖃᑎᖐᑦ, ᒪᒃᑯᑦᑐᓄᑦ ᑲᑐᔾᔨᖃᑎᒌᑦ ᑎᑎᕋᖅᕕᒋᓚᐅᖅᓯᒪᒐᑦᑎᒍ ᐃᐳᕈᒥ ᐆᒃᑐᖃᑕᐅᔪᒪᕕᓰ 
ᐃᓕᓐᓂᐊᕐᕕᒻᒧᑦ ᐃᓕᓴᕆᔭᐅᔪᒪᒻᒪᖔᑦᓯᓐᓂ. ᑭᓯᐊᓂ ᖁᓪᓗᖅᑑᒥᒃ ᑐᓴᓚᐅᖏᓇᑦᑕ. ᐃᓱᒪᓇᖅᐳᓘᓐᓃᑦ ᑕᐃᒃᑯᐊ 
ᐱᔪᒪᓚᐅᖏᓐᓂᖏᓐᓂᒃ ᑭᖑᕙᓗᐊᕐᓂᖏᑦ ᐱᑦᔪᑎᒋᓪᓗᒍ. ᑕᐃᒪᓐᓇᐃᑦᑑᓂᖓᓄᑦ ᑕᒪᓐᓇ ᑲᔪᓯᔪᖅ. ᑕᐃᒃᑯᐊ 
ᐱᔪᒪᓚᐅᖅᑐᑦ ᕿᒥᕐᕈᐊᖅᑎᐊᖅᑕᐅᓚᐅᕐᒪᑕ. 
 
ᐊᒻᒪᓗ Cabinet, ᑖᒃᑯᐊ ᒥᓂᔅᑕᐅᔪᑦ ᐃᓱᒪᓕᐅᕈᑎᖃᓚᐅᖅᑐᑦ. ᑕᐃᒃᑯᐊ ᐱᔪᒪᔪᑦᑕᐃᓐᓇᐃᑦ ᑕᕝᕙᓂ ᓄᓇᕗᒻᒥ 
ᑖᒃᑯᐊ ᕿᒥᕐᕈᔭᐅᓪᓗᑎᒃ ᓄᓇᓖᑦ. ᑖᒃᑯᐊ ᑕᐃᒪ ᐱᖓᓱᑦ ᓇᓗᓇᐃᖅᑕᐅᓕᓚᐅᖅᐳᑦ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᓐ. ᖁᑦᑎᑦᑐᒧᑦ ᒪᓕᒐᓕᐅᖅᑎ, ᒥᔅᑕ ᐹᓇᐸᔅ. 
 
ᐊᐱᖅᑯᑦ 391 - 2(3): ᐸᓖᓯᓕᕆᔾᔪᑎᑦ ᐊᒡᒍᖅᑐᖅᑕᐅᓯᒪᓂᖏᑦ ᓄᓇᕘᒥ (ᐹᓇᐸᔅ) 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᖅᑯᑎᒋᔭᕋ ᐃᖅᑲᑦᑐᐃᔨᓕᕆᔨᒃᑯᑦ ᒥᓂᔅᑕᖓᓐᓄᑦ. 
ᐊᐱᖅᑯᑎᒋᔭᕋ ᐃᒃᐱᐊᕐᔪᒻᒥᐅᑦ ᐃᒪᓐᓇ ᖁᕕᐊᒋᔭᖃᒻᒪᕆᑦᓯᒪᒻᒪᑕ ᒪᕐᕉᓐᓂᒃ ᐸᓖᓰᓐᓂᒃ ᓄᓇᑦᑎᓐᓂ ᑭᓯᐊᓂ 
ᕼᐊᒻᓚᒃᑯᑦ ᐃᓱᒫᓗᒍᑎᖃᖅᓯᒪᓪᓗᑎᒃ ᐅᓐᓄᒃᑯᑦ ᐃᓱᐃᓕᐅᕈᑎᖃᖃᑦᑕᖅᑐᓂ, ᐃᓵᖅᑐᓂᒃ ᐊᒻᒪᓗ ᓯᖁᑦᑎᕆᔪᓂᒃ 
ᐊᒻᒪᓗ ᓯᑭᑑᒐᓚᒃᑐᓂᒃ.  
 
ᐊᕐᕌᓂᐅᓚᐅᖅᑐᒥᒃ 2006-07 ᐊᑐᕈᒫᓐᓂᐊᖅᑐᓂᒃ ᑮᓇᐅᔭᓂ, $21 ᒥᓕᐊᓐᑖᓚᓂᒃ ᐸᓖᓯᓄᑦ 
ᐊᖏᕈᑎᓕᐅᕈᑎᖃᓚᐅᕐᕋᑦᑕ ᑮᓇᐅᔭᓂᒃ ᐱᔨᑦᓯᕋᐅᑎᒃᓴᓂᒃ ᐸᓖᓯᒃᑯᓐᓄᑦ. ᒥᓂᔅᑕ ᐅᖃᕈᓐᓇᖅᐹ ᑖᒃᑯᐊ 
ᐃᖅᑲᓇᐃᔭᖅᑎᖏᑦ ᖃᓄᖅ ᐱᓕᕆᖃᑎᖃᖃᑦᑕᕐᒪᖔᑕ ᐸᓖᓯᖃᑦᑎᑦᑎᓂᕐᒧᑦ, ᐱᔨᑦᓯᕋᕐᓂᒧᓪᓗ ᓄᓇᓕᓐᓄᑦ 
ᐊᑐᓂᒃ ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ, ᐹᓇᐸᔅ. ᐃᖅᑲᑦᑐᐃᕕᓕᕆᓂᕐᒧᑦ ᐱᓕᕆᐊᓕᒃ, ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᒃᑯᑦ) ᐄ, ᖃᐅᔨᒪᒐᒪ ᐊᖏᕈᑕᐅᓯᒪᔪᖅ ᒪᓕᒃᑐᒍ ᐊᑐᓂᒃ 
ᑖᒃᑯᐊ ᓄᓇᓖᑦ ᒪᕐᕉᓐᓂᒃ ᐸᓖᓯᖃᒻᒪᑕ. ᒥᑭᔫᒐᓗᐊᖅᐸᑕᓘᓐᓃᑦ ᓄᓇᓕᐅᔪᖅ. ᑕᐃᒪ ᐃᒪᓐᓇ 
ᐅᓗᕆᐊᓇᕆᐊᖃᖏᓐᓂᖓᓄᑦ ᑕᐃᓐᓇ ᐱᑦᔪᑎᒋᓪᓗᒍ ᒪᕐᕉᓕᖓᖃᑦᑕᕐᒪᑕ ᐸᓖᓯᒃᑯᑦ. ᑕᒪᓐᓇ ᒪᓕᒐᕆᒐᑦᑎᒍ 
ᐸᓖᓯᖃᑦᑎᑦᑎᓂᕐᒧᑦ. 
 
ᑕᐃᒪ ᒫᓐᓇ ᐊᒥᓲᓕᕐᒪᑕ ᐸᓖᓯᒋᔭᐅᔪᑦ ᓄᓇᓕᓐᓂᒥᐅᑕᐅᔪᑦ ᐸᓖᓯᒃᑯᑦ, ᐃᓄᓪᓚᒃᑖᓂᓪᓗ ᕿᓃᓐᓇᖅᖢᑕ. 
ᐸᓖᓯᓐᖑᖅᑎᑕᐅᔪᓐᓇᕋᔭᖅᑐᓂᒃ ᓄᓇᓕᓐᓅᐸᓪᓕᐊᑎᑕᐅᔪᓐᓇᖁᓪᓗᒋᑦ.  
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐃᒃᐱᐊᕐᔪᒻᒥ ᕼᐋᒻᓚᒃᑯᑦ ᑐᒃᓯᕋᖅᓯᒪᒻᒪᑕ ᐅᓐᓄᒃᑯᑦ 
ᒥᐊᓂᖅᓯᔨᐅᖃᑦᑕᕋᔭᖅᑐᓂᒃ ᑕᐃᒪᓐᓇ ᐅᓐᓄᒃᑯᑦ ᖃᓄᐃᓕᐅᕈᓘᔭᕈᑕᐅᖃᑦᑕᖅᑐᓐ ᐱᑦᔪᑎᒋᓪᓗᒋᑦ. ᖃᓄᖅ ᑕᐃᒪ 
ᐅᓐᓄᒃᑯᑦ ᐸᓖᓯᑕᖃᕆᐊᖃᕐᓂᖓ ᑕᒪᓐᓇ ᐃᓱᒪᔅᓴᖅᓯᐅᕈᑕᐅᖃᑦᑕᕐᒪᖔᖅ ᑕᒪᒃᑯᐊ ᐋᔩᖃᑎᒌᓕᕌᖓᑕ 
ᐸᓖᓯᑖᕋᓱᐊᕐᓂᕐᒧᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᒃᑯᑦ) ᐄ, ᖃᐅᔨᒪᔪᖓ ᑖᒃᑯᐊ ᐸᓖᓯᒃᑯᑦ 
ᐊᑐᐃᓐᓇᐅᖃᑦᑕᕐᒪᑕ ᐃᑲᕐᕋᓂ 24-ᓂᑦ ᐅᓪᓗᓂᒃ 7-ᐸᓂᒃ ᐊᑐᐃᓐᓇᐅᖏᓐᓇᖃᑦᑕᖅᑑᒐᓗᐊᓐ 
ᑐᐊᕕᓐᓇᖅᑐᖃᓕᖅᑐᒥᓂᐅᑉᐸᑦ ᐱᓕᕆᒋᐊᖃᖃᑦᑕᖅᖢᑎᒃ.  
 
ᑖᓐᓇ ᑐᒃᓯᕋᐅᑎᒋᔭᐅᔪᖅ ᖃᓄᒃᑲᓐᓂᖅ ᐱᔭᐅᒃᑲᓐᓂᕈᓐᓇᕋᔭᕐᒪᖔᖅ ᖃᐅᔨᒐᓱᓐᓂᐊᖅᐸᕋ. ᐅᕙᒍᑦᑕᐅᖅ 
ᐃᓄᑐᐃᓐᓇᐅᓪᓗᑕ ᓲᕐᓗ ᖃᐅᔨᒪᒋᐊᖃᕋᑦᑕ ᐱᕋᔭᒃᑐᑎᖃᓕᕌᖓᓐ ᐅᕝᕙᓘᓐᓃᑦ ᐅᖃᐅᓯᕆᖃᑦᑕᕐᓗᒍ 
ᐸᓖᓯᒃᑯᓐᓄᑦ ᓄᓇᓕᓐᓂᒥᐅᑦ ᑭᒃᑯᑐᐃᓐᓇᐃᑦ ᐸᓖᓯᒃᑯᓐᓄᑦ ᐅᖃᖃᑦᑕᖁᕙᒃᑲ ᐱᕋᔭᑦᑐᖃᑦᓱᒋᑦᑎᓕᕌᖓᒥᒃ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᐊᐃᑉᐹᓂ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪ ᑕᒪᓐᓇ ᓲᕐᓗ ᐅᖄᓚᔭᕆᐊᖃᑦᑕᕗᑦ ᐅᖓᓯᒃᑐᒧᑦ 
ᐅᖄᓚᖃᑦᑕᐃᓐᓇᕆᐊᖃᓲᖑᒻᒪᑕᐃᓛᒃ ᐃᖃᓗᓐᓄᑦ ᑕᒪᒃᑯᐊ ᓄᓇᓖᑦ. ᑖᓐᓇ ᐅᖓᓯᒃᑐᒧᑦ ᐅᖄᓚᔭᕆᐊᖃᕐᓂᕐᒧᑦ 
ᐱᓗᐊᕐᖑᐊᖅᑐᒥᒃ ᑕᒪᒃᑯᓄᖓ ᖃᓪᓗᓈᑎᑑᕈᓐᓇᖏᑦᑐᓄᑦ ᐃᑲᔫᑎᖃᕋᔭᓪᓚᕆᒻᒪᓐ. (ᑐᓵᔨᒃᑯᑦ) ᑕᐃᒪ 
ᐅᖃᓪᓚᖃᑎᖃᕈᓐᓇᓂᐊᖅᐹ ᒥᓂᔅᑕ ᐸᓖᓯᒃᑯᓐᓂᑦ ᑕᐃᒪᓐᓇ ᐃᑲᔪᖅᑐᐃᔪᓐᓇᖁᓪᓗᓂ ᐅᓐᓄᒃᑯᑦ ᐸᓖᓯᒃᑯᑦ 
ᑲᒪᖃᑦᑕᕈᓐᓇᕆᐊᖃᕐᖏᑦ ᐃᑉᐱᐊᕐᔪᒻᒥ. ᐄᓗ ᐅᕝᕙᓗ ᐋᒐᓗ ᐅᕝᕙ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐹᓇᐸᔅ. ᓯᕗᓕᖅᑎ. 

ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑏ. ᑖᓐᓇᐃᓛᒃ ᐅᖄᓚᐅᓯᓕᕆᓂᖅ, ᐃᓇᐃᓐᓇᖅᑲᓯ 
ᓂᕈᐊᖅᑕᐅᖃᑎᒋᓯᒪᔭᒃᑲ ᑕᑯᔭᖅᑐᖃᑎᒋᔪᒪᓪᓗᓯ ᖃᓄᖅ ᐊᐅᓚᒻᒪᖔᖅ ᖃᐅᑦᑎᐊᓛᖃᔅᓯ. ᑖᒃᑲᐊ mayors 
ᑕᑯᔭᖅᑐᓚᐅᖅᑐᑎᒃ ᑕᒪᑐᒥᖓ ᐃᓱᒫᓗᓗᐊᕈᓐᓃᓚᐅᖅᓯᒪᒻᒪᑕ, ᖃᓄᖅ ᐊᐅᓚᑦᑎᐊᕐᓂᖓᓂ ᐃᓕᑦᑎᐊᓚᐅᖅᑐᑎᒃ. 
ᐃᓇᑉᐸᔅᓯ ᓂᕈᐊᖅᑕᐅᖃᑎᒋᓯᒪᔭᒃᑲ ᓇᒻᒥᓂᖅ ᑕᑯᔭᖅᑐᖃᑎᒋᔪᒪᓪᓗᓯ ᖃᐅᔨᑦᑎᐊᓚᐅᖅᑎᓪᓗᓯ ᐃᓱᒫᓗᒋᔭᓯᖃᐃ 
ᑲᒪᒋᔭᐅᑦᑎᐊᒃᑲᓐᓂᕈᓐᓇᖅᑐᖅ. 
 
ᐊᒻᒪᓗ ᐃᓄᑦᑎᑑᕈᓐᓇᖅᑐᓂᒃ ᕿᓃᓐᓇᖅᑐᑦ, ᒫᓐᓇ ᖃᐅᔨᒪᔭᒃᑯᑦ ᐱᑕᓕᐅᒐᓗᐊᖅ ᑭᐅᔨᐅᕙᑦᑐᓂᒃ 
ᐅᓄᖅᓯᑲᓐᓂᖅᑲᑕ ᐅᓂᒃᑳᑲᓐᓂᓛᕆᓪᓗᖓ ᐊᒻᒪᓗ ᐃᑲᔪᖅᑕᐅᒃᑲᓐᓂᕈᒪᑐᐃᓐᓇᖅᑐᖓ. ᕿᓂᒃᑲᓐᓂᕐᖓᑕ ᓱᓕ 
ᐃᑲᔪᕈᓐᓇᕈᔅᓯ ᖁᕕᐊᓱᑐᐃᓐᓇᑦᑎᐊᖅᑯᖓ. 
 
(ᑐᓵᔨᑎᒍᑦ) ᑕᒪᒃᑯᐊ ᐱᔾᔪᑎᒋᓪᓗᒋᑦ ᐅᓐᓄᒃᑯᑦ ᖃᐅᔨᓴᖅᑎᖃᖃᑦᑕᕐᓂᐊᕐᓂᖓᓄᑦ ᑖᒃᑯᐊ ᐸᓖᓯᒃᑯᓐᓂᑦ 
ᐅᖃᐅᓯᕆᓂᐊᖅᐸᕋ. ᐊᒻᒪᓗᑦᑕᐅᖅ ᑭᒃᑯᑐᐃᓐᓇᐃᑦ ᐃᑲᔪᕈᓐᓇᕐᒪᑕ ᐃᖃᓗᐃᑦ ᓲᕐᓗ ᑲᓇᓐᓇᖓᓄᑦ, ᓲᕐᓗ ᑖᓐᓇ 
ᑲᑎᒪᔨᐅᖃᑕᐅᔪᖅ ᑕᐃᒪᐃᓕᓯᒪᒻᒪᑦᑕᐅᖅ, ᕿᓂᕋᓱᐊᕆᐊᖃᕋᑦᑕ ᑕᒪᒃᑯᓂᖓ ᐱᕋᔭᑦᑐᓂᒃ, ᕿᓂᖃᑦᑕᕋᓱᒋᐊᖃᕋᑦᑕ 
ᓄᖅᑲᖅᑎᒐᓱᐊᕐᓗᒋᑦ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎ, ᒥᔅᑕ ᑐᑐ. 
 
ᐊᐱᖅᑯᑦ 392 - 2(3): KBDC-ᒃᑯᑦ ᐃᓕᖅᑯᓯᖓᑦ ᒪᓕᒐᓕᕆᓂᑎᒎᖅᑐᓂᑦ ᐋᖅᑮᓂᕐᒥᒃ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᖅᑯᑎᒋᔭᕋ ᒥᓂᔅᑕᒧᑦ ᐱᕙᓪᓕᐊᔪᓕᕆᓂᕐᒧᑦ. ᐅᖃᖅᑏ, ᑖᓐᓇ 
ᒥᓂᔅᑕ ᖃᐅᔨᒪᖅᑰᕐᒪᑦ ᑎᑎᖅᑲᓂᒃ ᓴᖅᑭᑎᑦᑎᓚᐅᕋᒪ ᐃᑉᐸᒃᓴᖅ, ᑖᒃᑯᐊ ᐱᓚᐅᖅᓯᒪᔭᒃᑲ ᑐᑭᓯᒋᐊᕈᑎᒃᓴᓂᒃ 
ᑲᓐᖑᓇᖅᑐᓂᒃ ᐱᒍᑕᐅᖃᑦᑕᖅᑐᓂᒃ.  
 
ᑕᕝᕙᓂ ᑎᑎᖅᑲᓂᒃ, ᒥᓂᔅᑕᐅᑉ ᖃᐅᔨᒪᖅᑰᓕᕐᒪᐅᒃ ᑕᒪᓐᓇ ᐃᖅᑲᖅᑐᐃᕕᒃᑰᕈᑕᐅᓯᒪᒻᒪᑦ ᐊᕐᕌᒍᓄᑦ 7-ᐅᓕᖅᑐᓄᑦ 
ᐊᒻᒪᓗ ᑮᓇᐅᔭᖃᕈᓐᓃᖅᓯᒪᓂᕋᕐᒪᑦ ᑖᓐᓇ. ᑖᓐᓇ ᒥᓂᔅᑕᐅᔪᖅ ᐊᒻᒪᓗ ᒥᓂᔅᑕᐅᓚᐅᖅᓯᒪᔪᖅ 
ᐅᖃᖃᑦᑕᓚᐅᖅᓯᒪᒻᒪᑕ ᑕᕝᕙᓂ ᑲᑎᒪᕕᐅᑉ ᐃᓗᐊᓂ ᐊᓯᐊᒍᑦ ᑕᒪᒃᑯᐊ ᑲᒪᓇᓱᐊᖃᑦᑕᕋᓗᐊᕐᒪᑕ ᑕᒪᒃᑯᓂᖓ 
ᐃᖅᑲᖅᑐᐃᕕᒃᑰᕈᔾᔭᐅᓚᐅᓐᖏᓐᓂᖏᓐᓂᑦ ᑭᒃᑯᑐᐃᓐᓇᐃᑦ, ᐃᓄᑐᐃᓐᓇᐃᑦ.  
 
ᑕᐃᒪᖃᐃ ᒥᓂᔅᑕ ᑐᓴᖅᑎᑦᑎᒍᓐᓇᖅᐸ ᐅᕙᓐᓄᑦ ᐅᕙᑦᑎᓐᓂᓪᓘᓐᓃᑦ ᖃᐅᔨᒪᔭᖃᕐᒪᖔᖅ ᓱᒻᒪᑦ, ᑕᐃᒪ 1999-
ᖑᑎᓪᓗᒍ ᐋᖅᑭᑦᑕᐅᓇᓱᐊᓚᐅᖅᓯᒪᒐᓗᐊᕐᒪᑦ ᑕᒪᓐᓇ ᖃᐅᔨᒪᒻᒪᖔᑦ ᓱᒻᒪᑦ ᐊᖏᖅᑕᐅᓚᐅᓐᖏᒻᒪᖔᑕ ᑕᒪᓐᓇ 
ᐋᖅᑭᑦᑕᐅᓇᓱᐊᖅᑎᓪᓗᒍ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᓂᔅᑕ 
ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᑖᒃᑯᐊ KBDC-ᑯᓐᓄᑦ ᑎᑎᕋᖅᑕᐅᓚᐅᖅᓯᒪᒻᒪᑕ. ᑕᐃᒃᑯᐊ KBDC-ᑯᑦ ᑖᒃᑯᓇᓐᖓᑦ 
ᐃᖅᑲᓇᐃᔭᖃᑎᖃᖅᓯᒪᑦᓱᑎᒃ, ᐃᒻᒪᖃ ᒪᓕᒐᓕᔨᑎᒍᑦ ᑕᒪᑐᒪᓐᖓᑦ ᐱᓕᕆᐊᖃᕋᓱᐊᖅᓯᒪᔪᐃᑦ ᑕᐃᒃᑯᐊ 
ᖃᓄᐃᑦᑑᓯᒪᒻᒪᖔᑕ ᖃᓄᐃᓕᐅᖅᓯᒪᒻᒪᖔᑕᓗ ᓱᓕ ᐃᖅᑲᓇᐃᔭᖅᑎᒃᑲ ᑖᒃᑯᓄᖓ KBDC-ᑯᓐᓂᒃ 
ᑐᑭᓯᒋᐊᖅᓯᒪᒐᓱᐊᕐᒪᑕ ᑕᒪᓐᓇ ᖃᓄᐃᓕᐅᖅᑕᐅᕙᓪᓕᐊᓯᒪᒻᒪᖔᖅ ᐊᒻᒪ ᖃᓄᐃᓕᐅᓚᐅᖅᓯᒪᒻᒪᖔᑕ ᑕᐃᑲᓂ 
1997 ᑖᓐᓇ ᑮᓇᐅᔭᖅ ᐊᑐᖅᑕᐅᒋᐊᓕᕐᓂᖅᑎᓪᓗᒍ. ᑖᒃᑯᐊ ᒫᓐᓇᒧᓄᑦ ᐃᖅᑲᓇᐃᔭᖅᑎᒃᑲ 
ᕿᒥᕐᕈᕙᓪᓕᐊᖃᑎᖃᖅᑐᑦ KBDC-ᑯᓐᓂᑦ ᖃᓄᐃᓕᐅᖅᑕᐅᓯᒪᒋᐊᖃᕐᒪᖔᑕ ᐊᒻᒪᓗ ᑕᐃᒃᑯᐊ ᐋᒡᒑᖅᑕᐅᒍᑎᒥᓃᑦ 
ᓱᒻᒪᐅᒻᒪᖔᑕ ᑕᐃᒃᑯᐊ ᑐᑭᓯᓇᖅᓯᑦᑎᐊᕈᓐᓇᕋᔭᕐᒥᔪᐃᑦ.  

ᑖᓐᓇ ᒪᓕᒐᓕᐅᖅᑎ ᐃᒻᒪᖃ ᐱᔭᕇᖅᓯᒪᑦᑎᐊᓕᖅᐸᑦ ᐅᖃᖃᑎᒋᔪᒪᔭᕋ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. (ᑐᓵᔨᑎᒍᑦ) ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᑯᓂᐊᓗᖏᓛᒃ ᑲᒪᒋᔭᐅᓇᓱᓕᕐᖓᑦ ᑕᐃᒃᑯᓄᖓ ᑕᕝᕙᓃᑦᑎᑕᐅᔪᓄᑦ. 
ᑕᐃᒃᑯᐊ ᐃᓚᒌᖑᔪᑦ ᑕᓪᓕᒪᐅᔪᑦ. 
 
ᒫᔅᓯᐅᑎᓪᓗᒍᐃᓛᒃ ᐊᐱᕆᓚᐅᖅᓯᒪᒐᓗᐊᕐᒥᒐᒪ ᕿᒥᕐᕈᒋᐊᒍᓐᓇᕐᒪᖔᑕ ᐃᖅᑲᖅᑐᐃᔨᒃᑰᖅᑎᑦᑎᔾᔪᑎᒋᔭᖏᑦ 
ᐊᑭᓕᕆᐊᓖᑦ ᐃᓱᒪᒋᔭᐅᒋᐊᕈᓐᓇᕐᒪᖔᑕ. 
 
ᒥᓂᔅᑕᒧᓪᓗ ᐊᐱᖅᑯᑎᒋᔪᒪᔭᕋ, KBDC-ᑯᑐᐊᕉᖅ ᐃᓚᒋᔭᑑᓚᐅᖅᓯᒪᒻᒪᑕ ᑕᕝᕙᓂ. ᐊᐱᕆᔪᒪᔭᕋᓕ 
ᖃᐅᔨᒪᐸᓗᒻᒪᖔᖅ NBCC ᐊᑐᓚᐅᕐᒪᖔᑕ $12 ᑕᐅᓴᓐ ᐅᖓᑖᓃᑦᑐᓂᒃ ᑮᓇᐅᔭᓂᒃ 
ᐃᖅᑲᑦᑐᐃᕕᒃᑰᑎᑦᑎᔾᔪᑎᒃᑯᑦ. ᑕᐃᒃᑯᐊ $55 ᕼᐊᓐᓇᓚᑦ, ᑕᐃᒃᑯᐊᓗ KBDC $250,000-ᑲᓴᓐᓂᒃ ᐊᑐᓚᐅᕐᖓᑕ 
ᐃᖅᑲᑦᑐᐃᕕᒃᑰᑎᑦᑎᔾᔪᑎᒋᔭᐅᔪᓂᒃ. ᑕᐃᒃᑯᐊ ᑮᓇᐅᔭᖃᕈᓐᓂᑎᓪᓗᒋᑦ $90,000-ᓂᒃ ᐊᑭᓕᒃᓴᖃᑦᑐᑎᒃ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᐄ, ᑖᒃᑯᐊ ᑮᓇᐅᔭᐃᑦ ᐊᑐᖅᑕᐅᓯᒪᔪᐃᓐ ᒫᓐᓇᒧᑦ ᐱᓯᒪᖏᓇᒃᑭᓐ, 
ᖃᐃᑕᐅᓚᐅᕐᕋᑎᓪᓗ. ᐅᖃᕋᑖᕋᒪ ᑕᒪᓐᓇ ᓱᓕ ᒫᓐᓇᒧᓄᑦ ᐃᖅᑲᓇᐃᔭᖅᑎᑦᑎᓐᓄᑦ ᕿᒥᕐᕈᔭᐅᕙᓪᓕᐊᒻᒪᑦ ᖃᓄᖅ 
ᑲᔪᓯᓂᖃᖅᓯᒪᒻᒪᖔᖅ. ᐅᖃᕋᑖᒃᓱᓂᓗ ᑕᒪᒃᑯᐊ ᐊᒥᓱᖅᔪᐊᖑᔪᐃᑦ ᐱᓕᕆᐊᕐᒥᔭᐅᒪᑦᓱᑎᒃ ᑕᒪᐅᖓ ᐅᓪᓗᒥᒧᓄᑦ 
ᑕᒪᓐᓇ ᑐᑭᓯᓇᖅᓯᔫᒥᒐᔭᖅᑐᖅ ᑕᐃᒃᑯᐊ ᑎᑎᕋᖅᑕᐅᓯᒪᔪᐃᑦ ᖃᐃᑕᐅᒃᑲᓂᖅᐸᑕ ᒫᓐᓇᒧᓄᑦ ᑕᐃᒃᑯᐊ 
ᐃᖅᑲᓇᐃᔭᖅᑎᒃᖃ ᕿᒥᕐᕈᕙᓪᓕᐊᒻᒪᑕ. ᑖᒃᑯᐊ ᖃᓄᐃᓕᐅᖅᓯᒪᒻᒪᖔᑕ ᑕᐃᑲᓂ ᑭᖑᓂᑦᑎᓐᓂ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᒫᑦᓯᐅᓚᐅᖅᑐᒦᓛᒃ ᐊᐱᖅᓱᓚᐅᖅᓯᒪᒐᒃᑯᑦ ᒥᓂᔅᑕᐅᔪᖅ ᑕᐃᒃᑯᐊ 
ᑐᓴᐅᒪᑎᑕᐅᓂᕐᒪᖔᑕ ᐃᖅᑲᑦᑐᐃᕕᒃᑰᑎᑦᑎᓂᐊᕐᓂᕋᐃᔪᖃᕐᓂᐊᑎᓪᓗᒍ, ᒪᓕᒐᓕᕆᔨᒃᑯᓐᓂᑦ ᒪᓕᒐᓕᕆᔨᐅᔪᑦ  
ᑕᐃᒃᑯᐊ. ᖃᐅᔨᒍᒪᔪᖓ ᑖᓐᓇ ᖃᐅᔨᒃᑲᑦᑕᐅᓚᐅᕐᒪᖔᖅ, ᖃᖓᓗ ᐃᖅᑲᑦᑐᐃᕕᒃᑰᑎᑦᑎᒋᐊᓚᐅᕐᒪᖔᑕ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᑕᒪᒃᑯᐊ ᐊᒥᓱᑲᓪᓚᐅᔪᒃᓴᐅᒻᒪᑕ ᐊᑐᖅᑐᐊᖅᓯᒪᔪᐃ ᐊᒻᒪ ᑕᐃᒪᐃᑦᑐᓴᐃᓐᓴᑰᑦᑐᓂᒃ 
ᑕᑯᔪᒥᓇᖏᒃᑑᒐᓗᐊᖅ ᒫᓐᓇᒧᓄᑦ ᑐᑭᓯᐅᒪᓪᓚᕆᖏᑦᑐᖓ ᑕᒪᓐᓇ ᖃᓄᐃᓕᖓᓪᓚᕆᒻᒪᖔᖅ. 
ᐅᖃᑲᐃᓐᓇᕋᓗᐊᕐᕋᒪ ᑕᒪᓐᓇ ᕿᒥᕐᕈᔭᐅᓯᒪᑦᓯᐊᕇᖅᐸᓐ ᑖᒃᑯᐊᓗ ᐊᐱᖅᑯᑎᒋᑦ ᐊᑑᑎᖃᓪᓚᕆᓐᓂᐊᑦᓱᑎᒃ 
ᑕᐃᒃᑯᓄᖓ ᐃᖅᑲᓇᐃᔭᖅᑎᓐᓄᑦ ᐅᕙᖓ ᑕᒪᓐᓇ ᕿᒥᕐᕈᔭᐅᕙᓪᓕᐊᑎᓪᓗᒍ ᖃᓄᐃᓕᐅᖅᓯᒪᓂᕆᔭᖏᑦ ᑕᐃᑲᓂ 
ᐅᓪᓗᒥ ᐊᕐᕌᒎᓂᓗ ᕿᒪᑦᑕᑎᓐᓂ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. (ᑐᓵᔨᒃᑯᑦ) ᑭᖑᓪᓕᖅᐹᒥᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑐᑐ. 

ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᓇᓗᓕᕈᔪᒃᑲᒪᐃᓛᒃ. ᑖᓐᓇ ᑐᓴᖅᑎᓚᐅᖅᕋᒃᑯ ᒥᓂᔅᑕᐅᔪᖅ ᑕᒪᑦᓱᒪ 
ᒥᒃᓵᓄᑦ ᓱᓕ ᑐᑭᓯᒋᐊᕈᑎᒃᓴᓂᒃ ᐱᑕᖃᖏᒻᒪᑦ. ᐃᓱᒫᓗᒍᑎᒋᔭᖏᓛᖅ ᐊᐱᖅᑯᓯᖅ ᑭᖑᓪᓕᖅᐹᖑᔪᕐᓗ 
ᐊᐱᖅᑯᑎᒋᔭᕋ, ᖃᖓ ᒥᓂᔅᑕᐅᔪᖅ ᓯᕗᓪᓕᖅᐹᒥᒃ ᖃᐅᔨᓐᓂᖅᑲ ᑕᒪᑦᓱᒥᖓ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᐃᒻᒪᖃ ᐅᖃᖃᑎᒋᓚᐅᖅᑕᕋᓂ ᑕᐃᒃᓱᒪᓂ ᑐᑭᓯᓚᐅᖅᓯᒪᔪᖓ ᑕᐃᒃᑯᐊ 
ᒐᕙᒪᒃᑯᑦ ᑕᐃᒃᑯᓂᖓ KBDC-ᑯᓐᓂᑦ ᑲᑎᒪᔨᖏᓐᓂᒃ ᐃᖅᑲᓇᐃᔭᖃᑎᖃᕆᐊᖃᒻᒪᑕ, ᖃᐅᔨᓗᑎᓪᓗ 
ᓇᓕᐊᖑᒻᒪᖔᑕ ᑕᐃᒃᑯᐊ ᐱᓕᕆᐊᕐᕆᔭᐅᒪᔪᑦ. ᑕᐃᒃᑲᓐᖓᑦ ᐱᓚᐅᕐᓗᑕ ᑐᑭᓯᓇᖅᓯᑦᑎᐊᕐᕋᔭᖅᑐᖅ. 
ᐊᐱᕆᑲᐃᓐᓇᕐᒪᑦ ᖃᖓ ᑐᑭᓯᓚᐅᖅᓯᒪᒻᒪᖔᕐᒪ ᑖᒃᓱᒪ ᐅᖃᖃᑎᒋᔮᖓᓂᒃ ᐃᒻᒪᖄ ᑕᕝᕙᓂ ᐊᕐᕌᒍᑦᑎᓐᓂ, ᑕᖅᑮᓐ 
ᐊᒥᓲᖏᒻᒪᕆᑦᑐᖅ ᖄᖏᖅᑐᓐ ᑐᑭᓯᓚᐅᖅᓯᒪᔭᕋ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᓪᓗ, ᒥᓂᔅᑕ ᐊᑭᓱᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑐᓄᕐᓂᕐᒧᑦ, ᒥᔅᑕ. ᐊᕐᕚᕐᓗᒃ. 
 
ᐊᐱᖅᑯᑦ 393 - 2(3): ᑲᑎᒪᖃᑕᐅᔨᐊᖅᑐᕐᓂᐊᖅᑐᑦ ᓄᓇᖃᖅᑳᖅᑐᓄᑦ ᑲᑎᒪᓂᒃᓴᒧᑦ (ᐊᕐᕚᕐᓗᒃ) 
 
ᐊᕐᕚᕐᓗᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᔪᒪᔭᕋ ᐋᓐᓂᐊᖅᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓄᑦ 
ᒥᓂᔅᑕᒧᑦ. ᐅᖃᖅᑏ, ᐅᓪᓗᒥᒃᑲᓐᓂᖅ ᐅᖃᐅᓯᖃᖅᑲᐅᒐᒪ ᐃᓕᓴᕆᔭᐅᔭᕆᐊᖃᕐᓂᖏᓐᓂᒃ ᐊᒃᓱᕈᓐᓂᖏᓐᓂᒃ 
ᐃᓄᐃᑦ ᑲᑎᒪᔭᖅᑐᖃᑕᐅᓯᒪᓚᐅᖅᑐᑦ ᓄᓇᖃᖅᑳᖅᓯᒪᔪᑦ ᐋᓐᓂᐊᖅᑐᓕᕆᓂᕐᒧᑦ ᑲᑎᒪᑎᓪᓗᒋᑦ ᕚᓐᑰᕙᒥ.  
 
ᑕᐃᓐᓇ ᑭᒡᒐᑐᖅᑎᓪᓗᐊᑕᐅᓚᐅᖅᑐᖅ ᐃᓄᐃᑦ ᑕᐱᕇᒃᑯᓐᓂ ᐊᖓᔪᖅᑳᖓᓐ, ᒥᐊᓕ ᓴᐃᒪᓐ ᐊᒻᒪᓗ 
ᑭᒡᒐᑐᖅᑎᖃᑦᑐᑎᒃ ᓄᓇᕗᑦ ᑐᓐᖓᕕᒃᑯᓐᓂ, ᓄᓇᕕᒃ ᐋᓐᓂᐊᖅᑐᓕᕆᔨᒃᑯᓐᓂᑦ ᐃᓄᓕᕆᔨᒃᑯᓐᓂᑦ, ᓄᓇᑦᓯᐊᑉ 
ᐋᓐᓂᐊᖅᑐᓕᕆᓂᒃᑯᓐᓂᑦ ᐃᓄᓕᕆᔨᒃᑯᓐᓂᑦ, ᐊᒻᒪᓗ ᐃᓄᕕᐊᓗᓐᓃᖔᖅᓯᒪᔪᓂᒃ.  
 
ᒥᓂᔅᑕᐅᔪᖅ ᐅᖃᕈᓐᓇᖅᑲ ᑭᒡᒐᑐᖅᑎᖃᓚᐅᕐᒪᖔᑕ ᓄᓇᕗᑦ ᒐᕙᒪᒃᑯᖏᓐᓂᒃ, ᐋᓐᓂᐊᖅᑐᓕᕆᔨᒃᑯᓐᓂᑦ 
ᐃᓄᓕᕆᔨᒃᑯᓐᓂᑦ ᑕᕝᕙᓂ ᑲᑎᒪᑎᓪᓗᒋᑦ. ᑕᐃᒃᑲᓃᑦᑐᖃᕐᓂᖏᑉᐸᑦ, ᓱᒻᒪ ᑕᐃᑲᓃᑦᑐᖃᓚᐅᖏᓚᖅ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. (ᑐᓵᔨᒃᑯ) ᒥᓂᔅᑕ ᐋᓐᓂᐊᖅᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓄᓪᓗ, ᒥᔅ 
ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯ): ᖁᔭᓐᓇᒦᒃ, ᐅᖃᖅᑏ. ᒪᕐᕉᔫᒃ ᐋᓐᓂᐊᖅᑐᓕᕆᔨᒃᑯᓐᓂᑦ 
ᑕᐅᓄᖓᓚᐅᖅᑐᒃ ᑲᑎᒪᓂᕐᒧᑦ ᑕᕝᕙᖓᑦ ᐋᓐᓂᐊᖅᑐᓕᕆᔨᒃᑯᓐᓂᑦ ᐃᓚᐅᖁᔨᓚᐅᕋᒪᐃᓛᒃ ᑭᓯᐊᓂ 
ᖃᐅᔨᒪᓐᖏᑦᑐᖓ ᑕᐃᓐᓇ ᐅᐸᓚᐅᕐᒪᖔᑦ.  
 
ᑕᐅᓇᓃᑦᑐᖃᓪᓚᕆᓐᓂᒪᖔᑦ ᑭᓯᐊᓂ ᑎᓕᓯᓚᐅᕋᓗᐊᖅᑐᖓ. ᑐᖏᓕᕆᔭᕋ ᐊᐅᓪᓚᑎᑦᑎᖁᓪᓗᒍ ᑕᐅᓄᖓ 
ᑭᒡᒐᑐᓐᓂᐊᖅᑐᒥᒃ ᐋᓐᓂᐊᖅᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓄᑦ. ᖁᔭᓐᓇᒦᒃ 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐊᕐᕚᓪᓗᒃ. 

ᐊᕐᕚᓪᓗᒃ (ᑐᓵᔨᒃᑯ): ᖁᔭᓐᓇᒦᒃ, ᐅᖃᖅᑏ. ᒥᐊᕆ ᓴᐃᒪᓐ ᐊᓯᖏᓪᓗ ᐃᓄᐃᑦ ᓯᕗᓕᖅᑎᐅᔪᑦ ᓴᖅᑭᖁᔨᓪᓗᑎᒃ 
ᐃᓄᐃᑦ ᐋᓐᓂᐊᖅᑕᐃᓕᒪᓂᕐᒧᑦ ᐊᒡᓚᒃᕕᐅᔪᒥᒃ ᑕᒫᓂ ᑲᓇᑕᒥ. ᐃᒃᐸᓴᖅ ᒥᓂᔅᑕᐅᔪᖅ ᐅᖃᖃᑎᖃᓚᐅᕐᖓᑦ 
ᑐᕌᒐᖃᖅᑐᑎᒃ ᐃᓄᐃᑦ ᖃᓂᒻᒪᑦᑕᐃᓕᒪᓂᕐᒧᑦ ᓄᓇᕗᖕᒥ. 
 
ᒥᓂᔅᑕᐅᔪᖅ ᐅᖃᕈᓐᓇᖅᑳ ᑕᒪᓐᓇ ᐱᖃᓯᐅᔾᔨᒐᔭᕐᒪᖔ ᐊᓯᖏᓐᓂᒃ ᐃᓄᓐᓂᒃ ᑲᓇᑕᒦᒃᑐᓂᒃ?  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᓪᓗᒃ. ᒥᓂᔅᑕ ᐊᒡᓘᒃᑲᖅ 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯ): ᖁᔭᓐᓇᒦᒃ, ᐅᖃᖅᑏ. ᐊᒃᑐᕙᖑᑎᓪᓗᒍ ᒥᐊᕆ ᓴᐃᒪᓐ 
ᓂᕈᐊᖅᑕᐅᕋᑕᖅᑐᒥᓂᐅᑎᓪᓗᒍ ᑕᕝᕗᖓ ᑲᑎᒪᖃᑎᒋᔪᓐᓇᓚᐅᕋᒃᑯᑦ ᐅᖃᖃᑎᒋᓪᓗᒍᓗ ᑕᒪᒃᑯᓂᖓ 
ᐱᓕᕆᕙᓪᓕᐊᔭᑦᑎᓐᓂᒃ ᐃᓄᐃᑦ ᑭᒡᒐᑐᖅᑐᒋᑦ ᑲᓇᑕᒥ.  
 
ᐃᓅᖕᒪᑕ 85 ᐳᓴᓐᖏᑦ ᓄᓇᕗᖕᒦᒃᑐᑦ ᑕᕝᕗᖓ ᐃᓚᐅᔪᒫᕐᓂᐊᓚᐅᕋᓗᐊ -- ᐱᖃᑕᐅᓂᐊᓚᐅᕋᓗᐊᕋᒪ ᑭᓯᐊᓂ 
ᑲᑎᒪᓚᐅᕐᒥᒐᑦ ᐅᕙᓂ ᐅᐸᓐᖏᓐᓇᓕᓚᐅᕋᒪ ᐅᖃᐅᓯᖃᓚᐅᖅᓯᒪᔪᒍᑦ ᑕᒪᒃᑯᓂᖓ ᐊᔾᔨᒌᓐᖏᑦᑐᓂᒃ 
ᐃᓱᒫᓗᑕᐅᔪᓂᒃ ᐱᓗᐊᖅᑐᒥᒃ ᐱᓕᕆᐊᒃᓴᐅᔪᓂᒃ ᓴᖅᑭᓂᕐᒧᑦ ᐃᓄᐃᑦ ᖃᓄᐃᓐᖏᑦᑎᐊᖁᓪᓗᒋᑦ ᑎᒥᖏᒍᑦ. 
 
ᑕᒃᑯᐊ ᓴᖅᑭᓚᐅᖅᑕᒃᑲ ᐃᒃᐸᒃᓴᖅ ᐱᓕᕆᖃᑎᒋᓇᓱᒃᑐᒍ ᑕᐃᒃᑯᐊᓗ ᐃᓄᖕᓄᑦ ᑭᒡᒐᑐᖅᑎᐅᔪᑦ 
ᐅᖃᐅᓯᕆᓚᐅᒥᔭᕗᑦ ᐸᐅᒃᑑᑎᒃᑯᓐᓅᖓᔪᑦ ᐃᓄᖕᓂ ᑭᒡᒐᑐᐃᒻᒪᑕ ᐊᕐᓇᓂᒃ ᑲᓇᑕᒥ. 
 
ᐅᖃᖃᑎᒋᓚᐅᑐᒍ ᒥᐊᕆ ᓴᐃᒪᓐ ᐸᐅᒃᑑᑎᒃᑯᑦ ᐅᖓᓯᓪᓕᕙᓪᓕᐊᑐᐃᓐᓇᕐᖓᑕ ᐃᓄᐃᑦ ᑕᐱᕇᒃᑯᓐᓂᑦ ᑲᓇᑕᒥ 
ᑲᑎᓐᖓᓗᐊᕈᓐᓃᖓᑕ ᑕᓐᓇ ᐃᓱᒫᓗᒍᑎᒋᒐᒃᑯ ᑭᒡᒐᖅᑐᕋᓗᐊᕐᖓᑕ ᐃᓄᖕᓂᒃ ᐊᕐᓇᐅᔪᓂ ᑲᓇᑕᒥ. 
ᐅᖃᓚᐅᕐᒥᔪᖓ ᐃᓄᐃᑦ ᑲᓇᑕᒦᒃᑯᓐᓄᑦ ᐋᓐᓂᐊᖅᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᓄᓇᕗᑦ ᒐᕙᒪᒃᑯᖏᓐᓂᒃ 
ᐸᕐᓇᒍᑎᒃᓴᐅᔪᒥᒃ ᑕᒪᐅᖓ ᑐᕌᖓᒐᔭᖅᑐᒥᒃ ᓄᓇᕗᖕᒧᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᒃᑯ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᕐᕚᕐᓗᒃ. 
  
ᐊᕐᕚᕐᓗᒃ (ᑐᓵᔨᒃᑯ): ᖁᔭᓐᓇᒦᒃ, ᐅᖃᖅᑏ. ᓇᓗᓇᐃᖅᓯᔪᓐᓇᖅᑲ ᒥᓂᔅᑕᐅᔪᖅ ᖃᓄᐃᓕᐅᖅᐸᓪᓕᐊᓯᒪᓕᕐᒪᖔᑦ 
ᐅᖃᐅᓯᕆᔭᖏᑦ ᑲᒪᔾᔪᑕᐅᓂᐊᕐᒪᖓᑦᑕ ᐃᒫ ᐅᑕᖅᑭᔭᕆᐊᖃᖃᑦᑕᑎᓪᓗᒋᑦ ᐋᓐᓂᐊᖅᑐᓕᕆᓂᒃᒥᒃ ᑕᒫᓂ 
ᓄᓇᕗᖕᒥᐅᓄᑦ? ᖁᔭᓐᓇᒦᒃ 
 
ᐅᖃᖅᑎ (ᑐᓵᔨᒃᑯ): ᒪᒥᐊᓇᖅ, ᑕᓐᓇ ᐊᐃᒃᐸᖓᓂ ᐃᓚᓯᒋᐊᕈᑎᒋᓕᖅᑕᐃᑦ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯ): ᖁᔭᓐᓇᒦᒃ, ᐅᖃᖅᑏ. ᑕᒃᑯᐊ ᓇᓗᓇᐃᖅᑕᐅᓛᖅᑐᑦ 
ᐅᑕᖅᑭᔭᕆᐊᖃᓐᓂᖏᓐᓄᑦ ᑕᒪᒃᑯᓄᖓ ᐱᓚᑦᑕᐅᔭᕆᐊᓕᓐᓄᑦ ᑲᓐᓱᖃᖅᑐᓄᓪᓘᓐᓃᑦ , ᓰᖅᑯᖓᒍᓪᓘᓐᓃᑦ 
ᐅᖃᖃᑦᑕᖅᓯᒪᒐᒪ ᐊᒥᓱᐊᖅᑎᖅᑐᖓ ᑕᕝᕙᓂ ᒪᓕᒐᓕᐅᕐᕕᖕᒥ  

ᑕᒃᑯᐊ ᑲᓇᑕᒥ ᐅᑕᖅᑭᖃᑦᑕᕐᓂᖏᑦ ᑕᐃᒪᐃᓪᓗᐊᖃᑎᒋᑐᐃᓐᓇᕋᑦᑎᒍ.  
 
ᑕᐃᒃᑯᐊᓗ ᐱᔨᑦᑎᖅᑕᐅᖃᑦᑕᖓᑕ ᑕᒫᓂ ᐊᑐᐃᓐᓇᐅᒍᓐᓇᖏᑦᑐᓂᒃ ᑕᒫᓂ ᓄᓇᕗᖕᒥ ᑕᐃᒃᑯᐊ ᓇᓗᓇᐃᖅᑐᓪᓗᒍ. 
ᐅᒃᑐᑎᒋᓗᒍ ᕿᑎᕐᒥᐅᑦ ᔭᓗᓇᐃᒧᐊᖅᑐᑦ, ᐃᐊᑦᒪᑕᓐᒧᓪᓘᓐᓃᑦ ᐱᓚᑦᑕᐅᔭᖅᑐᖅᑲᑕ ᑭᕙᓪᓕᕐᒥᐅᑦ ᒍᐊᓇᐸᒧᑦ 
ᐱᓚᑦᑕᐅᔭᖅᑐᐸᒃᑐᑦ ᐃᖃᓗᖕᒥᐅᑦ ᐊᑐᕚᒨᒃᐸᒃᑐᑎᒃ ᑕᒃᑯᐊ ᐱᓕᕆᖃᑎᒋᔭᕆᐊᖃᕋᑦᑐᒍ ᑲᑐᑎᓗᒋᑦ.  
 
ᐅᑕᖅᑭᑎᑦᑎᖃᑦᑕᕐᓂᖏᑦ ᐅᕙᒍᑦᑕᐅᖅ ᑕᐃᒪᐃᓕᖃᑦᑕᕋᑦᑕ ᓯᕗᒧᐊᒃᐸᓪᓕᐊᓇᓱᐊᖅᑎᓪᓗ ᓄᓇᕗᖕᒥ 
ᐋᓐᓂᐊᖅᑐᓕᕆᓂᕐᒧᑦ ᐱᔨᑦᑎᕈᓐᓇᕐᓗᒋᑦ ᑕᒫᓂ ᓄᓇᕗᖕᒥ ᑭᓯᐊᓂ ᐅᖓᓯᐸᓗᑲᓴᒃᑲᑦᑕᓱᓕ ᑕᒪᑦᓱᒪᓂ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᑭᖑᓪᓕᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕᐅᔪᖅ ᑐᓴᖅᑎᑦᑎᔪᓐᓇᖅᑲ ᒪᓕᒐᓕᐅᕐᕕᒻᒥ 
ᖃᓄᐃᓘᖅᐸᓪᓕᐊᓇᓱᐊᕐᒪᖔᑕ ᑕᒪᒃᑯᐊ ᓄᓇᕗᒻᒥᐅᑦ ᐅᑭᐅᑕᖅᑐᒦᓛᒃ ᓄᓇᓕᐅᔪᑦ 
ᐅᐸᓗᖓᐃᖅᓯᒪᑦᑎᐊᕋᔭᕐᓂᖏᓐᓄᑦ ᐃᒫᒃ ᐊᑦᑕᓇᖅᑐᐊᓗᒻᒥᑦ ᐋᓐᓂᐊᑕᖃᓕᕐᓂᖅᑲᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᓗᒃ. ᒥᓂᔅᑕ ᐊᒡᓘᑳᖅ. 
 
ᐊᖓᔪᖅᑳ ᓕᐅᓇ ᐊᒡᓘᑳᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐅᖃᐅᑎᒋᓪᓗᒋᑦ ᐅᖃᐅᓯᖃᕋᒪ 
ᑎᓴᒪᐅᓕᖅᑐᑦ, ᐱᓕᕆᖃᑎᒋᖃᑦᑕᖅᓯᒪᔭᕗᑦ ᐋᓐᓂᐊᖅᑐᓕᕆᔨᐅᔪᑦ ᑕᐃᒫᒃ ᐋᓐᓂᐊᓇᖅᑐᖃᖅᑐᐊᓘᓕᓂᖅᑲᑦ 
ᐊᑦᑕᓇᖅᑐᐊᓗᒻᒥᑦ ᖃᓄᐃᓘᕋᔭᕐᒪᖔᑕ. 
 
ᓄᐊᑦᑎᖃᑦᑕᖅᓯᒪᒻᒥᔪᒍᑦ ᑕᒪᒃᑯᖓ ᐃᓅᓕᓂᐅᑎᐅᔪᓂᑦ ᑕᒪᒃᑯᓄᖓ ᑐᕌᖓᔪᓂᑦ ᑭᓯᐊᓂ 
ᐋᓐᓂᐊᖅᑐᓕᕆᔨᒃᑯᑑᒐᔭᖏᒻᒪᑕ ᐱᓕᕆᖃᑎᒋᒋᐊᖃᕋᔭᖅᑕᕗᑦ ᓄᓇᓕᓐᓂ ᒐᕙᒪᓕᕆᔨᒃᑯᑦ ᐃᒫᒃ 
ᓯᐊᒪᑎᑦᑎᑦᑕᐃᓕᒪᒍᑦᑕ ᐋᓐᓂᐊᕕᐅᔪᒥ ᒪᑐᓯᓗᑕ ᐃᓕᓐᓂᐊᕕᓐᓂ, ᖃᖓᑕᓲᒃᑯᕕᓐᓂ. 
 
ᐊᒻᒪᓗ ᐃᒫᒃ ᑐᐊᕕᕐᓇᖅᑐᖃᑎᒋᓗᒋᑦ ᑕᒫᓂ ᓄᓇᕗᒻᒥ ᐋᓐᓂᐊᖅᑐᓕᕆᔨᒃᑯᓪᓗᓕ ᑕᐃᒃᑯᐊ ᐋᓐᓂᐊᕐᕕᐅᔪᑦ 
ᐱᓕᕆᖃᑎᒋᒋᐊᖃᕋᔭᖅᑕᕗᑦ ᑐᑭᓯᐅᒪᓪᓗᖓᓗ ᐸᕐᓇᒍᑎᓂᑦ ᐊᑐᓂ ᐱᑕᖃᓐᖓᑕ ᑕᒪᒃᓱᒧᖓ 
ᐋᓐᓂᐊᖅᑕᐃᓕᒪᓂᕐᒧᑦ ᐃᒫᒃ ᐊᑦᑕᓇᖅᑐᐊᓗᒻᒥ ᐋᓐᓂᐊᒥᑦ ᐱᑕᖃᓕᕐᓂᕐᐸᑦ ᑕᒫᓂ ᓄᓇᕘᒥ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᑦᑑᑦᑎᐊᒧᑦ ᒪᓕᒐᓕᐅᖅᑎ, ᒥᔅᑕ 
ᐲᑕᓴᓐ. 
 
ᐊᐱᖅᑯᑦ 394 - 2(3): ᖁᕝᕙᓯᒋᐊᒃᑲᓐᓂᕋᓱᓐᓂᖅ ᐃᓕᓐᓂᐊᕐᕕᔾᔪᐊᒥ ᐃᓕᓐᓂᐊᕐᓂᒃᓴᒧᑦ (ᐲᑕᓴᓐ) 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ ᒥᓂᔅᑕᐅᔪᖅ ᐅᖃᓚᐅᖅᓯᒪᒻᒪᑦ ᒍᕋᐃᑦ 12-ᒥ ᐱᔭᕇᖅᐸᑦᑐᑦ 
ᐊᒥᓱᕈᖅᐸᓕᐊᒻᒪᑕ ᐊᒻᒪᓗ ᑭᓯᐊᓂᓕ ᖃᐅᔨᒪᔪᖓ ᑕᒪᒃᑯᐊ ᓄᓇᕗᓕᒫᒥᑦ ᒍᕋᐃᑦ 12-ᒥᑦ ᐱᔭᕇᖅᓯᒪᔪᑦ 
ᐃᓕᓐᓂᐊᕆᐊᕆᐊᑲᓐᓂᖃᑦᑕᕐᒪᑕ. ᓯᓚᑦᑐᓴᕐᕕᒻᒧᑦ ᐃᓕᓐᓂᐊᕆᐊᕐᓂᐊᕈᑎᒃ. 
 
ᒥᓂᔅᑕᐅᔪᖅ ᐅᖃᕈᓐᓇᖅᑳ ᓱᒻᒪᑦ ᒪᑯᐊ ᐱᔭᕇᖅᓯᒪᔪᖁᑎᒐᓗᐊᕗᑦ ᒍᕋᐃᑦ 12-ᒥᑦ ᐃᓕᓐᓂᐊᑲᓐᓂᕆᐊᖃᖃᑦᑕᖅᑲᑦ 
ᓯᓚᑦᑐᓴᕐᕝᒻᒨᓚᐅᖏᓐᓂᖏᓐᓂ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᑕᒫᓂ ᐃᓕᓐᓂᐊᕐᓂᓕᕆᔭᑦᑎᓐᓂ ᑕᒪᒃᑯᐊ ᐃᒫᒃ 
ᖁᕙᓯᓐᓂᖅᐹᓂᕐᐹᖑᑎᖁᕙᒃᑲᓗᐊᕋᑦᑎᒍ ᐃᓛᒃ ᐊᔾᔨᒌᖏᑦᑐᓂᑦ ᐃᓕᓐᓂᐊᑲᓐᓂᕐᓗᑎ ᐆᑦᑑᑎᒋᓗᒍ ᖃᓪᓗᓈᑎᑐᑦ 
ᐃᓕᓐᓂᐊᖅᓂᖅ 1, ᐱᓇᓱᒍᓐᓇᒥᒻᒪᑕ ᖃᐅᔨᓴᖅᑕᐅᓗᑎ 2-ᒥᑦ ᓇᓗᓇᐃᒃᑯᑕᒥᑦ ᑕᐃᒪᓕ ᐱᔭᕇᖅᓯᒪᑉᐸᑦ, 21 
ᑐᖔᓃᑉᐸᑦ ᐸᐅᖓ ᖁᔭᓯᓐᓂᖅᓴᒨᕈᒪᒍᑎᒃ ᑐᓐᖓᓱᑦᑎᒻᒥᔭᕗᑦ. 
 
ᑕᐃᒪᓕ ᐅᖃᖅᑏ, ᐊᕐᕋᒍᓂᑦ ᖁᓕᐅᔪᓂᑦ, ᓲᕐᓗ 1999ᒥ 128 ᐱᔭᕇᖅᓯᒪᓕᕐᖓᑕ 2005ᒥᓗ 2006ᒥ 173-
ᖑᓚᐅᕐᖓᑕ. ᐊᒃᓱᐊᓗ ᑕᒪᓐᓇ ᑐᓴᕈᒥᓇᖅᑐᖅ ᑭᓯᐊᓂᑦᑕᐅᖅ ᐃᒫᒃ ᐅᓐᓄᑯᓪᓘᓐᓃᑦ ᐃᓕᓐᓂᐊᖅᑎᐅᔪᒧᑦ 
ᐅᐱᕐᖔᑯᓪᓘᓐᓃᑦ ᐊᐅᔭᒃᑯᑦ ᐃᓕᓐᓂᐊᖃᑕᐅᓗᑎ ᑕᐃᒪᐃᒍᓐᓇᓂᐊᕐᒥᔪᑦᑕᐅᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᕐᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᕈᒪᓪᓗᒍ ᒥᓂᔅᑕᐅᔪᖅ. ᐅᖃᖅᑏ, ᒍᕋᐃᑦ 12-ᒥᑦ 
ᐱᔭᕇᖅᓯᒪᔪᑦ ᐅᑭᐅᖃᖅᑐᑦ 17, 18, 19 ᐃᓕᓐᓂᐊᖃᑦᑕᖅᑐᑦ ᒍᕋᐃᑦ 12-ᒥᑦ ᓂᕆᐅᓪᓚᕆᑉᐸᑦᑐᑦ 
ᐱᔭᕇᓂᐊᕆᐊᒃᓴᖅ. 
 
ᖃᐅᔨᓴᖅᑕᐅᓚᐅᖅᑎᓪᓗᒋᑦ ᓇᓗᓇᐃᒃᑯᑕᖅᑖᕈᓐᓇᐃᓕᕙᒃᑭᓪᓗᑎ ᐃᒫᒃ ᐃᓕᓐᓂᐊᓚᐅᖅᑎᓪᓗᒋᑦ 
ᓇᓗᓇᐃᖅᓯᒍᓐᓇᖅᑲ ᒥᓂᔅᑕᐅᔪᖅ ᒍᕋᐃᑦ 12-ᒥ ᓇᓗᓇᐃᒃᑯᑕᐅᔪᖅ ᑭᓱᓪᓚᕆᐅᒻᒪᖔᖅ ᐊᒻᒪᓗ ᓱᒋᐊᖃᕐᒪᖔᑦᑕ 
ᐱᓂᐊᕈᑦᑕ ᑕᐃᒪᐃᑦᑐᓂ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᖃᐅᔨᒪᑦᑎᐊᐸᓪᓚᐃᔪᖅ ᑖᒃᑯᐊ ᒍᕋᐃ 12 
ᐱᔭᐅᕙᑦᑐᑦ ᑕᒫᓂ ᓄᓇᕗᒻᒥ. ᓄᓇᕗᒻᒥᓕ ᐱᔭᕇᖅᐸᑦ ᐃᓕᓐᓂᐊᕆᐊᖃᖅᑕᖏᓐᓂᑦ ᒍᕋᐃ 12-ᒥᑦ 
ᓇᓗᓇᐃᒃᑯᑕᖅᑖᕋᔭᖅᑐᖅ. ᐃᓱᒪᒋᓪᓗᒋᑦ ᑕᐃᒃᑯᐊ ᖃᓄᑎᒋ ᐱᒃᑲᐅᓂᖓᓄᑦ ᐋᓕᕘᑕᒥᑦ ᐃᓕᓐᓂᐊᕈᑕᐅᕙᑦᑐᑦ 
ᖃᐅᔨᓴᕈᑕᐅᕙᑦᑐᓪᓗ ᑲᒪᒋᔭᐅᓗᑎᒃ. ᐊᒻᒪᓗ ᐃᓚᖏᑦ ᐱᑕᖃᓐᖏᑦᑐᐃᓐᓇᕆᐊᖃᖅᑐᑦ ᐋᓪᕘᑕᒥᑦ 
ᐊᑐᖅᑕᐅᕙᑦᑐᓂᒃ ᒍᕋᐃ 12-ᒥᑦ ᐱᔭᕇᕋᓗᐊᕐᓗᑎᒃ ᑕᕝᕙᓂ ᐃᓕᓴᕕᒋᔭᖓᓂᑦ ᐃᓕᓐᓂᐊᓚᐅᖅᑕᖏᑦ ᒪᓕᓪᓗᒋᑦ.  

ᒍᕋᐃ 12 ᐃᓕᓴᕆᔭᐅᓯᒪᒻᒪᑦ ᓄᓇᕗᒻᒥ, ᑕᐃᒪᓕ ᐋᓪᕘᑕᒧᑦ ᐃᓕᓐᓂᐊᕈᑕᐅᕙᑦᑐᓄᑦ ᖃᐅᔨᓴᖅᑕᐅᓂᖅᑲᑦ 
ᑕᐃᒃᑯᐊ ᑲᓇᑕᓕᒫᒥ ᐃᓕᓴᕆᔭᐅᓯᒪᒐᔭᖅᑐᖅ ᐱᔭᕇᖅᓯᒪᓂᖓ.  
 
ᐅᖃᖅᑎ: ᖁᔭᓐᓇᒦᒃ, ᐲᑯ. ᐊᐃᑉᐹᓂᑦ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᐅᖃᓐᖑᐊᑕᖅᓯᓇᕐᖓᑦ ᐋᓪᕘᑕᒥ ᐃᓕᓐᓂᐊᑎᑦᑎᔾᔪᑕᐅᕙᑦᑐᖅ 
ᖃᐅᔨᓴᕐᓂᕐᒧᑦ ᑭᓪᓕᓂᖅ ᐃᓕᓐᓂᐊᕐᕕᒃ ᐃᖃᓗᑦᑑᑦᑎᐊᕐᒥ, ᑕᐃᒃᑯᐊ ᐱᓗᐊᖅᑐᒥᑦ ᒍᕋᐃ 12-ᒥ ᐃᓕᓐᓂᐊᖅᑐᑦ 
ᑎᑎᕋᕈᒪᓚᐅᕋᓗᐊᕐᖓᑕ ᐋᓪᕘᑕᒥ ᐃᓕᓐᓂᐊᕈᑕᐅᕙᑦᑐᒥᑦ 6-7. ᐄ, ᑎᑎᕋᕆᐊᖃᖅᑐᑎᒃ ᐱᓇᓱᐊᕈᓰᓐᓂᒃ 
ᒪᕐᕉᓐᓂᒃ. ᐊᐱᖅᑯᑎᒋᒍᒪᔭᕋᓕ ᒥᓂᔅᑕᒧᑦ, ᖃᓄᖅ ᑲᒪᒋᔭᐅᑎᒋᕙᑉᐸᑦ ᑕᒪᒃᑯᐊ ᖃᐅᔨᓴᖅᑕᐅᓂᐅᔪᑦ, ᓯᕗᓂᐊᒍᑦ 
ᑭᖑᓂᐊᒍᓪᓗ ᖃᐅᔨᓴᖅᑕᐅᓯᒪᓕᖅᑎᓪᓗᒋᑦ.  
 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐋᓪᕘᑕᒥ ᖃᐅᔨᓴᕈᑕᐅᖃᑦᑕᖅᑐᕐᖏᓛᒃ 
ᐃᓕᓐᓂᐊᖅᑐᓄᑦ ᑲᒪᒋᔭᐅᒻᒪᑦ ᓄᓇᕗᒻᒥᑐᐊᖅ ᐊᑐᖅᑕᐅᕙᓐᖏᒻᒪᑦ, ᓄᓇᑦᑎᐊᕐᒥᓗ, ᐋᓪᕘᑕᒥᓗ ᑖᓐᓇ, ᑖᒃᑯᐊ 
ᐱᖓᓲᔪᑦ ᐊᔾᔨᐸᓗᐊᓂᓪᓗ ᐱᖃᖅᑐᑕ. 
 
ᑖᒃᑯᐊ ᐃᓕᓐᓂᐊᖅᑎᒋᔭᕗᑦ ᑖᒃᑯᓄᖓ ᑎᑎᕋᕆᐊᖃᖅᐸᑉᐳᑦ ᑕᐃᒫᔅᓴᐃᓐᓇᖅᑕᐅᖅ ᐊᑯᓂᐅᓂᖏᓂᓛᒃ 
ᐊᕕᑦᑐᖅᓯᒪᓐᖏᑎᓪᓗᒋᑦ 13-ᖑᒻᒪᑕ ᐃᓕᓐᓂᐊᕐᕕᐅᔪᑦ ᖁᑦᑎᓂᖅᓴᐅᔪᑦ 12-ᖑᔪᓪᓗ ᐊᕕᑦᑐᖅᓯᒪᐅᖅᐸᑦᑐᑎᒃ 
ᐃᓕᓐᓂᐊᕐᓂᕆᔭᖏᑦ.  
 
ᑕᒪᒃᑯᐊ ᐃᒫᕐ, ᑭᐅᔾᔪᑎᒋᔭᕐᒥᓂᒃ ᑕᐃᒃᑯᐊ ᐊᒡᒍᖅᓯᒪᐅᖅᑐᒡᒍᑕᐅᓐᖏᓂᖅᓴᐃᑦ ᐊᑲᐅᓂᖅᓴᐅᕙᒃᑭᓪᓗᑎᒃ 
ᐃᓛᓐᓂᒃᑯᓪᓗ ᐊᒻᒪᓗ ᐃᓕᓴᐃᔨᓄᑦ, ᐃᓕᓴᐃᔨᓄᓪᓗ ᐱᐅᒋᔭᐅᓪᓗᓂ ᖃᑦᑏᓐᓇᐅᓂᖅᓴᐅᕙᒻᒪᑕ 
ᐃᓕᓐᓂᐊᖅᑎᐅᔪᑦ. 
 
ᓯᕗᓂᐊᒍᑦ ᑭᖑᓂᐊᒍᓪᓗ ᐋᓪᕘᑕᒥᑦ ᐃᓕᓐᓂᐊᖅᑎᑦᑎᔾᔪᑎᐅᔪᓄᑦ ᖃᐅᔨᓴᕐᓂᐅᔪᑦ ᐊᑐᐃᓐᓇᐅᑎᑕᐅᕙᑦᑐᑦ 
ᖃᐅᔨᓴᖅᑕᐅᓪᓗᑎᒃ ᐊᐅᓪᓚᖅᑎᑕᐅᓪᓗᑎᓪᓗ ᐋᓪᕘᑕᒧᑦ ᖃᐅᔨᓴᖅᑕᐅᒋᐊᕐᖓᕐᖓᑕ.  
 
ᖃᐅᔨᔭᐅᒍᑎᓪᓗ ᑕᐃᒃᑯᐊ ᖃᓄᑎᒋ ᖃᐅᔨᒪᓂᕆᔭᖏᓐᓄᑦ ᑐᓂᔭᐅᓪᓗᑎᒃ ᐊᒻᒪᓗ ᐃᓕᓐᓂᐊᖅᑐᑦ ᐱᔪᓐᓇᕐᓂᖏᑦ 
ᑲᑎᑕᐅᓪᓗᑎᒃ ᑖᔅᓱᒧᖓ ᐊᓂᒍᐃᓂᐊᖅᑲᑦ ᐃᓕᓐᓂᐊᖅᑕᖓᓂᑦ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᑲᐃᑎᑦᑎᒋᐊᒃᑲᓐᓂᕈᒪᑐᐃᓐᓇᖅᑐᖓ ᐊᐱᖅᓱᕐᓇᐅᑎᓪᓗᒍ ᑕᒪᒃᑯᐊ 
ᑭᐅᔾᔪᑏᑦ ᕿᓚᒥᐅᔾᔫᒥᔭᕆᐊᖃᖃᑦᑕᖅᑐᑦ. ᖁᔭᓐᓇᒦᒃ, ᒥᔅᑕ ᒥᓂᔅᑕ. ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ 
ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᐊᒻᒪᓗ ᖁᔭᓐᓇᒦᒃ ᑖᓐᓇ ᑭᐅᓵᕋᒥ. ᐃᖃᓗᑦᑑᑦᑎᐊᕐᒦᒃᑯᐊ 
ᐃᓕᓐᓂᐊᕐᕕᐊᓗᒻᒥ ᐱᔭᕇᖅᓯᔪᓐᓇᐃᓕᐅᖅᑲᓚᐅᕐᒪᑕ ᐃᓱᓕᑦᑎᓕᕋᓗᐊᖅᑐᑎᒃ ᐊᒻᒪᓗ ᐋᓪᕘᑕᒦᓐᖔᖅᑐᑦ ᑕᐃᒃᑯᐊ 
ᐃᓕᓐᓂᐊᕈᑏᑦ ᐆᑦᑐᖅᑕᐅᒐᒥᒃ ᐊᓂᒍᖅᓯᔪᓐᓇᐃᓕᓚᐅᖅᓯᒪᔪᑦ.  
 
ᑖᓐᓇᖃᐃ ᒥᓂᔅᑕ ᑖᒃᓱᒥᖓ ᕿᒥᕐᕈᓇᒃᑲᓗᐊᖅᐳᖅ, ᐊᐱᕆᔪᒪᔭᕋᐅᓇ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᕿᒥᕐᕈᓇᒋᐊᖃᕋᑦᑎᒍ ᐃᓚᖓᒍᑦ ᐱᐅᓪᓗᓂ ᐃᓚᖓᒍᑦ 
ᐱᐅᓐᖏᑦᑐᓂᓘᒻᒪᑦ ᑖᒃᑯᐊ ᓈᓴᐅᑏᑦ.  
 
36-ᐳᓴᓐᑏᓐ ᐃᓕᓴᖅᑏᓐ, ᒍᕋᐃᑦ 6-ᒧᑦ ᓇᓕᒧᓯᒪᖏᑦᑐᓐ ᐅᖃᓕᒫᕈᓐᓇᕐᓂᖏᑦ. ᓄᓇᕗᒻᒥ ᐊᑯᓐᓂᓱᖅᑐᒍᓐ. 
ᖃᓪᓗᓈᓪᓗ ᐅᖃᐅᓯᖓᓐ ᐅᖃᐅᓯᓐᖓᐅᑎᒋᖏᑦᑐᑎᒃᑯ.  
 
ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ ᑕᒪᒃᑯᐊ ᐃᓱᒪᓕᐅᕈᑎᒋᔭᐅᖃᑦᑕᖅᑐᓐ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᓐ, ᒥᔅᑕ ᑲᑦᑐᒃ. 
 
ᐊᐱᖅᑯᑦ 395 - 2(3): ᐅᒥᐊᒥᒃ ᑭᕕᔪᖃᓚᐅᕐᓂᖓ ᓴᓂᑭᓗᐊᑉ ᖃᓂᒋᔮᓂ (ᑲᑦᑐᒃ) 
 
ᑲᑦᑐᒃ: ᓇᑯᕐᒦᒃ, ᐃᒃᓯᕙᐅᑖᖅ. ᐃᓛᒃ, ᑕᐃᒪ ᐅᖃᕇᖅᑲᐅᒐᒪ ᒪᓕᒐᓕᐅᖅᑏᑦ ᐅᖃᐅᓯᖏᓐᓂ. 
ᐊᐱᕆᐅᑎᒋᓂᐊᕐᕋᒃᑯᑦ ᐊᕙᑎᓕᕆᔨᒃᑯᑦ ᒥᓂᔅᑕᖓᓄᑦ. ᑕᐃᒃᑯᐊ ᓴᓂᑭᓗᐊᕐᒥᐅᑎᒍᑦ ᐃᓱᒫᓘᓇᕐᒪᓈᓰᒃ ᐊᒻᒪᓗ  
ᖃᐅᔨᒪᖏᑦᑐᖓ ᓄᓇᕗᑦ ᕿᑭᑦᑕᖁᑎᖏᑦ ᐊᒥᓱᒃ ᑕᐅᓇᓂᑦᑐᑦ James Bay ᒥᒃᓵᓂᖃᐃ.  
 
ᑕᐃᒃᓱᒥᖓ ᑲᓕᑰᑉ ᑲᓕᒐᖓᓂᒃ ᑭᕕᕙᓪᓚᐃᓚᐅᖅᑐᓂᑦ ᖃᐅᔨᒋᐊᖅᓯᒪᕙ ᐅᕝᕙᓘᓐᓃᑦ ᖃᐅᔨᓯᒪᕙ. ᓇᑯᕐᒦᒃ, 
ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᑲᑦᑐᒃ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᑕᒪᒃᑯᐊ ᐃᒪᒃᑯᑦ ᑕᕆᐅᒃᑰᓲᓐ ᒐᕙᒪᑐᖃᒃᑯᓐᓄᑦ 
ᐱᓕᕆᐊᖑᓲᖑᒻᒪᑕ ᑐᓴᖅᑎᑕᐅᓯᒪᖏᑦᑐᒍᑦ. ᐅᕙᒍᓪᓕ ᐱᓕᕆᕕᕗᑦ ᑕᐃᓐᓇ ᐱᓂᕐᓗᓚᐅᖅᑑᑉ ᒥᒃᓵᓄᑦ. 
ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᓇᑦᑎᖅ. ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑲᑦᑐᒃ. 
 
ᑲᑦᑐᒃ: ᖃᐅᔨᒋᐊᕐᓂᐊᖅᐹ ᑖᒃᑯᓂᖓ ᒐᕙᒪᑐᖃᒃᑯᓐᓂᑦ. ᑖᒃᑯᐊ ᐊᑦᑕᓇᖏᑦᑑᒐᓗᐊᕐᒪᖔᑕ ᐊᕙᑎᓕᕆᓂᕐᒧᑦ 
ᓄᓇᕘᑦ ᕿᑭᖅᑕᖁᑎᖏᓐᓄᑦ ᐊᒻᒪ ᓴᓂᑭᓗᐊᕐᒥᐅᓄᑦ. ᓇᑯᕐᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᑲᑦᑐᒃ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᐅᖃᕈᓐᓇᖅᐳᖓ, ᐄ. ᐊᒻᒪᓗ ᐊᐱᕆᔪᒪᓪᓗᒋᑦ ᑕᐃᒃᑯᐊ 
ᐊᖑᓇᓱᒃᑏᓐ ᒪᖃᐃᖃᑦᑕᖅᑐᓐ ᑕᐃᒃᑯᓇᓐᖓᑦ ᑭᓯᐊᓂ ᑐᓴᕌᖓᑦᑕ ᑕᒪᒃᑯᓂᖓ ᐱᓂᕐᓗᒃᑐᒥᓂᒃᓂᒃ 
ᑐᓴᖅᑎᑐᐅᑕᐃᓐᓇᖃᑦᑕᕋᑦᑕ. ᑐᓴᖃᑦᑕᕈᒪᓪᓚᕆᑦᑐᒍᑦ ᒪᓗᓐᓇᒐᓚᒃᑐᒥᒃ ᑕᑯᔪᕕᓂᐅᓐᓂᕌᖓᑕ 
ᑯᕕᔪᒥᓂᒐᓚᒻᒥᓘᓐᓃᑦ. ᐆᒪᔪᓕᕆᔨᑦᓯᓐᓄᑦ ᑐᓴᖅᑦᑎᑦᑎᖃᑦᑕᖁᔨᕗᒍᑦ ᐊᒻᒪ ᖃᐅᔨᒋᐊᓛᖅᐳᒍᑦ ᑕᐅᕗᖓ 
ᕿᑭᖅᑕᓄᑦ ᐱᓯᒪᔪᖃᓕᖏᒃᑲᓗᐊᕐᒪᖔᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᓇᑦᑎᖅ. ᐊᐃᑉᐹᓂ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑲᑦᑐᒃ. 
 
ᑲᑦᑐᒃ: ᓇᑯᕐᒦᒃ, ᒥᓂᔅᑕ ᑭᐅᑦᓯᐊᕐᒪᑦ. ᑭᓯᐊᓂ ᐊᐱᕆᔪᒪᔪᖓ ᖃᐅᔨᒍᓐᓇᖅᑮᓐ ᐅᕝᕙᓘᓐᓃᑦ ᒪᓕᒐᓕᐅᖅᕕᒻᒥ 
ᐃᓪᓗᒥ ᑐᓴᖅᑎᑦᑎᔪᓐᓇᓛᖅᑲ? ᓇᑯᕐᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᑲᑦᑐᒃ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᐊᖏᖅᐳᖓ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᓇᑦᑎᖅ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᕐᕕᐊᓄᑦ ᒪᓕᒐᓕᐅᖅᑎ, ᒥᔅᑕ ᐊᓚᕋᓚᒃ. 
 
ᐊᐱᖅᑯᑦ 396 - 2(3): ᐃᓅᓕᓴᐅᑎᑦ ᑎᒥᐅᑉ ᐃᓗᐊᓄᑦ ᐋᓂᐊᖅᑕᐃᒪᔪᓕᕆᔨᒃᑯᑎᒍᑦ (ᐊᓚᕋᓚᒃ) 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᓱᒧᖓ ᐋᓐᓂᐊᖅᑕᐃᓕᑎᑦᑎᔨᓕᕆᔨᒃᑯᓐᓄᑦ ᐊᐱᖅᑯᑎᒋᓚᖓᔭᕋ ᑖᓐᓇ 
ᑐᕌᖅᑎᓚᖓᔭᕋ. (ᑐᓵᔨᒃᑯᑦ) ᐅᖃᖅᑏ, ᒪᓕᒐᓕᐅᖅᑏᑦ ᐅᖃᐅᓯᖏᑎᒍᑦ ᓂᓪᓕᐅᑎᖃᖅᑲᐅᒐᒪ ᐃᓱᒫᓘᑎᒋᔭᑦᑎᓐᓂᒃ 
ᒪᑯᐊ ᑐᓵᔾᔪᑏᑦ ᐊᓯᔾᔨᖅᑕᐅᓴᕋᐃᓐᓂᖅᓴᐅᔪᓐᓇᒻᒪᖔᖏᑦ.  
 
ᑖᓐᓇᖃᐃ ᒥᓂᔅᑕᕆᔭᐅᔪᖅ ᐅᖃᕈᓐᓇᖅᐸ, ᓇᓪᓕᐅᒃᑯᒫᖅᑕᐅᓯᒪᖏᑦᑐᑦ ᑭᓱᓂᒃ ᐱᒍᓐᓇᕐᒪᖔᑦᑕ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎᑦ: ᖁᔭᓐᓇᒦᒃ, ᐊᓚᕋᓚᒃ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ); ᖁᔭᓐᓇᒦᒃ, ᐅᖃᖅᑏ. ᖃᓄᐃᑦᑐᓂᒃ, ᐃᒃᑯᐊ ᑭᓱᓪᓚᑦᑖᓐ 
ᐊᑐᐃᓐᓇᕈᖅᑎᖃᑦᑕᕐᒪᖔᑦᑎᒍ ᓇᓗᔪᖓ ᒪᑯᐊ ᑐᓵᔾᔪᑏᓐ ᒥᒃᓵᓄᑦ. ᐃᖅᑲᓇᐃᔭᖅᑎᒃᑲ ᑐᑭᓯᒋᐊᖅᕕᒋᔪᓐᓇᑕᒃᑲ 
ᖃᓄᐃᑦᑐᓂᒃ ᐊᑐᐃᓐᓇᕈᐃᖃᑦᑕᕐᒪᖔᖅ ᓇᓗᒐᒪ. ᑭᓯᐊᓂ ᐱᔨᑦᑎᕈᑏᑦ ᐊᑐᐃᓐᓇᕈᖅᑎᖃᑦᑕᖅᑕᕗᓐ ᓯᐅᑎᓕᕆᓂᖅ 
ᐱᑦᔪᑎᒋᓗᒍ, ᐅᖃᐅᓯᕆᔪᓐᓇᖅᑕᕋ ᑭᕙᓪᓕᕐᒥᒃ. 

ᐊᕐᕌᓂ ᑭᕙᓪᓕᕐᒥᒃ 425 ᐱᔨᑦᑎᖅᑕᐅᓚᐅᖅᑐᓐ, ᐊᖅᑯᑎᒋᓪᓗᓂᔾᔪᒃ ᒫᓂᑑᕙᒥ ᑎᒥᖑᖅᑎᑕᐅᓯᒪᔪᖅ. 
ᐊᕐᕋᒍᑕᒫᖏᒃᑯᐊ ᐅᑭᐅᑕᖅᑐᒨᖃᑦᑕᕐᒪᑕ ᐱᔨᑦᑎᕋᕆᐊᖅᑐᖅᑐᑎ ᐊᒻᒪᓗ ᐊᓯᖏᑦ ᐊᕕᑦᑐᖅᓯᒪᔪᐃᑦ ᑕᑯᓐᓇᕈᑦᑎᒃᑯ 
ᑭᕙᓪᓕᕐᒥᑦ ᐅᓄᓛᑦ ᑕᑯᔭᐅᔭᕆᐊᖃᓚᐅᖅᑐᖅ ᑭᓯᐊᓂ ᑐᓵᔾᔪᑏᑦ ᖃᓄᐃᑦᑑᒻᒪᖔᖅ ᑐᑭᓯᐊᓪᓚᓚᐅᕐᓗᖓ 
ᐅᖃᐅᑎᔪᓐᓇᖅᑕᕋ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒥᓂᔅᑕ. ᓯᕗᓪᓕᕐᐹᒥ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᓕᐊᓇᐃᑦ. ᓄᓇᕗᒻᒥᐅᑕᑦ ᖃᐅᔨᒪᔭᕆᐊᖃᓕᖅᑰᕐᒪᑕ ᐃᓚᖏᓪᓗ ᓱᓇᓂ 
ᐃᓱᐊᖅᓯᕚᓪᓕᕈᑎᒃᓴᒥ ᐃᓅᓯᕐᒥᑦ ᐱᑕᖃᕋᓗᐊᖅᑎᓪᓗᒍ ᖃᐅᔾᔩᑑᖃᐅᔭᓕᖅᑐᑎ ᐃᓐᓇᐃᑦ ᐱᓗᐊᖅᑐᒥᑦ ᐱᓲᖑᒻᒪᑕ 
ᑖᓐᓇ ᖃᐅᔨᔪᒪᓗᐊᕈᑎᒋᖅᑲᐅᒐᒃᑯ, ᐃᓄᓐᖑᐊᕌᓗᓐᓂᐅᓐᖏᑦᑑᒐᓄᐊᑦ. ᑕᐃᓐᓇ ᐅᐊᑦᑎᐊ 
ᐅᖃᐅᓯᕆᐱᓪᓚᖅᑲᐅᒐᒃᑯ ᐊᒻᒪᓗ ᐅᖃᕈᓐᓇᖅᐳᖃᐃ ᑖᓐᓇ ᒥᓂᔅᑕ ᑕᐃᒃᑯᐊ ᓱᓇᑐᐃᓐᓇᑦ ᑐᓵᔾᔪᑎᓪᓗ ᐃᒻᒪᖃ 
ᐃᔩᓪᓗ, ᐃᓛᒃ ᐃᔭᐅᑏᓪᓗ ᐃᒡᒑᓪᓗ ᓱᓇᐃᑦ ᖁᖓᓯᕈᑎᓪᓗ ᐃᓱᐊᕈᑕᐅᕙᑐ ᑕᒪᒃᑯᓄᖓ ᐊᒡᒐᓄᓪᓗ ᐃᒻᒪᖃ 
ᐃᓯᕕᖓᑦᑎᐊᕈᑎᑦ ᓱᓇᒐᓚᐃᑦ ᐊᔾᔨᒌᖏᑦᑐᐃᑦ ᑕᒪᒃᑯᐊ ᖃᓄᖅ ᐊᑯᓂᐅᑎᒋᔪᒥᑦ ᐱᒋᔭᐅᔭᕆᐊᖃᕐᒪᖔᑕ 
ᐊᓯᑖᖏᓐᓂᖏᓐᓂ ᐅᕝᕙᓗ ᖃᑯᒍ ᐊᑯᓂᐅᑎᒋᔪᒥᑦ ᐊᓯᑖᕈᓐᓇᕐᓯᑕᐃᓐᓇᕕᒃᓴᖏᓐᓂ ᑕᐃᒃᑯᐊ 
ᑎᑎᕋᖅᓯᒪᖃᑦᑕᒥᒻᒪᑕ ᐊᑐᐊᒐᒃᓴᐃᑦ ᑕᐃᒪᓐᓇᐃᑦᑐᒥᖃᐃ ᑕᐃᓐᓇ ᖃᐃᓐᓂᐊᓕᖅᑲᕗᑦ ᑐᓴᕈᑎᒃᓴᕆᓇᔭᖅᑕᕗᑦ 
ᐊᑕᐅᑦᑎᒃᑯᑦ ᑕᒪᓐᓇ ᐱᓕᕆᐊᕆᔪᓐᓇᕋᔭᕐᐸᐅᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᐊᓚᕋᓚᒃ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᔅ ᐊᒡᓘᑳᖅ. 
 
ᐊᖓᔪᖅᑳ ᓕᐅᓇ ᐊᒡᓘᑳᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒃᓱᕈᑎᒋᖃᑦᑕᖅᓯᒪᔭᕗᑦ ᑕᒪᓐᓇ 
ᐊᑐᐃᓐᓇᖃᖅᑎᑦᑎᔪᓐᓇᕋᑦᑕ ᐊᑐᐃᓐᓇᖃᖅᑎᑦᑎᔪᒪᒐᑦᑕ ᐱᔨᑦᑎᕈᑎᓂᑦ ᒪᑯᐊᓗ ᓯᐅᑎᓕᕆᓂᖅ, ᓯᐅᑎᓕᕆᔩᑦ, 
ᐃᔨᓕᕆᔩᑦ ᑕ,ᒃᑯᐊᕈᔪᐃᑦ ᐊᑐᐃᓐᓇᐅᑎᐊᖅᓂᖅᓴᐅᓂᐊᕐᒪᑕ.  
 
ᓯᕗᓪᓕᕐᐹᑦᑎᐊᒥ ᓄᓇᕗᒻᒥ ᐱᔨᑦᑎᖅᑐᖃᓚᐅᖅᑐᖅ ᐊᒻᒪᓗ ᒪᑯᐊ ᐋᓐᓂᖅᓯᒪᔪᑦ ᐃᖃᐃᔭᖅᑎᖏᑦ ᑕᒪᒃᑯᐊ 
ᑕᒫᓃᖃᑦᑕᓕᕐᒥᔪᑦ. ᐃᖅᑲᓴᐃᔭᖅᑎᕗᑦ ᓈᒪᓗᑎᒃ ᐱᔭᕆᐊᖃᑦᑐᒍᑦ ᑕᒪᒃᐊᑯ ᐱᔨᑦᑎᕈᑏᑦ ᐃᓘᓐᓇᓂ 
ᓴᖅᑭᔮᕈᓐᓇᓂᐊᖅᐸᑕ.  
 
ᑐᓴᐅᒪᑎᓐᓂᐊᖅᐸᕋ ᑖᓐᓇ ᒪᓕᒐᓕᐅᖅᑎ ᖃᑦᓯᓂ ᐊᕐᕌᒍᓂᑦ ᐊᓂᒍᖅᓰᔭᕆᐊᖃᖃᑦᑕᕐᒪᖔᖅ ᓲᕐᓗ ᑐᓵᔾᔪᑎᓂᑦ  
ᐊᓯᖏᓐᓂ ᐱᔪᒪᓐᓂᕈᑎᒃ ᑕᒪᒃᑯᐊ ᑐᓴᐅᒪᔾᔪᑎᓕᒫᑦ ᓴᖅᑭᓐᓂᐊᖅᑕᒃᑲ ᐊᒻᒪᓗ ᐊᖁᑎᒋᔭᐅᖃᑦᑕᖅᑐᒋᑦ ᑕᐃᒃᑯᐊ 
ᓇᓪᓕᐅᒃᑯᒫᖅᑕᐅᓯᒪᖏᑦᑐᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᑲᔫᑏᑦ. ᐊᒻᒪᓗ ᐃᖏᕋᔾᔪᑎᓕᕆᓂᕐᒧᑦ ᐊᑐᐊᒐᖏᑦ 
ᓴᖅᑭᖃᓯᐅᑎᓂᐊᖅᑐᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᕿᓐᓈᖑᔪᐊᕐᔪᓐᓂᑦ ᓄᔭᖅᑖᕈᒪᔾᔮᖏᒃᑲᓗᐊᖅᑐᖓ, ᑭᓯᐊᓂ ᖃᓄᑭᐊᖅ 
ᑕᒪᓐᓇ ᖃᑯᒍᑭᐊᖅ ᓂᕆᐅᒐᔭᖅᐱᑕ ᑕᒪᑐᒥᖓ ᑐᓴᕈᑎᒃᓴᕆᒐᔭᖅᑕᑎᓐᓂ? ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎ: ᖁᔭᓐᓇᒦᒃ, ᐊᓚᕋᓚᒃ. ᒥᓂᔅᑕ ᐊᒡᓘᑳᖅ. 
 
ᐊᖓᔪᖅᑳ ᓕᐅᓇ ᐊᒡᓘᑳᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᒪᒃᐊᑯ ᐱᓯᒪᔭᒃᑲ ᑕᐃᒃᑯᐊ 
ᓇᓪᓕᐅᒃᑯᒫᖅᑕᐅᓯᒪᖏᑦᑐᑦ ᐃᑲᔫᑎᖏᑦ ᖃᓪᓗᓈᑎᑐᑦ ᐊᑐᐃᓐᓇᐅᓪᓗᑎᒃ ᖃᕋᓴᐅᔭᒃᑯᓪᓗ ᐊᒧᔭᐅᔪᓐᓇᖅᑐᑎ 
ᐃᓄᑦᑎᑑᓕᖅᑎᑕᐅᕌᓪᓚᓚᐅᕐᓗᑎ ᐃᓕᓐᓂᐊᖅᑕᐅᔪᓐᓇᖅᑐᑦ ᐱᔭᕇᖅᑕᐅᑐᐊᖅᐸᑕ ᐃᓕᓐᓄᑦ 
ᑐᓐᓂᖅᑯᑕᐅᓂᐊᖅᑐᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᖁᑦᑎᑦᑐᒧᑦ ᒪᓕᒐᓕᐅᖅᑎ, ᒥᔅᑕ ᐹᓇᐸᔅ. 
 
ᐊᐱᖅᑯᑦ 397 - 2(3): ᒐᕙᒪᑐᖃᒃᑯᑦ ᒪᓕᒐᖓᑕ ᐳᔪᖃᓗᐊᑦᑕᐃᓕᒪᓂᕐᒧᑦ ᓯᓚᒥ ᐊᑦᑐᐃᓂᖓ (ᐹᓇᐸᔅ) 
 
ᐹᓇᐸᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᖅᑯᑎᒋᓂᐊᖅᑕᕋ ᐆᒪᖅᑯᑎᓕᕆᔨᒃᑯᑦ ᒥᓂᔅᑕᖓᓐᓄᑦ. 
ᐊᑦᑑᕙ 19, 2006-ᖑᑎᓪᓗᒍ ᐱᖁᔭᒃᓴᖅ C-30 ᑲᓇᑕ ᓯᓚᑦᑎᐊᕆᓐᓂᕐᒧᑦ ᐱᖁᔭᕐᔪᐊᖓ ᓯᕗᓪᓕᕐᐹᒥ 
ᐅᖃᓕᒫᖅᑕᐅᓚᐅᖅᓯᒪᔪᖅ ᒪᓕᒐᓕᐅᕐᕕᒻᒥ. ᓄᓇᕗᑦ ᐅᖅᓱᐊᓗᒻᒥᑦ ᑭᓯᐊᓂ ᐊᑐᕐᓗᑎ ᐆᒪᖅᑯᑎᓕᐅᖃᑦᑕᕐᒪᑕ. 
ᑖᓐᓇᖃᐃ ᒥᓂᔅᑕ ᐅᕙᓐᓂ ᐅᖃᐅᔨᔪᓐᓇᕐᐸ ᖃᓄᖅ ᑖᓐᓇ ᐱᖁᔭᒃᓴᖅ ᐊᑦᑐᐃᓂᖃᓂᐊᕐᒪᖔᖅ ᓄᓇᕗᒻᒥ 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᓐᓇ ᐱᖁᔭᕐᔪᐊᖅ ᑲᓇᑕᒥ ᓯᓚᑦᑎᐊᕆᓐᓂᕐᒧᑦ 
ᐱᖁᔭᖅᔪᐊᖅ ᐃᓱᒪᖅᓴᖅᓯᐅᕈᑎᒋᔭᐅᓯᒪᓕᖅᑐᖅ ᑕᐃᒃᑯᓗᖓ ᒐᕙᒪᑖᓵᓄᑦ ᐋᑐᕚᒥᑦ Kyoto-ᒥᑦ 
ᐊᖏᕈᑕᐅᓚᐅᖅᑐᖅ ᑕᐃᓐᓇ ᐊᑐᕈᓐᓃᐸᓪᓕᐊᑎᑕᐅᓪᓗᓂ. 
 
ᑖᓐᓇ ᐊᖏᖅᑕᐅᖔᓚᐅᖅᓯᒪᔪᖅ, ᐊᑭᓲᑉ, ᐊᖏᓚᐅᖅᓯᒪᓪᓗᓂᐅᒃ ᐊᕐᕌᒎᒃ ᒪᕐᕉᓕᖅᑑᒃ ᐊᒻᒪᓗ ᓄᓇᕗᒻᒥᐅᑦ 
ᐊᑦᑐᖅᑕᐅᓂᐊᕐᓂᖓ ᐱᑦᔪᑎᒋᓪᓗᒍ ᐊᑕᐅᓯᐅᖏᑦᑐᓂᒃ ᐱᒋᐊᕈᑎᖃᕋᔭᖅᑐᖅ. ᒑᓰᓐ, ᒪᑯᐊ 
ᑕᑉᐸᐅᖓᖅᐸᓪᓕᐊᓂᖏᑦ ᐱᔭᕇᖅᑕᕕᒃᓴᖓᓐ ᐊᕐᕌᒎᒐᓴᓐᓄᑦ ᓯᕗᓂᒃᓴᑎᓐᓄᑦ ᐋᖅᑭᒃᑕᐅᓯᒪᔪᖅ. 
 
ᑖᓐᓇᓗ ᐱᖁᔭᕐᔪᐊᖅ ᓴᖅᑭᑕᐅᓯᒪᓕᖅᑐᓂ ᒪᓕᒐᓕᐅᖅᕕᔾᔪᐊᕐᒧᓐ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛᒃ 2020-ᒧᑦ ᑎᑭᓪᓗᒍ, ᑕᒪᒃᑯᐊ ᐅᖅᓱᐊᓗᒻᒥᒃ ᐊᑐᖅᐸᓪᓕᐊᔪᑦ ᑕᒪᒃᑯᐊ 
generators ᐊᑭᓕᖅᓱᐃᓕᕋᔭᕐᒪᑕᐃᓛᒃ ᑕᐃᓐᓇ ᒪᓕᓪᓗᒍ ᒪᓕᒐᖅ. 
 
(ᑐᓵᔨᒃᑯᑦ) ᑖᓐᓇᖃᐃ ᒥᓂᔅᑕ ᐅᖃᐅᔾᔨᒍᓐᓇᖅᐸ ᖃᓄᐃᓕᐅᓕᕋᓗᐊᕐᒪᖔᑕ ᖁᓪᓕᒃᑯᑦ ᐆᒪᖅᑯᑎᓕᕆᔨᖏᑦ, 
ᐆᒪᖅᑯᑎᓂᒃ ᐊᓯᖏᓐᓂᒃ ᐅᖅᓱᐊᓗᒃᑕᖏᑦᑐᓂᒃ ᐊᑐᖅᐸᓪᓕᐊᓇᓱᓐᓂᖓ ᐱᑦᔪᑎᒋᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᐆᒻᒪᖅᑯᑎᓕᕆᓂᕐᒧᑦ ᐱᓕᕆᐊᓕᒃ, ᒥᔅᑕ ᐲᑯ.  

ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᒃᓱᕈᑦᑎᐊᖅᑐᑕ ᐊᕐᕌᓂᐅᓚᐅᖅᑐᖅ ᖁᓪᓕᖅ 
ᐆᒪᖅᑯᑎᓕᕆᔨᒃᑯᑦ ᐊᖅᑯᑎᒋᓪᓗᑎᒍ ᐊᓯᖏᑎᒍᑦ ᐅᖅᓱᐊᓘᖏᑦᑐᒥᒃ ᕿᓂᕋᓱᖃᑦᑕᕋᑦᑕ ᑰᒻᒧᓪᓗ 
ᐆᒻᒪᖅᑯᑎᓕᐅᕈᓐᓇᕐᒪᖔᑦᑕ. 
 
ᐅᓂᒃᑳᓕᐅᕐᓂᐊᖅᑐᖓ ᒪᓕᒐᓕᐅᖅᕕᒻᒥ ᑕᕝᕗᖓ ᓴᖅᑭᓂᐊᖅᑕᒃᑲ. ᑕᐃᒃᑯᐊ ᐆᒪᖅᑯᑎᓕᕆᓂᕐᒧᑦ 
ᐅᐸᓗᖓᐃᔭᐅᑎᒃᓴᐃᑦ ᐊᓪᓚᕕᒃᑎᓃᖔᖅᓯᒪᔪᑦ ᒐᕙᒪᒃᑯᑦ ᓅᑦᑐᒪᒃᕕᒋᔭᖓᓐ. ᐅᖃᖅᑏ, ᑖᒃᑯᐊ 
ᕿᒥᕐᕈᓴᒍᑎᒋᖃᑦᑕᖅᓯᒪᒐᑦᑎᒍᑦ ᑰᒻᒧᑦ ᐆᒪᖅᑯᑎᓕᕆᐅᕈᓐᓇᕐᒪᖔᑦᑕ ᕿᒥᕐᕈᓇᒃᑲᑦᑎᒍᑦ.  
 
ᓱᓕ ᑕᐃᒃᑯᐊ ᐳᔪᕐᒧᑦ ᐅᖅᑰᓴᐅᑎᖃᕈᓐᓇᕐᒪᖔᑦᑕ ᑲᖏᖅᖠᓂᕐᒥᒃ, ᐃᖃᓗᓐᓂᓗ ᑕᐃᒃᑯᐊ ᐊᑐᖅᐸᑕ 
ᐊᑐᕉᓐᓃᕋᔭᖅᑐᓐ 6 ᑕᐅᓴᓐ ᑕᓐᓯᓂᒃ, ᐃᓯᐊᕿᓐᖏᐹᓪᓕᕐᓂᐊᖅᑐᑦ ᑕᐃᒪᓐᓇᐃᓕᖓᑎᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕᐅᑉ ᐅᖃᐅᑎᔪᓐᓇᖅᐹᖓ ᑖᒃᑯᐊ ᓯᕗᓪᓕᖅᐹᒥ 
ᐅᖅᓱᐊᓗᒃᑐᖏᑦᑐᖅ ᐆᒻᒪᖅᑯᑎ ᓂᐅᕕᖅᑕᐅᕈᔪᓐᓇᖅᓯᓛᕐᒪᖔᖅ ᓄᓇᕗᒻᒥᐅᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᐹᓇᐸᔅ. (ᑐᓵᔨᒃᑯᑦ) ᒥᓂᔅᑕ ᐆᒪᖅᑯᑎᓕᕆᔨᒃᑯᓐᓄᑦ, ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᑦᑎᐊᕚᓗᒃ. ᐅᖅᓱᐊᓘᖏᑦᑐᒧᑦ, ᐃᓛᒃ, 
ᐆᒻᒪᖅᑯᑎᖃᕋᑦᑕ ᐅᖅᓱᐊᓗᒃᑐᑐᐃᓐᓇᖅᑐᐊᓗᓐᓄᑦ ᑕᐃᒃᑯᐊ ᐅᖅᓱᓗᕐᓄᑦ ᐊᑐᕐᒪᑕ ᐊᐅᓚᐅᑎᐊᓗᐃᓐ.  
 
ᐅᖃᖅᐳᖓᓕ, ᐅᖃᖅᑏ, ᐊᕐᕌᒍᖃᐃ ᖁᓕᑦ ᐃᓗᐊᓂ ᑕᐃᒃᑯᓂᖓ ᑰᒻᒧᑦ ᐆᒪᖅᑯᑎᖃᕐᓂᕐᒧᑦ ᓅᑉᐸᓪᓕᐊᑎᓪᓗᒍ 
ᐊᑐᓕᕈᒫᖅᑕᕗᖅᑲᐃ ᖁᓕᑦ ᐊᕐᕌᒍ ᐊᓂᒍᖅᓯᒪᓕᖅᑎᓪᓗᒋᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. (ᑐᓵᔨᒃᑰᕈᓐᓃᖅᐳᖅ) ᐱᓇᓱᐊᕈᓯᐅᓚᐅᖅᑐᒥ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᑦ ᑕᑯᓇᒃᑎᓚᐅᕐᒪᑎᒍ ᐋᓐᓂᐊᕕᒻᒥᒃ ᐊᒻᒪᓗ ᑖᓐᓇ ᐋᓐᓂᐊᕕᒃ, 
ᐅᖅᑰᓴᖅᑕᐅᓪᓗᓂ, ᐅᖅᑰᓴᖅᐸᓪᓕᐊᔪᒥ Generator-ᒥᒃ ᐅᕙᓐᖓᑦ Power House-ᒥᒃ ᑕᐃᑯᖓ. ᐃᓛᒃ ᑕᒪᓐᓇ 
Waste Heat-ᖑᔪᖅ ᑕᕝᕘᓇ ᐊᑐᖅᑕᐅᓪᓗᓂ ᑖᓐᓇ ᓈᒻᒪᑎᐊᕐᒪᓐ.  
 
(ᑐᓵᔨᒃᑯᑦ) ᒥᓂᔅᑕᐅᑉ ᐅᖃᐅᑎᔪᓐᓇᖅᐹᖓ ᑲᓇᑕᐅᑉ ᒐᕙᒪᒃᑯᖏᑦ ᑐᓴᕋᓱᐊᖃᑦᑕᖅᓯᒪᓕᕐᒪᖔᑕ ᐊᒡᒍᑐᖅᓯᒪᓂᕐᒥᒃ, 
ᐅᑭᐅᖅᑕᖅᑐᒥᓗ ᒐᕙᒪᐅᔪᒥ, ᑖᒃᓱᒪ ᐱᖁᔭᕐᔪᐊᕐᖓᓄᑦ. ᑕᐃᒪᐃᓕᐅᕐᓂᖅᐸᑕ, ᖃᓄᐃᓕᖓᓂᐊᓕᖅᐸᓐ, ᖃᓄᖅ 
ᐃᓱᒪᒥᓐᓂᒃ ᐋᖅᑭᓱᖅᓯᒪᕚᓐ ᓄᓇᕘᑦ ᒐᕙᒪᒃᑯᖏᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. (ᑐᓵᔨᒃᑯᑦ) ᒥᓂᔅᑕ ᐲᑯ. 

ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᓇᐃᓈᕐᓗᒍ ᐱᒋᓕᓵᖅᑎᓪᓗᒍ ᐅᓂᒃᑳᖃᐅᒻᒪᓐ 
ᒪᓕᒐᓕᐅᖅᑎᐅᔪᖅ ᑕᐃᒃᑯᓂᖓ ᐋᓐᓂᐊᕕᒻᒧᓐ.  
 
ᐅᖃᒃᑲᓐᓂᕈᒪᔪᖓ, ᐋᓐᓂᐊᕕᐅᑉ ᐅᖅᑰᓴᐅᑎᒋᔭᖓ ᑕᑉᐱᓐᓇ ᐊᑐᖅᑕᐅᓕᕐᓂᐊᕐᒪᓐ ᑎᓯᐱᕆᒥ ᑕᐃᓐᓇ 
ᑲᖏᖅᖠᓂᕐᒥᓗ 6 ᑕᐅᓴᓐ ᑕᓐᔅᓂᒃ ᐃᓯᐊᕿᓐᖏᐹᓪᓕᕐᓂᐊᖅᑐᓐ ᓄᓇᕗᒻᒥ. ᑕᐃᒃᑯᐊ ᓯᓚ 
ᓴᓗᒻᒪᖅᑕᐅᔭᕆᐊᖃᕐᓂᖓᓂ ᐱᖁᔭᓕᐅᖅᑎᕐᔪᐊᑦ ᑲᓇᑕᒥ ᐊᓂᒍᐃᑎᑦᑎᓚᐅᕐᒪᑕ ᑕᐃᒃᓱᒥᖓ ᐊᓪᓚᕝᕕᖓᑎᒍᑦ. 
 
ᑕᐃᒃᑯᐊ ᑐᓴᖅᑎᑦᑎᓚᐅᖏᒻᒪᑕ ᓱᓕ ᐱᖁᔭᕐᔪᐊᑉ ᒥᒃᓵᓄᑦ. ᒥᓂᔅᑕᖓ ᑲᒪᔨᐅᔪᖅ ᐊᕙᑎᒧᓐ, ᒥᓂᔅᑕ ᓚᓐᑦ, 
ᓴᔅᑳᑦᓯᐅᐊᓐᒥᐅᑕᖅ ᐅᐱᓐᖔᖑᓚᐅᖅᑐᖅ ᓴᖅᑭᑕᐅᓛᖅᑐᖅ ᑖᒃᑯᐊ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎ, ᒥᔅᑕ ᑐᑐ. 
 
ᐊᐱᖅᑯᑦ 398 - 2(3): ᑐᓴᒐᒃᓴᖅ ᐅᒥᐊᖅᔪᐊᒃᑯᑦ ᑎᑭᑎᑦᑎᒍᑎᓂᑦ ᐊᐅᓚᑦᑎᓂᕐᒥᒃ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋ, ᒥᔅᑕ ᑲᑦᑐᒃ ᓴᖅᑭᑦᑎᕋᑕ `ᕐᒪᑦ ᑕᒪᒃᑯᓂᖓ 
ᐊᐱᖅᑯᑎᒃᓴᓴᓂᑦ ᐊᐱᖅᓲᑎᒃᓴᓂ ᓴᖅᑭᑦᑎᓕᕋᑖᕐᒪᑦ ᐊᐱᖅᑯᑎᖃᕐᖢᑎ. ᑖᓐᓇ ᐊᐱᖅᑯᑎᒋᓂᐊᖅᑕᕋ 
ᒥᓂᔅᑕᕆᔭᖓᓄ ᓄᓇᓕᓐᓄᑦ ᒐᕙᒪᒃᑯᓄᓪᓗ ᐱᔨᑦᑎᑎᒃᑯᓐᓄᑦ. 
 
ᐅᖃᖅᑏ, ᐅᒥᐊᕐᔪᐊᑦ ᑎᑭᖃᑦᑕᖅᑐᑦ ᐅᓯᑲᖅᑕᖃᑦᑕᖅᑐᑦ ᐱᔭᕇᖅᓯᒪᓕᖅᑑᒐᓗᐊᑦ ᑭᓯᐊᓂ ᑕᐃᒃᑯᐊ ᐃᓚᖏᑦ 
ᑎᑭᑦᑐᓐᓇᓚᐅᖏᑦᑐᑦ ᐅᐸᒐᓱᐊᖅᑕᖏᓐᓄ. ᑭᓯᐊᓂᓕ ᒥᓂᔅᑕ ᓇᓗᓇᐃᖅᓯᔪᓐᓇᕐᒪᖔᖅ ᑐᓴᖅᑎᑦᑎᔪ)ᓐᓇᕐᒪᖔᖅ 
ᖃᓄᖅ ᐊᐅᓚᑕᐅᓯᒪᒻᒪᖔᖅ ᐅᒥᐊᕐᔪᐊᒃᑯᑦ ᐅᓯᑲᖅᑕᖃᑦᑕᕐᓂᖅ ᐊᕐᕋᒍᒋᔭᑦᑎᓐᓂ ᐊᒻᒪᓗ ᓄᑖᑦ ᑳᓐᑐᕌᖑᔪᑦ 
ᓯᕗᒧᐊᑦᑎᐊᓂᕐᐹᑦ, ᖃᓄᐃᑦᑐᖃᓂᕐᐹ ᐅᓯᖃᖅᑕᑎᓪᓗᒋᑦ ᑕᐃᒃᓱᒪᓂ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᓄᓇᓕᓐᓂ ᒐᕙᒪᓕᕆᓂᕐᒧᑦ ᐱᔨᑦᑎᕋᖅᑐᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ 
ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᑕᒪᓐᓇ ᐊᑐᖅᑕᐅᓚᐅᖅᑐᖅ ᐅᒥᐊᕐᔪᐊᓕᕆᓂᕐᒧᑦ 
ᑖᒃᑯᐊ ᐅᓯᖃᖅᑕᖅᑏᑦ ᑐᓴᕐᓇᓚᐅᖅᑐᖅ ᑖᓐᓇ ᐊᐅᔭᖅ ᐊᑐᖅᑕᐅᓵᖅᑐᖅ ᓇᐃᑦᑑᖃᑦᑕᕐᒃᒪᓂᓛᒃ ᐅᒥᐊᕐᔪᐊᓕᕆᓂᖅ 
ᑭᓯᐊᓂ ᓈᒻᒪᑦᑎᐊᓚᐅᖅᑐᖅ ᖁᕕᐊᓱᓚᐅᖅᑐᑦ ᐊᒥᓲᓂᖅᓴᐅᔪᑦ ᐊᒻᒪ ᕼᐊᒻᒪᓚᒃᑯᑦ ᑕᒪᒃᑯᐊ ᓄᓇᓖᓂᓛᒃ 
ᐊᒥᓱᐃᖅᑕᓂᖅᓴᐅᓪᓗᑎ ᑎᑭᑕᐅᔪᓐᓇᓚᐅᕐᒪᑕ ᒫᓐᓇᐅᓕᖅᑐᖅ. ᑖᒃᑯᐊᓗ ᑖᒃᑯᐊ ᓄᓇᕗᑦ ᒐᕙᒪᓕᕆᔩᑦ 
ᐱᔨᑦᑎᕋᖅᑏᓪᓗ ᑎᑎᕋᕐᕕᖓᑦ ᑕᒪᒃᑯᓂᖓ ᐃᓱᐃᒍᓱᑦᑐᐊᓗᓐᓂᑦ ᑐᓴᓗᐊᓚᐅᖏᑦᑐᑦ. ᑳᓐᑐᕌᖃᖅᑎᓪᓗᒋᑦ ᑖᒃᑯᐊ 
ᐅᒥᐊᕐᔪᐊᑦ. ᐊᒻᒪᓗ ᑖᒃᑯᐊ ᑳᓐᑐᕌᖅᑲᑎᑦᑐᓂᓛᒃ NTCL-ᑯᓐᓂᑦ ᑰᔾᔪᐊᒦᖔᖅᑐᑦ ᐊᔾᔭᖅᑐᐃᖃᑦᑕᓚᐅᕐᒪᑕ 
ᑕᒪᓐᓇᑦᑕᐅᖅ ᖁᕕᐊᒋᔭᐅᓂᖅᐸᐅᓚᐅᖅᑐᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᓯᕗᓪᓕᕐᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᓴᕆᐊᒃᓴᖅ ᐊᓕᐊᓇᐃᒍᓱᑦᑐᖓ ᑖᒃᓱᒥᖓ ᓈᓚᐅᑎᑦ ᑐᓴᖅᖢᒋᑦ ᐅᓪᓛᖅ 
ᓴᓪᓕᕐᒥᐅᑦ ᓴᓂᑭᓗᐊᕐᒥᐅᓪᓗ ᓱᓕ ᐱᖁᑎᖏᑦ ᑎᑭᓵᖏᑦ ᖃᒪᓂᑦᑐᐊᒦᒻᒪᑕ.  

ᐅᖃᖅᑏ, ᐃᓚᒋᐊᕈᑎᒐ ᑳᓐᑐᕌᖅᑕᐅᓯᒪᔪᑦ ᐱᔨᑦᑎᕋᖅᑏᑦ ᒐᕙᒪᒃᑯᓐᓄᑦ ᑕᐃᒃᑯᐊ ᑐᓴᖅᑎᑦᑎᖃᑦᑕᕆᐊᖃᕐᐹᑦ 
ᐱᓕᕆᕝᒃᓯᓐᓂ ᒥᓂᔅᑕᒥᓪᓘᓐᓃᑦ ᖃᓄᐃᑦᑐᖃᕌᖓᑦ ᐊᑲᐅᖏᓕᐅᕈᑎᑕᖃᕌᖓᓪᓗ ᐅᓯᖃᖅᑕᑎᓪᓗᒋᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᒥᐊᕐᔪᐊᑦ 25-26 ᐅᒥᐊᕐᔪᐊᕐᓄᑦ ᐅᒥᐊᕐᔪᐊᑦ 
ᓂᐅᕐᕈᖃᑦᑕᕐᒪᑕ ᖃᓄᐃᑦᑐᖃᖃᑦᑕᖅᓯᒪᓂᑰᔫᒐᓗᐊᖅ ᐃᓚᖓ NTCL-ᑯᑦ ᖃᒪᓂᑦᑐᐊᒥ ᓯᒃᑯᔾᔭᐅᓯᒪᒻᒪᑕ 
ᐅᒥᐊᕐᔪᐊᑦ ᓱᓕ ᐅᓯᔭᐅᔪᑦ ᓴᓪᓕᕐᒧᑦ ᐅᓯᔭᐅᓚᐅᖏᑦᑐᑦ NTCL-ᑯᑦ ᐃᖅᑲᓴᐃᔭᖃᑎᖃᖅᑐᑦ ᑕᐃᒃᑯᓂᖓ 
ᑎᑭᓴᐃᓯᒪᔪᓂᑦ ᐋᖅᑭᑦᑕᐅᖁᔨᓪᓗᑎ. ᑐᓴᒐᒃᓴᐃᑦ ᑐᓴᖅᑎᓛᖅᐸᒃᓯ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᕆᔪᒪᔭᕋ ᒥᓂᔅᑕ. ᖃᐅᔨᒪᒻᒪᖔᖅ ᐃᖃᓗᓐᓂ ᖃᓄᐃᑦᑐᖃᓂᕐᒪᖔᖅ 
ᐅᒥᐊᕐᔪᐊᒃᑯᑦ ᑎᑭᓴᐃᖃᑦᑕᑎᓪᓗᒍ ᖃᓄᐃᑦᑐᖃᕐᓂᕐᒪᖔᖅ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᓄᓇᓕᓐᓂ ᒐᕙᒪᓕᕆᓂᕐᒧᑦ ᐱᔨᑦᑎᕋᖅᑐᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ 
ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓇᓪᓕᐊᓂᑦ ᐅᖃᐅᓯᖃᕐᒪᖔᖅ 
ᓇᓗᓇᐃᖅᓯᕕᐅᔪᒪᓪᓗᖓ ᑭᐅᔪᓐᓇᕈᒃᑯ ᑭᐅᓂᐊᕋᒃᑯ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒫᓐᓇ ᓇᓗᓇᐃᖅᓯᑲᓐᓂᖁᕙᕋ ᐊᐱᖅᑯᑎᒥᓂᒃ ᒥᓂᔅᑕᒧᑦ ᑖᒃᓱᒧᖓ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᒥᐊᓇᖅ ᑐᑭᓯᓇᖅᑎᑎᐊᓂᖏᒃᑯᒃᑯ ᒥᓂᔅᑕᒧᑦ. ᐊᐱᕆᔪᒪᕋᑖᖅᑲᐅᔪᖓ 
ᖃᐅᔨᒪᒻᒪᖔᖅ ᖃᓄᐃᓕᔪᖃᓂᕐᒪᖔᖅ ᑕᒫᓂ ᐃᖃᓗᓐᓂ ᐅᒥᐊᕐᔪᐊᒃᑯᑦ ᐅᓯᖃᖅᑕᖅᑎᓪᓗᒋᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐃᖃᓗᓐᓂ ᐅᖃᐅᓯᖃᖅᑰᕐᒪᓂᓛ 
ᑐᑭᓯᑦᑎᐊᓵᕐᓂᕈᒪ ᑕᐃᒪᓐᓇ. ᑕᐃᒃᑯᐊ ᐱᓕᕆᔪᑦ ᐅᒥᐊᕐᔪᐊᓂᓛᒃ ᓂᐅᕋᐃᖃᑦᑕᖅᑐᑦ ᐱᓕᕆᑦᓯᐊᕐᓂᖏᓐᓂᓪᓗ 
ᖃᓄᐃᓐᓂᖏᓐᓂᓪᓗ ᑐᓴᖅᑎᑕᐅᓚᐅᖅᑐᖓ. ᑕᐃᒪᓐᓇ ᐊᕐᕌᒍᑕᒫᑦ ᐱᓕᕆᕙᒻᒪᑕ ᓱᔫᔭᓚᐅᓐᖏᑦᑐᑦ ᑖᓐᓇ 
ᐅᖃᐅᓯᕆᔮ ᓱᓇᓪᓚᑦᑖᖑᒻᒪᖔᖅ ᑐᑭᓯᔪᒪᓐᓇᐅᒐᓗᐊᖅ. ᐱᓕᕆᑦᑎᐊᓚᐅᖅᑐᑦ ᐱᖓᓲᓚᐅᕐᒪᑕ ᐅᒥᐊᕐᔪᐊᑦ 
ᐊᑐᖅᑕᐅᖃᑦᑕᖅᑐᑦ ᑎᓴᒪᐅᓂᓐᖏᒃᑯᑎᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑐᑐ. 

ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᐅᖃᖅᑏ, ᑕᐃᒪ ᑐᓴᕈᒪᑐᐃᓐᓇᖅᑐᖓ ᑐᓴᖅᑎᑎᑕᐅᓚᐅᕋᒪ 
ᑐᖁᔪᖃᓚᐅᕐᒪᒡᒎᖅ ᐅᖁᒪᐃᑦᑐᒧᑦ ᐃᒫᖅᑐᖃᕐᓂᕐᒪᑦ ᐅᖁᒪᐃᔾᔪᑎᓕᕆᔾᔪᑎᐅᔪᒥᑦ ᑕᐃᒪᓐᓇ ᒥᓂᔅᑕ ᖃᐅᔨᒪᒻᒪᖔᖅ 
ᑕᒪᑐᒥᖓ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᑲᒪᔨᐅᔪᖅ ᓄᓇᓕᓐᓂ ᒐᕙᒪᓕᕆᓂᕐᒧᑦ ᐱᔨᑦᑎᕋᕐᓂᒧᓪᓗ, ᒥᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᑐᓵᑦᑎᐊᖅᑲᐅᒐᒃᑯ ᐊᐱᖅᑯᑎᒋᔭᖓ 2:20 
ᐅᓪᓛᒃᑯᑦ ᓄᕖᕝᕙ 6. ᑯᐸᐃᒃᒥᐅᑕᖅ 42-ᓂᑦ ᐅᑭᐅᖃᕐᑐᖅ ᑲᑕᑦᑐᕕᓂᐅᓂᕐᒪᑦ ᑕᐃᒃᑲᓐᖓ ᓯᑯᐊᕐᒥ ᓱᕐᓗ 
ᐃᓅᓕᓴᐅᑎᖃᕐᑐᒥᑦ ᐊᓐᓄᕌᖅᓯᒪᓚᐅᓐᖏᒻᒪᑦ ᐃᖃᓗᐃᑦ ᐸᓖᓯᒃᑯᑦ ᓇᓪᓕᐅᒃᑯᒫᓕᕆᔨᒃᑯᓐᓂ ᐅᖃᓚᐅᕐᒪᑕ ᑲᓇᑕᒥ 
ᐃᖏᕐᕋᔪᓕᕆᔨᒃᑯᓄᓪᓗ ᐊᒻᒪᓗᑦᑕᐅᖅ ᑐᖁᔪᓕᕆᔨᑯᓐᓄᑦ. ᑖᒃᑯᐊ ᑐᖁᔪᓕᕆᔨᒃᑯᑦ ᐊᖏᔪᖅᑳᖏᑦ 
ᑐᓴᖅᑎᑦᑎᓚᐅᓐᖏᑦᑐᑦ ᓱᓕ ᐃᓚᖏᓐᓂ ᑐᖁᓚᐅᖅᑑᑉ.  
 
ᑕᒪᓐᓇ ᐱᓂᕐᓘᑕᐅᓚᐅᖅᑐᖅ ᖃᐅᔨᓴᖅᑕᐅᔪᖅ ᑲᓇᑕᒥ ᐃᖏᕐᕋᔪᓕᕆᔨᒃᑯᓐᓄᑦ ᐊᒻᒪᓗ ᑐᖁᔪᓕᕆᔨᒃᑯᑦ 
ᐊᖏᔪᖅᑳᖃᕐᕕᖓᓄᑦ ᐊᒻᒪᓗ ᖃᐅᔨᓴᖅᑕᐅᓪᓚᕆᓐᓂᐊᖅᑐᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑖᒃᑯᐊ ᐅᔾᔨᕆᓂᐊᖅᑕᓯ ᓯᕿᓐᖑᔭᖅ. ᑕᐃᒪᐃᓛᒃ ᓯᖁᓐᖑᔭᖓ ᓄᖑᓯᒪᓕᕐᒥᒻᒪᑦ 
ᐊᐱᖅᓱᓇᐅᑉ. ᑲᑎᒪᔾᔪᑎᔅᓴᕗᑦ 7. ᑎᑎᖅᑲᒃᑯᑦ ᐊᐱᖅᑯᑎᑦ. ᑲᑎᒪᔾᔪᑎᔅᓴᕗᑦ 8. ᑭᐅᔾᔪᑎᑦ ᑎᑎᖅᑲᒃᑯᑦ 
ᐊᐱᖅᑯᑎᓄᑦ. (ᑐᓵᔨᑎᒍᑦ) ᑲᑎᒪᔾᔪᑎᔅᓴᕗᑦ 9. ᑭᐅᔾᔪᑎᑦ ᒪᑐᐃᕈᑎᒧᑦ. ᒪᓕᒐᓕᐅᖅᑎ ᑕᓯᐅᔭᕐᔪᐊᒧᑦ, ᒥᔅᑕ ᑲᑦᑐᒃ. 
 

ᑲᑎᒪᔾᔪᑎᒃᓴᖅ 9: ᑭᐅᔾᔪᑎᑦ ᒪᑐᐃᕈᑎᒧᑦ 
 
ᑭᐅᔾᔪᑎᒃ ᒪᑐᐃᕈᑎᒧᑦ 004 - 2(3): (ᑲᑦᑐᒃ) 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᓯᔩ. ᑕᕝᕗᖓ ᐅᖃᑲᐃᓐᓇᕈᒪᒐᒪ ᑲᑎᒪᔾᔪᑎᑦᑎᓐᓄᑦ ᑖᒃᑯᐊ ᐅᖃᐅᓯᕆᓂᐊᖅᑕᒃᑲ 
ᐅᕙᓐᓂ ᐱᓯᒪᔪᑦ ᖃᐅᔨᒪᓂᕋ ᐊᑐᕐᓗᒍ ᐅᖃᑲᐃᓐᓇᕐᓂᐊᕋᒪ ᑕᑯᔫᓗᐊᕐᓂᐊᖏᑦᑐᖅ. 
 
ᐅᖃᖅᑏ, ᑖᓐᓇ ᐱᒋᐊᕐᕕᒋᒋᐊᕈᒪᔭᕋ ᑕᒪᓐᓇ ᖃᐅᔨᒪᓂᕋ ᐱᔾᔪᑎᒋᓪᓗᒍ ᑕᒫᓂ ᓄᓇᒥ ᑕᒪᑦᑐᒥᖓ ᓇᓗᕉᑎᓂᑦ 
ᓄᓇᕗᒨᓯᒪᓂᕆᓕᖅᑕᕗᑦ ᐊᕐᕌᒍᒐᓵᓗᐃᑦ ᐊᒥᓱᓂᑦ ᑕᒫᓃᓯᒪᓕᕋᑦᑕ. ᐅᖃᖅᑏ, ᒪᓐᓇ ᖃᐅᔨᒪᓂᕋ ᑕᑯᕙᒃᑲᑕ 
ᑕᒪᒃᑯᓂᖓ ᑐᐱᖃᕐᕕᒥᓂᕐᓂᑦ, ᖃᒻᒪᕕᓂᕐᓂᑦ, ᐃᓄᑦᓱᓂᑦ ᑕᒪᒃᑯᐊ ᐃᓄᐃᑦ ᐊᐅᓚᑕᕕᓂᖏᑦ ᖃᓄᐃᑦᑐᑐᐃᓐᓇᐃᑦ 
ᐅᐱᓐᓇᕋᓂ ᖃᐅᔨᒪᕙᑦᑕᕗᑦ ᑕᒫᓃᔅᓯᒪᓕᕋᑦᑕ ᓄᓇᑦᑎᓐᓂ.  
 
ᑭᓯᐊᓂ ᐊᑯᓂᐅᓗᐊᓐᖏᑦᑐᖅ ᐅᖃᐅᑎᔭᐅᓚᐅᖅᓯᒪᕗᒍᑦ ᒐᕙᒪᒃᑯᓐᓄᑦ ᑕᒪᓐᓇᒎᖅ ᓄᓇ ᐊᐃᕙᐅᑎᒋᒋᐊᖃᕋᑦᑎᒍ 
ᐊᑯᓂᐋᓗᒎᖅ ᓄᓇᖁᑎᒋᒻᒪᒍ ᑕᐃᒪᐃᓕᔭᐅᒐᑦᑕ ᑕᐃᒃᑯᐊ ᐃᓐᓇᕗᑦ ᐃᓄᒻᒪᕇᑦ ᖁᐊᖅᓵᓚᐅᖅᓯᒪᕗᑦ ᑕᒪᓐᓇ 
ᓄᓇ ᑕᐃᒪᓐᓇ ᐱᒋᒐᒥᐅᒃ ᐊᑐᕋᒥᐅᒃ ᐅᖃᐅᑎᔭᐅᓚᐅᖅᓯᒪᒐᑎ ᓄᓇᒋᓐᖏᑕᓯ ᑕᒪᓐᓇ ᑲᒪᒋᑦᑎᐊᓚᐅᖅᑕᖓ 
ᐊᕙᑎᖓᑦ ᓄᓇᖓᑦ ᑭᓯᐊᓂ ᐅᖃᐅᔾᔭᐅᓚᐅᖅᐳᒍᑦ ᐊᐃᕙᒋᐊᖃᕋᑦᑕᒎᖅ ᓄᓇᑖᖁᓪᓗᑕ ᑕᒪᔅᓱᒥᖓ 
ᓄᓇᓕᑦᑎᓐᓂᑦ. ᑖᓐᓇ ᐋᓐᓂᓇᓚᐅᖅᐳᖅ ᑕᐃᒃᑯᓄᖓ ᐃᑉᐱᓐᓇᕆᔭᑦᑎᓐᓄᑦ.  

ᐊᒻᒪᓗ ᐅᖃᖅᑎᑦᑎᔩ, ᑕᐃᓐᓇ ᐊᐃᕙᑎᓪᓗᒋᑦ ᑕᒪᑐᒥᖓ ᓄᓇᑖᕋᓱᐊᕐᓂᒃᑯᑦ ᐱᔪᓐᓇᐅᑎᑦᑎᓐᓂᑦ ᐊᒥᓱᓂᒃ 
ᓴᒃᑯᓯᓚᐅᕆᕗᒍᑦ. ᑕᒪᓐᓇ ᑕᐃᒪᓐᓇ ᐊᕙᑎᕗᑦ, ᓄᓇᕗᑦ ᐊᑐᐃᓐᓇᕐᓗᒍ ᑭᓯᐊᓂ ᓄᓇᑖᕋᑦᑕ ᓴᒃᑯᓯᓚᐅᖅᐳᒍᑦ 
ᐱᔪᓐᓇᐅᑎᑦᑎᓂᑦ. ᐃᒥᕐᒧᑦ, ᓄᓇᒧᑦ, ᐆᒪᔪᓕᕆᓂᕐᒧᑦ, ᑖᓐᓇ ᓲᕐᓗ ᑕᒫᓂ ᓄᓇᕗᑦᑎᓐᓂᑦ. 
 
ᑕᐃᒪᓐᖓᓂᐊᓗᒃ ᓄᓇᑦᑎᓐᓂᑦ ᐅᓪᓗᒥᒧᑦ ᖃᓄᐃᓕᖓᓂᕆᓛᖅᑕᕗᑦ ᑕᒪᒃᑯᐊ ᐱᔪᓐᓇᐅᑎᑦᑕ ᐃᓚᖏᑦ 
ᓴᒃᑯᓚᐅᕋᑦᑎᒋᑦ ᑕᒪᓐᓇ ᓄᓇᑖᕆᑦᓱᒍ. ᐊᒻᒪᓗ ᐅᖃᖅᑏ, ᑕᒪᓐᓇ ᐊᕙᑎᕗᑦ ᓄᓇᕗᑦ ᓲᓗᕐ ᑲᒪᒋᑦᓯᐊᓚᐅᖅᑕᕗᑦ, 
ᓲᕐᓗ ᒐᕙᒪᑎᑐᑦ ᐱᒋᑦᓯᐊᓚᐅᖅᑕᕗᑦ ᑲᒪᒋᑦᓯᐊᓗᒍ, ᐆᒪᔪᓂᑦ, ᐊᕙᑎᓂᑦ, ᑕᒪᒃᑯᐊ ᖃᐅᔨᒪᐅᑎᒋᕙᓚᐅᖅᐸᕗᑦ 
ᓯᓚ, ᐊᒻᒪᓗ ᐆᒪᔪᐃᑦ ᓯᓚᖓ ᖃᓄᐃᓐᓂᐊᕐᒪᖔᑦ. ᑕᒪᓐᓇ ᐅᑭᐅᒃᑯᑦ, ᐊᐅᔭᒃᑯᑦ, ᐅᐱᕐᖔᒃᑯᑦ ᐊᒻᒪ ᐅᑭᐊᒃᑯᑦ. 
ᑕᐃᒪᐃᒻᒪᑦ ᑕᒪᓐᓇ ᑲᒪᒋᑦᓯᐊᓚᐅᖅᑲᕗᑦ ᓄᓇᕗᑦ.  
 
ᑭᓯᐊᓂ ᐅᖃᖅᑎᑦᑎᔩ, ᑖᒃᑯᐊ ᒐᕙᒪᒃᑯᑦ ᑕᒪᐅᖓ ᐅᕙᑦᑎᓐᓄᑦ ᑎᑭᑉᐸᓪᓕᐊᓕᖅᑎᓪᓗᒋᑦ ᐊᐅᓚᔾᔭᑦᑕᐅᓚᐅᕐᖓᑕ 
ᑲᒪᒋᔭᐅᓚᐅᕐᖓᑕ ᖃᐅᔨᒪᒐᔅᓯᐅᒃ. ᐅᖃᖅᑎᑦᑎᔩ, ᖃᐅᔨᒪᕗᒍᑦ ᐊᒥᓱᑦ ᐃᓕᓴᕆᐊᖅᑎᑕᐅᕙᓚᐅᕐᒪᑕ 
ᓄᓇᒋᓐᖏᑕᒥᓄᑦ ᐊᐅᓪᓚᖅᑎᑕᐅᑦᓱᑎᒃ ᑖᒃᑯᐊ ᐃᓚᕗᑦ ᕿᒪᑦᓱᒋᑦ ᐊᒻᒪ ᑕᐃᒃᑯᐊ ᐊᑖᑕᕗᑦ, ᐊᑖᑕᒃᑯᕗᑦ 
ᐊᒃᓱᕈᓕᓚᐅᖅᐳᑦ, ᐅᕙᑦᑎᓐᓂᑦ, ᐅᕙᖓᓕ ᐆᑦᑑᑎᒋᒍᓐᓇᖅᑐᖓ ᐊᖏᔪᑦᓯᖅᐹᖑᒐᒪ ᑖᒃᑯᓂᖓ ᓄᑲᒃᑲᓂᑦ, ᑕᐃᒪ 
ᐊᑖᑕᓐᓂᑦ ᐃᑲᔪᖅᑕᐅᓱᑑᓚᐅᖅᑐᖓ ᑭᓯᐊᓂ ᓱᕕᖃᓚᐅᓐᖏᒻᒪᑦ. 
 
ᑕᐃᔅᓱᒪᓂ ᐅᖃᐅᑎᕙᓚᐅᖅᓱᓂᖓ ᐅᕙᖓᒎᖅ ᐃᓕᓐᓂᐊᕆᐊᕐᓂᐊᖏᒃᑯᒪ ᑕᐃᒃᑯᐊ ᑮᓇᐅᔭᓕᐊᒃᑲ ᓇᑲᑕᐅᓛᕐᒪᑕ 
ᑖᔅᓱᒥᖓ ᓴᐱᕈᑎᖃᖅᑐᓂ. ᑕᐃᒃᑯᓂᖓ ᒐᕙᒪᒃᑯᓐᓂᑦ ᖃᓄᐃᓕᐅᕈᓐᓇᓚᐅᖅᓯᒪᓐᖏᓇᑦᑕ, ᑕᒪᒃᑯᐊ ᓈᒻᒪᖏᑦᑐᑦ 
ᐊᐅᓚᑕᐅᔾᔪᑎᒋᓕᓚᐅᕋᑦᑎᒋᑦ ᑕᐃᒃᑯᐊ ᒐᕙᒪᒃᑯᑦ ᑕᒪᐅᖓ ᓄᓇᑦᑎᓐᓄᑦ ᐊᒻᒪ ᓄᓇᓕᕋᓛᖅᑎᓐᓄᑦ 
ᑎᑭᓕᖅᑎᓪᓗᒋᑦ. ᐅᖃᖅᑎᑦᑎᔩ, ᑕᐃᒪᐃᒐᓗᐊᖅᑎᓪᓗᒍ ᑖᒃᑯᐊ ᒐᕙᒪᒃᑯᑦ ᐅᖃᓕᓚᐅᕆᕗᑦ ᐅᕙᑎᓐᓂᑦ ᓲᕐᓗ 
ᓄᓇᓕᒻᒧᑦ ᐊᑕᐅᓯᕐᒧᑦ ᓅᒋᐊᖃᕋᑦᑕ, ᓅᒃᑲᖅᑕᐅᓕᓚᐅᕆᕗᒍᑦ ᓄᓇᓕᓐᓅᖅᑕᐅᑦᓱᑕ.  
 
ᐊᒻᒪ ᐃᒫᒃ ᐅᖃᐅᑎᔭᐅᑦᓱᑕ ᓱᓇᒥᒎᖅ ᐊᑭᓕᖅᓱᐃᓂᐊᓐᖏᑦᑐᒍᑦ, ᑭᓯᐊᓂᒎᖅ ᑖᓐᓇ ᐊᑭᓕᖅᓱᓂᐊᖅᑕᕗᑦ ᐃᓪᓗ 
ᐊᑐᖅᑐᐊᕐᓂᒃᑯᑦ $32-ᑖᓚᒎᖅ, $32-ᑖᓚᒎᖅ ᐊᓯᖃᕐᓂᐊᓐᖏᑦᑐᖅ ᑖᓐᓇ ᑕᐃᒫᒃ ᐅᖃᐅᑎᔭᐅᒍᑎᒋᓚᐅᖅᑕᕗᑦ 
ᑕᒫᓐᖓᑦ ᓄᓇᓕᓐᓅᖅᑎᑕᐅᒐᑦᑕ, ᓄᓇᓕᓐᓄᑦ ᓅᒃᑲᑦᑕ ᖃᓄᐃᓐᖏᑎᐊᖅᑎᓪᓗᑕ, ᐱᒍᓐᓇᓯᐊᖅᑎᓪᓗᑕ 
ᓅᑕᐅᓚᐅᖅᑐᒍᑦ ᐃᓪᓗᑖᕐᓂᐊᕋᑦᑕᒎᖅ, ᑭᓯᐊᓂ ᐊᑭᓕᖅᓱᐃᒋᐊᖃᕐᓂᐊᖅᑐᒍᑦ ᐃᓪᓗᓂᑦ, ᑭᓯᐊᓂ ᐊᓯᖏᒡᒎ 
ᐊᑭᖃᕐᓂᐊᓐᖏᑦᑐᑦ ᑕᐃᒪᐃᓕᐅᖅᑕᐅᓚᐅᖅᑐᒍᑦ ᑕᐃᒃᑯᓇᓐᖓᑦ ᐅᕙᑦᑎᓐᓂᑦ ᐊᐅᓚᑦᑎᓚᐅᖅᓯᒪᔪᓂᒃ. 
 
ᐅᖃᖅᑎᑦᑎᔩ, ᐊᒻᒪᓗ ᑕᐃᔅᓱᒪᓂ ᖃᐅᔨᒪᕗᖓ ᑖᒃᑯᐊ ᓄᓇᕗᑦᑖᖅᑎᓪᓗᑕ ᐊᒥᓱᑦ ᓂᕆᐅᓚᐅᕐᖓᑕ ᐱᔪᒪᔭᒥᓂᒃ, 
ᐱᔪᓐᓇᐅᑎᒥᓂᒃ ᑭᓯᐊᓂ ᑕᒪᓐᓇ ᐃᓚᖓᒍᑦ ᑕᐃᒪᐃᓚᐅᖅᐸᖏᑦᑐᖅ ᑕᐃᒃᑯᐊ ᓂᕆᐅᒋᓚᐅᖅᑕᖏᑦ ᑎᑭᓯᒪᖏᑦᑐᑦ. 
ᓲᕐᓗ ᐊᒥᓱᓂᒃ ᖃᐅᔨᒪᕙᓕᖅᑯᒍᑦ. ᑕᐃᒪᐃᒻᒪᑦ, ᐅᖃᖅᑎᑦᓯᔩ, ᑕᒪᓐᓇ ᐃᓄᐃᑦ ᐊᐅᓚᑕᐅᓂᕆᓯᒪᔭᖓ.  
 
ᐃᓚᖓᒍᑦ ᓈᒻᒪᔅᓯᒪᖏᑦᑐᖅ ᐊᒻᒪᓗ, ᐅᖃᖅᑎᑦᓯᔩ, ᑐᓴᕋᑦᑕᓕᕆᕗᒍᑦ ᐃᒃᑯᐊ ᑯᐸᐃᒥᐅᑦ ᐃᓕᑕᕆᔭᐅᔪᒻᒥᒻᒪᑦ as 
a Nation. ᐅᕙᒍᓪᓕ, ᓄᓇᖃᖅᑳᓚᐅᖅᑐᒍᑦ ᑕᒫᓂ ᓄᓇᖃᓚᐅᖅᑐᒍᑦ ᓱᒻᒪᓪᓕ ᓱᒻᒧᑭᐊᕐᓕ 
ᐃᓕᑕᕆᔭᐅᔪᒪᖏᓚᒍᑦ. ᐅᕙᒍᑦ ᑕᒐ ᑎᑭᑕᐅᓚᐅᖅᐳᒍᑦ ᑕᐃᒃᑯᓄᖓ ᐊᕙᓐᖓᑦ ᑕᕆᐅᓗ ᐊᑭᐊᓂᒃ. ᒫᓂ 
ᓄᓇᖃᑦᑎᓪᓗᑕ, ᑭᓯᐊᓂ ᑯᐸᐃ ᐃᓕᑕᕆᔭᐅᔪᒪᔪᖅ ᑖᒃᑯᓄᖓ ᒐᕙᒪᒃᑯᓐᓄᑦ, ᐅᕙᒍᑦ ᓱᓕ 
ᓂᓪᓕᕈᑕᐅᖏᑦᑐᒍᓪᓘᓐᓂᑦ, ᐊᐱᕆᔭᐅᖏᑦᑐᒍᓪᓘᓐᓃᑦ.  
 
ᑕᐃᒪᐃᒻᒪᑦ ᑖᓐᓇ ᓈᒻᒪᖏᑦᑐᒥᒃ ᑲᒪᒋᔭᐅᓯᒪᕗᒍᑦ ᐊᒻᒪᓗ ᑐᓴᕐᓇᓕᕐᒥᔪᖅ, ᖃᑦᑕᓕᕐᒥᔪᖅ,  

ᕿᒻᒦᑦ ᑐᖁᕋᖅᑕᐅᓂᕆᓚᐅᖅᑕᖓ ᑕᐃᒪᐃᓚᐅᖏᑦᑐᕉᖅ. ᑕᒪᓐᓇ ᓱᓕᓐᖏᑦᑐᖅ. ᑕᐃᒃᑯᐊ ᐃᓄᐃᑦ 
ᕿᒻᒥᖃᓚᐅᖅᑐᑦ. ᖃᐅᔨᒪᑦᓯᐊᕐᓚᐅᖅᑐᐃᓐ, ᐱᑐᑦᑐᐃᖁᔭᐅᓚᐅᖅᑐᓐ ᕿᒻᒥᒥᓂᒃ. ᕿᒻᒦᑦ ᐱᓚᐅᕈᒃ, 
ᑕᐃᒪᐃᓕᐅᖅᑕᐅᕙᓚᐅᖅᑐᓐ. ᑭᓯᐊᓂ ᑕᐃᒃᑯᐊ ᑐᓴᕐᓇᖃᑦᑕᓕᕐᒥᔪᑦ ᑕᐃᒪᐃᓕᐅᓚᐅᖏᑐᐃᒎᖅ.  
 
ᑖᓐᓇ ᒐᕙᒪᐃᑦ ᐊᐅᓚᑦᓯᓂᕆᓯᒪᔭᖓ ᐅᕙᑦᑎᓐᓂᒃ ᐊᖏᔪᒻᒪᕆᒻᒥᒃ ᓈᒻᒪᖏᑦᑐᖅ ᐊᒻᒪ ᐅᖃᐅᓯᕆᔭᐅᖅᑲᐅᒻᒥᔪᖅ 
ᒪᓕᒐᓕᐅᖅᑎᒧᓐ, James Seized 30, ᐃᒫᒃ ᐱᓂᕐᓗᒃᑕᐅᓂᕐᒧᑦ ᐅᕙᑦᑎᓐᓂᒃ ᐊᖏᔪᒥᒃ ᐊᒃᑐᐃᓂᖃᓚᖓᒻᒥᔪᖅ. 
ᐃᓛᒃ ᑕᐃᒃᓱᒪᓂ ᕿᒻᒥᕗᑦ ᑐᖁᕋᖅᑕᐅᓚᐅᔪᒻᒪᑕ ᑖᒃᑯᓂᖓ ᐅᖅᓱᐊᓗᒃᑐᖅᑐᓂᒃ, ᒑᓴᓖᑦᑐᖅᑐᓂᒃ 
ᐊᐅᓚᒍᑎᖃᓚᖓᓕᖅᑎᓪᓗᑕ. ᑭᓯᐊᓂ ᑖᒃᓱᒧᖓ ᐃᒻᒪᖄ ᐊᒃᑐᖅᑕᐅᓂᖃᕐᓂᐊᕐᒥᔪᒍᑦ ᒪᓕᒐᒃᓴᒧᑦ 30. 
ᐅᖃᖅᓯᒪᒻᒪᓐ ᐊᐴᑎᓗᐊᖅᑕᐃᓕᒪᓂᕐᒧᑦ ᐊᑐᒃᑲᐃᒋᐊᖃᓚᖓᒻᒪᑕ 2020 ᑎᑭᑦᑎᓪᓗᒍ. ᑕᒡᒐᓕ ᓱᓇᒥᒃ 
ᐊᑐᓛᓕᕆᕕᑕᑭᐊᖅ. ᑖᓐᓇ ᑕᐃᒪᐃᒻᒪᑦ, ᓈᒻᒪᓂᐊᖏᒻᒥᔪᖅ, ᐅᖃᖅᑏ.  
 
ᐅᖃᖅᑎᑦᓯᔩ, ᑕᕝᕗᖓ ᐅᖃᐅᓯᕆᔪᒪᖅᑲᐅᔭᕋ ᐊᒻᒪᓗ ᑭᓯᐊᓂ ᐅᐱᒍᓱᑉᐳᖓ ᓇᒦᒻᒪᖔᑦᑕ ᐅᓪᓗᒥ. ᑖᒃᑯᓄᖓ 
ᐅᖃᐅᓯᖃᕋᓗᐊᖅᓱᖓ ᐅᐱᒍᓱᑉᐳᖓ ᐅᓪᓗᒥ ᓇᒦᒪᖔᑦᑕ, ᐃᓄᐃᑦ. ᒪᓕᒐᓕᐅᖅᕕᖃᕈᓐᓇᓕᖅᑐᒍᑦ, 
ᐃᓱᒪᒋᔭᑦᑎᓐᓂᒃ ᐅᖃᕈᓐᓇᓕᖅᑐᒍᑦ. ᖃᓄᑐᐃᓐᓇᖅ ᐱᓕᕆᔪᓐᓇᓂᖅᓴᐅᓕᖅᑐᒍᑦ. ᒐᕙᒪᒃᑯᓐᓂᑦ 
ᐃᓕᕋᓱᓐᖏᓂᖅᓴᐅᓕᖅᑐᒍᑦ ᐊᒻᒪ ᑕᒪᑐᒥᖓ ᐊᐅᓚᒍᓐᓇᓕᖅᑐᒍᑦ.  
 
ᑖᓐᓇ ᑕᐃᒪᐃᑦᓱᒪᒐᓗᐊᖅᓱᑕ ᑕᒪᓐᓇ ᐅᐱᒋᐅᑎᒋᔭᕋ, ᐅᓪᓗᒥ ᐃᓄᐃᑦ ᓇᒦᒻᒪᖔᑕ ᑭᓯᐊᓂ ᒐᕙᒪᒃᑯᓐᓄᑦ 
ᐊᐅᓚᑕᐅᓂᕆᓯᒪᔭᕗᑦ ᓈᒻᒪᔭᓐᖏᒻᒪᑦ ᐃᓚᕗᑦ ᐋᓐᓂᖅᑕᐅᓯᒪᕗᒍᑦ ᐃᓗᒃᑯᑦ, ᐃᓱᒪᑦᑎᒍᑦ. ᓇᑯᕐᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑲᑦᑐᒃ. ᑲᑎᒪᔾᔪᑎᒃᓴᖅ 9. ᑭᐅᔾᔪᑎᑦ ᐅᖃᐅᓯᓐᖓᐅᑕᐅᓚᐅᖅᑐᓄᑦ. 
ᑲᑎᒪᔾᔪᑎᒃᓴᖅ 10. ᐊᑎᓕᐅᖅᓯᒪᔪᑦ ᑐᒃᓯᕋᐅᑏᑦ. ᑲᑎᒪᔾᔪᑎᒃᓴᖅ 11. ᐅᓂᒃᑳᖏᑦ ᑲᑎᒪᔨᕋᓛᑦ 
ᑲᑎᒪᔨᕋᓛᖑᑲᐃᓐᓇᑐᓪᓗ. ᒥᔅᑕ ᐲᑕᓴᓐ. 
 

ᑲᑎᒪᔾᔪᑎᒃᓴᖅ 11: ᑲᑎᒪᔨᕋᓛᓂᑦ ᐅᓂᒃᑳᑦ 
 
ᑲᑎᒪᔨᕋᓛᑦ ᐅᓂᒃᑳᖓᑦ 005 - 2(3): ᖃᓄᐃᓐᓂᕆᓕᖅᑕᖏᑦ ᓈᓴᖅᑕᐅᓚᐅᖅᑎᓪᓗᒋᑦ ᐃᖅᑲᓇᐃᔭᖅᑎᓄᑦ 

ᓇᓪᓕᐅᒃᑯᒪᓕᕆᔨᑦ ᑲᑎᒪᔨᖏᑦ ᓄᓇᑦᓯᐊᒥ ᐊᒻᒪ ᓄᓇᕗᒥ (ᐲᑕᓴᓐ) 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᒃᐳᖓ ᐅᓪᓗᒥ ᓴᖅᑭᑎᑦᑎᔪᓐᓇᕐᕋᒪ ᐅᓂᒃᑳᓕᐊᕆᔭᐅᓯᒪᔪᓂᒃ 
ᒐᕙᒪᒃᑯᑦ ᐊᐅᓚᑕᖏᓐᓄᑦ ᑲᑎᒪᔨᕋᓛᓄᑦ.  
 
ᑖᒃᑯᐊ ᐃᖅᑲᓇᐃᔭᕐᓗᓂ ᐋᓐᓂᖅᑐᓄᑦ ᓇᓪᓕᐅᒃᑯᒫᓕᕆᔨᒃᑯᑦ ᓄᓇᑦᓯᐊᕐᒥ, ᓄᓇᕗᒻᒥᓗ ᐱᑦᔪᑎᒋᓪᓗᒋᓐ. ᑖᒃᑯᐊ 
ᓇᓪᓕᐅᒃᑯᒫᓕᕆᔨᒃᑯᑦ ᓄᓇᕗᒻᒥᐅᓄᑦ, ᓄᓇᑦᓯᐊᕐᒥᐅᑕᓄᓪᓗ ᒐᕙᒪᒃᑯᓐᓂᑦ ᐱᒋᔭᐅᒻᒪᑕ. ᒪᓕᒐᓕᐅᖅᕕᑎᓐᓂ 
ᑲᑎᒪᔨᕋᓛᒃᑯᑦ ᒐᕙᒪᒃᑯᑦ ᐊᐅᓚᑕᖏᓐᓄᑦ ᐱᓕᕆᐊᖃᖃᑦᑕᕐᒪᑕ ᑖᒃᑯᓂᖓ ᓇᓪᓕᐅᒃᑯᒫᓕᕆᔨᒃᑯᑦ ᑲᑎᒪᔨᖏᓐᓂᒃ.  
 
ᒫᑦᓯ 2005-ᖑᑎᓪᓗᒍ ᑲᔪᓯᑎᑦᑎᓚᐅᖅᐳᒍᑦ ᐱᖁᔨᕗᖔᕈᑎᓂᒃ. ᑖᒃᑯᐊ ᑕᒪᖅᓯᒪᔪᖅᓯᐅᑎᖅᔪᐊᖅ  
ᕿᒥᕐᕈᓂᐊᕐᓂᖓᓄᑦ ᑖᒃᑯᐊ ᑲᑎᒪᔨᖏᓐᓂᒃ ᖃᓄᐃᓕᐅᕈᑎᖃᖅᓯᒪᓂᖏᓐᓂᓪᓗ. ᑕᒪᓐᓇ 
ᐱᖁᔨᕗᖔᕈᑕᐅᓚᐅᖅᑐᖅ ᐊᖏᖅᑕᐅᓕᒫᓚᐅᖅᓱᓂ ᑲᑎᒪᔨᓕᒫᓄᑦ.  
 
ᐃᖅᑲᐅᒪᔪᒃᓴᐅᕗᑎᑦ ᐅᖃᖅᑏ ᑲᑎᒪᔨᕋᓛᑦ ᐃᑲᔪᖅᑐᐃᓚᐅᕐᒪᑕ ᑕᒪᑐᒥᖓ ᑕᐃᒃᓱᒪᓂ ᑲᑎᒪᔨᕋᓛᑦ 
ᐃᓕᓴᖅᓯᓯᒪᓚᐅᕐᒪᑕ ᑕᒪᒃᑯᓂᖓ ᐱᔾᔪᑎᒋᔭᐅᔪᓂᑦ ᐊᑯᐅᖏᓕᐅᕈᑎᒋᔭᐅᔪᓂᑦ ᓄᓇᑦᓯᐊᕐᒥᐅᑕᐅᔪᓄᑦ 
ᐊᐅᓚᑦᓯᓂᖏᓐᓄᑦ ᑕᒪᑐᒥᖓ, ᑭᓯᐊᓂ ᑲᑎᒪᔨᐅᔪᑦ ᖃᐅᔨᒪᓚᐅᖅᐳᑦ ᕿᒥᕈᑉᐸᑕ ᑮᓇᐅᔭᓂᑦ  

ᑐᑭᓯᒍᑎᒃᓴᐃᑦ ᐊᑐᖅᑕᐅᔪᓐᓇᓂᐊᕐᒪᑕ ᒐᕙᒪᒃᑯᓐᓄᑦ ᒪᓕᒐᓕᐅᖅᑎᓄᓪᓗ ᓄᓇᑦᓯᐊᒥ ᓄᓇᕗᒻᒥᓗ. 
 
ᐃᖅᑲᐅᒪᔪᒃᓴᐅᕗᑎᓪᓗ ᑕᒪᒃᑯᐊ ᑕᒪᖅᓯᒪᔪᖅᓯᐅᑎᖅᔪᐊᖅ ᐅᖃᐅᓯᖃᓚᐅᕐᒪᑕ ᑕᒪᑐᒥᖓ ᔪᓂ 14, 2006-
ᖑᑎᓪᓗᒍ. 
 
ᑲᑎᒪᔨᕋᓛᑦ ᒐᕙᒪᒃᑯᑦ ᐊᐅᓚᑕᖏᓐᓄᑦ ᓄᓇᑦᓯᐊᒥ ᐅᓪᓗᓂ ᐱᖓᓱᓂᑦ ᑲᑎᒪᓚᐅᖅᓯᒪᒻᒪᑕ 
ᑕᒻᒪᖅᓯᒪᔪᖅᓯᐅᑎᖅᔪᐊᖅ ᑲᑎᒪᑎᑦᑎᑎᓪᓗᒍ ᐊᕐᕌᒍᒥ.  
 
ᑕᐃᒪ ᑲᑎᒪᖃᑕᐅᓂᐊᕆᓪᓗᓂ ᑲᑎᒪᖃᑕᐅᓂᐊᕆᓪᓗᑕ ᑭᒡᒐᖅᑐᐃᓗᑕ ᐅᕙᑦᑎᓐᓂ ᐃᒪᓐᓇ ᖁᕕᐊᓱᑉᐳᖓ ᐃᒪᓐᓇ 
ᑲᑐᔾᔨᖃᑎᒌᒍᑎᒋᓚᐅᕋᑦᑎᒍ ᑲᑎᒪᔨᕋᓛᖑᓪᓗᑕ ᓄᓇᕗᒻᒥᐅᑦ ᓄᓇᑦᓯᐊᖅᒥᐅᑕᐅᔪᓪᓗ ᖁᔭᓐᓇᒦᕈᒪᓪᓗᒋᓪᓗ. 
 
ᐅᖃᖅᑏ, ᐅᓪᓗᑦ ᑖᒃᑯᐊ ᐱᖓᓱᑦ ᑲᑎᒪᑎᑦᑎᒍᑎᒋᔭᐅᓚᐅᖅᑐᑦ ᑲᔪᓯᑦᑎᐊᓚᐅᖅᓯᒪᒻᒪᑕ ᑕᒪᖅᓯᒪᔪᖅᓯᐅᑎᖅᔪᐊᕐᓗ 
ᓴᖅᑭᖃᑦᑕᖅᑐᓂ ᑲᑎᒪᔨᕋᓛᒃᑯᓐᓄᑦ ᐅᓂᒃᑳᕆᐊᖅᑐᖅᓯᒪᓪᓗᓂ ᑖᒃᑯᐊ ᐅᑯᐊᖑᓚᐅᕐᒪᑕ. ᓲᕐᓗ 
ᓇᓪᓕᐅᒃᑯᒫᓕᕆᔨᒃᑯᑦ ᑲᑎᒪᔨᖏᑦ ᐃᖅᑲᓴᐃᔭᖅᑎᖏᓪᓗ ᓇᓪᓕᐅᒃᑯᒫᓕᕆᔨᒃᑯᑦ ᐃᒃᓯᕙᐅᑕᕆᔭᐅᔪᓪᓗ 
ᐊᔪᐃᓐᓈᑎᑦᑎᔨᐅᔪᓄᑦ ᐊᒻᒪᓗᑦᑕᐅᖅ ᖃᐅᔨᒪᑎᒋᔭᐅᔪᖅ ᐊᒻᒪᓗ ᓄᓇᑦᓯᐊᒥ ᓇᓪᓕᐅᒃᑯᒫᓕᕆᔨᒃᑯᑦ ᑲᑎᒪᔨᖏᑕ 
ᒥᓂᔅᑕᖓᑦ. 
 
ᑲᑎᒪᑎᑦᑎᓪᓗᒋᑦ ᑲᑎᒪᔨᕋᓛᑦ ᐊᐱᖅᓱᖃᑦᑕᓚᐅᖅᓯᒪᕗᑦ ᖃᓄᑐᐃᓐᓇᕐᓗ ᐋᖅᑭᑉᐹᓪᓕᕈᑕᐅᔪᒃᓴᓂᑦ 
ᐅᖃᑎᖃᖃᑦᑕᕐᖢᑎ.  
 
ᐊᒃᑑᐸ 26, 2006-ᖑᑎᓪᓗᒍ, ᑲᑎᒪᔨᕋᓛᑦ ᓴᖅᑭᑦᑎᓚᐅᖅᓯᒪᔪᑦ ᐅᓂᒃᑳᓕᐊᒥᓂᒃ ᓄᓇᑦᓯᐊᕐᒥᐅᑦ 
ᒪᓕᒐᓕᐅᕐᕕᐊᓄᑦ.  ᐅᓂᒃᑳᑦ ᑲᑎᓕᒫᕐᓗᒋᑦ 9-ᓂᒃ ᐊᑐᓕᖁᔭᓕᐅᖅᓯᒪᓚᐅᖅᑐᑦ ᐱᕐᔪᐊᓂᒃ ᐱᔾᔪᑎᓕᖕᓂᒃ.  ᐅᑯᐊ 
ᐃᓚᓕᐅᔾᔭᐅᓯᒪᓚᐅᖅᑐᑦ: 
 
• ᓱᒃᑲᔾᔫᒥᔪᒃᑯᑦ ᐱᓕᕆᐊᕆᔭᐅᖃᑦᑕᕐᓗᑎᒃ ᐊᑯᓂᓗᐊᖅ ᐋᖅᑭᒃᑕᐅᓇᓱᒃᓯᒪᔪᑦ ᐊᒻᒪᓗ ᐊᔪᐃᓐᓈᖃᖅᑐᑦ 

ᓈᓚᒃᑕᐅᓂᐊᕐᓂᖏᑦᑕ ᐱᔭᕇᖅᑕᕐᕕᖏᑦ ᐱᐅᓯᒋᐊᖅᑕᐅᒃᑲᓐᓂᕐᓗᑎᒃ; 
 
• ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᖅᓯᒪᓂᖏᓐᓄᑦ ᑲᑎᒪᔩᑦ ᐋᖅᑭᒃᓯᔭᕆᐊᖃᖅᑐᑦ ᐊᐅᓚᔾᔭᐃᒋᐊᕈᑏᑦ 

ᐸᕐᓇᐅᑎᖏᓐᓂᒃ ᑲᒪᒋᔭᐅᔪᓐᓇᕐᓂᐊᕐᒪᑕ ᑕᒻᒪᖅᓯᒪᔪᖅᓯᐅᖅᑎᕐᔪᐊᑉ ᑕᒻᒪᖅᓯᒪᔪᖅᓯᐅᕐᓗᓂ 
ᐊᑐᓕᖁᔭᓕᐊᕆᓚᐅᖅᑕᖏᑦ; 

 
• ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᖅᓯᒪᓂᖏᓐᓄᑦ ᑲᑎᒪᔩᑦ ᐊᔪᐃᓐᓈᕆᔨᖏᑦᑕ ᑎᑎᕋᕐᕕᖏᑦ ᓇᓃᓐᓂᐊᕐᒪᖔᖏᑦ 

ᐊᒻᒪᓗ ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᖅᓯᒪᓂᖏᓐᓄᑦ ᑲᑎᒪᔩᑦ ᐊᐅᓚᑕᐅᓂᖏᑦ ᑲᑎᓐᖓᓐᖏᑦᑐᒦᑎᑕᐅᓂᖏᑦ;  
 
• ᐱᖁᔭᕐᔪᐊᑦ ᐋᖅᑭᒋᐊᖅᑕᐅᓂᐊᕐᓂᖏᑦᑕ ᐱᕐᔪᐊᖑᓂᖓ, ᑐᑭᓯᓇᖅᓯᒃᑲᓐᓂᕐᓂᐊᕐᒪᑦ ᐃᖅᑲᓇᐃᔭᖅᑏᑦ 

ᓇᓪᓕᒃᑯᒫᖅᓯᒪᓂᖏᓐᓄᑦ ᑲᑎᒪᔩᑦ ᐱᔭᒃᓴᖅᑖᕆᓯᒪᔭᖏᑦᑕ ᒥᒃᓵᓅᖓᔪᑦ ᐱᔾᔪᑎᖃᖅᑎᓪᓗᒋᑦ 
ᐱᔭᒃᓴᖅᑖᖅᑎᑕᐅᓯᒪᓂᖏᑦ ᐃᑲᔪᖅᑐᒃᓴᐅᓪᓗᑎᒃ ᐋᓐᓂᖅᓯᒪᔪᓂᒃ ᐃᖅᑲᓇᐃᔭᖅᑎᓂᒃ; 

 
• ᐃᖅᑲᓇᐃᔭᖅᑎᓄᑦ ᖃᐅᔨᒪᔨᑕᕆᔭᐅᔪᑦ ᐊᒻᒪᓗ ᐃᖅᑲᓇᐃᔭᖅᑏᑦ ᖃᐅᔨᒪᔨᑕᖓᑦᑕ ᐃᑲᔪᖅᑎᖓ 

ᓴᓇᕐᕈᑎᖃᐅᑦᑎᐊᕐᓗᑎᒃ ᐃᑲᔪᕈᓐᓇᕐᓂᐊᕐᒪᑕ ᐋᓐᓂᖅᓯᒪᔪᓂᒃ ᐃᖅᑲᓇᐃᔭᖅᑎᓂᒃ 
ᐋᖅᑭᒃᑕᐅᔪᓐᓇᖃᑦᑕᕐᓂᐊᕐᒪᑕ ᑭᓐᖒᒪᔭᖏᑦ;  ᐊᒻᒪᓗ 

• ᐱᔭᒃᓴᖅᑖᖅᑎᑕᐅᓯᒪᔪᑦ ᒥᓂᔅᑕᐃᑦ ᐃᖅᑲᓇᐃᔭᖃᑎᖃᕐᓗᑎᒃ ᑲᑎᒪᔨᓂᒃ ᐊᖅᑭᒃᓱᐃᔪᓐᓇᕐᓂᐊᕐᒪᑕ 
ᓇᓖᕌᕈᑎᓂᒃ ᑲᒪᒋᔭᐅᕌᓂᒍᓐᓇᕐᓂᐊᕐᒪᑕ ᓘᒃᑖᑦ ᐃᓱᒪᓕᐊᕆᔭᒥᑎᒍᑦ ᐊᖏᖃᑎᒌᒍᑎᖃᕈᓐᓃᕌᖓᑕ. 

 
ᓈᒻᒪᒃᓯᒃᐸᑦ, ᐃᓄᓕᒫᖅᑎᑦᑎᑎᓪᓗᒋᑦ ᐅᖃᐅᓯᕆᔭᐅᖃᑦᑕᓚᐅᖅᑐᑦ ᑎᑎᖅᑲᖏᓐᓂᒃ ᓴᖅᑭᑦᑎᓂᐊᖅᑐᖓ ᐊᒻᒪᓗ 
ᓄᓇᑦᓯᐊᕐᒥᐅᑦ ᑲᑎᒪᔨᕋᓛᖏᑦᑕ ᐅᓂᒃᑳᓕᐊᖏᓐᓂᒃ ᑐᓴᐅᒪᓂᐊᕐᒪᑕ ᒪᓕᒐᓕᐅᖅᑏᑦ.  ᒥᓂᔅᑕ 
ᐱᔭᒃᓴᖅᑖᖅᑎᑕᐅᓯᒪᔪᖅ ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᖅᓯᒪᓂᖏᑦᑕ ᑲᑎᒪᔨᖏᓐᓂᒃ ᐊᔭᐅᖅᑐᖅᐸᕋ, 
ᕿᒥᕐᕈᓇᒃᑕᐅᑦᑎᐊᖁᓪᓗᒋᑦ ᖃᐅᔨᔭᖏᑦ ᐊᒻᒪᓗ ᐅᓂᒃᑳᑦ ᐃᓗᐊᓃᑦᑐᑦ ᐊᑐᓕᖁᔭᖏᓐᓂᒃ, ᐊᒃᓱᐊᓗᒃ 
ᐊᑑᑎᖃᓈᕆᓂᐊᖅᑰᕐᒪᒋᑦ. 
 
ᑎᑎᕋᖅᑕᐅᓯᒪᓂᐊᕐᒪᑦ, ᑲᑎᒪᔨᕋᓛᖁᑎᕗᑦ ᐃᑲᔪᖅᓱᐃᔪᑦ ᐅᓂᒃᑳᑦ ᐃᓗᐊᓃᑦᑐᓂᒃ ᐊᑐᓕᖁᔭᓕᐊᕆᔭᐅᓯᒪᔪᓂᒃ.  
ᑎᑎᕋᖅᑕᐅᓯᒪᓂᐊᕐᒥᖕᒪᑦ ᒐᕙᒪᒃᑯᑦ ᑲᑎᒪᔨᕋᓛᓄᑦ ᑭᐅᔾᔪᑎᖏᑦ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᔭᕆᐊᖃᕐᓂᐊᖅᑐᑦ 
ᐅᓪᓗᑦ 120 ᑐᖔᓂ.  ᑖᒃᑯᐊ ᑎᑎᖅᑲᑦ ᕿᒥᕐᕈᓇᒃᑕᐅᑦᑎᐊᕐᓂᐊᖅᑐᒃᓴᐅᕗᑦ ᒪᓕᒐᓕᐅᖅᑎᓄᑦ ᑕᒪᒃᑮᖕᓂ 
ᓄᓇᕗᒻᒥ ᓄᓇᑦᓯᐊᕐᒥᓗ. 
 
ᐅᖃᖅᑏ, ᐱᕕᖃᕐᓂᓐᓂ ᓇᓗᓇᐃᖅᓯᔪᒪᔪᖓ ᒫᓐᓇᕈᓗᒃ ᑎᒃᑯᐊᖅᑕᐅᓵᓚᐅᕐᓂᖓ ᐊᑏᒪ ᕼᐊᓪᓚᕆᒃ, 
ᐃᖅᑲᓇᐃᔭᖅᑎᓄᑦ ᖃᐅᔨᒪᔨᑕᕆᔭᐅᔪᒧᑦ ᐃᑲᔪᖅᑎᓐᖑᓚᐅᕐᓂᖓᓂᒃ ᓄᓇᕗᒻᒥ.  ᐊᑏᒪ ᖃᐅᔨᒪᔭᐅᑦᑎᐊᖅᑐᖅ 
ᑖᒃᑯᓄᖓ ᒪᓕᒐᓕᐅᖅᑎᓄᑦ, ᐊᒻᒪᓗ ᐃᖅᑲᓇᐃᔭᑦᑎᐊᖁᓇᖅᐳᖅ.  
 
>>ᐸᑦᑕᑐᖅᑐᑦ 
 
ᓄᓇᑦᓯᐊᕐᒥᐅᑦ ᒪᓕᒐᓕᐅᖅᑎᐅᖃᑎᒃᑲ ᐅᖃᖃᑎᒋᓪᓗᒋᑦ, ᐊᖏᖃᑎᒌᓚᐅᖅᑐᒍᑦ ᑕᒪᒃᑮᒃ ᒐᕙᒪᒃᑯᑦ 
ᓴᖅᑭᑦᑎᖃᑦᑕᕆᐊᖃᖁᓪᓗᒋᑦ ᐃᖅᑲᓇᐃᔭᖅᑎᓄᑦ ᖃᐅᔨᒪᔨᑕᕆᔭᐅᔫᑉ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ 
ᒐᕙᒪᖃᕐᕕᑦᑎᓐᓂ. 
 
ᐅᖃᖅᑏ, ᓂᕆᐅᒃᑐᒍᑦ ᐊᑕᐅᓯᐅᓐᖏᑦᑐᓂᒃ ᐊᖏᔫᑎᓂᒃ ᐋᖅᑭᒋᐊᖅᑕᐅᓂᐊᕐᓂᖓᓂᒃ ᐃᖅᑲᓇᐃᔭᖅᑏᑦ 
ᐊᑭᓕᖅᓱᖅᑕᐅᓂᖏᓐᓄᑦ ᐱᖁᔭᕐᔪᐊᖅ ᑕᒪᒃᑮᖕᓂ ᒪᓕᒐᓕᐅᕐᕕᖕᓂ 2007-ᐅᓕᖅᐸᑦ.  ᑖᒃᑯᐊ ᐋᖅᑭᒋᐊᖅᓯᔾᔪᑏᑦ 
ᑐᓐᓂᖅᑯᑕᐅᓂᐊᖅᑐᑦ ᐅᑯᓄᖓ ᑲᑎᒪᔨᕋᓛᓄᑦ ᕿᒥᕐᕈᓇᒃᑕᐅᔪᓐᓇᕐᓂᐊᕐᒪᑕ.  ᓂᕆᐅᒃᑐᖓ ᑲᑎᒪᔨᕋᓛᑦ 
ᑕᒪᒃᑮᖕᓄᑦ ᒪᓕᒐᓕᐅᕐᕖᖕᓄᑦ ᐃᖅᑲᓇᐃᔭᖃᑎᒌᖕᓂᐊᕐᓂᖏᓐᓂᒃ, ᐊᔪᕐᓇᓐᖏᑦᑕᕌᖓᑦ, ᕿᒥᕐᕈᓇᓕᕈᑎᒃ ᑖᒃᑯᓂᖓ 
ᐱᖁᔭᒃᓴᓐᖑᖅᑎᑕᐅᔪᒪᔪᓂᒃ. 
 
ᐱᖁᔨᕗᖓ ᑲᑎᒪᔨᕋᓛᑦ ᐅᓂᒃᑳᖏᑦ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᖁᓪᓗᒋᑦ. 
 
ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐱᑕᓴᓐ. ᐊᖏᖅᐱᓰ ᑖᒃᑯᐊ ᐊᖏᖅᑕᐅᖁᓪᓗᒋᑦ ᐅᓂᒃᑳᕆᔭᖏᑦ 
ᑲᑎᒪᔨᕋᓛᓄᑦ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔾᔪᑎᔅᓴᐃᑦ 11. ᐅᓂᒃᑳᓕᐊᖏᑦ ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ. 
ᑲᑎᒪᔾᔪᑎᒃᓴᖅ 12. ᐅᓂᒃᑳᓕᐊᖏᑦ ᑲᑎᒪᔨᕋᓛᑦ ᖁᒥᕐᕈᓚᐅᖅᑎᓪᓗᒋᑦ ᐱᖁᔭᒃᓴᓂᒃ. ᑲᑎᒪᔾᔪᑎᒃᓴᖅ 13. 
ᓴᖅᑭᑕᐅᓂᖏᑦ ᑎᑎᖅᑲᐃᑦ. ᒪᓕᒐᓕᐅᖅᑎ ᖁᑦᑎᑦᑐᒧᑦ, ᒥᔅᑕ ᐹᓇᐸᔅ. 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᔪᑦ ᑎᑎᖅᑲᐃᑦ 

 
ᓴᖅᑭᖅᑎᑕᐅᔪᖅ ᑎᑎᖅᑲᒃ 191 - 2(3): ᑎᑎᖅᑲᒃ ᐃᒃᐱᐊᖅᔫᑉ ᕼᐋᒻᓚᖓᓂᒃ ᐸᓖᓯᒃᑯᑦ ᐊᖓᔪᖅᑳᖓᓐᓄᑦ 

(ᐹᓇᐸᔅ) 
ᐹᓇᐸᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓴᖅᑮᔪᒪᔪᖓ ᕼᐋᒻᒪᓚᒃᑯᖏᓐᓂᑦ ᐃᑉᐱᐊᕐᔪᒻᒥᑦ ᐸᓖᓯᒃᑯᑦ 
ᐊᖏᔪᖅᑳᒻᒪᕆᖓᓐᓄᑦ, ᐸᓖᓯᒃᑯᓐᓂᑦ ᐅᓐᓄᒃᑯᑦ ᐅᐊᑦᑎᔭᐅᓂᖅᓴᐅᖁᓪᓗᒋᑦ ᓄᓇᓕᓐᓂᑦ. ᑕᐃᒪᓕ ᓂᕆᐅᑉᐳᖓ 
ᒪᓕᒐᓕᕆᔨᒃᑯᑦ ᐃᑲᔪᖅᑐᐃᔪᓐᓇᖁᓪᓗᒋᑦ ᑭᖑᓪᓕᕐᒥᑦ ᐋᔩᖃᑎᖃᓕᕐᒥᑉᐸᑕ ᐸᓖᓯᓕᕆᓂᕐᒧᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐹᓇᐸᔅ. ᑖᒃᑯᐊ ᓴᖅᑭᑕᖏᑦ ᒪᐅᓐᖓᖅᑕᐅᓚᐅᕐᒥᓕᑦ. ᑲᑎᒪᔾᔪᑎᒃᓴᖅ 13. 
ᓴᖅᑭᑕᐅᓂᖏᑦ ᑎᑎᖅᑲᐃᑦ. ᒪᓕᒐᓕᐅᖅᑎ ᐃᖃᓗᑦᑑᑦᑎᐊᒧᑦ, ᒥᔅᑕ ᐲᑕᓴᓐ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 192 - 2(3): ᐃᓄᓕᒫᓂᑦ ᑲᑎᒪᑎᑦᑎᓂᕐᒥ ᑲᑎᒪᐅᑎᒥᓃᑦ ᖃᐅᔨᓴᖅᑎᒻᒪᕆᐅᑉ 

ᐅᓂᒃᑳᖓᓐᓂᑦ ᐃᖅᑲᓇᐃᔭᖅᑎᓄᑦ ᐋᓐᓂᖅᑐᓕᕆᔨᒃᑯᓐᓄᑦ ᓄᓇᑦᑎᐊᕐᒧᑦ ᐊᒻᒪ ᓄᓇᕘᒧᑦ (ᐲᑕᓴᓐ) 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑲᐅᒐᒪ ᐅᓂᒃᑳᑎᓪᓗᖓ ᓴᖅᑮᔪᒪᔪᖓ ᑎᑎᖅᑲᐅᔪᓂᒃ 
ᓈᓚᓐᓂᖃᖅᑎᓪᓗᒋᑦ ᑕᐃᔅᓱᒧᖓ ᑕᒻᒪᖅᓯᒪᔪᖅᓯᐅᖅᑎᕐᔪᐊᖑᔪᒧᑦ ᑕᐃᑲᓂ ᐃᖅᑲᓇᐃᔭᖅᑎᒥᑦ ᐋᓐᓂᖅᑐᖃᖅᑲᑦ 
ᓇᓪᓕᐅᒃᑯᒫᓕᕆᔨᒃᑯᓐᓂᑦ ᔭᓗᓇᐃᒥ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ):ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒪᐅᓐᖓᖅᑕᐅᓚᐅᕐᒥᓕᑦ. ᐅᖁᒪᐃᑦᑐᕈᓘᕙᓪᓚᐃᔪᓄᑯᐊ. 
ᖁᔭᓐᓇᒦᒃ, ᒥᔅᑕ ᐲᑕᓴᓐ. ᓴᖅᑭᑕᐅᓂᖏᑦ ᑎᑎᖅᑲᐃᑦ. ᒥᓂᔅᑕ ᐊᒡᓘᒃᑲᖅ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 193 - 2(3): ᐃᓄᓐᓂᑦ ᖃᓄᐃᓐᖏᓯᐊᕐᓂᕐᒧᑦ ᐱᓇᓱᐊᒐᐃᑦ ᓄᓇᕘᒥ 2004-05 

(ᐊᒡᓘᒃᑲᖅ) 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᑉᐳᖓ ᓴᖅᑭᑎᑦᑎᒋᐊᔅᓴ ᓄᑖᖑᔪᒥᑦ 
ᐋᓐᓂᐊᖅᑐᓕᕆᔨᒃᑯᓐᓂᑦ ᓄᓇᕗᓪᓗ ᒐᕙᒪᒃᑯᓐᓂᑦ ᐃᓄᐃᑦ ᖃᓄᐃᓐᖏᑦᑎᐊᕐᓂᖏᓐᓄᑦ ᐱᓕᕆᔾᔪᑎᐅᔪᑦ ᓄᓇᕗᒻᒥ 
2004-05. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᑲᑎᒪᔾᔪᑎᒃᓴᖅ 13. ᓴᖅᑭᑕᐅᓂᖏᑦ ᑎᑎᖅᑲᐃᑦ. ᓯᕗᓕᖅᑎ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 194 - 2(3): ᓇᐃᓈᖅᓯᒪᔪᖅ ᐊᐃᑉᐹᓂᒃ ᕿᒥᕐᕈᓂᐅᓚᐅᖅᑐᒥᒃ ᓄᓇᕘᒥ 

ᓄᓇᑖᕈᑎᒧᑦ 1998-2005 (ᐅᑲᓕᖅ) 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᑯᐊ ᐅᖁᒪᐃᑦᑐᑲᓪᓚᕈᓘᒻᒪᑕ. (ᑐᓵᔨᑎᒍᑦ): ᓴᖅᑮᔪᒪᔪᖓ 
ᐅᑯᓂᖓ ᑎᑎᖅᑲᐅᔪᓂᒃ ᐅᖁᒪᐃᑦᑐᕈᓗᓐᓂᒃ. ᓇᐃᓪᓕᒋᐊᖅᓯᒪᔪᑦ, ᓇᐃᓪᓕᒋᐊᖅᓯᒪᓇᓱᒻᒥᔫᒐᓗᐊᑦ… 
 
>>ᐃᓪᓚᖅᑐᑦ 

…ᐊᐃᑉᐸᖓᓂᑦ ᕿᒥᕐᕈᔭᐅᓂᖓᓂᑦ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᖑᔪᑦ 1998-2005-ᒧᑦ. 
ᐊᑕᖏᖅᑐᐊᓘᓐᓂᖅᑲᑕ ᑭᕕᒐᔅᓴᐅᒐᔭᓐᖏᑦᑐᑦ.  
 
>>ᐃᓪᓚᖅᑐᑦ 
 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑏ. ᓴᖅᑭᑕᒻᒪᑯᐊ ᐅᖁᒪᐃᑦᑐᒡᒍᑎᐊᓗᐃᑦ. ᖁᔭᓐᓇᒦᒃ. ᑎᑎᖅᑲᐃᑦ 
ᓴᖅᑭᑕᐅᓂᖏᑦ. ᒥᓂᔅᑕ ᓯᒪᐃᓚᒃ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 195 - 2(3): ᒐᕙᒪᒃᑯᑦ ᑎᒥᖁᑎᖏᓐᓂᑦ ᑲᑎᒪᔩᑦ ᐱᓕᕆᓂᖏᑕ ᐅᓂᒃᑳᖅ 

ᓄᕕᐱᕆ 1, 2005ᒥᑦ ᒫᑦᓯ 31, 2006ᒧᑦ (ᓯᒪᐃᓚᒃ) 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᑉᐳᖓ ᓴᖅᑮᒋᐊᔅᓴ ᑎᑎᖅᑲᒥᒃ 
ᒐᕙᒪᒃᑯᓐᓄᑦ ᑎᒥᖁᑎᒋᔭᐅᔪᓄᑦ ᑲᑎᒪᔨᐅᔪᑦ ᖃᓄᐃᓕᐅᕐᓂᖏᓐᓂᑦ ᐅᓂᒃᑳᖅ ᐊᕐᕌᒍ ᐃᓱᓕᓯᒪᔪᖅ ᒫᑦᓯ 31, 
2006. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 13. ᓴᖅᑭᑕᐅᓂᖏᑦ ᑎᑎᖅᑲᐃᑦ. ᒥᓂᔅᑕ ᐊᑭᓱᒃ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 196 - 2(3): ᒥᓂᔅᑕᐅᔪᑦ ᑲᑎᒪᓂᖏᓐᓄᑦ ᐅᓂᒃᑳᖅ ᐱᕈᖅᓯᐊᓕᕆᓂᕐᒧᑦ 

ᒐᕙᒪᑐᖃᒃᑯᑦ ᐊᒻᒪ ᐊᕕᑦᑐᖅᓯᒪᔪᑦ ᔫᓂ 2006, ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓐᓂᓗ (ᐊᑭᓱᒃ) 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓴᖅᑮᔪᒪᔪᖓ ᐅᑯᓂᖓ ᑎᑎᖅᑲᓂᒃ. ᑲᓇᑕᒥ 
ᐊᕕᑦᑐᖅᓯᒪᔪᓄᓪᓗ, ᐅᑭᐅᖅᑕᖅᑐᒧᓪᓗ ᒥᓂᔅᑕᐅᔪᑦ ᐅᓂᒃᑳᖏᑦ ᐱᕈᖅᓰᕕᓕᕆᓂᕐᒧᑦ ᔫᓂ 26-27, 2006-ᒥ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. (ᑐᓵᔨᑎᒍᑦ) ᓴᖅᑭᑕᐅᓂᖏᑦ ᑎᑎᖅᑲᐃᑦ. ᒥᓂᔅᑕ ᐲᑯ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 197 - 2(3): ᓄᓇᕘᒥ ᓯᓚᑦᑐᓴᕐᕕᒃᑯᑦ 2005ᒥ ᐃᓱᓕᒃᓯᒪᔪᓂᑦ ᖃᐅᔨᓴᐃᓂᖅ 

(ᐲᑯ) 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. Noah River-ᒥᑦ ᓯᓚᑦᑐᓴᕐᕕᒻᒥ ᐱᔭᕇᖅᐸᑦᑐᑦ 
ᖃᐅᔨᓴᖅᑕᐅᓂᖏᓐᓄᑦ. ᖁᔭᓐᓇᒦᒃ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 198 - 2(3): ᐊᕐᕌᒍᑕᒫᑦ ᐅᓂᒃᑳᖅ ᑐᓴᐅᒪᔾᔪᑎᓂᑦ ᐊᒻᒪ ᑲᓐᖑᓇᖅᑐᓕᕆᓂᕐᒧᑦ 

ᑲᒥᓴᓇᒥᒃ ᓄᓇᕘᒧᑦ 2005-06 (ᐅᖃᖅᑎ) 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᑖᓐᓇ ᐅᕿᑦᑐᑯᓘᕙᓪᓚᐃᔪᖅ. ᖁᔭᓐᓇᒦᒃ, ᒥᓂᔅᑕ. ᓴᖅᑭᑕᐅᓂᖏᑦ 
ᑎᑎᖅᑲᐃᑦ. ᒪᓕᓪᓗᒍ 68, ᑲᓐᖑᓇᖅᑐᓕᕆᓂᕐᒧᑦ, ᓴᖅᑮᒍᒪᔪᖓ 2005-06 ᐊᕐᕌᒍᑕᒫᖅᓯᐅᑏᑦ ᑐᑭᓯᒋᐊᕐᓂᕐᒧᑦ 
ᐊᒻᒪᓗ ᑲᓐᖑᓇᖅᑐᓕᕆᓂᕐᒧᑦ ᑲᒥᓴᓇᒥᑦ ᓄᓇᕘᒥ. 
 
ᖁᔭᓐᓇᒦᒃ. ᓴᖅᑭᑕᐅᓂᖏᑦ ᑎᑎᖅᑲᐃᑦ. ᑲᑎᒪᔾᔪᑎᒃᓴᖅ 14. ᖃᐅᔨᒃᑲᐃᔾᔪᑏᑦ ᐱᖁᔨᕗᖔᕐᓂᕐᒧᑦ. ᑲᑎᒪᔾᔪᑎᒃᓴᖅ 
15. ᖃᐅᔨᒃᑯᔾᔪᑏ ᐱᖁᔨᕗᖔᕐᓂᕐᒧᑦ ᓯᕗᓪᓕᖅᐹᒥᑦ ᐅᖃᓕᒫᖅᑕᐅᓂᖏᓐᓄᑦ ᐱᖁᔭᒃᓴᐃᑦ. ᑲᑎᒪᔾᔪᑎᒃᓴᖅ 16. 
ᐱᖁᔨᕗᖔᕈᑏᑦ. ᑲᑎᒪᔾᔪᑎᒃᓴᖅ 17. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ ᐱᖁᔭᒃᓴᐃᑦ. ᑲᑎᒪᔾᔪᑎᒃᓴᖅ 18. 
ᐊᐃᒃᐹᓂᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᒥᓂᔅᑐ ᓯᒪᐃᓚᒃ.  
 

ᑲᑎᒪᔾᔪᑎᒃᓴᖅ 18: ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

ᒪᓕᒐᒃᓴᖅ 28 - ᐊᑭᓕᑦᓴᐃᔭᖅᐸᓪᓕᐊᓂᕐᒧᑦ ᒪᓕᒐᖅ - ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐱᖁᔨᕘᖔ ᐊᐃᒃᐱᖅᑕᐅᓪᓗᖓ ᒪᓕᒐᒃᓴᖅ 28, 
ᐊᑭᓕᒃᓴᐃᔭᕐᓂᕐᒧᑦ ᓄᖑᑎᑦᑎᒐᓱᐊᕐᓂᕐᒧᑦ, ᐅᖃᓕᒫᖅᑕᐅᖁᓪᓗᒍ ᐊᐃᒃᐸᖓᓂᒃ.  
 
ᑖᒃᑯᐊ ᓯᒡᒐᓕᐊᑦ ᐊᑭᑦᑐᕆᐊᖅᑕᐅᓂᐊᕐᓂᖏᓐᓄᑦ ᐊᒻᒪ ᑭᓇᐅᔭᓕᐊᖑᔪᓄᑦ ᑕᒃᓯᔭᕐᓂᕐᒧᑦ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐱᖁᔨᕗᖔᕈᑦ ᓈᖕᒪᒃᑐᖅ. ᐱᔾᔪᑎᖓᓄᑦ ᐱᖁᔭᒃᓴᒧᑦ. ᒥᔅᑕ ᑐᑐ.  
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᒃᑎᐊᖅᑐᖓ ᐅᖃᐅᓯᖃᕆᐊᒃᓴᖅ ᐱᔾᔪᑎᖓᓄᑦ ᑕᑦᓱᒪ ᒪᓕᒃᓴᐅᑉ. 
ᓴᖅᑭᑕᐅᔪᖅ ᑕᖅᑲᒃᑯᓄᖓ ᓄᓇᕗᑦ ᒐᕙᒪᒃᑯᖏᑕ ᐊᑭᑦᑐᖃᓐᓂᖏᓐᓄᑦ. 
 
ᑕᐃᒪᓐᖓᑦ ᓄᓇᕗᑦ ᐱᒋᐊᓕᓚᐅᕐᓯᒪᒻᒪᑦ ᐃᐳᕈ 1, 1999, ᑮᓇᐅᔭᖃᓐᓂᕆᔭᕗᑦ ᐊᒥᓱᑦ ᐃᓛᒃ 
ᓇᓕᐊᓐᓄᕋᕈᓘᔭᖃᑦᑕᕐᖓᑦ ᐄ ᐊᒻᒪᓗ ᐃᒫᖃᐃ ᐊᓯᐅᑎᒍᓐᓇᒻᒪᕆᒃᑕᕗᑦ ᑕᒃᑯᓄᖓ ᐃᖏᕐᕋᔪᕈᓗᓐᓄᑦ 
ᐅᕝᕙᓘᓐᓃᑦ ᖃᔭᖅᑐᕋᓱᕐᓗᓂ ᒪᓕᖅᑐᐊᓗᖕᒥ.  
 
ᐅᖃᖅᑏ, ᐅᕙᖓ ᒪᓕᒐᓕᐅᕐᕕᖕᒦᓯᒪᓕᕋᒪ ᑐᓵᖃᑦᑕᖅᑐᖓ ᒥᓂᔅᑕᐅᔪ ᑮᓇᐅᔭᓕᕆᓂᕐᒧᑦ ᐅᖃᐅᓯᖃᖅᑎᓪᓗᒋᑦ 
ᑮᓇᐅᔭᓕᕆᔾᔪᑎᓂᒃ ᐃᓚᖏᒍᑦ ᑕᒪᒃᑯᐊ ᑐᓴᕐᓇᖃᑦᑕᕐᑐᑦ ᑮᓇᐅᔭᖅᑕᕈᑏᑦ ᐊᒥᓱᕈᕆᐊᖅᑐᑎᒃ ᒐᕙᒪᒃᑯᓪᓗ 
ᐱᔾᔪᑎᒃᓴᖃᖅᐸᒃᑐᑎᒃ ᐋᖅᑭᓱᐃᑦᑎᐊᕈᓐᓇᖅᑐᑎᒃ ᐱᔨᑦᑎᕈᑎᒋᐊᓂᖅᑕᒥᓂᒃ ᐱᓕᕆᔾᔪᑎᓂᓪᓗ ᐊᓯᐊᒍᓪᓗ 
ᐅᖃᐅᔾᔭᐅᕙᒃᑭᓪᓗᑕ ᐊᕐᖑᔫᒥᖁᔭᐅᓕᖅᑐᑕ ᐃᓚᖏᑦ ᐊᑐᓗᐊᖅᑐᐊᓗᓪᓗᑎᒃ ᐊᒻᒪᓗ ᓂᕆᐅᒋᔭᐅᔪᑦ 
ᑮᓇᐅᔭᖅᑕᖑᓂᐊᖅᑐᑦ ᓴᖅᑭᒃᐸᒐᑎᒃ. 
 
ᑕᐃᒪᓕ ᐅᑉᐱᕈᓱᓗᐊᖃᑦᑕᕈᓐᓃᕋᒪ ᑮᓇᐅᔭᑎᒍᑦ ᖃᓄᐃᓕᖓᓂᐅᔫᒐᓗᐊᓂᒃ ᒪᓕᒐᓕᐅᖅᑎᓪᓗ ᖃᐅᔨᒪᕗᑦ ᑕᒪᓐᓇ 
ᓄᓇᕗᖕᒧᑐᐃᓐᓈᖓᓐᖏᒻᒪᑦ ᑕᕝᕙᓂ ᐊᔾᔨᒋᓐᖏᑦᑐᐊᓗᖕᓂ ᐊᑐᕐᓂᓗᒃᓯᒪᔪᐊᓗᓐᓂᒃ ᑮᓇᐅᔭᓂ ᐊᑐᕙᒥ 
ᑐᓴᕐᓇᖃᑦᑕᕐᖓᑦ.  
 
ᐅᒃᐱᕈᓱᒃᑲᒪᓕ ᒪᓕᒐᓕᐅᖅᑎᐅᔪᑦ ᑲᓇᑕᒥ ᕿᒥᕐᕈᑲᓐᓂᕆᐊᖃᕐᖓᑕ ᒪᓕᒐᓕᐅᖅᑎᐅᔪᓂᒃ ᑮᓇᐅᔭᑎᒍᑦ 
ᖃᓄᐃᓕᖓᒻᒪᖔᑦ ᑲᓇᑕᒥ ᐊᒃᓱᐊᓗᒃ ᑕᒪᓐᓇ ᐱᐅᔪᖅ.  
 
ᐅᖃᖅᑏ, ᑖᓐᓇ ᐱᖁᔭᒃᓴᖅ ᓇᐃᑦᑐᑯᓘᒐᓗᐊᖅ ᐊᒃᓱᐊᓗᒃ ᐃᒃᐱᓇᕐᓂᖃᓐᓂᐊᖅᑐᖅ ᐅᕙᒍ ᐃᓄᖁᑎᖏᓐᓄᑦ.  
 
ᑖᓐᓇᓗ ᐅᖃᐅᓯᒃᓴᕆᔪᒪᓪᓗᒍ ᐃᓚᖓᒍᓪᓕ ᐃᒫᒃ ᑐᐊᕕᐊᒥᓂᐊᓘᔭᕐᖓᑦ ᓴᖅᑭᑕᐅᑲᓪᓚᑦᑐᐊᓗᓪᓗᓂᓗ. 
ᑕᑯᓚᐅᖅᓯᒪᓐᖏᒻᒪᕆᒃᑐᒍᑦ ᒐᕙᒪᒃᑯᑦ ᐸᕐᓇᒍᑎᒋᓂᐊᖅᑕᖏᓐᓂᒃ ᐊᑐᕐᓂᐊᖅᑕᖏᓐᓂᒃ ᕿᒥᕐᕈᑲᓐᓂᕈᒪᓂᐊᖅᑯᖓ 
ᐊᕐᕌᒎᓛᖅᑐᒥ ᕿᒥᕐᕈᓕᕐᒥᒍᑦᑕ ᑮᓇᐅᔭᓂᒃ ᐊᑐᖅᑐᒃᓴᓂᒃ. 
 
ᐅᖃᖅᑏ, ᐱᖁᔭᒃᓴᖅ ᒪᕐᕉᓐᓂᒃ ᐃᓗᓕᖃᓪᓗᐊᑕᕐᖓ ᐊᑭᑦᑐᕆᐊᒻᒪᕆᓐᓂᐊᓗᖏᓐᓂ ᑕᐸᑲᒧᑦ ᑕᒃᓯᔭᕈᑏᑦ ᐊᒻᒪᓗ 
100 ᐳᓴᓐ ᐊᑭᑦᑐᕆᐊᖅᑐᑦ ᑮᓇᐅᔭᓕᐊᓄᑦ ᑕᒃᓯᔭᖅᑕᐅᕙᒃᑐᑦ.  

ᐃᑲᔪᖅᑐᖅᑕᕋᓗᐊᕋᓕ ᑭᓯᐊᓂᓕ ᖃᐅᔨᒪᖁᔨᓪᓗᖓ ᑕᒃᑯᐊ ᒐᕙᒪᒃᑯ ᖃᓄᑎᒋ ᐃᒃᐱᓇᕐᓂᖃᓪᓚᕆᓂᐊᕐᒪᖔᑕ 
ᑮᓇᐅᔭᓕᐊᖏᓐᓄᑦ ᓂᐅᕕᖅᑕᐅᖃᑦᑕᓐᓂᖏᓪᓗ ᑕᑉᐸᑲᐅᔪᑦ ᐊᒻᒪᓗ ᒐᕙᒪᒃᑯᑦ ᑕᒃᓯᔭᕈᑎᖏᓐᓄᑦ ᓴᖅᖏᒻᒪᑕ 
ᓚᕆᓐᓂᐊᕐᒪᖔᑕ ᑮᓇᐅᔭᓕᐊᖏᓐᓄᑦ ᓂᐅᕕᖅᑕᐅᖃᑦᑕᕐᓂᖏᓪᓗ ᑕᑉᐸᑲᐅᔪᑦ ᐊᒻᒪᓗ ᒐᕙᒪᒃᑯᑦ ᑕᒃᓯᔭᕈᑎᖏᓐᓄᑦ 
ᓂᐅᕕᐊᒃᓴᖃᖃᑦᑕᓛᖅᑐᓴᐅᖏᒃᑲᓗᐊᖁᖅ ᑕᒪᒃᑯᓂᖓ ᓯᒡᒐᓕᐅᖑᔪᓂᒃ. 
 
ᐊᒻᒪᓗ ᑕᒃᑯᐊ ᒐᕙᒪᒃᑯᓐᓄᑦ ᐅᖃᕈᒪᕗᖓ ᑕᒃᑯᐊ ᑕᑉᐸᑲᐅᔪᓂᒃ ᓂᐅᕕᖅᑕᐅᕙᒃᑐᑦ ᐊᑭᑦᑐᕆᐊᓛᕐᒪᖔᑕ 
ᐅᕝᕙᓘᓐᓃᑦ ᐅᓄᓐᖓᕆᐊᕐᓗᑎᒃ ᐱᓗᐊᕐᑐᒥᒃ ᒐᕙᒪᒃᑯᑦ ᐅᖃᖅᐸᒻᒪᑕ ᑕᒪᒃᑯᐊ 
ᓄᖅᑲᖓᔾᔪᑕᐅᒃᑲᓐᓂᓕᕈᓐᓇᖓᑕᒎᖅ ᓯᒡᒐᓕᐊᒧᑦ.  
 
ᐄ ᐅᒃᐱᕈᓱᒃᑐᖓ ᑐᑭᓯᒋᐊᕈᑎᖃᕈᓐᓇᕐᖓᑕ ᐃᒃᐸᒃᓴᖅ ᐅᖃᐅᔾᔭᐅᕋᑕᓚᐅᕐᒥᔪᒍᑦ ᑕᕝᕙᓂ ᒪᓕᒐᓕᐅᕐᕕᖕᒥ 
ᐊᔾᔨᒌᓐᖏᑦᑐᓂᒃ ᐱᓕᕆᐊᖑᔪᓂᑦ ᖁᐊᖅᑎᓯᒪᔪᑦ 12 ᐳᓴᓐᒥᒃ ᑲᑦᑎᓐᓇᕈᕆᐊᖁᔨᔪᑦ. 
 
ᒐᕙᒪᒃᑯᑦ ᓇᓗᓇᐃᖅᓯᒋᐊᖃᕐᖓᑕ ᐱᑦᔪᑎᒋᓪᓚᕆᑦᑕᖓᓂᒃ ᐱᖁᔭᒃᓴᐅᔪᒥᒃ ᐊᑭᑦᑑᖃᓗᐊᖏᓐᓂᕐᒧᑦ. 
 
ᐅᖃᖅᑏ, ᐅᖃᖅᑲᓐᓂᕈᒪᔪᖓ ᑕᒪᑦᓱᒧᖓ ᑖᒃᓰᔭᕐᓂᕐᒧᑦ. ᓱᖅᑯᐃᓱᑦᑐᖅᓴᐅᒐᑦᓯ ᐅᖃᓚᐅᖅᓯᒪᒐᒪ ᒪᓕᒐᓕᐅᖅᑏᑦ 
ᐅᖃᐅᓯᖏᓐᓂ. ᑕᒫᓂ ᐊᔪᓕᕈᑕᐅᕙᒻᒥᔪᖅ ᓄᓇᕗᒻᒧᑦ ᑕᒪᒃᑯᓄᖓ ᓂᕿᑲᒻᒪᐅᔪᓄᑦ, ᓂᕿᒃᑎᐊᕙᐅᖏᑦᑐᓄᑦ. 
ᕿᒥᕐᕈᑲᓐᓂᖁᕙᒃᑲᓕ ᒐᕙᒪᒃᑯᑦ ᑕᕝᕗᓇ, ᖃᓄᖅ ᕿᒥᕐᕈᑲᓐᓂᕈᓐᓇᕐᒪᖔᑕ. ᑕᒪᓐᓇ ᐃᓱᒪᒋᓪᓗᒍ ᐊᐅᖓᒍᑦ 
ᓱᑲᖃᓗᐊᕐᓕᖅᑐᓐ, ᑭᒍᑎᓪᓗᐸᑦᑎᓘᓐᓃᑦ. ᑕᒪᒃᑯᐊ ᐊᑭᑦᑐᕈᑎᒻᒪᕆᐅᕙᒻᒪᑕ ᐋᓐᓂᐊᖅᑐᓕᕆᔨᒃᑯᓐᓂᑦ. 
 
ᐅᖃᖅᑏ, ᒪᓕᒐᒃᓴᖅ 28, ᑕᐃᒃᑯᐊ ᑮᓇᐅᔾᔭᔅᓵᖑᔪᓄᑦ, ᑖᒃᓰᔭᖅᕕᐅᕙᑦᑐᑦ ᓴᖅᑭᓚᐅᕐᒪᑕ. ᑖᓐᓇ 
ᓴᖅᑭᑕᐅᓚᐅᖅᓯᒪᔪᖅ ᓄᓇᑦᓯᐊᑉ ᒐᕙᒪᒃᑯᖏᓐᓂᒃ 1993-ᒥ ᓄᑦᑎᕆᑎᓪᓗᒋᑦ ᐊᕕᑦᑐᖅᓯᒪᔪᓄᑦ ᐅᑭᐅᖅᑕᖅᑐᒥᓗ 
ᐊᕕᑦᑐᖅᓯᒪᔪᓄᑦ ᐊᒻᒪᓗ ᑕᒪᓐᓇ ᑎᒍᑐᐃᓐᓇᓚᐅᖅᓯᒪᒐᑦᑎᒍ 1999-ᖑᑎᓪᓗᒍ.  
 
ᐅᓪᓗᒥᒧᓐ ᖃᐅᔨᒐᓱᓪᓚᕆᖅᐸᓪᓚᐃᓚᐅᖅᓯᒪᖏᑦᑐᑦ ᖃᓄᑎᒋᑦ ᑕᒪᓐᓇ ᑖᒃᓰᔭᕐᓂᖅ ᐃᑉᐱᓇᕐᓂᖃᖅᓯᒪᒻᒪᖔᖅ 
ᑕᐃᒃᓱᒧᖓ ᐱᑦᔪᑎᒋᒋᐊᓐᖓᕋᓱᓚᐅᖅᓯᒪᔭᕋᓗᐊᕐᖓᓂᒃ. ᒫᓐᒥᐅᑕᐅᖏᑦᑐᑦ ᐃᖅᑲᓇᐃᔭᖅᑎᓪᓗᒋᑦ ᒫᓂ.  
 
ᑕᐃᒪᓕ ᐃᓱᒪᕗᖓ ᒐᕙᒪᒃᑯᑦ ᕿᒥᕐᕈᓂᐊᕐᖓᑕ ᐱᖁᔭᒃᓴᒥᒃ. ᐊᒃᓱᕈᑦᑎᐊᕐᓗᑎᒃ ᖃᐅᔨᓴᖅᑕᐅᑦᑎᐊᕐᓗᓂ ᑕᒪᓐᓇ. 
 
ᐅᖃᖅᑏ, ᒥᓂᔅᑕᖓ ᑮᓇᐅᔭᓕᕆᔨᒃᑯᑦ ᐅᖃᐅᓯᖃᓚᐅᕋᓐᓄᑦ ᐃᓱᒪᒋᔭᑦᑎᓐᓂ ᑕᕝᕙᓂ ᑮᓇᐅᔭᑖᕆᔭᐅᔪᑦ 
ᑖᒃᓰᔭᕐᓂᕐᒧᑦ. ᓱᖅᑯᐃᓱᑦᑐᔅᓴᐅᒐᑦᓯ ᑕᖅᑲᒃᑯᐊ ᖃᐅᔨᒪᓪᓚᕆᒻᒪᑕ ᑭᒃᑯᑦ ᐃᑉᐱᒍᓱᓐᓂᐊᕐᒪᖔᑕ ᑖᒃᓰᔭᕈᑕᐅᔪᓄᑦ. 
 
ᐅᖃᖅᑏ, ᑮᓇᐅᔭᒥᓐᓂᒃ ᑕᒪᒃᑯᐊ ᐃᓚᒌᖑᔪᓐ, ᖃᐅᔨᒪᑦᑎᐊᕐᕆᐊᖃᓐᖓᑕ ᓇᐃᓴᐅᑎᓪᓚᕆᓐᓄᑦ. ᑕᐃᒫᓪᓕ 
ᐊᐱᖅᓱᖃᑦᑕᖅᓯᒪᕗᖓ ᐅᕙᓂ ᒪᓕᒐᓕᐅᖅᕕᒻᒥ ᖃᐅᔨᓪᓚᕆᒐᓱᒃᑐᖓ ᑭᒃᑯᑦ ᐃᑉᐱᒍᓱᓪᓚᕆᒃᑲᔭᕐᒪᖔᑕ 
ᑖᒃᓰᔭᕐᓂᕐᒧᑦ. 

ᐅᖃᖅᑏ, ᖁᕕᐊᓱᒃᐳᖓᓗ ᒥᓂᔅᑕᐅᔪᖅ ᐊᖏᖃᑎᖃᓚᐅᕐᒪ ᓄᓇᕗᒻᒥ ᑖᒃᓰᔭᐃᓂᕐᒧᑦ ᖃᑦᑏᓇᐅᓛᖑᒻᒪᑕ 
ᖃᓄᐃᓕᒋᐊᕈᑎᐅᓗᐊᔾᔮᖏᒻᒪᓪᓕ ᐃᓱᒪᒋᔭᒃᑯᓪᓕ. ᑖᒃᑯᐊ ᑖᒃᓰᔭᕈᑎᒋᕙᑦᑕᕗᑦ ᓇᓗᓇᓚᐅᖏᒻᒪᑦ ᐊᑐᕐᓗᒍ 
ᑖᒃᓱᒧᖓ. 
 
ᐅᖃᖅᑏ, ᐅᖃᖅᑲᐅᒐᒪ ᐊᑭᕋᑦᑐᖏᑕᕋ ᐱᑦᔪᑎᒋᔭᖓ. ᑕᐃᒃᑯᐊ ᐊᑭᓖᒍᓐᓇᕐᓂᖏᑦ ᐊᑭᓖᖃᑦᑕᕐᓂᐊᕐᕆᕗᓐ. 
ᐅᑉᐱᕈᓱᑦᑎᐊᕐᕋᒪ ᑕᒪᒃᑯᐊ ᑲᑐᑎᒋᐊᖃᕋᑦᑎᒍᑦ ᐊᒃᓱᕉᑎᒋᔭᕗᑦ, ᑐᕌᒑᕆᓪᓗᐊᑕᑦᑎᓐᓄᑦ ᐱᓗᑕ.  
 
ᑕᐃᒪᓕ ᐅᖃᖅᑏ ᐅᖃᖃᑦᑕᖅᓯᒪᔪᖓ ᑕᕝᕙᓂ ᒪᓕᒐᓕᐅᖅᕕᒻᒥ ᑕᒪᓐᓇ ᐊᔅᓱᕈᕈᑎᒋᓕᕐᓂᐊᕐᒥᒐᑦᑎᒍ. ᐅᖃᖅᑏ, 
ᐃᖅᑲᓇᐃᔭᖅᑐᓐ ᑕᖅᑲᒃᑯᐊ ᐊᒃᓱᐊᓗᒃ ᐊᑭᓕᕋᔅᓴᖃᖃᑦᑕᕐᒪᑕ. ᖃᐅᔨᒪᔪᖓ ᑖᒃᑯᐊ ᐱᖓᓱᑦ ᐅᑭᐅᖅᑕᖅᑐᒥ 
ᐊᔪᐃᓐᓇᐸᑦᑐᑦ ᐋᑐᕚᒧᑦ ᑕᒪᒃᑯᓄᖓᓗ ᑖᒃᓰᔭᕈᑎᓄᑦ. ᑕᐃᒃᑯᐊ ᐊᓯᔾᔨᖅᑕᐅᒋᐊᕆᐊᖃᓐᖓᑕ ᐊᒻᒪᓗ ᑕᒪᒃᑯᐊ 
ᐅᖅᓱᐊᓗᐃᑦ ᐊᑭᑦᑐᓐᓂᖓᓄᑦ.  
 
ᐊᒃᓱᐊᓗᒃ ᐊᑭᑦᑐᕆᐊᖅᓯᒪᒻᒪᑕ, ᐊᑭᑐᓂᖅᓴᐅᓕᖅᑐᓂ ᐅᖅᑰᓴᕐᓂᐊᕐᓗᑎᒃ ᐊᒻᒪᓗ ᓂᕿᑖᕆᕙᑦᑕᖏᑦ 
ᐊᑭᑦᑐᓂᐊᕐᕆᓪᓗᑎᒃ. ᑕᐃᒃᑯᐊ ᓂᐅᕕᖅᕖᑦ ᐊᑭᑦᑐᕈᔾᔭᐅᓂᖏᓐᓄᑦ ᐊᒻᒪᓗ ᓄᓇᓯᐅᑎᖏᑦ, ᖃᒧᑕᐅᔭᖏᑦ. 
ᑕᒪᒃᑯᐊᓗ ᐃᓕᓴᐃᔨᐅᔪᑦ, ᐋᓐᓂᐊᖅᑐᓕᕆᔨᐅᔪᓐ ᐊᑭᓖᒋᐊᖃᖃᑦᑕᕐᓂᐊᕐᓕᕐᒥᔪᑦ ᐃᓪᓗᒧᓐ ᐊᑭᓕᖅᐸᑦᑕᖏᓐᓂᒃ. 
 
ᐅᖃᖅᑏ, ᑖᒃᑯᐊ ᐊᑭᓖᒍᓐᓇᖏᑦᑐᑦ ᑕᒪᒃᑯᐊ ᐃᓅᔾᔪᑎᒋᓇᓱᐊᕋᑦᑎᒍᑦ ᑕᐃᒫᒃ ᐅᖃᕋᓱᐃᓐᓇᐸᑉᐳᖓ ᑖᒃᑯᐊ 
ᐃᓄᐃᑦ, ᐃᓛᒃ ᓴᐳᑎᔭᐅᓯᒪᒋᐊᖁᓪᓗᒋᑦ. ᑕᐃᒪᐃᓕᖓᓂᐊᖅᐳᖓ ᑖᓐᓇ ᐱᖁᔭᒃᓴᖅ ᕿᒥᕐᕈᔭᐅᓕᖅᑲᑦ 
ᑲᑎᒪᔨᕋᓛᓂᒃ.  
 
ᐅᖃᖅᑏ, ᐅᖃᖅᑲᐅᒐᒪ ᐃᓚᒌᖑᔪᑦ ᐃᖅᑲᓇᐃᔭᖅᑐᓐ ᐊᒥᓱᐊᖅᑎᖅᑐᓂ ᓱᕈᓰᑦ ᐃᖅᑲᓇᐃᔭᖅᑐᒧᑦ ᐊᑕᐅᓯᕐᒧᑦ 
ᐱᕈᖅᑎᑕᐅᕙᑦᑐᓐ. ᐆᑦᑑᑎᐅᔪᑦ ᐊᒥᓲᒍᓐᓇᖅᑐᓐ ᓇᓗᓇᐃᖅᓯᒍᓐᓇᖅᑐᑕᓗ ᑕᐃᒃᑯᐊ ᐃᖅᑲᓇᐃᔭᖅᑑᒐᓗᐊᓐ 
ᓱᒃᑰᖃᑦᑕᕐᒪᑕ ᑕᒪᑦᓱᒧᖓ ᐊᑭᓖᒃᑲᓐᓂᕆᐊᖃᑦᑑᔮᖏᒻᒪᑕ, ᐅᖃᖅᑏ.  
 
ᐊᒻᒪᓗ ᒐᕙᒪᒃᑯᑦ ᕿᒥᕐᕈᑲᓐᓂᕆᐊᖃᕐᓂᐊᕐᒥᔪᑦ ᖃᓄᖅ ᑮᓇᐅᔾᔭᔅᓵᖏᓐᓄᑦ ᑖᒃᓯᔭᕐᓂᕐᒧᑦ ᐱᔾᔪᑎᒋᔭᖓᓂᑦ 
ᐱᒐᓗᐊᕐᒪᖔᖅ.  
 
ᒥᓂᔅᑕ ᐅᖃᖅᑲᐅᒻᒪᑦ ᑭᐅᓚᐅᕐᖓᑦ ᐅᕙᓐᓄᑦ ᖃᐅᔨᓴᕆᐊᖃᕐᑐᒍᑦ ᑮᓇᐅᔭᖅᑖᕈᓐᓇᕋᔭᕐᒪᖔᑕ 
ᖃᓪᓗᓈᓐᓃᓐᖓᖅᑐᓂᑦ ᑳᓐᑐᕌᑦᑕᐅᕙᑦᑐᓂᑦ ᒪᓕᒐᓕᕆᔨᓂᑦ ᑳᓐᑐᕌᖅᑕᐅᕙᑦᑐᑦ ᓄᓇᕗᑦ ᒐᕙᒪᒃᑯᖏᓐᓄ ᐊᒻᒪᓗ 
ᐊᐅᓪᓚᓕᖅᑐᑎᑦ ᐱᔭᕇᑐᐊᕋᒥ ᑕᐅᓄᖓ ᐋᑐᕚᒧᑦ ᐅᓪᓗᑐᐃᓐᓇᕈᕋᐃᒻᒪᑦ. 
 
ᐅᖃᖅᑏ, ᐃᑲᔪᖅᑐᕐᓂᐊᖅᑕᕋ ᐊᐃᑉᐸᖓᓂ ᐅᖃᓕᒫᖅᑕᐅᓂᖓᓂ ᑭᓯᐊᓂᓕ ᓇᓗᓇᐃᑦᑎᐊᖅᑕᕋ ᓇᒦᒻᒪᖔᕐᒪ 
ᐱᖓᔪᐊᓐᓂ ᐅᖃᓕᒫᖅᑕᐅᓚᐅᓐᖏᓐᓂᖓᓂ ᑐᑭᓯᑎᑕᐅᑦᑎᐊᕈᒪᓂᐊᖅᑐᖓ ᑖᓐᓇ ᒥᓂᔅᑕᐅᔪᖅ 
ᐊᖏᖅᓯᒪᑦᑎᐊᕋᓗᐊᕐᒪᖔᖅ ᓄᓇᕗᒻᒥᐅᑕᐅᔪᑦ ᑖᒃᑯᐊ ᑮᓇᐅᔾᔭᔅᓴᖏᓛᑦ ᓴᐳᑎᔭᐅᓯᒪᓂᐊᕐᖓᑕ.  
 
ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐱᖁᔨᕗᖔᕐᒧᑦ. ᓂᕈᐊᕈᒪᓕᕐᒪᑕ ᐊᖏᖅᑐᐃᓐᓇᐃᑦ. ᐊᑭᕋᖅᑐᖅᑐᑦ. 
ᐱᖁᔨᕗᖔᕈᑦ ᑲᔪᓯᕗᖅ. ᐱᖁᔭᔅᓴᖅ ᑐᒡᓕᐊᓄᑦ ᐅᖃᓕᒫᖅᑕᐅᓯᒪᓕᖅᐳᖅ ᐊᒻᒪᓗ ᑐᓐᓂᖅᑯᑕᐅᓂᐊᓕᖅᑐᓂ 
ᑲᑎᒪᔨᕋᓛᓄᑦ.  
 
ᓈᓴᐅᑎᓕᒃ 18. ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᒥᔅᑕ ᓯᒪᐃᓚᒃ. 
 
ᒪᓕᒐᒃᓴᖅ 29 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐃᓐᑲᒻ ᑖᔅᓰᓕᕆᕐᓂᕐᒧᑦ ᒪᓕᒐᕐᒧᑦ - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑐᒡᓕᖅᑕᐅᓪᓗᖓ ᐃᖃᓗᐃᑦ ᑲᓇᓐᓇᖓᓄᑦ 
ᒪᓕᒐᒃᓴᖅ 29 ᐋᖅᑭᒋᐊᖅᓯᒍᑕᐅᓂᐊᖅᑐᖅ Income Tax-ᓕᕆᓂᕐᒧᑦ ᐱᖁᔭᕐᔪᐊᕐᒥᑦ ᐅᖃᓕᒫᖅᑕᐅᖁᓪᓗᒍ ᐊᒻᒪᓗ 
2007 ᐊᕐᕌᒎᖓᓂᑦ ᐊᑐᓕᖅᑎᑕᐅᓂᐊᖅᑐᓂ. ᒪᑦᓇ ᐅᖃᖅᑎᑦᓯᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᑖᓐᓇ ᐋᖅᑭᑎᐊᖅᓯᒪᒻᒪᑦ ᐱᖁᔨᕗᖔᕐᒧᑦ ᓂᕈᐊᕈᒪᓕᕐᒪᑕ. 
ᐊᖏᖅᑐᐃᓐᓇᐃᑦ? ᐊᑭᕋᖅᑐᖅᑐ? ᐱᖁᔨᕗᖔᕈᑦ ᑲᔪᓯᕗᖅ. ᐱᖁᔭᔅᓴᖅ 29 ᑐᒡᓕᐊᓄᑦ ᐅᖃᓕᒫᖅᑕᐅᓯᒪᓕᖅᑐᖅ 
ᐊᒻᒪᓗ ᑲᑎᒪᔨᕋᓛᓄᑦ ᑐᓐᓂᖅᑯᑕᐅᔪᓐᓇᖅᓯᓪᓗᓂ.  
 
ᓈᓴᐅᑎᓕᒃ 18. ᑐᒡᓕᐊᓄᑦ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᓈᓴᐅᑎᓕᒃ 19. ᑲᑎᒪᑐᐃᓐᓇᑎᓪᓗᒋᑦ 
ᐃᓱᒪᔅᓴᖅᓯᐅᕈᑎᖃᕐᓂᑦ ᐱᖁᔭᔅᓴᓐᓂ ᐊᓯᖏᓐᓂᓪᓗ. ᒪᓕᒐᒃᓴᐃᑦ 23, 24, 25 ᐊᒻᒪᓗ 26 ᒥᔅᑕ ᐋᕆᐊᒃ 
ᐃᒃᓯᕙᐅᑕᐅᓗᓂ.  
 
ᐱᒋᐊᓚᐅᓐᖏᓂᑦᑎᓐᓂ 20-ᒥᓂᑦᔅᒥᑦ ᓄᖅᑲᖓᓚᐅᑲᓐᓂᐊᖅᐳᒍᑦ.  
 
ᐃᖅᓱᒃᑎ. 
 
>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 15:47ᒥ ᐊᒻᒪ ᑲᑎᒪᔨᕋᓛᑦ ᐱᒋᐊᖅᑐᑎᑦ 16:15ᒥ 
 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 
 
ᐃᒃᓯᕙᐅᑕᖅ (ᐋᕆᐊᒃ)(ᑐᓵᔨᑎᒍᑦ): ᐱᒋᐊᕐᓂᐊᓕᕋᑦᑕ. ᑲᑎᒪᑐᐃᓐᓇᓕᖅᑎᓪᓗᑕ ᐅᑯᐊ ᑲᒪᒋᓂᐊᖅᑕᕗᑦ, 
ᒪᓕᒐᒃᓴᐃᑦ 23, 24, 25, 26-ᓗ. ᖃᓄᐃᓕᖓᔪᒪᓕᖅᐱᓯ? ᒥᔅᑕ ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᕿᒥᕐᕈᓇᒍᒪᔭᕗᑦ ᒪᓕᒐᒃᓴᖅ 26 ᐊᒻᒪᓗ 
ᐊᑭᑐᔪᖅᑐᕈᑎᒃᓴᐃᑦ ᐊᑐᖅᑕᐅᓂᐊᖅᑐᑦ ᓄᓇᕗᑦ ᐃᓪᓗᓕᕆᔨᕐᔪᐊᒃᑯᓐᓂᑦ ᐊᒻᒪᓗ ᐱᔭᕇᕈᑦᑎᒍ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᑲᒪᒋᓕᕐᓗᑎᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᐊᖏᖃᑎᒌᑉᐱᑖ ᑲᒪᒌᓐᓇᕈᒪᓪᓗᑎᒍ ᓄᓇᕗᑦ 
ᐃᓪᓗᓕᕆᔨᕐᔪᐊᒃᑯᑦ? 
 
ᒪᓕᒐᓕᐅᖅᑏᑦ ᐃᓚᖏᑦ: ᐊᖏᖅᑐᑦ. 
 
ᒪᓕᒐᒃᓴᖅ 26 - ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2007-08 - ᐃᓱᒪᒃᓴᖅᓯᐅᖅᑕᐅᓂᖓ - 

ᐃᓪᓗᓕᕆᔨᖅᔪᐊᒃᑯᑦ 

ᐊᖓᔪᖅᑳ ᐅᓛᔪᒃ ᐊᑭᓱᒃ: ᐄᓗᐊᕌᓗᒃ, ᐃᒃᓯᕙᐅᑖ. 
 
ᐃᒃᓯᕙᐅᑕᖅ: ᐊᓱᐊᓐᓄᒃ, ᒥᓂᔅᑕ. ᐊᖏᖃᑎᒌᑉᐱᑖ ᑕᐃᒃᑯᐊ ᑕᐅᓄᓐᖓᖃᑎᒋᓂᐊᖅᑕᖏᑦ ᐃᓯᖅᑎᑕᐅᖁᓪᓗᒋᑦ?  
 
ᒪᓕᒐᓕᐅᖅᑏᑦ ᐃᓚᖏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑏ. ᖁᔭᓐᓇᒦᒃ. (ᑐᓵᔨᓄᖅᑲᖅᑐᖅ) ᐃᖅᓱᖅᑏ, ᐃᑲᔪᒃᑭᑦ ᑖᒃᑯᐊ ᐃᓯᕋᓱᑦᑎᓪᓗᒋᑦ.  
 
(ᑐᓵᔨᑎᒍᑦ) ᑎᑎᕋᖅᑕᐅᓯᒪᓂᐊᕐᖓᑕ, ᒥᓂᔅᑖ, ᑕᐃᑲᐃᓐᓇᒃᑭᑦ ᑭᒃᑰᒻᒪᖔᑕ ᐃᖅᑲᓇᐃᔭᖅᑎᑎᑦ. ᒥᓂᔅᑕ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑕᓕᖅᐱᓐᓂᑦ ᐊᖓᔪᖅᑳᕆᔭᐅᔪᖅ, ᐲᑕ 
ᓯᑳᑦ. ᐊᒻᒪᓗ ᓴᐅᒥᓐᓂᑦ ᐊᐅᓚᑦᑎᔨᒋᔭᕗᑦ ᑮᓇᐅᔭᓕᕆᓂᕐᒧᑦ, ᑮᓇᐅᔭᓕᕆᔨᕐᔪᐊᕐᓗ ᐃᐅᕆᒃ ᕗᑦᕗᑦ ᐊᒻᒪᓗ 
ᐳᓛᕆᐊᖅᓯᒪᔪᑦ ᐃᒃᓯᕙᐅᑕᖏᓐᓃᖃᑕᐅᓪᓗᓂ ᐊᐃᕝᕙᓚᕼᐋᒻ ᑕᕐᕋᓕᒃ, ᑐᖏᓕᕆᔭᐅᔪᖅ ᐊᖓᔪᖅᑳᕐᒧᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᐱᒋᐊᓚᐅᓐᖏᓂᑦᑎᓐᓂᑦ ᐃᖅᑲᐃᑎᑦᑎᒋᐊᒃᑲᓐᓂᕈᒪᔪᖓ: ᒪᓕᒐᖅ 77(1), 
ᒪᓕᑦᑐᒍ 10-ᒥᓂᔅᓯᖃᖅᑐᓯ ᑕᒪᑐᒧᖓ ᐅᖃᐅᓯᖃᕈᓐᓇᖅᑐᓯ, ᐊᒻᒪᓗ 77(2) ᒪᓕᑦᑐᒍ, ᐃᓱᒪᖅᓲᑎᒋᔭᐅᓪᓗᓂ 
ᐃᒃᓯᕙᐅᑕᕐᒧᑦ. ᒪᓕᒐᓕᐅᖅᑎ ᐊᑕᐅᓯᐊᕐᓇᓂ ᐅᖃᓪᓚᒍᓐᓇᖅᑐᖅ, ᑭᓯᐊᓂ ᐃᓘᓐᓇᖏᑦ ᑕᐃᒃᑯᐊ ᐅᖃᓪᓚᒍᒪᔪᑦ 
ᐱᔭᕇᖅᓯᒪᓕᖅᐸᑕ.  
 
ᒪᓕᒐᓕᐅᖅᑏᑦ, ᐅᖃᒃᑲᓐᓂᕈᒪᔪᖓ ᑖᒃᑯᐊ ᐊᐱᖅᑯᑎᒋᓂᐊᖅᑕᑎᑦ, ᐊᐱᖅᑯᑎᒋᖃᑦᑕᕐᓂᐊᖅᑕᑎᑦ ᒪᑉᐱᒐᐃᑦ 
ᐊᑕᐅᓯᐅᓈᖅᑎᖅᑕᐅᓕᕈᑎᒃ.  
 
ᑭᓱᑐᐃᓐᓇᕐᓄᑦ ᑐᕌᖓᔪᓂᑦ ᐅᖃᐅᓯᒃᓴᖃᖅᑐᖃᖅᐹ? ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓪᓕᕆᓂᖅ ᐱᕐᔪᐊᖑᓂᖅᐹᖑᔪᖅ ᐊᒻᒪᓗ ᐃᓘᓐᓇᑕ ᑕᐃᒪᓐᓇ 
ᐃᓱᒪᖃᖅᑰᖅᑐᑕ, ᐊᑦᑐᐃᓂᖃᑦᑎᐊᖅᑐᓂᓗ ᑭᓱᓗᑦᑖᓂᒃ. ᐃᓪᓗᖃᕐᓂᕈᒪ ᖃᓄᐃᑦᑐᑐᐃᓐᓇᕐᒥᑦ ᑕᐃᒪᓐᓇ 
ᐃᓱᒫᓘᑎᖃᖃᑕᐅᓇᔭᕋᒪ.  
 
ᐊᒻᒪᓗ ᐊᕐᕌᓂ ᖃᔅᓯᖏᓐᓃᑦᑐᒃᑭᐊᖅ ᐃᓪᓗᑦ ᑕᒪᐅᖓ ᑎᑭᐅᔾᔭᐅᓚᐅᖅᓯᒪᔪᑦ ᑲᓇᑕᐅᑉ ᒐᕙᒪᒃᑯᖏᑕ ᑮᓇᐅᔭᖏᑦ 
ᐊᑐᖅᑕᐅᓪᓗᑎᒃ. ᒫᓂᓗ 100 ᐅᖓᑖᓃᑦᑐᓂᒃ ᑕᒪᑐᒪᓂ ᐊᕐᕌᒍᒥ ᐊᒡᒋᖅᑐᒥᑦ ᓴᓇᓂᐊᕋᓱᒋᓪᓗᑕ. 
 
ᐊᒻᒪᓗ ᖃᐅᔨᒪᒋᓪᓗᖓ ᑮᓇᐅᔭᖅᑐᕈᑕᐅᓂᖅᐹᖑᖃᑦᑕᖅᑐᖅ ᐃᓪᓗᓕᕆᓂᕐᒧᑦ ᑐᕌᖓᔪᖅ. ᐊᒻᒪᓗ ᒪᑯᐊᓗ 
ᐅᒥᐊᕐᔪᐊᒃᑰᕈᑎᖏᑦ ᓇᓕᖅᑯᑕᖅᓱᒋᑦ ᑕᒫᓂ 200-ᑕᐅᓴᓂᒃ ᐊᑐᕋᔭᖅᑐᑎᑦ ᐃᓪᓗᓕᐅᕈᒪᓂᐊᕈᕕᑦ. ᓄᓇᖓ ᒪᑯᐊᓗ 
ᐊᔾᔭᖅᑑᑏᑦ ᓂᐅᖅᑐᖅᑕᐅᔭᕆᐊᓖᓪᓗ ᐊᒃᓱᐊᓗᒃ ᐊᒃᓱᐊᓗᒃ ᐊᑭᑐᔫᒻᒪᑕ ᐃᓪᓗᓕᐅᕋᓱᑦᑐᓂ. 
 
ᑭᓱᑐᐃᓐᓇᐃᑦ ᐊᐱᖅᑯᑏᑦ ᑕᒪᓐᓇ ᑎᑭᑉᐸᑦ, ᐊᐱᖅᑯᑎᒋᔪᒪᓂᐊᖅᑕᕋ ᑕᒪᓐᓇ ᐊᒻᒪᓗ ᐃᓪᓗᓕᕆᔨᕐᔪᐊᒃᑯᑦ 
ᖃᓄᖅᑑᕈᑎᖃᕈᓐᓇᕐᒪᖔᑦ ᑕᒪᒃᑯᐊ ᐃᓪᓗᓄᑦ ᑐᕌᖓᔪᑦ ᐊᑭᑭᓪᓕᒋᐊᖅᑕᐅᔪᓐᓇᕐᒪᖔᑦ, ᓲᕐᓗ ᒪᑯᓄᖓ 
ᑎᑭᓴᐃᔾᔪᑎᓄᑦ ᐅᒥᐊᕐᔪᐊᒃᑰᕈᑎᖏᓐᓄᓪᓗ ᐊᓯᖏᓐᓄᓪᓗ.  

ᑕᒪᒃᑯᐊ ᑐᓴᕈᒥᓇᕆᒐᔭᖅᑕᒃᑲ ᐅᓂᒃᑲᐅᓯᕆᔭᐅᑉᐸᑕ. ᐊᒻᒪᓗ ᑕᐃᒃᑯᐊ ᐱᓗᐊᕐᓗᒋᑦ 100-
ᖑᓂᐊᕐᓂᕋᖅᑕᐅᖅᑲᐅᒻᒪᑕ ᐃᓪᓗᐃᑦ ᑕᐃᒃᑯᐊ ᑕᒪᐅᖓᐅᔾᔭᐅᔭᕆᐊᖃᕐᓂᐊᑎᓪᓗᒋᑦ.  
 
ᓄᓇᓕᓐᓄᑦ ᑕᒻᒪᐅᔾᔭᐅᕈᓗᓪᓗᑎᒃ ᐊᑦᔭᑐᖅᑕᐅᔪᒥᓇᖏᑦᑐᓐ ᐊᒻᒪᓗ ᐃᓪᓗᒃᓴᐃᑦ ᑕᒪᒃᑯᐊ ᖁᐊᕈᔾᔭᐅᓯᒪᓪᓗᑎᒃ. 
ᐃᒃᑯᐊᓗ ᓴᓪᓕᕐᒨᖓᐅᔾᔭᐅᔭᕆᐊᖃᓚᐅᖅᑑᒐᓗᐊᓐ ᓴᓂᑭᓗᐊᕐᒦᑦᖢᑎᒃ. ᐃᒃᑯᐊᓗ ᑕᒻᒪᖅᑕᐅᓯᒪᓪᓗᑎᒃ 
ᖃᒪᓂᖅᑐᐊᕐᒧᑦ ᐊᑦᔭᖅᑕᐅᓯᒪᓂᑯᐃᓐ. ᑐᓴᖅᑎᑕᐅᔪᒪᓂᐊᖅᑐᖓ ᖃᓄᖅ ᑕᒪᒃᑯᐊ ᑲᒪᒋᔭᐅᓂᐊᕐᒪᖔᖏᓐ. ᖃᓄᕐᓗ 
ᓄᓇᓕᓐᓄᑦ ᑕᒻᒪᖅᓯᒪᖏᑦᑐᓄᑦ ᑕᐃᒃᑯᖓ ᖃᓄᖅ ᐊᑦᔭᑐᖅᑕᐅᓂᐊᕐᒪᖔᖅ. ᑕᐃᒪᐃᑦᑐᓂᒃ ᐊᑲᐅᖏᓕᐅᕈᑎᓂᒃ 
ᓯᕗᓂᒃᓴᑎᓐᓂ ᑕᑯᒃᑲᓐᕈᒪᖏᓇᑦᑕ. ᑕᒪᑐᒪᓂ ᐱᓗᐊᕐᖑᐊᕐᓗᒍ 100-ᖑᓂᐊᕐᒪᑕᒎᖅ ᐃᓪᓗᑦ ᑎᑭᓵᕆᔭᐅᓂᐊᖅᑐᑦ 
ᑕᒪᑐᒪᓂ.  
 
ᑕᒪᔾᔭ ᑭᓱᑐᐃᓐᓇᕐᓄᑦ ᐅᖃᐅᓯᒃᓴᒃᑲ ᐃᓱᓕᑉᐳᓐ. ᐊᐱᖅᑯᑎᖃᖃᑦᑕᓂᐊᖅᖢᖓ ᓈᒻᒪᓯᑉᐸᓐ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓐᖓᓱᒋᑦᓯ. ᑐᓐᖓᓱᓪᓚᕆᖏᑦᓯ, ᐃᓚᑎᓪᓗ. ᐃᓚᓰᓐᓇ ᐊᕙᓃᑉᐸᓚᐃᒻᒪᑦ, 
ᐊᐃᕙᓚᕼᐋᒻ. ᑐᓐᖓᓱᒋᑦ ᐊᐃᕙᓚᕼᐋᒻ. ᐃᓛᒃ ᐅᕗᖓ ᐅᖃᐅᓯᕆᔪᓪᓗᒋᑦ ᑖᒃᑯᓂᖓ ᐊᒥᓱᑲᓪᓚᓂᒃ 
ᐃᓪᓗᓕᐅᖃᑦᑕᓕᕐᒪᑕ ᑕᒫᓂ ᐊᒻᒪᓗ ᐊᕐᕌᓂᐅᓚᐅᖅᑐᖅ ᑕᒪᓐᓇ ᐃᓪᓗᒃᔪᐊᖅᓴᓂᒃ ᓄᓇᕗᒻᒧ ᐋᖅᑭᒃᑎᓇᓱᒻᒪᓐ.  
 
ᓲᕐᓗ ᐃᓱᐊᕐᓂᖅᓴᐅᒋᐊᖅᑲᐅᒐᓗᐊᖅᖢᓂ ᐊᐅᔭᐅᖅᑲᐅᔪᖅ, ᑰᔾᔪᐊᒦᖔᖅᑐᖃᑦᑐᓂᓗ ᑎᓴᒪᓂᒃ ᐱᖅᑲᐅᒻᒪᓐ. 
ᐊᑭᑐᓕᕐᓂᖅᓴᐅᓂᐊᖅᑐᔅᓴᐅᒐᓗᐊᖅ ᐊᑐᕋᓱᖃᑦᑕᕐᓂᐊᕐᕈᑦᑎᒍ ᑖᓐᓇ. ᑭᓯᐊᓂ ᑕᑯᖃᑦᑕᖅᓯᒪᓪᓗᖓ ᑕᒪᒃᑯᐊ 
ᓇᒥᓂᓪᓚᑖᑦᑎᐊᕐᒪᕆᒃ ᒐᕙᒪᒃᑯᓐᓄᑦ ᐃᑲᔪᖅᑕᐅᖏᑦᖢᑎᒃ ᐃᓪᓗᖅᔪᐊᓕᐅᖃᑦᑕᖅᑐᑦ ᐃᓚᖏᑦ. 
ᐊᑭᓕᒫᖅᓯᒪᑦᑎᐊᕐᒪᕆᑑᔭᖃᑦᑕᑎᓪᓗᒋᑦ ᑖᒃᑯᐊ ᐃᓗᖅᔪᐊᑦ ᓴᓇᔭᐅᑎᖃᑦᑕᖅᑕᖏᑦ ᒐᕙᒪᒃᑯᑦ 
ᐊᑭᑐᔪᖅᔪᐊᕐᒪᕆᐊᓘᓕᕐᒪᑕ, material-ᑐᐃᓐᓇᐅᖏᑦᑐᖅ, ᕿᔪᐊᖅᔪᑐᐃᓐᓇᐅᖏᑦᑐᖅ. ᑖᒃᑯᐊ ᓴᓇᔭᐅᔾᔪᑎᖏᑦ 
ᐊᑭᑐᔪᒻᒪᕆᐊᓗᖃᑦᑕᓕᖅᖢᑎᒃ. 
 
ᑭᓯᐊᓂ ᓱᓇᓗᒃᑖᖅ ᐱᑦᑎᐊᕋᓱᒃᖢᒍ, ᑲᒪᒋᑦᓯᐊᕋᓱᒃᖢᒍᑦ ᐱᔭᐅᔫᒐᓗᐊᑦ ᓇᓗᓇᖏᑎᐊᕐᒪᑕ. ᓴᓇᔨᖁᑎᖏᓪᓗ 
ᑖᒃᑯᐊ ᐃᓪᓗᓕᕆᔨᕐᔪᐊᒃᑯᑦ ᖃᓄᓗᒃᑖᑦᑎᐊᖅ, ᓇᒧᓗᒃᑖᑦᑎᐊᖅ ᑕᑯᒋᐊᖅᖢᑎᒃ. ᖃᓄᖅ 
ᐱᑦᓯᐊᓂᖅᓴᐅᑲᓐᓂᕋᔭᕐᒪᖔᖅ ᐱᓕᕆᖃᑦᑕᖅᓯᒪᓪᓗᑎᐅᒐᓗᐊᕐᒪᑕ. ᑭᓯᐊᓂ ᖃᓄᑭᐊᖅ, 
ᖃᓄᖅᑑᕆᐊᒃᑲᓐᓂᕋᓱᒋᖃᑦᑕᕋᒃᑯ ᑕᒪᓐᓇ. ᑕᒪᒃᑯᐊᓗ ᐱᐊᓂᒃᕕᒃᓴᐅᑎᖏᑦ ᐅᖃᖅᓯᒪᔪᑦ ᑳᑦᑐᓛᒥ 
ᓈᒻᒪᓈᖅᑕᐅᔪᓐᓇᖏᓗᐊᑦᑎᐊᕐᒪᕆᑦᑑᔭᓕᖅᖢᑎᐅᒻᒪᑕ. 
 
ᐊᑯᓂᒍᓱᒃᑐᑦ ᐃᓪᓗᒃᓴᓂᒃ ᐊᒥᓱᐊᓘᖃᑦᑕᑎᓪᓗᒋᑦ ᐅᒋᐊᖃᑎᒌᓂᐊᖅᑑᔭᑐᐃᓐᓇᓕᖅᖢᑎᓪᓗ ᐱᖃᑦᑕᕐᒪᑕ 
ᐃᓪᓗᑖᕈᒪᔪᑦ ᐊᒥᓲᓗᐊᕐᓂᑯᖏᓐᓄᑦ. ᐃᓛᒃ ᓄᓇᑦᑎᓐᓂᓖᓛᒃ, ᓄᓇᑦᑎᓐᓂᑐᐃᓐᓇᐅᖏᑦᑐᖅ 
ᐅᖃᓪᓚᒃᑐᖓᐅᒐᓗᐊᖅ. ᑕᐃᒪᓐᓇᐃᓇᓕᖃᑦᑕᕐᒪᑦ ᐃᓪᓗᑖᓂᐊᕐᓚᐅᖅᑐᒍᑦ ᐅᓰᒪᓗ, ᐆᓰᒪᓗᐃᒃᑯᐊ 
ᐱᐊᓂᒃᕕᒃᓴᖃᓚᐅᖅᑐᓐ ᐅᓇᐅᑎᓪᓗᒍ ᑕᐃᒪᐃᓕᐅᖅᑐᓪᓗ ᐱᓕᖃᑦᑕᑎᓪᓗᒋᑦ.  
 
ᖃᓄᑭᐊᖅ ᑕᒪᓐᓇ ᐃᓱᒪᒋᔭᐅᒃᑲᓐᓂᕆᐊᖃᖅᑰᒻᒪᓐ ᐱᓕᕆᐊᒃᓴᖃᓗᐊᕌᓘᓕᖅᐸᑦᑐᑎᒃ ᐊᕐᕌᒍᑦ ᐃᓚᖏᓐᓂ. 
ᐃᓚᖏᓐᓂᓗ ᐱᓕᕆᐊᒃᓴᑭᑦᑐᒻᒪᕆᐊᓘᔮᓕᖅᐸᑦᖢᑎᒃ ᑕᐃᒪᐃᓂᕋᖃᑦᑕᖅᑑᒐᓗᐊᑦ ᑭᓯᐊᓂ ᑕᒪᒃᑯᐊ 
ᑳᑦᑐᓛᖑᖃᑦᑕᖅᑐᐃᓐ ᐃᓪᓗᓕᕆᔨᕐᔪᐊᑯᓐᓂᑦ ᐊᑎᓕᐅᖃᑎᒌᒍᑕᐅᖃᑦᑕᖅᑐᓐ ᑕᒪᒃᑯᓄᖓ ᓴᓇᑎᑦᑎᖃᑦᑕᖅᑐᓄᑦ 
ᓄᓇᕗᒻᒥ. ᖃᓄᖅ ᐅᐱᒋᔭᐅᔾᔫᒥᑲᓐᓂᕆᐊᖃᕋᓱᒋᖃᑦᑕᕋᒃᑭᓐ ᐃᓛᒃ, ᖃᓪᓗᓈᑎᑐᑦ ᓲᕐᓗ, honoring the 
contract.  
 
(ᑐᓵᔨᒃᑯᑦ) ᑖᓐᓇ ᓈᒻᒪᖏᓐᓂᖅᐸᓐ ᒪᓕᒃᑕᐅᖃᑦᑕᖏᑉᐸᑕᓗ ᑕᐃᒃᑯᐊ ᐊᖏᕈᑏᓐ ᑕᐃᒪᐃᑦᑕᕆᐊᖃᖏᒻᒪᓐ 
ᕿᒥᕐᕈᓇᒃᑕᐅᑦᑎᐊᖃᑦᑕᕆᐊᖃᑦᑐᓐ ᐊᒻᒪᓗ ᓇᐅᑎᖅᓱᔾᔫᒥᓗᑎᒃ ᑕᒪᒃᑯᐊᓗ ᐅᑦᔨᕆᔾᔫᒥᒋᐊᕐᓗᒋᓐ ᐅᓪᓗᖅ ᐅᕙᓂ 
ᐱᔭᕇᖅᑕᐅᔭᕆᐊᖃᕐᓂᖓ. ᐃᓚᖏᑦ ᐊᕐᕌᒎᓗᐊᕐᕌᓗᒃ ᓴᓇᓇᓱᖃᑦᑕᕐᒪᑕ ᐱᔭᕇᖅᕕᒃᓴᖓ 
ᐊᕙᓂᕐᔪᐊᕐᒪᕆᐊᓘᓕᖅᑎᓪᓗᒍ.  

ᐃᓚᖏᓐᓄᑦ ᑕᒪᓐᓇ ᐊᑲᐅᖏᓕᐅᕈᑎᒋᔭᐅᓕᖃᑦᑕᕐᒪᓐ ᐊᒻᒪᓗ ᑎᒃᑯᐊᑐᖅᑕᐅᓕᖅᖢᑎᒃ ᐃᓪᓗᓕᕆᔨᒃᑯᑦ. 
ᐱᔭᕇᖅᓯᒪᖃᒥᒃᓯᒪᔭᕆᐊᖃᓕᕋᓗᐊᕐᒪᑕ ᑕᒪᒃᑯᐊ ᐃᓪᓗᑦ. 
 

(ᑐᓵᔨᒃᑰᕈᓐᓃᖅᐳᖅ) ᐃᓪᓗᓕᕆᔨᒃᑯᑦ ᐊᒃᓱᕈᓪᓚᕆᓕᖃᑦᑕᕐᒪᑕ ᐱᐊᓂᒃᕕᒃᓴᓂᒃ ᑕᒪᒃᑯᐊᓗ 
ᐅᑭᐊᕈᔾᔭᐅᓗᐊᓕᖅᖢᑎᓪᓗ ᐊᒥᒐᓕᖅᖢᑎᓪᓗ ᓱᓇ ᐅᑕᖅᑭᔭᐅᓕᖅᖢᓂ, ᑕᒪᒃᑯᐊᒐᓚᐃᓐ ᐱᖃᑦᑕᖅᑑᒐᓗᐊᓐ. 
 

ᑭᓯᐊᓂ ᑕᒪᓐᓇᓕ ᐅᕙᖓ ᑕᐅᑐᒃᑎᑕᐅᓗᐊᖅᓯᒪᖃᑦᑕᕋᒪ ᑕᒪᒃᑯᓂᖓ ᐊᖏᖃᑎᒌᒍᑎᑦ ᐃᒻᒪᖃ 
ᑲᒪᒋᔭᐅᑦᑎᐊᕐᕆᐊᖃᒃᑲᓐᓂᕐᓂᕐᖏᓐᓂᒃ. ᖁᔭᓐᓇᒦᒃ, ᒥᓂᔅᑕ ᐊᑭᓱᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒥᔅᑕ ᐊᕐᕚᕐᓗᒃ. 
 

ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᕿᓃᓐᓇᐅᔭᕋᑦᑕ ᖃᓄᖅᑐᖅ ᐊᑭᑭᔾᔪᒥᓗᒍ ᐃᓪᓗᓕᐅᓚᐅᖅᑕ, 
ᖃᔨᒪᔪᐃᓐᓇᖂᖅᑐᒍᑦ ᐃᓪᓗᑖᕈᒪᔪᑦ ᓇᒻᒥᓂᖃᐅᕈᒪᓂᖏᑦ ᐊᒥᓱᕈᕐᐸᓪᓕᐊᑐᐃᓐᓇᕐᒪᑕ ᑕᒪᒃᑯᐊ 
ᐃᖅᑲᓇᐃᔭᖅᑐᓕᒫᑦᑎᐊᐸᓗᐃᑦ ᐃᒡᓗᖃᕈᒪᓕᕐᒪᑕ ᓇᒻᒥᓂᕐᒥᓂᑦ ᑕᐃᒪ ᑕᐃᒃᑯᐊ access housing 
ᐊᑐᖅᑕᐅᖃᑦᑕᖅᑑᒐᓗᐊᖅ ᑭᓯᐊᓂ ᑳᓐᑐᕌᖅᑎᑦᑎᔨᓄᑦ ᓴᓇᔭᐅᖃᑦᑕᕐᒪᑕ ᓱᓕ ᐊᑭᑐᔪᐊᓘᓪᓘᒋᑦ, ᓲᕐᓗ ᒥᔅᑕ 
ᐊᓚᕋᓚᒃ ᐅᖃᕋᑖᕐᒪᔾᔪᒃ. 
 

ᐃᓐᓇ ᐃᓕᖅᑯᓯᕆᔭᐅᐱᓪᓚᓚᐅᖅᓯᒪᔪᖅ HAP housing-ᖑᓂᕋᖅᑕᐅᔪᖅ ᓲᕐᓗ ᒐᕙᒪᒃᑯᑦ ᓂᐅᕕᕐᖢᑎᒃ 
ᓂᐅᕕᑐᐃᓐᓇᑎᐊᒻᒪᕆᑦᑐᑎᑦ ᑖᒃᑯᓇᓂ ᐃᓪᓗᒃᓴᓂᑦ ᑖᒃᓱᒪ ᓇᒻᒥᓂᖅᑖᓂᐊᖅᑑᑉ ᓴᓇᓪᓗᓂᐅᒃ, ᓇᒻᒥᓂᖅ 
ᓴᓇᓪᓗᓂᐅᒃ ᑖᓐᓇ ᐊᕐᕋᒍᓂ ᐅᑭᐅᓂᑦ ᒪᕐᕉᓐᓂ ᓴᓇᔭᐅᓪᓗᓂ ᑭᓯᐊᓂ ᒐᕙᒪᒃᑯᑦ material-ᒥᑦ ᓂᐅᕕᕋᒥ 
ᐊᓯᐊᒍᓪᓗ ᐊᑭᓕᖅᓱᐃᒍᓐᓃᑲᐅᑎᒋᓪᓗᑎᒃ. ᑖᒃᓱᒪ ᓇᒻᒥᓂᖃᖅᑑᑉ ᐊᑭᓕᖅᓱᓕᖅᑐᓂᐅᒃ. ᑖᓐᓇ ᐊᒥᓱᒻᒪᕆᐊᓗᓐᓂ 
ᐃᒡᓗᑖᖅᑎᑦᑎᓚᐅᖅᓯᒪᒐᓗᐊᕐᒪᑦ, ᐃᓱᒪᖅᓴᖅᓯᐅᕙᓪᓕᐊᖁᓕᕋᓗᐊᕐᒥᔭᕗᑦ ᒐᕙᒪᒃᑯᑦ ᑕᒪᓐᓇ 
ᐅᑎᖅᑎᑕᐅᔪᓐᓇᕋᔭᕐᒪᖔᖅ.  
 

ᓲᕐᓗ ᓇᒻᒥᓂᖅ ᐃᓪᓗᓕᐅᕌᖓᒥᑦ, ᑭᓇᑐᐃᓐᓇᕐᒧᑦ ᐃᒡᓗᒋᔭᒃᓴᐅᔪᓂᑦ housing association-ᑯᑎᒍᑦ ᑮᓇᐅᔭᑦ 
ᐊᑐᐃᓐᓈᓗᑦᑐᑎᓗ ᑕᐃᒪᖓᑦ ᓴᓇᔾᔪᑎᒃᓴᖃᕈᓐᓇᐃᓕᖃᑦᑕᕐᒪᑕ ᐊᒻᒪᓗ ᓴᓇᔭᐅᑎᓐᓇᓂᐅᒃ ᑳᑦᑐᕌᑎᑦ 
ᐊᑭᓕᕆᐊᖃᖅᑐᒋᑦ ᑖᒃᑯᐊ ᑳᓐᑐᕌᖅᓯᓯᒪᔪᑦ ᐱᓗᐊᖅᑐᒥᑦ ᖃᓪᓗᓈᑦ ᓄᓇᖓᓃᖔᖃᑦᑕᖅᑐᑦ, ᐃᖃᓗᓐᓂᓪᓗ. 
ᑮᓇᐅᔭᒃᓴᖅᑐᒻᒪᕆᐊᓘᓪᓗᑎᒃ ᐊᓪᓛᑦ ᑳᓐᑐᕌᒐᓱᑉᐸᑦᑐᑦ ᒥᑭᑦᑐᓂ ᓄᓇᓕᓐᓃᑦᑐᓂᑦ ᓯᖏᑦᑎᓯᒪᖃᑦᑕᕐᒪᑕ 
ᐊᓯᒥᓱᒐᓚᓐᓂᑦ ᑳᓐᑐᕌᖅᑕᐅᑐᐊᕋᒥ. 
 

ᑖᓐᓇ ᐅᑎᖅᑎᑕᐅᓂᐊᕐᐸᑦ HAP housing ᓲᕐᓗ ᐃᓕᖅᑯᓯᖃᓚᐅᕐᒪᑦ ᐅᑭᐅ ᐱᖓᓱᑦ ᐅᑭᐅᓂᑦ ᑕᓪᓕᒪᓂᑦ 
ᐃᓪᓗᒋᒐᒥᐅᒃ ᓂᐅᕈᑎᒋᔪᓐᓇᖅᓯᓪᓗᒍ, ᐃᓱᒪᖅᓴᖅᓯᐅᕈᓐᓇᓕᖅᑰᕋᓗᐊᕐᒥᒻᒪᑕ ᓇᐅᑯᑲᓐᓂᖅ 
ᐃᓗᐊᖏᔾᔪᑎᖃᓚᐅᕐᒪᖔᑦ ᓴᐅᒃᑯᓪᓗ ᐃᓗᐊᕐᓂᖃᓚᐅᕐᒪᖔᑦ ᓲᕐᓗ ᐆᑦᑑᑎᒋᓗᒍ ᑖᓐᓇ ᐃᓐᓇᐅᓗᐊᓕᕈᓂ 
ᓇᒻᒥᓂᖃᖅᑐᖅ ᓂᐅᕐᕈᑎᒋᔪᒪᑉᐸᒍ ᓇᑉᐸᖓᓘᓐᓃᑦ ᒐᕙᒪᒃᑯᓐᓄᑦ ᐅᑎᖅᑎᑕᐅᓗᓂ ᓇᑉᐸᖓ ᑖᒃᓱᒪ 
ᐱᑖᕆᓂᐊᕋᓗᐊᖅᑎᓪᓗᓂᐅᒃ ᓲᕐᓗ ᒐᕙᒪᒃᑯᑦ Revolving Funds-ᓂ ᐋᖅᑭᒃᓯᓗᑎᒃ ᐃᒡᓗᒧᑦ ᑕᐃᒪᓐᓇ 
ᐅᖅᓱᐊᓗᒻᒧ ᐱᓲᖑᒐᒥᔾᔪᒃ.  
 

ᑖᓐᓇ ᓂᐅᕐᕈᑕᐅᔪᕕᓂᐅᑉ ᑮᓴᐅᔭᐃᕈᑎᕕᓂᖓᑦ ᐃᓛᒃ ᓇᑉᐸᖓ ᒐᕙᒪᒃᑯᓐᓄᑦ ᐅᑎᕈᓐᓇᕋᔭᕐᐸᑦ ᓲᖃᐃᒻᒪ 
ᓂᐅᕕᓚᐅᖅᓯᒪᒐᒥ ᑖᒃᑯᓂᖓ material-ᒥᑦ. ᒫᓐ 100-ᐳᓴᓐᖓᓂ ᐃᓪᓗᖃᖅᑐᕕᓃᑦ ᑮᓴᐅᔭᖅ ᑐᒍᕙᓕᕐᒪᒍ 
ᒐᕙᒪᒃᑯᑦ ᐊᓯᐅᔨᒋᓪᓗᑎ ᑕᕝᕘᓇ ᒐᕙᒪᒃᑯᑦ ᐊᓯᐅᔨᖏᓂᖅᓴᐅᖁᕋᔭᕐᒪᑕ ᓴᓇᖃᑦᑕᕐᓗᑎ ᐃᒡᓗᑖᖅᑎᑦᑎᓗᑎ 
Revolving Funds-ᒥᑦ ᐋᖅᑭᑦᓯᓯᒪᓗᑎ ᑖᒃᑯᐊ ᑮᓇᐅᔭᑦ ᐱᓗᐊᖅᑐᒥᖃᐃ ᒐᕙᒪᑐᖃᒃᑯᓃᖔᓂᐊᖅᑐᒡᒎᖅ 
ᐃᓚᖏᓐᓂ, ᐃᓪᓗᑖᕈᒪᖃᑦᑕᖅᑐᑦ ᑕᒪᒃᑯᐊ ᐱᔾᔪᑎᒋᓪᓗᒋᑦ. ᐃᓱᒪᖅᓴᖅᓯᐅᒃᑲᓐᓂᖁᔭᒃᑲ ᓇᐅᒃᑯᑦ 
ᑮᓇᐅᔭᐃᖏᓂᖅᓴᐅᔪᓐᓇᕋᔭᕐᒪᖔᑕ ᒐᕙᒪᒃᑯᑦ ᐊᒻᒪ ᐃᒡᓗᖃᖅᑎᑦᑎᔪᓐᓇᕐᓗᑎ ᐊᒥ̀ᓱᓂᖅᓴᓂᑦ. ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒫᓐᓇ ᐅᖃᑐᐃᓐᓇᕈᒪᔪᓂᑦ ᐊᑎᓕᐅᖅᓯᓯᒪᔪᓐᓃᕋᒪ.  

ᑕᕝᕗᖓᕐᓗᑕ ᑖᒃᑯᐊ (ᑐᓵᔨᑎᒍᑦ) ᒪᑉᐱᒐᖏᓐᓂ ᕿᒥᕈᓇᕐᓂᐊᓕᕋᑦᑕ. ᐱᒋᐊᕐᓗᑕ L-6ᒥᑦ ᓄᓇᕗᒻᒥ 
ᐃᒡᓗᓕᕆᔨᕐᔪᐊᒃᑯᑦ. ᑐᓂᕐᕈᑏᑦ ᐃᑲᔫᑎᓪᓗ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᖔᖅᑎᑦᑎᔪᒪᖏᓐᓇᒪ ᒥᓂᔅᑕᒥ ᐃᖅᑲᓇᐃᔭᖅᑎᖏᓐᓂᓪᓗ 
ᓇᓗᓇᐃᖅᓯᖅᑲᐅᒐᒪᐃ ᑭᓱᑐᐃᓐᓇᕐᓂᑦ ᐅᖃᐅᓯᒃᓴᖃᖅᑎᓪᓗᖓ ᐃᖅᑯᓪᓕᐅᑎᖃᖅᑲᐅᒐᒪ.  
 
ᖃᐅᔨᒪᓪᓗᖓᓗ ᐃᒃᓯᕙᐅᑖᖅ, ᐳᓚᕋᑐᐃᓐᓇᓚᐅᕋᓐᓄ ᑕᑯᔭᖅᑐᕈᓐᓇᓚᐅᕋᓐᓄ ᑕᐃᑲᓂ ᓂᐅᕋᐃᕕᒻᒥ ᒫᓐᑐᕆᐅᒥ 
ᐃᓛᒃ ᐅᓯᖃᑕᖅᕕᒻᒥ ᐅᒥᐊᕐᔪᐊᓄᑦ ᐊᐅᔭᐅᕋᑖᖅᑐᖅ Valleyfield-ᒥ. ᐊᔪᕆᖅᓯᐅᑎᔭᐅᓚᐅᕋᒪ ᑕᑯᑎᔭᐅᓚᐅᕋᒪ 
ᐳᖅᑐᔪᐋᓗᓐᓂ ᓵᓗᕿᓂᑦ ᐃᒪᓐᓇ ᖄᒃᑲᓐᓂᐊᒍᑦ ᐴᖅᑕᐅᓯᒪᓪᓗᑎᑦ ᓵᓗᕿᓂᑦ ᐅᖃᐅᔾᔭᐅᓚᐅᖅᑐᖓ 
ᒪᓕᒐᖅᑕᖃᕐᒪᒡᒎᖅ ᐃᓪᓗᓕᕆᔨᕐᔪᐊᒃᑯᑦ ᐅᓯᔭᐅᓂᐊᖅᑐᓄᑦ ᑳᓐᑐᕌᖏᑎᒍᑦ ᐊᑭᑐᐋᓗᒃᑐᑎᓪᓗ ᓇᓗᓇᐃᖅᓯᓚᐅᕐᒪᑕ 
ᑮᓇᐅᔭᓂᑦ ᐊᑐᓐᖏᓂᖅᓴᐅᔪᓐᓇᖅᑐᑦ ᐴᕐᓂᑦ ᑕᐃᒃᑯᓂᖓ ᐅᓯᑲᑦᑕᐅᑎᓄᑦ ᐅᒥᐊᕐᔪᐊᒃᑰᖅᑐᔅᓴᓄᑦ ᑕᐃᒪᐃᑦᑐᓂᑦ 
ᐴᖃᖔᖃᑦᑕᖅᐸᑕ ᓵᓗᕿᓄᑦ ᖄᓕᖅᓱᖅᓯᒪᐅᓐᖏᓪᓗᑎᑦ ᐴᖅᑐᖅᓯᒪᓐᖏᓪᓗᑎᑦ. 
 
ᒥᓂᔅᑕᓘᓐᓃᑦ ᐃᖅᑲᓇᐃᔭᖅᑎᖏᓪᓘᓐᓃᑦ ᓇᓗᓇᐃᖅᓯᔪᓐᓇᖅᐸᑦ ᐊᐅᓚᔾᔭᐃᒋᐊᓕᖅᓯᒪᓕᖅᐹᑦ 
ᕿᒥᕐᕈᓇᒍᓇᕈᓐᓇᕐᒪᖔᕐᒥ ᐊᑭᑭᓐᓂᓴᒃᑯᑦ ᐴᖅᑐᖅᑕᐅᔪᓐᓇᕐᒪᖔᑕ ᑕᐃᒃᑯᐊ ᐅᓯᑲᑦᑕᖅᑕᐅᓂᐊᖅᑐᑦ ᑕᒪᐅᖓ 
ᐊᔾᔨᒌᓐᖏᑦᑐᓄᑦ ᓄᓇᓕᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂ ᐊᕐᕌᒎᒋᓂᐊᖅᑕᑎᓐᓂ ᖃᐃᔪᒥ ᑕᒪᒃᑯᓇᖓ 
ᐴᖅᑲᖅᑎᐊᖅᓯᒪᔪᓂᑦ containers-ᖑᓂᕋᖅᑕᐅᔪᓂᑦ ᐊᑐᕐᓗᑕ ᐱᒋᐊᕋᓱᐊᕐᓂᐊᖅᑐᒍᑦ ᑕᒪᐅᖓ ᐃᓪᓗᔅᓴᓂᑦ 
ᒪᐅᓐᖓᖅᑎᓐᓂᐊᖅᑕᑎᓐᓂ ᑕᕝᕙᓂ ᐊᕐᕌᒍᒥ ᖃᐃᔪᒥ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓚᖓᑦᑕᐅᖅ ᑕᐃᓐᓇ ᓇᓗᓇᐃᖅᑕᐅᓚᐅᕐᒥᒻᒪᑦ ᐱᖓᓱᓪᓗᖃᐃ 
ᑎᓴᒪᓪᓗᑭᐊ ᐊᒥᐊᕈᑏᑦ, ᐊᒥᐊᕆᑲᑕᖃᑦᑕᕐᒪᑕ ᑐᕌᕈᑎᖏᓐᓂ ᑖᒃᑯᐊ ᐅᓯᔭᐅᓂᐊᖅᑐᑦ ᑕᐃᒪᐃᓐᓇᐃᓱᖑᒥᒻᒪᑕᒎᖅ 
ᑳᓐᑐᕌᖏᑎᒍᑦ ᑕᐃᒪᓐᓇᐃᖁᔨᓪᓗᑕ ᐃᓪᓗᓕᕆᔨᕐᔪᐊᒃᑯᑦ.  
 
ᑐᓴᒐᒃᓴᐃᑦ ᑖᒃᑯᐊ ᐊᒥᐊᖅᑕᖏᑦ ᐅᓯᔭᐅᓂᐊᖅᑐᓄᑦ ᐊᔾᔨᑐᐃᓐᓇᕆᐊᖃᖅᑰᔨᑦᑎᐊᖅᑐᓂᒋᑦ ᓂᐱᑎᒐᐃᑦ ᑕᐃᒃᑯᐊ 
ᐃᓕᓯᒪᓕᕇᖅᑐᑦ ᑖᒃᑯᓄᖓ ᐊᐅᓪᓚᖅᑎᑕᐅᓂᐊᖅᑐᓄᑦ ᐅᓯᔭᐅᓂᐊᖅᑐᓄᑦ. ᐊᑲᐅᓐᖏᓕᐅᕈᑎᖃᓐᖏᑎᐊᖅᑐᒍᑦ 
ᑕᐃᒪᐃᓕᐅᕆᐊᔅᓴᖅ ᖃᓄᐃᒻᒪᑦ ᑕᐃᒪᐃᓕᐅᖅᐱᓯ ᐊᔾᔨᑐᐃᓐᓇᑦᑎᐊᕆᒻᒪᒍ ᑐᓴᒐᔅᓴᐃᑦ ᓂᐱᑦᑕᖅᑐᑯᓗᐃᑦ ᑖᒃᑯᐊ 
ᓂᐱᑦᑕᖅᑕ ᓵᑦᑎᐊᑎᓐᓃᑦᑐᑦ ᐊᔾᔨᖏᓐᓂ? ᐅᖃᖅᓯᒪᔪᑦ ᓇᓕᐊᓐᓄᑦ ᐅᑯᐊ ᓇᓗᓇᐃᒃᑯᑕ ᓇᓕᐊᓐᓄᑦ 
ᓈᓚᒋᐊᖃᕐᒪᖔᑕ ᐊᑭᖃᒃᑲᓂᕐᒥᒻᒪᑕ ᑕᐃᓐᓇ.  
 
ᑕᒪᓐᓇ ᕿᒥᕐᕈᓇᖅᑕᐅᓯᒪᕚ ᐊᑐᕆᐊᖃᕐᑎᑕᐅᑎᓪᓗᒍ? ᑳᓐᑐᕌᑦᑕᐅᔾᔪᑎᖏᑦ ᕿᒥᕐᕈᓇᖅᑐᑎᒍ 
ᓇᓗᓇᐃᖅᓯᓯᒪᕙᓪᓚᐃᒻᒪᑕ ᑕᐃᒪᓐᓇ ᐊᒥᐊᖅᑕᐅᔭᕆᐊᖃᕐᑎᑕᐅᓂᖏᓐᓄᑦ ᖃᓄᐃᓕᐅᕆᐊᖃᕐᓂᖏᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᑭᓱᒃ. 

ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᒪᓐᓇ ᕿᒥᕐᕈᒋᐊᑦᑎᐊᓂᐊᖅᑲᕗᑦ 
ᐊᑭᑭᓂᖅᐹᖑᒍᓐᓇᑎᓪᓗᒍ ᕿᒥᕐᕈᓇᓱᐊᖅᓯᒪᒐᑦᑕ ᑖᒃᑯᐊ ᑮᓇᐅᔭᖁᑎᐊᐱᕗᑦ ᖃᐃᑕᐅᒪᔪᐃᑦ 
ᐃᓪᓗᓕᐅᕈᑎᒋᔪᓐᓇᖅᑕᕗᑦ ᑕᒪᓐᓇ ᐊᑐᖅᑎᐊᖅᑕᐅᒐᓗᐊᕐᒪᖔᖅ ᑕᑯᒋᐊᑦᓯᐊᓂᐊᖅᑯᒍᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐊᑭᓱᒃ. ᑕᕝᕙᓃᑦᑐᒍᑦ L-6. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᒻᒪᕆᐅᖅᑰᕐᒪᑦ ᑮᓇᐅᔭᐃᑦ ᑕᐃᒪᓐᓇ ᐊᑐᓐᖏᓂᖅᓴᐅᔪᓐᓇᑐᐊᕈᑦᑎᒍ 
ᒐᕙᒪᑰᓪᓗᑕ ᑮᓇᐅᔭᓂᑦ ᕿᓂᖃᑦᑕᕐᒪᑕ ᐊᑐᓐᖏᓂᖅᓴᐅᔪᑎᒋᓂᐊᖅᑕᖏᓐᓂ. ᑕᐃᒪᓐᓇ ᑮᓇᐅᔭᓂᑦ 
ᐊᑐᓐᖏᐹᓪᓕᕈᔅᓯ ᐃᓪᓗᓕᕆᓂᕐᒧᑦ ᐊᑐᒃᑲᓐᓂᕈᓐᓇᖅᑕᓯ ᐅᓄᖅᓯᕚᓪᓕᕋᔭᕐᒪᑦ ᐃᑲᔪᖅᑐᐃᓗᓂ ᐅᕙᑦᑎᓐᓂ 
ᐃᓪᓗᓕᐅᕐᓂᖅᓴᐅᓕᕋᔭᕐᒪᑕ ᑕᒫᓂ. 
 
ᒪᒃᐱᒐᖅ L-6-ᒧᐊᖅᐳᖓ ᖃᐅᔨᕗᖓᓛᒃ ᑕᑯᕗᖓᐃᓛᒃ $2.5ᒥᓕᐊᓐᖑᒻᒪᑕ ᐃᖅᑲᓇᐃᔭᖅᑎᓂᑦ ᐱᖁᑎᔅᓴᖏᑦ 
ᐃᖅᑲᓇᐃᔭᖅᑐᖅᑲᐃ ᓇᓃᓐᓂᐊᕐᒪᖔᑕ ᐅᖃᕈᓐᓇᖅᐸ ᐃᖅᑲᓇᔭᖅᑎ ᐃᓪᓗᔅᓴᖏᑦ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᓯᕆᓚᐅᖅᑕᒃᑲ ᐅᖃᓕᒪᓕᕈᒪ ᐱᒋᐊᕈᑎᓐᓂᕙᓐᖓ 
ᑖᒃᑯᓇᓕ Repulse Bay, ᑰᒑᕐᔪᒃ, ᑭᒻᒥᕈᑦ, ᖃᐅᓱᐃᑦᑐᑦ ᑖᒃᑯᐊ ᑎᑎᕋᖅᑕᐅᓯᒪᔪᐃᑦ ᒫᓐᓇ ᑖᒃᑯᓄᖓ 
ᑮᓇᐅᔭᖁᑎᒋᔭᑦᑎᓐᓄᑦ ᐊᑑᑎᖃᕐᓂᐊᑎᓪᓗᒋᑦ $2.5ᒥᓕᐊᓐ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓴᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒃᑯᐊ ᓴᓇᔭᐅᓂᖏᓐᓄᑦ ᓇᑉᐸᖅᑎᑕᐅᓂᖏᑦ ᐃᖅᑲᓇᔭᖅᑎᑦ 
ᐃᒡᓗᖏᓐᓅᑦ ᓂᐅᕕᕐᓂᖏᓐᓄᓪᓘᓐᓃᑦ ᐃᒡᓗᒥᒃ ᓴᓇᓯᒪᓕᕇᖅᑐᓂᒃ. ᓇᓗᓇᐃᖅᓯᑲᓐᓂᕈᓐᓇᖅᐹ ᒥᓂᔅᑕᔪᖅ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᑕᒃᑯᐊ ᓴᓇᔭᐅᓂᐊᖅᑐᐃᑦ ᑕᐃᑲᓂ ᐊᕐᕌᒍᒥ ᖃᐃᔪᒥ ᓄᓇᓕᕌᓛᖑᔪᑦ 
ᑕᒃᑯᐊ ᐊᒥᓱᒻᒪᑕ ᐱᔪᒪᓯᒪᔪᐃᑦ ᑕᒪᒃᑯᓇᖓᑦ ᐃᖅᑲᓇᐃᔭᖅᑎᑎᓐᓄᑦ ᓇᔪᖅᑕᐅᔪᓐᓇᕋᔭᖅᑐᒥᒃ ᑕᒃᑯᐊ ᓄᑕᖑᓗᑎᒃ 
ᓴᓇᔭᐅᓂᐊᖅᑐᑦ ᑕᒃᑯᓄᖓ ᓄᓇᓕᖕᓄᑦ ᐅᖃᑲᐃᓐᓇᑕᓐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. (ᑐᓵᔨᒃᑯᑦ) ᒥᔅᑕ ᑐᑐ. 
 
ᑐᑐ (ᑐᓴᔨᒃᑯᑦ): ᖁᔭᓐᓇᒦᒃ. ᓴᓇᓚᐅᕐᓗᑎᒃ ᓇᖕᒥᓂᕆᔭᐅᓕᕐᓗᑏᒃ? ᓄᓇᓕᖕᓂ ᐃᒡᓗᓕᕆᔨᒃᑯᑦ 
ᐃᒡᓗᓕᕆᔨᕐᔪᐊᑯᓐᓂᒃ ᐃᒡᓗᓕᐅᕈᔾᔨᓂᐊᕆᕚ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᑭᓱᒃ. 

ᐊᖓᔪᖅᑳ ᐅᓛᔪᒃ ᐊᑭᓱᒃ: ᑕᐃᒃᑯᓇᖓᑦ contractors-ᓄ ᓇᓕᐊᓐᓄᑦ ᐱᔭᐅᓂᐊᕐᒪᖓᑦ ᓇᓗᓇᖅᑐᖅ ᑭᓯᐊᓂ 
ᐱᔭᐅᓂᐊᖅᑐᑦ ᐊᒻᒪᓗ ᒐᕙᒪᒃᑯᔪᒍᑦ ᓇᖕᒥᓂᕆᓂᐊᖅᑕᕗᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓴᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐱᖃᑕ ᐊᐱᖅᑯᑎᒋᔭᖃ $1.2 ᒥᓕᐊᓐ ᑕᕝᕙᓃᒻᒪᑦ ᐃᖅᑲᓇᐃᔭᖅᑏᑦ 
ᐃᖅᑲᓇᐃᔭᖅᑏᑦ ᐃᒡᓗᒃᓴᖏᓐᓄᑦ ᑕᒃᑯᐊ ᓄᑕᕈᖅᑎᑦᐅᓂᐊᖅᑐᑦ ᓄᓇᕗᑉ ᒐᕙᒪᒃᑯᖏᑕ ᐃᒡᓗᖁᑎᒋᕙᐃᑦ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᑕᒃᑯᐊ ᐋᖅᑭᒋᐊᕈᑎᒋᓂᐊᖅᑕᕗᑦ ᑕᒃᑯᓄᖓ ᐅᕙᑦᑎᓐᓄᑦ ᐅᕙᑦᑎᓅᖓᔪᓂᒃ ᐃᓛᒃ 
ᒐᕙᒪᒃᑯᓐᓅᖓᔪᓂᒃ ᐃᒡᓗᓄᑦ ᐋᖅᑭᒋᐊᕈᑎᒋᓂᐊᖅᑕᕗᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᐊᐱᖅᑯᑎᖃᕈᓐᓃᕋᒪ. 
 
(ᑐᓵᔨᑎᒍᑦ) ᑕᕝᕙᓂ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᓄᑦ ᑐᓂᕐᕈᑏᑦ ᐊᒻᒪ ᐃᑲᔪᕈᑏ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓴᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒥᓂᔅᑕ ᐃᖅᑲᓇᐃᔭᖅᑐᓪᓗ ᑐᓐᖓᓱᒃᑎᒃᐸᕗᑦ. ᑕᕝᕗᖓ 
ᑐᓐᖓᓱᖁᕙᒃᑲ ᑐᓴᖅᑎᑕᐅᔪᒪᔪᖓ ᒥᓂᔅᑕᒧᑦ ᐅᖃᐅᓯᖃᓚᐅᕐᒪᑦ ᐃᖅᑲᓇᐅᔭᖅᑏᑦ ᐃᒡᓗᒃᓴᖏᓐᓂᒃ ᐋᓐᓂᐊᕕᖕᒥ 
ᐃᖅᑲᓇᐃᔭᖅᑎᓄᑦ ᐃᖃᓗᒃᑑᑦᑎᐊᕐᒥ. ᒥᓂᔅᑕᖓ ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᑦ 20-35-ᓗᒡᒎᖅ 
ᐃᒡᓗᐃᑦ ᐱᔭᐅᔭᕆᖃᓐᓂᕋᕐᒪᑕ ᐃᒡᓗᒃᓴᓂᒃ ᐃᖅᑲᓇᐃᔭᖅᑎᓄᑦ ᑕᕝᕙᓂᓘᓐᓃᑦ ᑕᑯᓐᖏᓚᖓ ᐊᑭᑐᔪᖅᑐᕈᑎᒃᓴᓂ 
ᐸᕐᓇᐃᔾᔪᑎᒃᓴᓂ ᐃᒡᓗᓕᐅᕈᑎᒃᓴᐅᓂᐊᖅᑐᓄᑦ ᐃᖃᓗᒃᑑᑦᑎᐊᕐᒥ ᐋᓐᓂᐊᕐᕕᖕᒥ ᐃᖅᑲᓇᐃᔭᖅᑎᓄᑦ 
ᐃᒡᓗᒃᓴᐅᓂᐊᖅᑐᓂᒃ.  
 
ᑐᓴᖅᑎᑕᐅᔪᓐᓇᖅᐳᖓ ᖃᓄᐃᓕᖓᓕᕐᒪᖔᑦ ᑕᒪᓐᓇ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐱᑕᓴᓐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᓴᓇᓂᕆᓂᐊᖅᑕᕗᑦ ᑭᓇᐅᔭᖁᑎᕗᓂᓛᒃ ᑕᒃᑯᐊ ᐊᒥᒐᐃᓐᓇᖅᑎᓪᓗᒋᑦ ᓇᖕᒥᓂᖅ 
ᒐᕙᒪᒃᑯᑦ ᐃᒡᓗᖁᑎᒃᓴᕆᒐᔭᖅᑕᖏᓐᓂᒃ ᐃᖅᑲᓇᐃᔭᖅᑎᓄᑦ ᓇᔪᖅᑕᐅᒐᔭᖅᑐᓂᒃ ᑕᒪᓐᓇ ᒪᓐᓇᒧᑦ 
ᑕᐅᑐᒐᓱᐊᖅᓯᒪᔭᕗᑦ ᖃᓄᐃᓕᐅᖅᐸᓪᓕᐊᓂᕆᓂᐊᕐᒪᖔᑦᑎᒍ. ᑕᒃᑯᐊ ᐊᓐᓂᐊᕐᕖᑦ ᐱᖓᓲᖕᒪᑕ ᑕᒫᓂ ᓄᓇᕗᖕᒥ 
ᓴᓇᔭᐅᓚᐅᖅᑐᐃᑦ ᐃᖅᑲᓇᐃᔭᖅᑎᖃᑦᑐᐃᓐᓇᐅᒋᐊᖃᓐᓂᐊᖅᓱᑎᓪᓗ ᓱᓕ ᑕᓐᓇ ᒫᓐᓇᒧᓄᑦ 
ᐱᓕᕆᐊᕆᕙᓪᓕᐊᔭᕗᑦ. ᑕᒪᓐᓇ ᐅᖃᐅᓯᕆᔭᐅᖏᓐᓇᖅᑐᖅ ᑐᑭᓯᓇᖅᑑᒐᓗᐊᖅ ᑭᓯᐊᓂ ᖃᓄᖅ ᑕᒪᒃᑯᐊ ᐃᒡᓗᐃᑦ 
ᓇᔪᖅᑕᐅᒐᔭᖅᑐᑦ ᐃᖅᑲᓇᐃᔭᖅᑎᓄᑦ ᐋᖅᑭᒃᓱᕈᓐᓇᒪᖔᖅᑎᒍᑦ ᓱᓕ ᕿᒥᕐᕈᑲᓐᓂᕆᐊᖃᕋᑦᑎᒍ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓴᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ, ᒥᓂᔅᑕᓗ. ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᓇᐃᓈᕐᓗᒍᓐᓃᑦ 
ᐅᓂᒃᑳᕐᓗᓂ ᓄᓇᕗᖕᒥ ᐃᒡᓗᓕᕆᔨᕐᔪᐊᒃᑯᑦ ᖃᓄᖅ ᐃᖅᑲᓇᐃᔭᖃᑎᖃᖃᑦᑕᕐᒪᖔᑕ ᒐᕙᒪᒃᑯᑦ ᐱᓕᕆᕕᖏᓐᓂᒃ 
ᐃᑲᔪᕋᓱᐊᖅᖢᑎᒃ ᐃᒡᓗᓕᐅᕋᓱᐊᖅᖢᑎᒃ ᐃᓛᒃ ᑭᓐᖒᒪᔭᐅᔪᓂᒃ ᐃᒡᓗᓕᐅᕋᓱᐊᖅᑎᓪᓗᒋᑦ ᓲᕐᓗ ᓴᓇᓂᐊᖅᑎᓪᓗᒋᑦ  
ᐃᒡᓗᕐᔪᐊᓂᒃ, ᒫᓐᓇ ᑭᓐᖒᒪᒃᖠᒐᑦᑕ ᐃᒡᓗᑭᒃᓴᕋᑦᑕ ᐃᒡᓗᓕᐅᕈᑕᐅᖃᑦᑕᕋᔭᖅᑐᓂᒃ ᐃᖅᑲᓇᐃᔭᖅᑎᓄᑦ? ᖁᔭᓐᓇᒦᒃ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐱᑕᓴᓐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᐃᒻᒪᖄ ᑕᒪᓐᓇ ᐱᓕᕆᐊᖃᑎᒌᓐᓇᕋᓱᐊᖃᑦᑕᖅᑕᕗᑦ ᑕᒃᑯᐊ ᐃᖅᑲᓇᐃᔭᖅᑎᐅᔪᐃ ᑦ 
ᑕᕝᕙᓂ ᐱᓕᕆᕕᐅᔪᐃᑦ ᑕᕝᕙᓐᖓᑦ ᒐᕙᒪᒃᑯᓐᓂᑦ. ᑕᒫᓂ ᐊᒥᓱᕐᔪᐊᓂᑦᑕᐅᖅ ᓴᓇᒋᐊᖃᕋᓗᐊᕋᑦᑕ, ᓄᓇᕗᒻᒥ 
ᐃᖅᑲᓇᐃᔭᖅᑏᑦ ᒐᕙᒪᖏᓐᓄᑦ ᓇᔪᕐᕕᔅᓴᖃᑦᓯᐊᕈᓐᓇᖁᓪᓗᒋᑦ ᑖᒃᑯᐊ ᐃᖅᑲᓇᐃᔭᖃᑎᒋᓇᓱᐊᖏᓐᓇᐸᑦᑕᕗᑦ 
ᑕᒪᒃᑯᐊ ᐃᓪᓗᐃᑦ ᖃᓄᖅ ᐱᓕᕆᐊᕆᒍᓐᓇᕐᒪᖔᑎᒍᑦ. ᑕᒫᓂ ᓄᓇᕗᒻᒥ ᐃᖅᑲᓇᐃᔭᖅᑏᑦ 
ᓇᔪᕐᕕᔅᓴᖃᑦᓯᐊᕈᓐᓇᖁᓪᓗᒋᑦ ᐃᖅᑲᓇᐃᔭᕐᕕᒥᓂᒃ ᓇᓕᐅᓐᓃᒐᓗᐊᖅᐸᑕ ᓄᓇᓕᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑭᐅᔪᐊᓐᓅᒐᕕᑦ. ᒥᓂᔅᑕ ᐅᖃᖅᑲᐅᒻᒪᑦ 
ᐃᖅᑲᓇᐃᔭᖃᑎᖃᖃᑦᑕᕐᒪᒡᒎᖅ ᖃᓂᔅᓴᖅᑐᓂ ᐊᓯᖏᓐᓂᑦ ᐱᓕᕆᕕᐅᔪᓂᑦ. ᐅᓂᒃᑳᕈᓐᓇᖅᐲᑦ ᓇᓗᓇᐃᖅᓯᓗᑎᑦ 
ᖃᓄᖅ ᐃᖏᕐᕋᓂᖃᓲᖑᒻᒪᖔᑕ, ᐃᖏᕐᕋᓂᕐᒥᑦ ᐱᑕᖃᖅᐱᓰ ᖃᓄᖅ ᐃᖅᑲᓇᐃᔭᖃᑎᒌᒍᓐᓇᕐᒪᖔᔅᓯ 
ᑮᓇᐅᔭᖃᓐᖏᑦᑐᓯᓗ ᐱᓕᕆᕖᓪᓗ ᐃᓪᓗᑖᕈᒪᓪᓗᑎᒃ, ᐃᖅᑲᓇᐃᔭᖅᑐᓕᕆᔨᒃᑯᓪᓗᑦ 
ᐃᖅᑲᓇᐃᔭᖅᑎᑖᕈᓐᓇᖅᐸᓪᓕᐊᓐᖏᑦᑐᑎᒃ ᑭᓪᓕᑭᔅᓴᓂᕐᒧᑦ. ᖃᓄᕐᓕ ᐃᖅᑲᓇᐃᔭᖃᑎᖃᖃᑦᑕᖅᐱᑦ ᖃᓂᒋᓪᓗᒋᑦ 
ᐱᓕᕆᕕᖏᑦ ᒐᕙᒪᒃᑯᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᑕᒪᒃᑯᐊ ᐃᓐᓇᐃᑦ ᐊᒥᓲᒻᒪᑕ ᑖᒃᑯᐊ ᐃᖅᑲᓇᐃᔭᖅᑎᕗᑦ, 
ᐃᖅᑲᓇᐃᔭᖃᑎᒌᖃᑦᑕᕐᒪᑕ ᓇᐅᒃᑯᑦ ᐃᓪᓗᓕᐅᕆᐊᖃᕐᒪᖔᑦᑕ ᑕᒫᓂ ᐃᖅᑲᓇᐃᔭᖅᑎᕗᑦ 
ᐃᖅᑲᓇᐃᔭᖃᑎᖃᑦᑎᐊᕋᓱᐊᖅᐸᑦᑐᐃᑦ ᑕᒪᒃᑯᓇᓐᖓᑦ ᐱᓕᕆᕕᐅᔪᓂᑦ ᐊᓯᒋᔭᖏᓐᓂᑦ ᐃᓪᓗᓕᐅᖅᑕᐅᔭᕆᐊᓕᓐᓂᑦ.  
ᐋᓐᓂᐊᕐᕕᓕᕆᔨᒃᑰᑉᐸᑕ ᐅᕝᕙᓘᓐᓃᑦ ᐃᓕᓐᓂᐊᖅᑐᓕᕆᔨᒃᑯᑦ ᑕᒪᒃᑯᐊ ᐃᖅᑲᓇᐃᔭᖃᑎᒌᓐᓇᐅᔭᕆᐊᖃᕋᑦᑎᒍ 
ᖃᓄᖅ ᐃᓪᓗᐃᑦ ᐋᖅᑭᓱᖅᑕᐅᒍᓐᓇᕐᒪᖔᑕ ᑕᒪᒃᑯᓄᖓ ᐃᖅᑲᓇᐃᔭᖅᑎᐅᔪᓄᑦ. ᑖᓐᓇ ᑲᑎᒪᔨᕋᓛᓄᑦ ᓇᐅᒃᑯᑦ 
ᑕᐅᑐᒋᐊᖅᑕᐅᑦᓱᓂ ᐱᓕᕆᔭᐅᕙᑦᑐᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᒥᓂᔅᑕᓗ ᑭᐅᔪᐊᓐᓅᒐᕕᑦ. ᐃᒻᒪᖃ, ᐊᓯᖓᒍᖃᐃ ᒥᓂᔅᑕ 
ᖃᐅᔨᒪᓕᕐᒪᑦ ᐊᕐᕌᒍᓄᑦ ᐊᒥᓱᓄᑦ ᐋᓐᓂᐊᕕᒃ ᐃᖃᓗᑦᑑᑦᑎᐊᕐᒥ 20-25-ᓂᒃ ᐃᓪᓗᔅᓴᖃᕆᐊᖃᕐᒪᑕ. $20-
ᒥᓕᐊᓂᓪᓗ ᐊᑭᖃᖅᑐᓂ ᐋᓐᓂᐊᕕᒃ, ᐊᕝᕙᐃᓐᓇᖓᓗ ᐊᐅᓚᓪᓗᓂ ᐃᓘᓐᓇᖓ ᒪᑐᐃᕈᓐᓇᖏᑦᑐᓂ. 
ᐊᐅᓚᓇᓵᕐᓂᐊᕐᒪᑦ ᐃᓘᓐᓈᓗᖓ ᒪᑐᐃᕐᓇᓵᕐᓂᐊᖅᑐᖅ ᐃᖅᑲᓇᐃᔭᖅᑎᑖᕐᓇᓵᕐᓗᑎᓪᓗ ᓘᑦᑖᓂᒃ, 
ᐋᓐᓂᐊᓯᐅᖅᑎᓂᒃ ᐃᓪᓗᑭᔅᓴᕐᓂᕐᒧᑦ. 
 
ᐃᖅᑲᓇᐃᔭᖅᑏᑦ, ᐃᓪᓗᒃᓴᐃᑦ ᓄᑖᑦ ᓇᐅᔮ, ᑰᒑᕐᔪᒃ, ᑭᒻᒥᕈᑦ, ᖃᐅᓱᐃᑦᑐᖅ. ᖃᓄᕐᓕ ᖃᐅᔨᓚᐅᖅᐱᖅᓯ, 
ᐋᖅᑭᔅᓯᓚᐅᖅᐱᓯ ᐃᓪᓗᐃᑦ ᐊᑐᖅᑕᐅᔭᕆᐊᖃᕐᒪᑕ ᑖᒃᑯᓇᓂ ᓄᓇᓕᓐᓂ. ᐃᖃᓗᑦᑑᑦᑎᐊᕐᒥᑦ 
ᑭᓐᖒᒪᓕᕋᓗᐊᕆᓪᓗᑎᒃ ᐋᓐᓂᐊᕕᒃ ᐊᖏᔪᐊᓘᓪᓗᓂ. ᐃᖃᓗᑦᑑᑦᑎᐊᕐᒥ ᐃᓪᓗᑖᕆᐊᖃᖅᑐᑎᓪᓗ ᐃᓅᓕᓴᐃᔩᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᑖᓐᓇ ᑭᐅᒋᐊᕐᓂᐊᕐᒪᒍᑦ ᒥᔅᑕ ᓯᑳᑦ ᓂᓪᓕᒋᐊᒐᓛᑐᐃᓐᓇᕐᓗᖓ. ᑖᒃᑯᐊ 
ᓄᓇᓕᕋᓛᖑᔪᐃᑦ ᓴᓇᕕᒋᖃᑦᑕᖏᓐᓇᑦᑎᒍ ᐊᑯᓂᕐᔪᐊᖑᔪᖅ. ᑕᒪᒃᑯᐊᓗ ᐃᓕᓐᓂᐊᑎᑦᑎᔩᑦ ᐅᕝᕙᓘᓐᓃᑦ ᐊᓯᖏᑦ 
ᑕᐃᑲᓂ ᒐᕙᒪᒃᑯᓐᓂᑦ ᐃᖅᑲᓇᐃᔭᖅᑐᐃᑦ  

ᓇᔪᕋᔅᓴᖃᖅᑎᐊᖃᑦᑕᖏᒻᒪᑕ ᐋᓐᓂᐊᓯᐅᖅᑏᓪᓘᓐᓃᑦ. ᑕᒪᓐᓇ  
ᑕᐅᑐᑦᓱᑎᒍ ᐱᓕᕆᐊᕆᒋᐊᓚᐅᕋᑦᑎᒍ. ᐃᒻᒪᖃ ᑖᓐᓇ ᒥᔅᑕ ᓯᑳᑦ ᐃᓚᒋᐊᕆᒋᔪᓐᓇᖅᐸᑦ ᑖᔅᓱᒪ ᐊᐱᖅᑯᑎᐅᑉ 
ᐃᓚᖓᓂᑦ, ᐃᓛᒃ ᑭᐅᔾᔪᑎᑦᓴᒥᑦ ᐃᓚᖓᓄᑦ ᑖᑦᓱᒪ ᐊᐱᖅᑯᑎᐅᑉ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᓯᑳᑦ. 
 
ᓯᑳᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᒡᒍᓯᕆᓗᒍ ᒪᓕᒐᓕᐅᖅᑎᐅᑉ ᑭᐅᒡᒍᓯᖓᓄᑦ, ᐊᑭᑐᔪᖅᑐᕈᑎᒃᓴᓂᑦ 
ᐸᕐᓇᐅᑎᓕᐅᓕᕌᖓᑦᑕ, ᕿᒥᕐᕈᓇᑦᑐᑎᒍ ᑖᒃᑯᐊ ᐱᒋᐊᖅᑕᐅᓚᐅᖅᓯᒪᒻᒪᑕ ᐊᐅᔭᒃᑯᑦ. ᕿᒥᕐᕈᓇᓚᐅᖅᓯᒪᒐᑦᑎᒍ 
ᑕᐃᒃᑲᐊ ᒪᕐᕉᒃ ᐊᑭᑐᒧᖅᑐᕈᑎᓂᓪᓗ ᐸᕐᓇᐅᑎᓕᐅᖅᑐᑎᒃ ᓇᓗᓇᐃᖅᓯᓪᓗᑎᓪᓗ ᓇᐅᒃᑯᑦ ᐃᖅᑲᓇᐃᔭᖅᑏᑦ 
ᐃᓪᓗᑭᔅᓴᕐᓂᖅᐹᖑᒻᒪᖔᑕ.  
 
ᑕᐃᒃᑯᐊ ᑐᒃᓯᕋᐅᑎᓕᐅᖁᓚᐅᖅᓯᒪᒐᑦᑎᒍ ᕿᓂᕐᓂᕋᖅᑐᑕ ᐃᖅᑲᓇᐃᔭᖅᑏᑦ ᐃᓪᓗᔅᓴᒃᑲᓐᓂᖏᓐᓂᑦ ᐱᔪᒪᔪᑦ 
ᐋᓐᓂᐊᕕᖃᖅᑐᓂᒃ ᐱᖓᓱᓂᑦ ᐊᒡᒍᖅᑐᖅᓯᒪᓂᕐᓂᑦ ᐋᓐᓂᐊᕕᓐᓂᑦ ᐊᒻᒪᓗ ᐊᒡᒍᖅᑐᖅᓯᒪᓂᕐᓂᑦ. ᑕᐃᒪᓕ 
ᐃᖅᑲᓇᐃᖅᑕᐅᑉᐸᑕ ᓂᕆᐅᓚᐅᖅᓯᒪᔪᒍᑦ ᑕᐃᒃᑲᐊ ᐱᔪᒪᓇᓱᒍᑎᐅᔪᐃᑦ ᓴᖅᑭᑦᑎᑕᐅᑉᐸᑕ. 
ᐊᑐᖅᑐᐊᕈᓐᓇᕋᓱᒋᓚᐅᖅᓯᒪᒐᓗᐊᕋᑦᑕ ᐃᓪᓗᓂᒃ, ᓇᒻᒥᓂᕆᔭᐅᔪᓂᑦ. ᐊᒻᒪᓗ ᐃᓪᓗᓕᐅᕈᒪᓪᓗᑕ ᓄᑖᓂᒃ 
ᐃᔨᒋᓂᖅᓴᐅᓕᕐᓗᑕ ᐃᒻᒪᖃ ᓯᐊᕐᒪᖅᑎᕐᕕᐅᓯᒪᓐᖏᑦᑐᓂᑦ ᓄᓇᓕᓐᓂᑦ. ᐃᖅᑲᓇᐃᔭᖅᑏᑦ 
ᐃᓪᓗᑭᔅᓴᖅᑐᒻᒪᕆᐊᓘᒻᒪᑕ ᑕᐃᒪᓐᓇ ᐃᓱᒪᓕᐅᕈᑎᒋᔭᐅᓚᐅᖅᓯᒪᔪᖅ. ᓄᑖᓐ ᐃᓪᓗᓕᐅᕈᑎᐅᔪᓐ ᓄᓇᓕᓐᓂ 
ᒥᑭᔫᑕᐅᓂᓴᐅᓂᕋᖅᑕᐅᓚᐅᕐᒪᑕ. ᓇᐅᔮᓐ. 
 
ᓲᕐᓗ ᐆᒃᑑᑎᒋᓗᒍ ᒪᕐᕉᓐᓃᓪᓕ ᐃᓪᓘᓐᓃᒃ ᐊᒃᑐᐊᔫᓐᓂᒃ ᐃᓪᓗᓕᒑᕐᔪᒻᒥ, ᑎᑭᕋᕐᔪᐊᕐᒥᓗ ᓴᓇᔪᒫᖅᑐᒍᑦ.  
 
ᐊᒻᒪᓗᒃᑕᐅᖅ ᑭᒡᒍᓯᕆᓪᓗᒍ ᒥᔅᑕ. ᐲᑕᓴᓐ ᐊᐱᖅᑯᑎᒋᖅᑲᐅᔭᖓᓄᒃ ᖃᓄᖅ ᐃᖅᑲᓇᐃᔭᖃᑎᖃᖃᑦᑕᕐᒪᖔᑕ 
ᐱᓕᕆᕕᑦᑎᓐᓂᒃ ᐊᑦᔨᒌᖏᑦᑐᓂᒃ ᐃᒪᓐᓇ ᐊᑭᑐᔪᖅᑐᕈᑎᒃᓴᓂᒃ ᐸᕐᓇᐅᑎᓕᐅᖅᑎᓪᓗᒋᑦ ᐊᑐᕆᐊᖃᒻᒪᑕ 
ᐱᓕᕆᕕᐅᔪᓐ ᑐᓂᓯᖃᑦᑕᕆᐊᖃᒻᒪᑕ ᓇᓗᓇᐃᖅᓯᓗᑎᒃ ᖃᓄᖅ ᑭᓐᖒᒪᒃᖠᑎᒋᒻᒪᖔᑕ ᐃᓪᓗᒃᓴᓂᒃ 
ᓴᓇᔪᖃᑦᑎᓪᓗᒍ ᐋᓐᓂᐊᕕᒃᓴᓂᒃ ᓲᕐᓗ ᐱᖃᓯᐅᔾᔭᐅᖃᑦᑕᖅᑐᖅ ᐸᕐᓇᐅᑎᓕᐅᖅᑐᓄᑦ. ᑖᓐᓇ ᓄᑖᖑᒻᒪᑦ 
ᐊᑐᖅᑕᐅᔭᕆᐊᓕᒃ ᐃᒻᒪᖃ ᐊᕐᕌᓂᖃᐃ ᐱᓕᕆᕕᓕᒫᑦ ᐃᖅᑲᓇᐃᔭᖃᑎᒌᑦᖢᑎᒃ. 
ᓇᓗᓇᐃᖅᓯᖃᑎᒌᒐᓱᖃᑦᑕᓚᐅᖅᑐᓐ ᑭᓐᖒᒪᔭᐅᔪᓂᒃ ᐃᖅᑲᓇᐃᔭᖅᑏᓐ ᐃᒡᓗᒃᓴᖏᓐᓄᑦ.  
 
ᐊᑕᐅᑦᑎᑯᓪᓗ ᑎᓴᒪᓂᒃ ᑐᓂᓯᐅᖅᑲᐃᔩᑦ ᑲᑎᒪᔨᕋᓛᖏᓐᓂᒃ ᑲᑎᔨᕋᓛᖅᑕᖃᒻᒪᑦ ᐱᓇᓱᐊᕐᕈᓯᑕᒫᑦ ᑲᑎᒪᖃᑦᑕᖅᑐᑦ 
ᐅᖃᐅᓯᖃᑦᑐᑎᒃ ᖃᓄᖅ ᑐᓂᐅᖅᑲᑦᑕᐅᓂᐊᕐᒪᖔᑕ ᐃᓪᓗᒃᓴᐃᓐ. ᐃᖃᓗᓐᓂ, ᑭᓐᖓᕐᓂ ᐱᑕᓕᒃ, 
ᕿᑭᖅᑖᓗᒻᒥᐅᓄᑦ, ᑭᕙᓪᓕᕐᒥ ᑲᑎᒪᔨᕋᓛᓕᑦ, ᐃᖃᓗᒃᑑᑎᐊᕐᒥᓗ. ᑖᒃᑯᐊ ᐱᓕᕆᕕᓐᓃᖔᖅᓯᒪᔪᑦ 
ᐋᓐᓂᐊᖃᕐᓇᖏᑦᑐᓕᕆᔨᑦ ᐃᓄᓕᕆᔨᒃᑯᓐ ᐃᖅᑲᓇᐃᔭᖅᑐᓕᕆᔨᒃᑯᑦ ᐃᓕᓐᓂᐊᖅᑐᓕᕆᔨᒃᑯᑦ, 
ᐃᓪᓗᓕᕆᔨᕐᔪᐊᒃᑯᓃᖔᖅᓯᒪᓪᓗᑎᒃ.  
 
ᑖᒃᑯᐊ ᑲᑎᒪᔨᕋᓛᓐ ᐋᖅᑭᒃᓱᐃᖃᑦᑕᖅᑐᓐ ᐃᖅᑲᓇᐃᔭᖃᑎᖃᑉᐸᑦᑐᑎᓪᓗ ᐱᓕᕆᕕᐅᔪᓂᒃ. ᑭᓐᖒᒪᑦᑎᓂᖅᐹᓂᒃ 
ᐃᓪᓗᒃᓴᓄᑦ. ᑕᐃᒪᐃᓕᖓᕙᑦᑐᒍᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᓯᑳᑦ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᖁᔭᓐᓇᒦᖅᐸᕋᓗ ᒥᔅᑕ. ᒥᓂᔅᑕ ᐊᒻᒪᓗ ᒥᔅᑕ. ᓯᑳᑦ. ᑕᐃᒪ 
ᖃᓄᐃᑦᓴᓂᐊᖅᑐᓴᐅᖏᑉᐳᓯ 20 ᒥᓕᐊᓐᑖᓚᒥᒃ ᐃᓪᓗᖅᔪᐊᕐᓕᐅᖅᓯᒪᔪᖃᑦᑎᓪᓗᒍ ᑕᒪᐃᑎᒍᓪᓗ ᐃᓂᒃᓴᖃᖏᑉᐸᑕ 
ᑕᒪᒃᑯᐊ ᐃᖅᑲᓇᐃᔭᖅᑎᐅᒐᔭᖅᑐᓐ ᐋᓐᓂᐊᕕᒻᒥ,  

ᐃᓪᓗᖃᖏᑎᑕᐅᑉᐸᑕ ᕿᒥᕐᕈᒋᐊᖃᕋᑦᑎᒍ ᖃᓄᖅ ᐃᓪᓗᑖᖅᑎᑕᐅᔪᓐᓇᕋᔭᕐᒪᖔᑕ.  
 
ᑕᐃᒪ ᐅᖃᖅᑲᐅᒐᕕᓐ ᑖᒃᑯᐊ ᑐᒃᓯᕋᐅᑎᒋᔭᐅᖃᑦᑕᕈᓐᓇᕐᒪᑕ ᐃᓪᓗᐃᑦ ᑭᒃᑯᑐᐃᓐᓇᐃᑦ ᐃᓪᓗᖃᑦᑐᑦ 
ᐊᑐᖅᑐᐊᑎᑦᓯᔪᓐᓇᖁᓪᓗᒋᑦ. ᐅᖃᐅᑎᒍᓐᓇᖅᐱᑎᒎᑦ ᖃᓄᖅ ᑕᒪᓐᓇ ᑎᑎᕋᖅᑕᐅᓯᒪᖃᑦᑕᕐᒪᖔᑕ ᑐᒃᓯᕋᕈᑏᓐ ᓲᕐᓗ 
ᕿᓂᑐᐃᓐᓇᖃᑦᑕᖅᐱᓰ, ᓇᓚᐅᒃᑖᑐᐃᓐᓇᖅᑐᓯ ᐅᕝᕙᓘᓐᓃᑦ ᑳᑦᑐᓛᑎᐅᔪᓪᓗ ᐃᓪᓗᖅᔪᐊᓕᐅᖅᑎᐅᔪᓪᓗ 
ᐊᐱᖅᓱᖃᑦᑕᖅᐱᓯᐅᒃ ᐅᕝᕙᓘᓐᓃᑦ ᐱᓇᓱᐊᖅᕕᒋᖃᑦᑕᖅᐱᓯᐅᒃ ᐊᑐᖅᑐᐊᑎᑦᑎᓯᔪᓐᓇᖁᓪᓗᒋᑦ 
ᐃᓪᓗᓕᕆᔨᕐᔪᐊᑯᓐᓄᑦ ᐃᓪᓗᒃᓴᕆᔭᐅᓂᐊᖅᑐᓂᒃ. ᐊᑕᐅᓯᖅ ᑕᐃᓐᓇ ᐃᓪᓗᖅᔪᐊᕐᓕᐅᖅᑎ ᐃᖃᓗᒃᑑᑎᐊᕐᒥ 
ᑭᐅᓚᐅᕐᒪᓐ.  
 
ᖃᐅᔨᒪᔪᒃᓴᐅᕗᓯᓗ ᑕᒪᓐᓇ ᐅᖃᐅᓯᕆᓚᐅᖅᑕᔅᓴᕆᒐᑦᓯᐅᒃ. ᐃᓛᒃ ᐊᑕᐅᓯᑲᓪᓚᒃ ᑭᐅᓚᐅᕐᒪᓐ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕᐅᕕᓕᒃ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑖᓐᓇ technical-ᒐᓚᐹᓘᒻᒪᑦ ᑖᒃᓱᒪ ᐃᖅᑲᓇᐃᔭᖅᑎᒪ, 
ᒥᔅᑕ. ᓯᑳᑦ ᑭᐅᒋᐊᑲᐃᓐᓇᕐᓂᐊᕐᒪᒍ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᓯᑳᑦ. 
 
ᓯᑳᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᐲᑕᓴᓐ ᐊᐱᖅᑯᑎᒋᔭᖓ ᐱᓪᓗᒍ ᐃᒪᓐᓇ ᑐᒃᓯᕋᓪᓚᕆᓚᐅᖅᑐᒍᑦ 
ᓲᕐᓗ ᐃᓪᓗᒃᓴᓂᒃ ᐊᑐᖅᑐᐊᖅᑎᑕᐅᔪᓐᓇᖁᓪᓗᑕ ᐊᒻᒪᓗ ᐃᒪᓐᓇ ᐱᓇᓲᓯᒪᔪᓄᑦ ᑭᐅᒪᔭᐅᒍᓐᓇᓚᐅᕐᕋᑦᑕ 
ᓴᓇᔭᐅᕙᓪᓕᐊᓂᐊᖅᑐᖅ ᐃᓯᖅᑕᐅᑐᐃᓐᓇᕆᐊᓕᒃ ᓴᓇᔭᐅᓕᖅᑐᖅ. 
 
ᐅᕝᕙᓘᓐᓃᑦ ᑎᑭᑎᑕᐅᒍᓐᓇᖅᑐᓐ 2007-ᐸᒥ, ᓴᓇᔭᐅᓂᐊᖅᐳᑦ ᑐᒃᓯᕌᕆᓚᐅᖅᑕᕗᑦ ᐊᒻᒪᓗᒃᑕᐅᖅ 
ᕿᒥᕐᕈᓚᐅᕐᕆᓪᓗᑕ, ᐃᓛᒃ ᓂᐅᕕᕈᓐᓇᕋᔭᕐᒪᖔᑦᑎᒍ ᐃᓪᓗᒋᔭᐅᔪᓐ.  
 
ᑖᒃᑯᐊ ᐱᖓᓱᑦ ᐊᑦᔨᒌᖏᑑᓪᓗᑎᒃ. ᑕᐃᒪ ᑐᒃᓯᕋᐅᑎᖃᑦᑎᓪᓗᑕ ᑭᐅᔭᐅᓚᐅᖏᓇᑦᑕ ᓯᕗᓂᒃᓴᐅᓂᐊᖅᑐᒥᒃ 
ᐃᓪᓗᖅᔪᐊᕐᓕᐅᖅᑎᐅᓂᐊᖅᑐᓂᒃ ᑕᐃᒪᓐᓇ ᐃᓪᓗᓕᕆᔨᕐᔪᐊᒃᑯᑦ ᑮᓇᐅᔭᑎᒍᑦ ᓲᕐᓗ ᑳᓐᑐᕌᖅᑎᐅᒐᔭᖅᑐᓂᑦ 
ᐃᒡᓗᕐᔪᐊᓕᐅᖅᑎᐅᒐᔭᖅᑐᓂᑦ ᑮᓇᐅᔭᖃᖅᑎᑦᑎᒐᔭᕐᒪᑕ. 
 
ᑭᐅᔪᖃᓚᐅᖏᓪᓚᖅ ᑕᒪᓐᓇ ᐱᔾᔪᑎᒋᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᑳᑦ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᓗ ᒥᓂᔅᑕ ᐊᒻᒪᓗ ᒥᔅᑕ ᓯᑳᑦ. ᐊᒡᒋᓯᐅᓚᐅᖅᑐᒥ 
ᓅᕕᕙᒦᓕᕋᑦᑕᓕ ᖃᓄᐃᓘᖅᓯᒪᓕᕐᐱᓯᓕ ᐋᒡᒋᓯᒥ ᓄᕕᕙᒧᑦ ᑎᑭᑦᑐᒍ ᐃᒡᓗᕐᔪᐊᖅᓴᖏᓐᓄᑦ ᑖᒃᑯᐊ 
ᐃᖅᑲᓇᐃᔭᖅᑎᐅᓂᐊᖅᑐᑦ ᐋᓐᓂᐊᕐᕕᒻᒥ ᐃᖃᓗᑦᑑᑦᑎᐊᕐᒥ? ᑲᑎᒪᕈᓘᔭᕆᐊᖅᑐᖃᑦᑕᕐᒪᑦ ᒥᓂᔅᑕ ᐊᒻᒪᓗ 
ᑲᑎᒪᔭᖅᑐᕆᐊᖅᑐᖃᑦᑕᖅᑐᓂ ᐅᕙᓂ. 

ᑕᐃᒪᓐᓇ ᐊᐱᖅᓱᖅᑐᖓ ᐋᓐᓂᐊᖅᕕᑦᑕᖃᑐᐃᓐᓇᕐᓗᑕ ᐱᓕᕆᔨᒃᓴᖃᖏᓪᓗᑕ ᓱᕙᓕᑭᐊᖑᓇᔭᕐᒪᑦ. ᓄᓇᕗᑦ 
ᒐᕙᒪᒃᑯᖏᑦ ᑕᐃᒪᓐᓇ ᒫᓃᑉᐸᓪᓕᐊᖁᔨᓪᓗᑎᓪᓗ ᑕᒪᒃᑯᓂᖓ ᐋᓐᓂᐊᕆᐊᖅᑐᖃᑦᑕᖅᑐᓂᑦ ᔨᐊᓗᓇᐃᕝᒧᑦ 
ᐊᐅᓪᓚᖅᑎᖃᑦᑕᖏᓪᓗᒋᑦ ᐃᐊᑦᒪᑕᓐᒧᓘᓐᓃᑦ ᕿᑎᕐᒥᐅᑕᐃᑦ ᐊᑲᐅᓂᖅᓴᐅᒐᔭᕐᒪᑦ ᐃᖃᓗᑦᑑᑦᑎᐊᕐᒨᖔᖃᑦᑕᕐᓗᑎ 
ᐊᑲᐅᓂᖅᓴᐅᒐᔭᕐᒪᑦ ᐅᖓᓯᓗᐊᖅᑐᒧᑦ ᐊᐅᓪᓚᖅᑎᑕᐅᖏᖔᖃᑦᑕᕐᓗᑎ. 
 
ᑕᒪᒃᑯᐊ ᑲᒪᒋᔭᐅᔪᓐᓇᖅᑐᑦ ᓄᓇᖓᑕ ᖃᓂᒋᔭᖓᓂ ᑲᒪᒋᔭᐅᖃᑦᑕᕈᓐᓇᓂᐊᕐᒪᑕ. ᑕᐃᒪ ᓲᕐᓗ 
ᐅᐃᔾᔮᑐᐃᓐᓇᖅᑑᔮᕋᑦᑕ ᓇᒧᖓᐸᓪᓕᐊᖏᒃᖢᑕ ᖃᓄᖅ ᐃᒡᓗᓕᕆᔨᕐᔪᐊᒃᑯᑦ ᐱᓕᕆᐊᖃᕐᓂᐊᕐᒪᖔᑕ 
ᖃᐅᔨᒪᖏᓇᒃᑭᑦ ᐃᖃᓗᑦᑑᑦᑎᐊᕐᒥ. ᐊᑏ ᑭᐅᓚᐅᕐᓛᖓ ᒥᓂᔅᑕᐅᑉ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᒫᓐᓈᐱᐅᔪᖏᓛᖅ ᓴᓇᓚᐅᖅᑕᕗᑦ ᒐᕙᒪᒃᑯᑦ 
ᑭᕙᓪᓕᒥᓪᓗ ᐃᓛᒃ ᑲᖏᖅᖠᓂᕐᒥ ᐃᖃᓗᒃᑑᑦᓯᐊᒥᓗ ᓇᓗᓇᖏᑦᑐᖅ ᑕᒪᒃᓱᒪᓐᖓ 100-ᐳᓴᓐᒥ ᐊᑐᓂ 
ᐱᓕᕆᓇᓱᐊᓂᐊᖅᑐᑦ ᑕᒪᓐᓇ ᑲᔪᓯᕙᓪᓕᐊᖁᓇᑦᑎᐊᖅᑑᒐᓗᐊᖅ ᓱᒃᑲᐃᓚᖓᔪᒃᓴᐅᔪᖅ ᑭᓯᐊᓂ. ᑕᒪᒃᑯᐊ 
ᓴᓇᖃᑦᑕᕆᐊᓕᕗᑦ ᐃᓛᒃ ᓇᔪᖅᑕᐅᓇᔭᖅᑐᐃᑦ ᐃᖅᑲᓴᐃᔭᖅᑎᓄᑦ ᑕᒪᓐᓇ ᐱᓕᕆᐊᕇᓇᕋᓱᐊᖅᑕᕗᑦ 
ᐋᖅᑭᓯᐊᖅᓯᒪᑎᓪᓗᒍ ᑕᑯᒍᒪᒐᑦᑎᒍ ᐊᒻᒪ ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ ᖃᓄᖅ ᑕᒪᒃᓱᒪᓐᖓᑦ 
ᑲᔪᓯᑎᑦᑎᒍᓐᓇᕐᒪᖔᑦᑕ ᐃᓪᓗᓂᑦ ᓴᓇᔭᐅᒐᔭᖅᑐᓂᑦ ᑖᒃᑯᐊ ᐊᖐᒃᑭᑕᐅᑐᐃᓐᓇᑎᓪᓗᒌᓛᒃ ᑕᒪᓐᓇ 
ᐊᒃᓱᕈᑎᒐᓗᐊᖅᑕᕗᑦ. 
 
ᐊᒃᓱᕉᑎᒋᒐᓗᐊᖅᑕᕗᑦ ᑖᒃᑯᐊᓗ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᖅᑲᓇᐃᔭᖃᑎᒋᓐᓇᕋᑦᑎᒍ ᑕᒪᒃᑯᐊᓗ 
ᐃᓕᓐᓂᐊᖅᑐᓕᕆᔨᒃᑰᒐᔭᕐᓂᕐᐸᑕ ᐅᕝᕙᓘᓐᓃᑦ ᒐᕙᒪᒃᑯᑦ ᐊᓯᖏᑦ ᐃᓪᓗᓂᑦᑕᐅᖅ ᓴᓇᓯᒪᖁᔨᔪᐃᑦ ᑖᒃᑯᐊᑦᑕᐅᖅ 
ᑕᐅᑐᒋᐊᖃᕋᑦᑎᒍ ᑭᓯᐊᓂ ᑕᒪᓐᓇ ᐊᒃᓱᕈᑎᒌᓚᕆᓂᐊᖅᑕᕗᑦ ᑕᐃᑲᓂ ᓯᕗᓂᒃᓴᑎᓐᓂ ᑖᒃᑯᐊ ᐋᓐᓂᐊᕐᕖᑦ 
ᐊᐅᓚᒍᓐᓇᑦᑎᐊᖁᓪᓗᒋᑦ ᑕᒪᓐᓇ ᕿᒥᕐᕈᑦᑕᐅᑎᒋᐅᑎᒋᐊᖃᑕᕕᓂᕆᔫᔮᖅᑕᕗᑦ ᖃᓄᐃᓕᖓᒃᑲᓂᕐᓂᐊᕐᒪᖔᑕ 
ᑕᐃᒃᑯᐊ ᐋᓐᓂᐊᕐᕕᑦ ᓴᓇᕙᓪᓕᐊᔭᕘᓐᓂ ᑭᓯᐊᓂ ᒫᓐᓇᒧᑦ ᐱᓕᕆᐊᕇᓇᓯᐊᖅᑲᕗᑦ ᖃᓄᖅ ᑖᒃᑯᐊ 
ᐃᓪᓗᒋᔭᐅᔪᓐᓇᕋᔭᖅᑐᐃᑦ ᐋᓐᓂᐊᓯᐅᖅᑎᓄᓪᓘᓐᓃᑦ ᑕᐅᑐᒐᓱᐊᖏᓐᓇᖅᑐᑎᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ,, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᐸᕋ ᒥᓂᔅᑕ ᑭᐅᒃᖃᐅᒻᒪᑦ. ᐃᒻᒪᖃ ᒥᔅᑕ ᓯᑳᑦ 
ᐊᐱᕆᔪᓐᓇᕈᒃᑯ ᐅᖃᐅᓯᖄᕐᔪᖃᐅᒻᒪᑦ ᑐᒃᓯᕋᐅᑕᐅᖃᑦᑕᖅᑐᓂᑦ ᑳᓐᑐᕌᒃᑯᑦ ᖃᓄᐃᑦᑐᓂᑦ 
ᑮᓇᐅᔭᖅᑖᑎᑦᑎᓂᐊᕐᓂᕋᓚᐅᖅᐱᒋᑦ ᑕᒪᒃᑯᐊ ᐃᒡᔨᓗᕐᔪᐊᓕᐅᖅᑏᑦ ᑕᐃᒪᓐᓇ ᑐᒃᓯᕋᕐᕕᒋᓪᓗᒋᑦ. ᑕᐃᒪ 
ᐃᒡᓗᖅᔪᐊᓕᐅᖅᑎᐅᖃᑦᑕᖅᑐᖅ ᑮᓇᐅᔭᒃᑯᕕᒻᒥ ᑮᓇᐅᔭᓂ ᐊᑐᖅᑐᐊᕈᓐᓇᕐᐸᑦ ᐃᒻᒪᖃ ᐊᕐᕋᒍᓄᑦ ᖁᓕᓄᑦ 
ᐊᑐᖅᑐᐊᑎᑦᓯᓂᐊᕈᓂ ᐃᒡᓗᓕᐅᖅᑕᒥᓂᒃ ᑕᐃᒪᓐᓇ ᐊᖏᖃᑎᒋᒍᖃᖃᑦᑕᓲᖑᒻᒪᑕ ᑕᐃᒪᓐᓇᐅᓘᕈᑎᖃᓚᐅᖅᐱᓰ?  
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅᑕ ᓯᑳᑦ. 
 
ᓯᑳᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐃᒪᓐᓇ ᐊᒥᓱᒐᓚᐃᑦ ᐃᒪᓐᓇ ᑭᐅᔾᔪᑎᒋᔪᓐᓇᑕᒃᑲ ᓲᕐᓗ 
ᑐᒃᓯᕋᕐᕝᒋᔭᑦᑎᓐᓂ ᑭᐅᔭᐅᒑᖓᑦᑕ ᑖᒃᑯᐊ ᑮᓇᐅᔭᒃᑯᕕᒃᑯᑦ ᐊᕝᕙᓗᐊᖏᓐᓂ ᐃᓪᓗᕐᔪᐊᓕᐅᕐᓂᐊᖅᑕᖓᑕ 
ᑮᓇᐅᔭᖃᕆᐊᖃᓲᖑᒻᒪᑕ. ᑕᐃᒪᓐᓇᐃᓘᖃᑦᑕᖅᑐᒥᓂᐅᒍᑦᑕ ᑕᒪᒃᑯᐊ ᐃᓪᓗᕐᔪᐊᓕᐅᖅᑏᑦ 
ᐊᑲᐅᓐᖏᓕᐅᕈᑎᖃᕌᖓᑕ ᑮᓇᐅᔭᖅᑖᑎᑕᐅᒍᓐᓇᓐᖏᑳᖓᑕ. 
 
ᑕᒪᒃᑯᐊ ᕿᒥᕐᕈᓚᐅᕋᑦᑎᒍ ᐃᓪᓗᕐᔪᐊᓕᐅᕈᓐᓇᖁᓪᓗᒋᑦ. ᑐᒡᓕᐊᓂ ᑖᓐᓇ ᒥᔅᑕ ᐲᑕᓴᓐ ᐊᐱᖅᑯᑎᒋᔭᖓ ᑐᒡᓕᖓ  

ᐃᖅᑲᐅᒪᒐᓱᒃᑕᕋᓗᐊᕋ ᖃᓄᐃᑦᑐᒥ ᐊᐱᕆᖅᑲᐅᒻᒪᖔᖅ. ᐊᑏᑦ ᐅᖃᒃᑲᓐᓂᓚᐅᖅᑳᕐᓗᓂᖃᐃ 
ᐊᐱᕆᒃᑲᓐᓂᕈᓐᓇᖅᐹ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᓯᑳᑦ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᓯᑳᑦ ᓱᕐᓗ ᒥᓂᔅᑕᐅᖃᑕᐅᔫᔮᕐᒪᑦ ᐃᒪᓐᓇ ᐅᖃᒃᑲᓐᓂᖁᒻᒪᒍ 
ᑖᓐᓇ ᐊᐱᖅᑯᑎᒐ. ᖃᐅᔨᒍᒪᔪᖓ ᖃᓄᒃᑲᓐᓂᖅ ᑮᓇᐅᔭᖃᑎᑦᑎᔪᓐᓇᕐᓂᕋᓚᐅᕐᒪᖔᔅᓰ ᓱᕐᓗ ᑮᓇᐅᔭᒃᑯᕕᒻᒥ 50-
ᐳᓴᓐ ᐱᒋᐊᖃᓲᖑᒻᒪᑕ ᐃᓪᓗᕐᔪᐊᓕᐅᕐᓂᐊᖅᑐᓂᑦ ᐊᓯᐊᒍᓪᓗ ᖃᓄᑦᑑᓚᐅᖅᐸ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅᑕ ᓯᑳᑦ. 
 
ᓯᑳᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᑦᑕᐅᖅ ᖃᓄᖅ ᐊᑯᓂᐅᑎᒋᔪᖅ ᐊᑐᖅᑐᐊᑎᑦᑎᔪᓐᓇᓂᐊᓚᐅᖅᐱᑕ 
ᐃᖃᓗᒃᑑᑦᑎᐊᕐᒥ ᐱᓗᐊᖅᑐᒥ ᑕᐃᑲᓂ ᐃᖅᑲᓇᐃᔭᖅᑎᓄᑦ ᐃᓪᓗᖃᕐᑎᑦᑎᔮᖂᕈᓐᓃᕋᑦᑕ ᐊᕐᕌᒍᓂᑦ ᖃᐃᔪᓂᑦ 
ᐊᕐᕌᒍᓄᑦ 9-ᖑᓂᐊᓚᐅᖅᑐᖅ ᐃᓪᓗᕐᔪᐊᓕᐅᖅᑎᖃᕐᓂᐊᕈᑦᑕ. 
 
ᐊᕐᕌᒍᑦ ᑎᓴᒪᑦ ᐃᖃᓗᓐᓂ, ᑲᖏᖠᓂᕐᒥᓗ ᑐᔅᓯᕋᐅᑎᑦᑎᓐᓂ ᖃᑦᑎᓂᑦ ᑮᓇᐅᔭᓂᑦ ᐊᑐᖅᑎᑦᑎᔪᓐᓇᕐᒪᖔᑦᑕ 
ᐅᖃᖅᓯᒪᓚᐅᓐᖏᑦᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᓯᑳᑦ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ, ᒥᔅᑕ ᓯᑳᑦ. ᐊᐱᕆᒃᑲᓐᓂᕈᓐᓇᕈᒃᑯ ᑖᕙᓂ 
ᐃᓪᓗᕐᔪᐊᓕᐅᖅᑎᐅᔪᖅ ᐃᓕᔅᓯᓐᓄᑦ ᐃᓗᕐᔪᐊᓕᐅᕈᒪᓚᐅᖅᑑᒐᓗᐊᖅ. ᑕᐃᓐᓇ ᐱᖓᓲᓕᖓᔪᖅ 
ᐃᖃᓗᒃᑑᑦᑎᐊᕐᒦᑦᑐᖅ ᓴᓇᔭᐅᓯᒪᔪᖅ. 
 
ᖃᓄᓪᓚᑦᑖᖅ ᖃᐅᔨᒪᓐᖏᒃᑲᓗᐊᖅᑐᖓ ᓱᓇᒥᑦ ᐱᔾᔪᑎᖃᕐᓯᒪᒻᒪᖔᔅᓯ ᑕᐃᓐᓇ ᐃᓐᓄᑦᑕᐅᓯᒪᓐᖏᒻᒪ ᐊᒻᒪᓗᑦᑕᐅᖅ 
ᐅᕙᒎᓪᓗᑕ ᑕᐃᔅᓱᒪᓂᐅᓚᐅᖅᑐᖅ ᑕᑯᔭᖅᑐᓚᐅᕋᑦᑎᒍ ᒪᓕᒐᓕᐅᖅᑎᒃᑲ ᐱᖃᑎᒋᓪᓗᒋᑦ 
ᐊᑐᖅᑐᐊᑎᑦᑎᒐᓱᑦᑑᒐᓗᐊᖅ ᐃᓪᓗᕐᔪᐊᓕᐅᓚᐅᖅᑕᒥᓂᑦ ᑕᐃᓐᓇ ᑕᐃᒪᓐᓇ ᑐᔅᓯᕋᓪᓕᕋᔅᓯ ᐃᒻᒪᖃ 
ᑐᔅᓯᕋᓚᐅᓐᖏᓂᔅᓯᓐᓂᖃᐃ ᑕᐃᓐᓇ ᐃᓪᓗᕐᔪᐊᓕᐅᕇᖅᓯᒪᓚᐅᖅᑰᕐᑐᖅ ᑭᐅᓚᐅᖅᑰᕐᑐᓂᓗ ᑐᔅᓯᕋᕈᑎᒋᔭᔅᓯᓐᓂ.  
ᑖᒃᑯᐊ ᒐᕙᒪᒃᑯᑦ ᐊᑐᖅᑐᐊᕈᒪᔫᔮᓐᖏᒻᒪᑕ ᐊᒻᒪᓗ ᓂᐅᕕᕈᒪᔫᔮᕐᓇᑎᑦ ᐃᓪᓗᕐᔪᐊᓂᑦ ᐃᖅᑲᓇᐅᔭᖅᑎᓄᑦ 
ᐃᓪᓗᒋᔭᐅᒐᔭᖅᑐᓂᑦ. 
 
ᑖᓐᓇ ᓄᑖᖑᓪᓗᓂᓗ ᐃᓪᓗ ᑖᓐᓇ ᐱᖓᓲᓕᖓᔪᖅ, ᑭᐅᓚᐅᖅᑑᒐᓗᐊᖅ ᑐᔅᓯᕋᐅᑎᒋᔭᔅᓯᓐᓄᑦ ᑭᓯᐊᓂ ᓱᓕ 
ᐊᑐᖅᑕᐅᖏᒻᒪᑦ ᑕᐃᓐᓇ ᐃᓪᓗᕐᔪᐊᖅ ᐊᑏ ᑕᐃᒪ ᐅᖃᐅᔾᔭᐅᔪᓐᓇᖅᑯᖔ ᖃᓄᐃᓕᐅᕈᑕᐅᓐᓂᕐᒪᖔᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᑭᓱᒃ. 

ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖏᖃᑎᒌᒍᑎᒥᒃ ᐅᖃᖃᑎᒋᒋᐊᕐᓂᐊᓕᖅᑕᕗᑦ QC-ᒃᑯᑦ 
ᐃᒻᒪᖃ ᑕᕝᕙᓂ ᐱᓇᓱᐊᕈᓯᒥ ᖃᐃᔪᒥ ᑕᐃᒃᑯᐊ ᐃᓪᓗᐃᑦ ᒥᔅᓵᓄᑦ ᖃᓄᐃᓕᖓᑎᓪᓗᒋᑦ ᐱᐅᓂᖅᐸᐅᒐᔭᕐᒪᖔᑕ 
ᐱᒐᓱᐊᕈᖅᑎᒍ ᒫᓐᓇ ᐅᖃᓕᒪᖃᑎᒋᓂᐊᖅᑕᕗᑦ ᐅᖃᓕᒪᖃᑎᒋᕙᓪᓕᐊᓂᐊᓕᖅᑕᕗᑦ ᑕᐃᒃᑯᐊ ᐃᓪᓗᐃᑦ ᒥᔅᓵᓄᑦ 
ᐅᖃᐅᓯᕆᑲᐃᓐᓇᖅᑕᒥᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᖁᔭᓐᓇᒦᖅᐸᕋᓗ ᒥᓂᔅᑕ. ᒥᓂᔅᑕ ᐅᖃᖅᑲᐅᒻᒪᑦ QC-
ᓚᖅᑰᖅᑲᐅᒐᕕᑦ ᖃᓄᐃᑦᑑᒻᒪᑦ ᑕᐃᒃᑯᐊ QC-ᑯᑦ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᖅ ᒥᔅᑕ ᐲᑕᓴᓐ. QC-ᓚᒐᒪ ᑖᓐᓇᐅᖏᑦᑐᖅ KC-
ᖔᖅ ᑖᒃᑯᐊ ᕿᑎᕐᒥᐅᑦ ᑯᐊᐳᕇᓴᒃᑯᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᓇᓗᓇᐃᖅᓯᒋᐊᕐᖓᑦ. ᑕᒪᒃᑯᐊ ᓇᐃᓈᖅᓯᒪᔪᑦ 
ᐊᒥᓱᐊᓘᖃᑦᑕᕐᖓᑕ ᑕᒫᓂ. QC-ᓕ, QC-ᒥᑦ ᐃᖃᓗᓐᓃᒻᒪᑕ. 
 
ᑐᓴᖅᑎᑦᑐᓐᓇᖅᐱᓐᖔ ᑳᓐᑐᕌᑦᑖᕈᑕᐅᓇᓱᐊᓚᐅᖅᓯᒪᔪᖅ ᐊᑕᐅᓯᑐᐃᓐᓇᕐᒥᑦ ᐱᓇᓱᑦᑐᖃᓚᐅᕐᒪᖔᑦ, ᑕᐃᒪᓕ 
ᖃᓄᐃᓕᐅᕐᓂᐊᓕᖅᑭᓯ? ᑲᒪᒋᓂᐊᑐᐃᓐᓇᕐᓗᒍ ᐃᓪᓗᓕᕆᔨᐅᔪᑦ ᐃᖅᑲᓇᐃᔭᖅᑎᓄᑦ ᐃᖃᓗᑦᑑᑦᑎᐊᕐᒥ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᑭᓱᒃ.  
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᑖᒃᑯᐊ ᖃᓄᖅ ᑕᐃᓐᓇ ᑲᔪᓯᓂᖃᕆᐊᓚᐅᖅᑎᓐᓇᒍ ᐃᒻᒪᖃ ᑖᒃᑯᐊ 
ᒐᕙᒪᒃᑯᑦ ᓯᓐᓇᑐᒐᖃᕆᖃᕐᓂᐊᖅᑐᐃᑦ ᖃᓄᖅ ᓴᓇᒃᑲᓐᓂᕈᓐᓇᕐᒪᖔᕐᒥᒃ ᐃᓪᓗᓂᒃ ᓇᔪᖅᑕᐅᓂᐊᖅᑐᓂᒃ ᑕᐃᑯᖓ 
ᐃᖃᓗᑦᑑᑦᑎᐊᒥ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᑐᒍᑦ ᓅᕖᕝᕙ ᓄᖑᒻᒪᑦ. ᖃᐅᑉᐸᑦ ᑏᓰᕝᕙᐅᓛᓕᕐᖓᑦ. 
ᐅᒥᐊᕐᔪᐊᖅᑕᖃᖃᑦᑕᓛᕐᒥᒻᒪᑦ, ᑕᐃᒪᓕ ᕿᒥᕐᕈᑲᓐᓂᖅᑕᐅᔪᓐᓇᕋᔭᖅᑲ ᑕᐃᓐᓇ ᑳᓐᑐᕌᑦᑖᕈᑕᐅᒐᓱᐊᖅᓯᒪᔪᖅ 
ᓴᖅᑭᑕᐅᓗᓂ ᑐᓴᒐᔅᓴᑯᑎᒍᑦ. ᐃᖃᓗᑦᑑᑦᑎᐊᕐᒨᖅᑕᐅᓗᓂ, ᑕᐃᒃᑯᐊ ᑭᐅᔪᓐᓇᖅᓯᒐᔭᕐᖓᑕ ᐅᒥᐊᕐᔪᐊᒃᑯᑦ 
ᑎᑭᓴᐃᒋᐊᖃᕋᔭᕐᒪᖔᑕ ᐊᐅᔭᐅᓚᐅᖅᑐᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᐃᒃᓯᕙᐅᑖᖅ, ᑕᐃᒫᒃ ᑕᕝᕙ ᐊᑭᑐᔪᖅᑐᕈᑎᓄᑦ ᐱᕗᒍᑦ 2007-08. ᐄ. 
ᐊᔪᓐᖏᒃᑯᑦᑕ ᖃᓄᖅ ᐊᑲᐅᓯᒃᑲᓐᓂᖅᑎᑦᑎᒍᓐᓇᕐᒪᕐᒪᖔᑦᑕ ᐃᖃᓗᑦᑑᑦᑎᐊᒥᑦ ᐊᒻᒪᓗ ᓄᓇᕗᓕᒫᒥ. 

ᑖᒃᑯᐊ ᕿᒥᕐᕈᓯᒪᓕᕋᑦᑎᒍ ᖃᐅᔨᒋᐊᕆᐊᖃᕐᓂᐊᖅᑕᒍᑦ ᖃᓄᖅ ᑲᒪᒋᑦᑎᐊᕈᓐᓇᕐᒪᖔᑦᑎᒍ ᑮᓇᐅᔭᓂᒃ 
ᓇᓂᓯᓇᓱᓪᓗᑕ ᑕᒪᒃᑯᐊ ᑲᒪᒋᓛᕋᑦᑎᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓴᕈᒥᓇᖅᑐᓂᒃ ᑐᓴᖃᑦᑕᕐᓂᐊᖅᑐᔅᓴᐅᒐᓗᐊᖅᑯᒍᑦ ᑕᐃᒃᑯᐊ 
ᐃᓪᓗᑖᕐᓂᐊᖏᑉᐸᑕ ᐃᖅᑲᓇᐃᔭᖅᑎᓄᑦ ᓱᓕᖃᐃ 2007-08 ᐅᖓᑖᒎᕋᔭᖅᑐᑦ.  
 
ᖃᐅᔨᒪᓐᖏᑦᑐᖓ…ᖃᓄᖅ ᒥᔅᑕ ᓯᑳᑦᖃᐃ ᐅᖃᕆᐊᕈᓐᓇᖅᑐᖅ ᑕᐃᒃᑯᐊ ᓴᓇᓂᐊᓚᐅᖅᑐᑦ ᐊᑐᖅᑐᐊᖅᑕᐅᓕᕐᓗᑎᒃ 
ᓂᐅᕕᕋᔭᓐᖏᒻᒪᑕ ᓴᓇᔭᔅᓴᐅᔪᓂᑦ, ᐊᑐᖅᑐᐊᖅᑕᐅᒐᔭᕐᖓᓪᓕ. ᖃᓄᕐᓕ ᐊᑭᑐᔪᖅᑐᕈᑎᓂᒃ ᖃᓄᖅ ᑕᒪᓐᓇ 
ᐃᓄᖃᕈᓐᓇᖅᑲ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᐃᓐᓂᕈᑦᑕ ᐃᓚᒋᐊᕈᑎᑎᒍᑦ ᑮᓇᐅᔭᓄᑦ 
ᐊᑭᑐᔪᖅᑐᕈᑎᓄᑦ ᐊᖅᑯᑎᖃᕆᐊᖃᕋᔭᕐᒥᔪᒍᑦ ᑮᓇᐅᔭᖃᕐᓂᐊᕈᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᐲᑕᓴᓐ ᓈᒻᒪᓯᔾᔭᐅᒐᕕᑦ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᓱᑲᓐᓂᑭᓴᐅᑎᔪᓂᖅᑲᐃ ᑕᑯᓐᓈᕆᐊᖅᑐᑲᐃᓐᓇᕈᑦᑕ.  
 
>>ᐃᓪᓚᖅᑐᑦ 
 
ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᖅᑐᖅ ᓄᖅᑲᖅᑐᖅ) ᐊᐱᖅᑯᓯᕆᒍᒪᔭᒃᑲ ᐅᖃᐅᓯᕆᐱᓪᓚᖅᑲᐅᔭᒪ ᐃᓚᖏᑦ 
ᖃᐅᔨᒪᕙᒌᑲᐅᑎᒋᖅᑰᕋᓗᐊᕋᑦᑕ ᑖᒃᑯᐊ HAP House ᖃᖃᑦᑕᖅᑎᓪᓗᒋᑦ ᒐᕙᒪᒃᑯᑦ ᖃᐅᔨᓚᐅᖅᓯᒪᒻᒪᑕ 
ᑮᓇᐅᔭᖅᑐᕐᓇᓐᖏᓐᓂᖅᓴᐅᒻᒪᑦ. ᑮᓇᐅᔭᖅᑐᑲᐃᓐᓇᕋᓗᐊᕐᓗᓂ ᓂᐅᕕᕆᐊᖃᕋᒥᒃ ᑭᓯᐊᓂ ᓴᓇᔭᐅᓂᖓᓄᓪᓗ 
ᐊᒻᒪᓗ O&M-ᖓᓄᑦ ᑮᓇᐅᔭᖅᑐᓐᓇᓐᖏᓐᓂᖅᓴᐅᒻᒪᑦ. ᑕᒪᓐᓇ ᐃᓱᒪᒋᔭᐅᓯᒪᕚ ᐅᑎᖅᑎᑕᐅᕙᓪᓕᐊᔪᓐᓇᕋᔭᕐᒪᖔᑦ 
ᐱᓗᐊᖅᑐᒥᑦ ᓄᓇᓕᓐᓄᑦ ᒥᑭᓐᓂᖅᓴᓄᑦ housing market-ᖃᔮᐊᓐᖏᑦᑐᓄ ᑮᓇᐅᔾᔭᔅᓴᕋᓱᔾᔮᓐᖏᑎᓪᓗᒍ, 
ᐃᒪᓐᓇᓘᓐᓃᑦ ᐋᖅᑭᔅᓯᒪᓗᒍ ᐊᒡᓛᑦ ᓇᑉᐸᖓ ᓄᖑᑕᐅᓐᓂᖅᐸᑦ ᓇᑉᐸᖓ ᒐᕙᒪᒃᑯᓐᓄᑦ ᐅᑎᖅᑐᔅᓴᒫᖑᑎᓪᓗᒍ, 
ᑖᓐᓇᓗ Revolving Fund-ᒧᑦ ᐃᓕᔭᐅᓗᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᑖᓐᓇ ᐊᑎᖓ ᐊᓯᔾᔨᖅᓯᒪᓕᖅᑐᑎᒍ Material Assistance Program-
ᖑᓂᕋᖅᑕᐅᑎᓪᓗᒍ ᑕᒪᐅᖓ ᓄᓇᕗᒻᒧᑦ ᖁᓕᓂᒃ ᐱᒐᓱᐊᕐᓚᐅᖅᑐᒍᑦ ᑕᕝᕙᓂ ᐅᒥᐊᕐᔪᐊᖃᕐᓇᐅᑎᓪᓗᒍ. 
ᐃᒪᐃᓕᖓᑎᓪᓗᒍ ᑕᐃᒫᒃ ᐅᖃᐅᓯᕆᖅᑲᐅᔭᖓ ᑕᐃᒃᑯᐊ ᐃᓪᓗᓕᐊᕆᔭᐅᒐᔭᖅᑐᓐ. ᑎᑭᑦᑐᑦ ᓂᐅᕕᐊᕆᑦᑕᖅᑲᕗᑦ 
ᐃᓪᓗᓕᕆᔨᕐᔪᐊᒃᑯᑦ ᑕᐃᒃᑯᐊ ᐊᖏᖅᑕᐅᓯᒪᔪᐃᓐ ᑮᓇᐅᔭᒃᑯᕕᑎᒍᑦ ᐃᓪᓗᓕᐅᓯᑦᑕᖅᑯᐃᓐ ᑕᐃᒪᐃᓕᖓᔪᒥᒃ 
ᐱᑕᖃᑦᑐᒍᑦ ᒫᓐᓇ. ᐃᒪᖄᓗ ᑖᓐᓇ ᐊᕐᕌᒍᓂᒃ ᖁᓕᓂᒃ ᓇᒻᒥᓂᖃᕆᐊᖃᕋᔭᖅᑐᓂ ᓂᐅᕕᐊᒃᓴᐅᖏᓐᓂᖓᓂᒃ 
ᑖᓐᓇ ᐃᓪᓗᓕᐊᕐᕆᔭᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᑖᒃᑯᐊᒎᖅ MAP House-ᖑᖓᓕᖅᑐᓐ. ᒥᔅᑕ ᐊᕐᕚᕐᓗᒃ 

ᐊᕐᕚᕐᓗᒃ: ᑐᑭᓯᕗᖔ ᑖᓐᓇ ᓂᐅᕕᐊᕆᔭᕆᐊᖃᕋᔭᖅᑕᖓ ᒐᕙᒪᒃᑯᓐᓂᑦ Material. ᒐᕙᒪᒃᑯᓐᓂᑦ 
ᓂᐅᕕᖅᑕᐅᓯᒪᔪᖅ, ᑮᓇᐅᔭᒃᑯᕕᒻᒥᑦ ᐊᖏᖅᑕᐅᒍᓂ ᑖᓐᓇ ᐃᓪᓗᑖᕋᓱᒃᑐᖅ. ᖃᐅᔨᒪᑦᑎᐊᖃᑦᑕᖅᐹᓐ ᖃᑦᓯᑐᒻᒪᖔᖅ. 
ᑕᐃᒫᒃ ᐊᐱᕆᖅᑳᑲᐃᓐᓇᕐᓗᒍ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᖅ ᑐᑭᓯᓇᑦᓯᐊᓂᓐᖏᓐᓇᒪ ᒥᔅᑕ. ᐊᕐᕚᓗᒃ. ᑖᒃᑯᐊ 
ᐃᓪᓗᒃᓴᐅᔪᐃᓐ ᑕᐃᒃᓱᒧᖓ ᑐᓂᒐᔭᕈᑦᑎᒍᑦ ᐊᖏᖅᑕᐅᓯᒪᔪᒧᑦ. ᑖᓐᓇᓕ ᐊᖏᖅᑕᐅᓯᒪᔪᖅ ᑕᐃᒃᑲᓐᖓᑦ 
ᑮᓇᐅᔭᒃᑯᕕᒻᒥᑦ ᑮᓇᐅᔭᒥᒃ ᑐᒃᓯᕋᕋᔭᕐᒪᑦ ᐃᓪᓗᒥᓂᒃ ᓴᓇᔭᐅᒃᑲᐅᑎᒃᓴᒥᓂᒃ. ᑖᓐᓇᓕ ᐊᑭᓕᔾᔮᖏᑦᑐᖅ ᐃᓪᓗᒃᓴᒥᓂᒃ 
ᑕᕝᕙᓐᖓᑦ ᒐᕙᒪᒃᑯᓃᖔᖅᑐᒥᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᕐᕚᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᓇᒻᒥᓂᖅ ᓴᓇᔪᒪᒍᓂᐅᒃ. ᐃᓄᐃᑦ ᒪᑯᐊ ᓴᓇᒃᑲᒻᒪᕆᐊᓘᒻᒪᑕ. ᑕᐃᒃᑯᐊ 
HAP Housing-ᖑᓚᐅᖅᑐᐃᑦ ᓴᓇᓯᒪᑦᑎᐊᕐᓂᖅᐹᖑᒻᒪᑕ ᐃᓪᓗᖅᔪᐊᕐᓕᒫᓂ ᓄᓇᕗᑦᑎᓐᓂ ᑕᒫᓂ. ᓲᖃᐃᒻᒪ 
ᑐᐊᕕᐊᕆᖏᑦᑐᓂᒃ ᐃᓚᖏᑦ ᐊᕐᕌᒎᓂᒃ ᒪᕐᕉᓂᒃ ᓴᓇᓪᓗᒍ ᐱᖃᕐᓂᕆᔭᒥᓪᓗ.  
 
ᑕᐃᒪᓕ ᓴᓇᔪᒪᒍᓂ ᓇᒻᒥᓂᖅ ᑖᒃᓱᒥᖓ ᐃᓪᓗᒥᒃ ᓂᐅᕕᖅᑕᒥᓂᑦᓯᓐᓂᒃ ᑮᓇᔭᒃᑯᕕᒃᑰᖏᒃᑲᓗᐊᕐᓗᓂ ᑎᑭᑉᐸᑦ 
ᐃᒻᒥᓂᒃ ᓴᓇᔪᓐᓇᕋᔭᖅᐹ. ᑕᐃᒪᓐᓇ ᑐᑭᓯᕗᖔ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᓗᒃ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᐄ, ᖁᔭᓐᓇᒦᒃ, ᒫᓐᓇᒧᑦ ᑕᐃᒪᐃᓕᖓᔪᒥᒃ ᐱᓕᕆᐊᕐᕆᓯᒪᖏᑕᕗᑦ ᑭᓯᐊᓂ 
ᕿᒥᕐᕈᖃᓯᐅᑎᒍᓐᓇᖅᑲᕗᑦ ᓯᕗᓂᒃᓴᑎᓐᓂ ᑖᓐᓇ ᐋᖅᑭᒋᐊᖅᓯᒪᓂᖅᓴᐅᑎᓪᓗᒍ ᐊᑐᕈᒪᓂᐊᕐᕈᑦᑎᒍ ᓯᕗᓂᒃᓴᑎᓐᓂ. 
ᒫᓐᓇᒧᓄᑦ ᑕᐃᒪᐃᓕᖓᔪᒥᒃ ᑎᑎᕋᖅᓯᒪᖏᑦᑐᒍᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᑕᐃᒪ, ᐃᓛᒃ Capital-ᒦᓐᓇᓱᒃᑲᓗᐊᖅᑐᖓ ᑭᓯᐊᓂ ᑕᕝᕙᓂ ᐸᕐᓇᒃᓯᒪᖏᒻᒪᑦ ᑕᐃᒪᓐᓇ. ᑕᐃᒪ ᑖᓐᓇ 
ᐱᐊᓂᑐᐊᒻᒥᑉᐸᑦ ᐸᕐᓇᓕᕇᓐᓂᐊᕐᒥᒻᒪᑕ ᑭᖑᓪᓕᕐᒧᓐ Capital Plan-ᖑᓛᖅᑐᒧᓐ. ᑕᐃᑲᓂ ᐸᕐᓇᓕᖅᐸᑕ ᑖᒃᓱᒪ 
Businness Plan ᐃᓗᐊᓂ ᑎᑎᕋᖅᓯᒪᔪᒫᖅᐹ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᓗᒃ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᑕᒪᓐᓇ ᑕᐅᑐᒐᓱᐊᕐᕈᓐᓇᕋᔭᖅᑲᕗᑦ ᖃᓄᖅ 
ᐋᖅᑭᒃᓯᒪᑦᓯᐊᑲᓐᓂᓂᖅᓴᐅᒍᓐᓇᕋᔭᕐᒪᖔᖅ ᓯᕗᓂᒃᓴᑎᓐᓂ ᑕᐃᒪᐃᑦᑐᒥᒃ ᓴᓇᒋᐊᖃᕋᔭᕐᓂᕈᑦᑕ 
ᑎᑎᕋᖅᓯᒪᒐᔭᕐᒥᒻᒪᑦ ᑕᐃᑲᓂ ᓇᓗᓇᖅᑐᖅ ᑭᓯᐊᓂ ᑖᓐᓇ ᑕᐅᑐᒐᓱᐊᑦᓯᐊᕐᓂᐊᖅᑲᕗᓐ 
ᑲᔪᓯᓂᖃᑦᓯᐊᖅᓯᒪᔪᒥᓂᐅᑎᓪᓗᒍ ᑕᐃᑲᓂ ᐊᕐᕌᒍᓂ ᕿᒪᑦᑕᑎᓐᓂ HAP Units-ᖑᑎᓪᓗᒋᑦ ᓱᓕ ᑕᒪᓐᓇ 
ᐋᖅᑭᒃᓯᒪᑦᓯᐊᕐᓂᕆᓚᐅᖅᑕᖓ ᑕᐅᑐᒐᓱᐊᕐᓗᒍ ᐃᒻᒪᖄ ᑕᒪᓐᓇ ᑕᐅᑐᖃᓯᐅᑎᑦᓯᐊᕈᓐᓇᕆᐊᖃᕐᓂᐊᖅᑲᕗᑦ 
ᓯᕗᓂᒃᓴᑎᓐᓂ ᐱᓕᕆᐊᕐᕆᓂᐊᕐᕋᑦᑎᒍ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ. ᐅᑯᐊ ᑲᑐᔾᔨᖃᑎᒌᒃᑲᐅᒻᒪᑕ ᓄᓇᓖᑦ ᐊᒻᒪ Co-op Housing-ᒥᒃ ᑕᐃᔭᐅᒐᔭᖅᐳᓘᓐᓃᑦ 
ᐅᕝᕙᓘᓐᓃᑦ ᑲᑐᔾᔨᖃᑎᒌᓪᓗᑎᒃ ᐱᖃᕐᓇᕇᑦ ᐊᖏᖃᑦᑕᐅᑎᓯᒪᒍᓐᓇᕐᒪᑕ ᐃᓪᓘᓐᓂᒃ ᒪᕐᕉᓐᓂᒃ ᑎᑭᑦᑐᖃᑉᐸᓐ 
ᐊᐅᔭᖅ ᐅᕙᒍᑦ ᑕᒪᑦᑕ ᐱᖃᕐᓂᕇᑎᒍᑦ ᓴᓇᓂᐊᖅᐳᒍᑦ. 

ᓵᓕᐅᓪᓗ, ᑭᐊᓗᑭᐊᖅ, ᕙᐃᐅᓚᑦᓗ ᐃᓗᒃᓴᕆᓂᐊᕐᒪᒋᑦ. ᐊᒻᒪᓗ ᑭᖑᓂᖓᒍᑦ ᑎᑭᑦᑐᖃᓛᕐᒥᑉᐸᑦ 
ᑲᑐᔾᔨᖃᑎᒌᓛᕐᒥᔪᒍᑦ ᓗᐃ ᑕᐹᕐᔪᒃᑯᑦ, ᐸᑎᒃᑯᑦ ᐃᓪᓗᒃᓴᖏᓐᓂᒃ ᑕᐃᒪᓐᓇ ᐋᖅᑭᒃᓯᒪᔪᓐᓇᕋᓗᐊᕐᒪᑕ. 
 
ᑖᒃᑯᐊ ᐃᓱᒪᔅᓴᖅᓯᐅᒃᑲᓐᓂᕈᑕᐅᖁᒐᓗᐊᖅᑕᕗᓐ ᓄᓇᓕᓐᓂ, ᓄᓇᑦᑎᓐᓂ ᐃᖃᓗᓐᓂᐅᖏᑦᑐᖅ, ᓱᓕ 
ᑲᑐᔾᔨᖃᑎᒌᑦᑐᖅᒪᕆᐊᓘᒐᑦᑕ ᐅᓇ ᒫᓐᓇ ᐋᖅᑭᒃᓯᒪᔭᖓ bank-ᒥᑦ ᐊᖏᖅᑕᐅᒍᓂ ᑭᓯᐊᓂ ᐊᖏᖅᑕᐅᑉᐸᑦ 
ᓂᕈᐊᖅᑕᐅᐸᓪᓗ ᐊᐅᓪᓚᖅᓯᕕᐅᓛᖅᑐᖅ ᓴᓇᔾᔪᑎᒋᓛᖅᑕᖏᑦ. ᑖᓐᓇ ᐃᓛᒃᑰᖅᑐᑎᑐᑦ ᐃᒻᒥᓂᑐᐊᑯᓗᒃ 
ᐱᓇᓱᐊᖅᑐᑎᑐᑦ ᐃᖃᓗᒻᒥᐅᑎᑐᑦ ᐋᖅᑭᒃᓯᒪᓇᓱᖅᑰᔨᒻᒪᑦ. ᓄᓇᓕᓐᓂ ᑲᑐᔾᔨᖃᑎᒌᓐᓂᕐᒧᑦ ᓱᓕ ᐱᐅᒃᓴᕋᑦᑕ 
ᓇᐅᒃᑯᑐᐃᓐᓇᖅ ᓂᕿᑎᒍᓪᓘᓐᓃᑦ ᐊᓯᖏᑎᒍᑦ ᑖᓐᓇᑦᑕᐅᖅ ᐃᓪᓗ ᓴᓇᔭᐅᓂᖓ  
ᑕᐃᒪᐃᓕᖓᒍᓐᓇᕋᓗᐊᕐᒥᒻᒪᑦ. ᐊᐱᕆᕗᖓ ᑖᓐᓇ business plan ᑖᓐᓇ ᐸᕐᓇᓕᕈᒃᓯᐅᒃ ᓇᐅᒃᑯᑦ equity-
ᒥᓪᓘᓐᓃᑦ ᑯᐊᑉ housing-ᑯᑎᒍᑦ ᓇᑉᐸᖅᑕᐅᓇᓱᓐᓂᖓᓄ ᑎᑎᕋᖅᓯᒪᓛᕐᒪᖔᖅ? ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕙᓪᓗᒃ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᑖᓐᓇ ᑐᑭᓯᓐᓇᓯᐊᕐᐳᖅ ᐃᓱᒫᓘᑎᖓ ᑕᐃᑲᓂᓗ ᐅᖄᓚᕋᒃᓯᑎᓪᓗᖓ 
ᓄᓇᓖᑦ ᐊᐃᑉᐹᓂ ᑕᒪᓐᓇᑦᑕᐅᖅ ᐃᓱᒫᓘᑎᒋᔭᐅᓪᓚᕆᓚᐅᕐᒪᑦ ᐊᐳᖅᑕᐅᑎᐅᔪᓐᓇᖅᑐᑦ ᐊᒥᓲᓈᓗᐊᖅᓯᒪᑎᓪᓗᒋᑦ 
ᑕᒪᒃᑯᐊ ᐃᓪᓗᐃᑦ ᓇᒻᒥᓂᖅᑖᕆᔭᐅᔪᒪᔪᑦ ᐱᑕᖃᖅᑎᓪᓗᒋ. ᑖᓐᓇ ᕿᒥᕈᓇᓱᐊᑦᑎᐊᓂᐊᖅᑲᕗᑦ ᐊᒻᒪ 
ᐃᓱᒪᒋᑦᑎᐊᕐᓗᑎᒍᑦ ᑕᐃᑲᓂ business plan-ᓕᐅᓕᕐᒥᒍᑦᑕ ᑭᖑᓪᓕᕐᒥᑦ ᐋᖅᑭᒃᓯᒪᖃᓯᐅᑎᒐᔭᖅᑐᐃᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᒥᓂᔅᑕᑲᐃ ᐸᕐᓇᒍᓐᓇᕆᕗᖅ O&M-ᓕᕈᑦᑕ ᐅᓂᒃᑳᓛᕐᓗᓂ. ᑕᐃᒃᓱᒪᓂ HAP housing-ᖃᖅᑎᓪᓗᒋᑦ 
ᖃᓄᖅ ᑮᓇᐅᔭᓂᑦ ᐊᑐᖏᓂᖅᓴᐅᓚᐅᕐᒪᖔᑕ ᒐᕙᒪᒃᑯᑦ. ᓄᓇᑦᓯᐊᒃᑯᓪᓗᑭᐊᖅ, ᓄᓇᕗᖃᓚᐅᖅᑰᖏᒻᒪᑦ HAP 
housing-ᖃᖅᑎᓪᓗᒍ ᐊᒻᒪᓗ ᖃᐅᔨᔪᓐᓇᖅᐳᖅᑲᐃ ᓇᐅᒃᑯ ᖃᑦᓯᓂᑦ ᒫᓐᓇ ᖀᓇᐅᔭᐃᖏᓂᖅᓴᐅᓇᔭᕐᒪᖔᑕ ᓲᕐᓗ. 
ᒥᔅᑕ ᑐᑐ ᐅᖃᖅᑲᐅᒻᒪᑦ ᐃᖃᓗᓐᓂᑦ ᐃᒡᓗᒃ ᓴᓇᒋᐊᓚᐅᕐᓇᒍ ᒫᓂ $200,000-ᓂ ᑮᓇᐅᔭᐃᕆᐊᖃᕐᐸᓕᕐᒪᑦ. 
 
ᑕᐃᒪᐃᓐᖏᑦᑐᓐᓇᕋᓗᐊᕐᒪᑦ ᓱᓕ ᓄᓇᓕᓐᓂ ᒥᑭᓐᓂᖅᓴᐅᔪᓂᑦ. $650 ᐊᕐᕋᒍ ᐊᑕᐅᓯᖅ ᑮᓇᐅᔭᐃᓲᖑᓪᓗᑎ 
ᓄᓇᒧᑦ ᐊᒻᒪᓗ ᐊᔪᕐᓇᖏᑉᐸᑦ ᑕᐃᒃᑯᐊ ᐊᑭᑐᔪᐊᓗᐃᑦ ᐊᑐᖅᑕᐅᖏᑦᑐᓐᓇᕐᖢᑎᒃ ᑕᐃᒪᐃᑦᑑᔪᓐᓇᕐᒪᑦ ᑖᓐᓇᖃᐃ 
ᖃᐅᔨᓴᕆᐊᖅᑕᐅᑲᓐᓂᕈᓐᓇᓛᕆᕗᖅ O&M-ᓕᕈᑦᑕ ᐅᓂᒃᑳᕈᒫᕐᓗᓂ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕙᓪᓗᒃ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᑕᒪᒃᑯᐊ ᖃᑦᑎᕌᕋᔭᕐᒪᖔᑕ ᑕᒪᐅᖓ ᑎᑭᑎᓪᓗᒋᑦ ᐃᓪᓗᐃᑦ 
ᐃᓪᓗᒃᓴᐅᔪᐃᑦ ᖃᐅᔨᒪᒐᓗᐊᖅᑐᑕ ᑭᓯᐊᓂ ᑕᐃᒃᓱᒪᓂᐅᑎᓪᓗᒍ ᖃᓄᖅ ᐅᑭᑭᓐᓂᖅᓴᐅᑎᒋᓚᐅᕐᒪᖔᖅ ᐊᒻᒪ 
ᖃᓄᖅ ᑲᔪᓯᓂᖃᑦᑎᐊᓚᐅᕐᒪᖔᖅ ᑕᒪᓐᓇ ᑐᑭᓯᒐᓱᐊᕋᔭᕆᕙᕗᑦ ᑕᐃᓐᓇ ᐊᕐᕋᒍ ᖃᐃᖏᓐᓂᖓᓂ ᐃᓛᒃ 
ᑲᑎᒻᒪᑲᓐᓂᐅᑎᒋᒐᔭᖅᑕᕗᑦ ᖃᐃᖏᓐᓂᖓᓂ ᑐᑭᓯᑎᑦᑎᒋᐊᕈᑎᒋᓗᑎᒍᑦ ᑖᒃᓱᒪ ᒥᔅᑕ ᐊᕐᕚᓘᑉ 
ᐃᓱᒫᓘᑎᒋᑲᐃᓐᓇᖅᑕᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᐅᓇ ᐱᔾᔪᑎᒋᓗᐊᖅᑕᕋ ᓲᕐᓗ. ᒪᒥᐊᓇᖅ, ᓇᖕᒥᓂᖅ ᓴᓇᔭᐅᑎᓪᓗᓂᐅᒃ 
ᓇᒻᒥᓂᖅ ᓂᐅᕕᖢᒍ ᓇᒻᒥᓂᖅ ᓴᓇᔭᐅᑎᓪᓗᒍ ᒐᕙᒪᒃᑯᑦ ᐊᑐᖅᑐᐊᑎᑦᑎᓕᕌᖓᒥ ᐃᒡᓗᑐᐊᑦ 
ᐊᑭᑦᑐᑐᒻᒪᕆᐊᓘᖃᑦᑕᕐᒪᑦ. housing association-ᑯᑎᒍᑦ ᐊᑭᓕᖅᓲᑎᑦᑎᓪᓗᑎ housing association-ᑯᑦ 
ᐃᖅᑲᓇᐃᔭᖅᑎᖃᐅᒻᒥᒐᒥ ᐊᒥᓱᒻᒪᕆᐊᓗᓐᓂᑦ ᑮᓇᐅᔭᑦ ᑕᕝᕗᖓ ᒥᓗᑦᑕᐅᕙᓪᓕᐊᑐᐃᓐᓇᕆᓪᓗᓂ ᑖᒃᑯᐊ 
ᐃᖅᑲᓚᐃᔭᕋᒥ ᐃᓪᓗᑖᖅᑐᖅ ᐊᑐᖅᑐᐊᕋᒥ ᑕᖅᑭᑕᒫᑦ ᑕᒫᓂ $1,200-$1800-ᓂ ᐊᑭᓕᖅᓱᐃᓕᖅᑐᓂ ᑕᒪᐃᓐᓄ 
ᐊᑐᖅᑐᐊᓘᒻᒪᑦ ᐃᒪᓐᓇ ᒫᓐᓇᓕᓴᖅ ᑕᐃᒃᓱᒥᖓ ᐊᑐᓚᐅᖅᑐᒥᑦ ᐃᓱᒫᓗᓗᐊᖏᒻᒪᕆᑦᑐᖓ. ᒫᓐᓇᐅᔪᒥᑦ 
ᐊᑭᑭᓐᓂᖅᓴᐅᔪᓐᓇᕋᔭᕐᒪᑦ ᐃᒡᓗᖃᕐᓂᐊᖅᑐᒧᑦ ᐊᒻᒪ ᒐᕙᒪᒃᑯᓐᓄᑦ. ᑖᒃᑯᐊ housing association-ᑯᑦ 
ᐊᑐᖅᑕᐅᓇᔭᖏᒻᒪᑕ maintenance-ᓄᓘᓐᓃᑦ ᐊᓯᖏᑎᒍᓪᓘᓐᓃᑦ ᐊᒻᒪᓗ ᒐᕙᒪᒃᑯᑦ ᐊᑦᑐᖅᑕᐅᓇᔭᖏᑦᑐᑎ 
municipal subsidy ᒪᑯᐊ ᐱᔭᐅᕙᑦᑐᐃᑦ ᐃᓱᒪᔾᔪᑎᒋᓗᐊᖅᑐᒍ. 

ᓇᐅᒃᑯ ᐃᓄᓐᓄᓪᓗ ᓄᓇᓕᒻᒥᐅᑕᓄᑦ ᒐᕙᒪᒃᑯᓄᓪᓗ ᐊᑭᑭᓐᓂᖅᓴᐅᔪᒃᑯᑦ ᐃᓪᓗᑖᕐᐸᓪᓕᐊᔪᓐᓇᕋᔭᕐᒪᖔᑕ ᑕᒪᒃᑯᐊ 
ᓇᒻᒥᓂᖅ ᓴᓇᔪᓐᓇᖅᑐᑦ, ᐃᖅᑲᓇᐃᔭᖏᑦᑐᑦ ᐃᖅᑲᓇᐃᔭᖅᑐᓪᓗ. ᑖᒃᓱᒥᖓᑐᐊᖅ ᐅᖃᐅᓯᖃᕋᑖᕐᐳᖓ 
ᐊᐱᖅᑯᓯᕆᔭᖓ ᐃᓚᒋᖅᑲᐅᔭᖓ ᑖᓐᓇ ᐊᐱᖅᑯᓯᕆᕙᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᔅᓴᖃᒃᑲᓐᓂᕋᒪ ᐅᑭᐅᖅᑕᕐᑐᒥ ᐃᓪᓗᓕᕆᓂᕐᒧᑦ 725-
ᖑᓂᐊᓚᐅᕐᖓᑕ ᐃᓪᓗᔅᓴᐅᒐᔭᖅᑐᑦ ᓄᓇᕗᒻᒨᕈᒫᕐᓂᐊᖅᑐᑦ ᑕᐃᒪᓕ ᐅᓂᒃᑳᕌᕐᔪᒍᓐᓇᖅᑮᑦ ᖃᓄᖅ ᑖᒃᑯᐊ 
ᓄᓇᓕᓐᓄᑦ ᑐᓂᐅᖅᑲᕐᑕᐅᒐᔭᕐᒪᖔᑕ ᖃᑎᒡᒍᑏᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᒻᒪᖓ ᑭᖑᓪᓕᕐᒥ ᐊᐱᖅᓱᕐᓇᐅᑎᓪᓗᒍ 
ᑭᐅᓚᐅᕋᓗᐊᕐᒥᒐᒃᑯ ᑖᒃᑯᐊ ᕿᒥᕐᕈᓇᖅᐸᑲᑦᑎᒍ ᐃᓪᓗᑖᕋᓱᑦᑐᑦ ᐊᒥᓲᓂᖏᑦ ᐊᒻᒪᓗ ᑕᒪᓐᓇ ᑲᒪᒋᓂᐊᕐᓗᒍ 
ᓈᒻᒪᓈᕆᐊᖅᑐᒍ ᓄᓇᕗᒻᒧᑦ ᐊᒻᒪᓗ ᑕᒪᒃᑯᐊ ᓄᓇᓕᐅᔪᓂᓛᑦ ᐊᔾᔨᒌᒥ ᑲᒪᒋᓇᓱᒍᒪᓚᐅᕋᑦᑎᒍ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. (ᑐᓵᔨᑎᒎᕈᓐᓃᖅᑐᖅ) ᑕᕝᕙᓃᑦᑐᒍᑦ L-6. (ᑐᓵᔨᑎᒍᑦ) 
ᑐᓂᕐᕈᑎᑦ ᑮᓇᐅᔭᑦ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ ᑭᐅᓵᕋᕕᑦ ᒥᓂᔅᑕ. ᐊᐱᖅᓱᕐᓇᐅᑎᓪᓗᒍ ᑖᓐᓇ 
ᑭᐅᓚᐅᖅᓯᒪᔭᕋᓗᐊᑦ ᑭᓯᐊᓂ ᐅᖃᐅᓯᖃᓚᐅᖅᓯᒪᒐᑦᑕ ᐃᓪᓗ ᐊᒡᒍᖅᑐᖅᑕᐅᖃᑦᑕᕐᓂᖏᑦ ᒪᓕᒐᖃᐅᕐᒪᑕᐃᒃᑯᐊ 
ᐊᑐᖃᑦᑕᕐᖏᓐᓂ ᐃᓪᓗᓂᑦ ᓇᒧᑦ ᑐᓐᓂᖅᑯᑎᖃᕐᓂᐊᕐᒪᖔᖏᓐᓂ.  
 
ᑖᓐᓇ ᒥᓂᔅᑕᕆᔭᐅᔪᖅ ᐅᓪᓗᒥ ᐅᖃᒃᑲᓐᓂᓕᖅᐳᖅ ᑕᐃᒃᑯᐊ ᐅᑕᖅᑭᔪᑦ ᐅᓄᕐᓂᖏᑦ ᒪᓕᑦᑕᐅᓪᓗᑎᒎᖅ ᐃᓪᓗᑦ 
ᐊᒡᒍᖅᑐᖅᑕᐅᖃᑦᑕᕐᒪᑕ ᓄᓇᓕᓐᓄᑦ. ᑕᐃᒫᕈᓗᑐᐃᓐᓇᐅᖅᑰᔨᔪᖅ ᑕᐃᒪᓕ 100 ᐅᑕᖅᑭᔪᖅᑕᖃᕐᓂᖅᐸᑦ ᐊᕐᕌᒎᑉᐸᑦ 
15-ᓇᐅᓕᕐᓗᑎᑦ ᑕᐃᒪᓐᓇ ᐅᑕᖅᑭᔪᑦ ᐅᓄᕐᓂᖏᑦ ᐊᑐᕐᓗᒍ ᐱᐅᓗᐊᕌᓗᒍᒥᓇᓐᖏᒻᒪᑦ. 
 
ᐋᖅᑭᓱᑦᑎᐊᖅᓯᒪᔪᓂᑦ ᒪᓕᒐᓂᑦ ᒪᓕᑦᑐᑎᑦ ᐋᖅᑭᔅᓱᐃᕙᓚᐅᖅᓯᒪᒐᓗᐊᕐᒪᑕ ᑕᐃᒪᓐᓇᕈᓗᑐᐃᓐᓇᐅᖏᑦᑐᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐱᓕᕆᐊᕆᓇᓱᐊᖅᓯᒪᔭᕗᑦ ᑕᒪᒃᑯᐊ 
ᐃᓪᓗᐃᑦ ᐃᓄᐃᓪᓗ ᑕᐅᑐᖃᓯᐅᑎᔅᓱᒋᑦ ᑕᒫᓂ ᓄᓇᓕᓐᓂ ᑖᓐᓇ ᐱᔭᕆᐊᑭᓐᓂᖅᐸᐅᑎᓪᓗᒍ ᑕᐃᒃᑯᐊ 
ᐊᑐᓚᐅᖅᓯᒪᒐᑦᑎᒍ ᐃᓪᓗᑖᕆᐊᖃᕋᔭᖅᑐᐃᑦ ᐊᔾᔨᒋᒐᔭᓐᖏᒥᒻᒪᒋᑦ ᑖᒃᑯᐊ ᑐᓂᒐᔭᓚᐅᖅᑕᕗᑦ ᓄᓇᓕᓐᓄᑦ. ᑖᓐᓇ 
ᐱᔭᕆᐊᑭᓐᓂᖅᓴᐅᑎᓪᓗᒍ ᑐᑭᓯᓇᕐᓂᖅᓴᐅᑎᓪᓗᒍ ᐱᓕᕆᐊᕆᒐᓱᓚᐅᖅᑕᕋᓗᐊᕗᑦ ᑕᕝᕙᓂᓗ scientist-
ᖑᓂᖃᕐᐸᓪᓚᐃᓇᑕ ᐃᔅᓯᕚᖅᑐᒍᑦ ᒫᓐᓇ ᑭᓯᐊᓂ ᑕᒪᓐᓇ ᐱᔭᕆᐊᑭᓐᓂᖅᐹᖑᑎᓪᓗᒍ ᑖᓐᓇ ᑕᐅᑐᒐᓱᐊᓚᐅᖅᑕᕗᑦ 
ᑕᒪᐅᖓ ᓄᓇᕗᒻᒧ ᐊᒻᒪᓗ ᓄᓇᓕᓐᓄᑦ ᐊᑐᕐᓂᖅᐸᐅᒐᔭᖅᑎᓪᓗᒍ. ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒫᓂ ᖃᐅᔨᒪᔪᕐᔪᐊᕋᓗᖅᑕᖃᖅᑰᖏᒻᒪᑦ ᑕᕝᕙᓂ ᒪᓕᒐᓕᐅᕐᕕᐅᑉ 
ᐃᓗᐊᓃᑦᑐᓂᑦ ᐃᖅᑲᓇᐃᔭᖅᑎᑐᐃᓐᓇᐅᒐᑦᑕ.  
 
ᒪᓕᒐᓂᑦ ᐊᑐᖅᑕᐅᔪᔅᓴᓂᑦ ᐋᖅᑭᑎᐊᖅᓯᒪᔪᓂᑦ ᐊᑐᖃᑦᑕᕆᐊᖃᖅᑰᕐᑐᑦ ᐃᖅᑲᓇᐃᔭᖃᑎᒌᓪᓗᑎᒃᑯ ᑕᐃᒃᑯᐊ 
ᑲᑎᒪᔨᕋᓛᑦ, ᐃᓪᓗᓕᕆᔨᕐᔪᐊᒃᑯᑦ, ᕼᐊᒻᒪᓚᒃᑯᑦ ᐊᓯᖏᓪᓗ ᐊᕐᕌᒍᑕᒫᑦ ᑐᑭᓯᐅᒪᖃᑦᑕᓂᐊᕐᒪᑕ ᐊᕐᕌᒍᑕᒫᑦ ᖃᓄᖅ 
ᐃᓪᓗᑦ ᓄᓇᓕᓐᓅᖅᑎᖅᑕᐅᖃᑦᑕᕐᒪᖔᖏᑦ. ᖃᐅᔨᒋᐊᕐᕕᒋᓪᓗᒋᓪᓗᖅᑲᐃ ᑕᖃᒃᑯᐊ ᐋᖅᑭᒋᐊᒃᑲᓐᓂᕈᓐᓇᓂᐊᕐᒪᑦ. 
 
ᑕᐃᒃᑯᐊ ᐅᑕᖅᑭᔪᑦ ᐅᓄᕐᓂᖏᑦ ᒪᓕᑦᑕᐅᕈᓗᑐᐃᓐᓇᖏᓪᓗᑎᑦ. ᓄᓇᓖᑦ ᖃᓄᖅᑑᕈᑎᔅᓴᖃᕈᓐᓇᖅᑐᑦ ᑕᒪᒃᑯᓂᖓ 
50-ᐸᑕ ᐅᑕᖅᑭᔪᑦ ᐊᒻᒪᓗ ᖃᐅᔨᒪᓪᓗᖓ ᐅᓄᖅᑐᐋᓗᐃᑦ ᐃᓪᓗᑖᕋᓱᒃᑯᑖᓚᐅᕋᓗᐊᖅᑐᑎᑦ ᐃᓪᓗᑖᓚᐅᓐᖏᓐᓇᒥ 
ᐊᕐᕌᒍᒐᓵᓗᓐᓄᑦ ᐲᖅᑕᐅᖃᑦᑕᑐᐃᓐᓇᖅᑐᑦ.  
 
ᑕᐃᒃᑯᐊ ᐅᑕᖅᑭᔪᑦ ᐅᓄᕐᓂᖏᑦ ᐊᑐᖅᑕᐅᑉᐸᑦ ᑐᑭᓯᓪᓚᑦᑖᓚᐅᖅᓯᒪᔾᔮᖅᑰᓐᖏᑦᑐᒍᑦ.  
 
ᑖᓐᓇ ᐊᐱᕆᔪᒪᖅᑲᐅᔭᕋ ᒥᓂᔅᑕᕆᔭᐅᔪᖅ, ᒪᑐᐃᖅᓯᒋᐊᕈᑎᒥᓐᓂᒃ ᐅᖃᓚᐅᕐᒪᑦ. ᑕᐃᒃᑯᐊ ᑮᓇᐅᔭᓕᕆᔨᒃᑯᑦ 
ᑐᑭᒧᐊᕈᑎᒃᓴᓂᑦ ᐋᖅᑭᒃᓯᓯᒪᔪᑦ. 
 
ᐊᒻᒪᓗ ᓄᓇᕗᑦ ᐃᓪᓗᓕᕆᔨᕐᔪᐊᒃᑯᑦ ᑖᒃᑯᓂᖓ ᐊᑐᕐᓗᑎᒃ ᑮᓇᐅᔭᖅᑖᕋᓱᓐᓂᐊᖅᑐᑦ ᑮᓇᐅᔭᓕᕆᔨᒃᑯᓐᓂᑦ. ᑖᒃᑯᐊ 
ᐊᔾᔭᖅᑐᐃᓂᐊᕐᓂᕐᒧᑦ ᑐᑭᒧᐊᕈᑏᑦ ᑭᓱᓪᓚᑦᑖᖑᒻᒪᖔᖃᐃ ᒥᓂᔅᑕᐅᑉ ᐅᖁᐅᓯᕆᔪᓐᓇᖅᐸᖏᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐅᖃᐅᓯᕆᑲᓪᓚᖅᑲᐅᒐᒃᑯ ᑕᐃᒃᑯᐊ total tenants 
units-ᖑᑎᓪᓗᒍ, ᑕᐃᒪᐃᓕᖓᑎᓪᓗᒍ ᑖᓐᓇ, ᒪᒥᐊᑉᐳᖓ ᒥᔅᑕ ᐲᑕᓴᓐᒧᑦ. ᐊᒻᒪᓗ ᓄᓇᕗᑦ Nunavut Housing 
Trust Delivering Strategy ᐅᓇ ᐱᔭᕇᖅᓯᒪᔫᒐᓗᐊᖅ ᑭᓯᐊᓂ ᐃᓄᑦᑎᑑᓕᖅᓯᒪᒐᑎᑦ, ᐃᓄᐃᓐᓇᖅᑐᓐ, 
ᐅᐃᕖᑎᑐᓪᓗ ᑎᑎᕋᖅᓯᒪᒋᐊᖃᖅᑐᑎ.  
 
ᑖᓐᓇ ᐱᔭᕇᖅᓯᒪᔪᖅ ᐱᔭᕇᖅᓯᒪᑦᑎᐊᓕᖅᐸᑦ ᐊᓚᒃᑲᑦᑕᐅᑎᒋᒐᔭᖅᑕᕋ ᑲᑎᒪᓐᖏᒃᑲᓗᐊᖅᑎᓪᓗᑕ ᑖᔅᓱᒪ 
ᑎᑎᕋᖅᑕᐅᓯᒪᓂᕆᔭᖓ ᖃᓄᖅ ᑖᒃᑯᐊ $200-ᒥᓕᐊᓐ ᐊᑐᕐᓂᐊᕐᒪᖔᑦᑎᒍ ᑕᒫᓂ ᓄᓇᕗᒻᒥ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᑐᒍ ᑖᓐᓇ ᒥᓂᔅᑕᕆᔭᐅᔪᖅ. ᖃᓄᖅᑑᕈᑎᒃᓴᓂᒃ 
ᐱᑕᖃᕈᓐᓇᖅᑰᖅᑐᖅ ᖃᓄᖅ ᑖᒃᑯᐊ, ᐃᓛᒃ ᓴᖅᑭᑦᑐᓐᓇᖅᐸᓪᓚᐃᔭᕗᑦ ᑕᐃᒃᑯᐊ ᑐᑭᒧᐊᕈᑏᑦ ᑎᑎᕋᖁᑎᑎᑦ, 
ᒪᓕᒐᖅᑕᖃᐅᕐᒥᒻᒪᑦ ᑕᐃᒃᑯᐊ ᒪᓕᒐᓕᕆᔩᑦ, ᒪᓕᒐᕐᓂᒃ ᕿᒥᕐᕈᔩᑦ ᑲᑎᒪᔨᕋᓛᑦ ᖃᓄᖅᑑᕈᑎᒋᔪᓐᓇᕐᒪᔾᔪᑦ.  
 
ᑕᐃᓐᓇ ᐊᔾᔭᖅᑐᐃᓂᐊᕐᓂᕐᒧᑦ ᑐᑭᒧᐊᕈᑦ ᑭᓲᒻᒪᖔᑦ ᓇᓗᒐᒃᑯ, ᐊᒻᒪᓗ  

ᑮᓇᐅᔭᓕᕆᔨᒃᑯᓐᓂ ᖃᓄᐃᒻᒪᑦ ᑮᓇᐅᔭᖅᑖᕈᒫᕐᒪᖔᑦ ᖃᐅᔨᒪᓐᖏᑦᑐᖓ. $200-ᑕᐅᓴᓐ ᑕᐃᒃᑯᐊ ᖃᐅᔨᒪᔭᒃᑲ, 
ᖄᒃᑲᓐᓂᐊᒍᓂᒃᑯᐊ, ᖄᒃᑲᓐᓂᐊᒍᑦ ᑮᓇᐅᔭᖅᑖᒃᑲᓐᓂᕆᐊᖃᕋᔅᓰ 725-ᓂᒃ ᐃᓪᓗᓕᐅᕐᓂᐊᕈᒃᓯ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᑕᐃᒫᖏᓛᒃ ᒪᓕᒐᖃᖅᑐᒍᑦ, ᓈᑎᕈᑎᑑᕈᓐᓇᖅᑐᑕ ᓇᓕᐊᓐᓄᑦ 
ᐅᖃᐅᓯᕐᒧᑦ ᐊᓯᐊᓅᖅᓯᒪᓐᖏᒃᑲᓗᐊᖅᑎᓪᓗᒍ. ᑕᕝᕙᓃᒃᑲᑦᑕ ᓱᓕ ᓱᕐᕋᓚᐅᓐᖏᑦᑐᒍᑦ ᒪᑉᐱᒐᖅ L-6. 
ᖁᓪᓕᖔᖓᓂ. (ᑐᓵᔨᑎᒍᑦ) ᑐᓂᕐᕈᑏᑦ ᐊᒻᒪᓗ ᐃᑲᔫᑏᑦ. ᒥᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᒥᓕᐊᓐᑖᓚᐃᑦ ᑮᓇᐅᔭᐃᑦ ᑐᒃᓯᕋᖃᑦᑕᕆᐊᖃᕐᓂᐊᕋᑦᑎᒍ ᑕᐃᒃᑯᓄᖓ ᑮᓇᐅᔭᐃᑦ 
ᐊᐅᓚᓂᖏᓐᓄᑦ ᑲᑎᒪᔨᐅᔪᓄᑦ ᑕᒪᓐᓇ ᐊᐱᕆᑦᓱᑎᒍ ᖃᑦᑎᓂᒃ ᐃᓪᓗᓕᐅᕐᓂᐊᕐᒪᖔᑕ ᐊᒻᒪᓗ ᐊᑎᖏᑦ ᑖᒃᑯᐊ 
ᐃᓪᓗᐃᑦ ᐊᔾᔨᒌᒍᓐᓃᖅᑕᖅᑎᓪᓗᒋᑦ ᑖᒃᑯᐊ ᐋᓐᓂᖅᑕᐅᓯᒪᑦᑎᐊᖅᑎᓪᓗᒋᑦ ᑲᔪᓯᑎᒐᓱᐊᑦᑎᐊᕈᒪᒐᑦᑎᒍ. 
ᑕᐃᒪᐃᓕᖓᔪᖅ ᑖᒃᑯᐊ ᑮᓇᐅᔭᖁᑎᕗᑦ ᐊᑐᖅᑎᐊᕐᓂᐊᖅᑕᕗᑦ ᐊᑐᑦᑎᐊᕈᓐᓇᕐᓂᓕᒫᑦᑎᓐᓄᑦ ᐊᒻᒪᓗ ᑖᒃᑯᐊ 
ᑎᑎᕋᖅᓯᒪᔭᕗᑦ ᖃᓄᖅ ᑖᒃᑯᐊ ᐊᑐᕐᓂᐊᕐᒪᖔᑦᑎᒍ ᑮᓇᐅᔭᐃᑦ. ᐊᓚᒃᑲᖅᑎᒃᑯᑦᑎᒍ ᑐᑭᓯᓇᖅᓯᔫᒥᒐᔭᖅᑐᔅᓴᐅᒻᒪᑕ 
ᑕᒪᐅᓇ. 
 
ᖃᓄᖅ ᑖᒃᑯᐊ ᐱᓕᕆᐊᕆᓵᕋᓱᐊᕐᓂᐊᖅᐸᕗᑦ ᐃᓕᔅᓯᓐᓄᑦ ᐅᖃᓕᒫᖅᑕᐅᒍᓐᓇᖁᓪᓗᒋᑦ. ᑖᓐᓇ 
ᑕᐃᒪᐃᓕᖓᓂᐊᖅᑐᖅ. ᑕᕝᕙᑐᐊᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᒥᓂᔅᑕᓗ ᖁᔭᓐᓇᒦᖅᑐᒍ. ᐊᖏᖅᑐᖅ ᑖᓐᓇ ᐊᑎᖏᓐᓂᑦ 
ᓴᖅᑭᑦᑎᓂᐊᕐᓂᕋᐃᓪᓗᓂ ᐊᐅᓪᓚᓚᐅᓐᖏᓂᑦᑎᓐᓂ, ᓇᓗᓇᐃᖅᓯᔪᓐᓴᖅᑲᖃᐃ ᑖᓐᓇ ᒥᓂᔅᑕ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
  
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐱᑕᓴᓐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᑖᒃᑯᐊ ᐊᖏᖅᑕᐅᓯᒪᒌᕋᓗᐊᕐᒪᑕᐃᓛᒃ, ᑕᕝᕗᖓ ᐊᓚᒃᑲᖅᑕᐅᓯᒪᖁᔭᐅᓪᓗᑎᒃ 
ᑖᔅᓱᒥᖓ ᐃᓄᑦᑎᑑᖅᓯᒪᑎᓐᓇᒋᑦ ᐊᓚᒃᑲᕈᒪᓗᐊᓚᐅᓐᖏᒻᒥᒐᑦᑎᒍ ᑭᓯᐊᓂ ᐃᒻᒪᖃ ᐱᓇᓱᐊᕈᓯᕐᒥᑦ ᖃᐃᔪᒥᑦ 
ᒍᓐᓇᑐᐃᓐᓇᕆᐊᖃᕐᓂᐊᖅᑐᒍᑦ. ᑭᓯᐊᓂ ᑕᒪᓐᓇ ᑕᑯᒋᐊᑦᓯᐊᕐᓂᐊᕆᕙᕋ ᑕᐃᒪᐃᓕᖓᑐᐃᓐᓇᕋᓗᐊᖅᑎᓪᓗᒋᑦ 
ᐊᓚᒃᑲᑲᐃᓐᓇᕈᓐᓇᕐᒪᖔᒃᑭᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᒥᓂᔅᑕᓗ.  
 
ᑖᒃᑯᐊ 725 ᐃᓪᓗᐃᑦ ᑕᒪᐅᖓᖅᑕᐅᕙᓪᓕᐊᓂᐊᖅᑐᓐ ᐊᕐᕌᒎᓂ ᐱᖓᓱᓂᒃ ᐊᒡᒋᖅᑐᓂ. ᒥᓂᔅᑕᖃᐃ 
ᓇᓗᓇᐃᖅᓯᔪᓐᓇᖅᐳᖅ ᕼᐋᒻᓚᒃᑯᑦ ᐸᕐᓈᓂᒃᓯᒪᒻᒪᖔᖏᓐ ᑮᓇᐅᔭᖃᒻᒪᖔᖏᓪᓗ ᐊᖅᑯᓯᐅᕈᑎᒃᓴᓂᒃ ᒪᑯᓄᖓᓗ 
ᐃᓪᓗᐃᑦ ᑐᓐᖓᕕᒃᓴᖏᓐᓂᒃ ᒪᑯᐊᓗ ᖄᒃᑲᓐᓂᐊᒍᑦ ᐊᑭᓕᖅᓱᖃᑦᑕᕆᐊᓖᑦ ᓄᓇᕗᒻᒥ ᐃᓪᓗᓕᐅᕐᓗᓂ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᓄᓇᕗᒻᒥ ᕼᐋᒻᓚᑦᒋᔭᐅᔪᐃ ᐊᒻᒪᓗ ᑖᒃᑯᐊ CGS-ᑯᑦ 
ᐃᖅᑲᓇᐃᔭᖃᑎᒋᑦᓯᐊᕐᕋᓱᐊᖅᑕᕗᑦ ᑕᒪᒃᑯᐊ ᐊᑐᐃᓐᓇᐅᑦᓯᐊᕈᓐᓇᖁᓪᓗᒋᑦ ᐃᓪᓗᐃᑦ ᓴᓇᔭᐅᓂᐊᖅᑐᓐ ᑕᕝᕙᓂ 
ᓄᓇᓕᓐᓂ. ᐱᒻᒪᕆᐅᑎᓪᓗᒍ ᑕᐃᒫᒃ ᕿᑲᑐᐃᓐᓇᖅᑎᒍᒪᖏᓇᑦᑎᒍᑦ. ᑖᒃᑯᐊ ᐃᖅᑲᓇᐃᔭᖃᑎᒋᑦᓯᐊᕋᓱᐊᖅᐸᕗᑦ 
ᑖᒃᑯᐊ ᐃᓪᓗᓕᕆᔨᕐᔪᐊᒃᑯᑦ ᑕᒫᓂ ᓄᓇᕗᒻᒥ ᓄᓇᓕᓐᓂᒃ ᐊᒻᒪᓗ CGS-ᑯᓐᓂᑦ ᐃᖅᑲᓇᐃᔭᖃᑎᖃᑉᐳᒍᑦ. 
ᖁᔭᓐᓇᒦᒃ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᖁᔭᓐᓇᒦᖅᑐᒍᓗ ᒥᓂᔅᑕᕆᔭᐅᔪᖅ. ᑖᓐᓇ ᒥᓂᔅᑕ ᖃᐅᔨᒪᔪᒃᓴᐅᕗᖅ 
725-ᓂᒃ ᐃᓪᓗᓕᐅᕐᓂᐊᕐᕋᑦᑕ ᐊᕐᕌᒍᓂ ᐱᖓᓱᓂᒃ ᐊᒡᒋᖅᑐᓂ. ᐊᒃᓱᕈᖅᑎᑕᐅᑲᐃᓐᓇᓂᐊᖅᑐᕈᓗᐃᑦ ᑕᐃᒃᑯᐊ 
ᓄᓇᓕᓐᓂ ᐃᖅᑲᓇᐃᔭᖅᐸᑦᑐᓐ ᒪᑯᐊ ᐅᐊᔭᓕᕆᔩᑦ, ᕿᔪᓕᕆᔩ, ᐊᓯᖏᓪᓗ ᓴᓇᔨᓪᓚᕇᑦ ᓇᓗᓇᐃᒃᑯᑎᖅᑕᐅᓯᒪᔪᓐ. 
ᐃᓪᓗᓕᐅᖅᑎᓪᓗ.  
 
ᑖᓐᓇ ᒥᓂᔅᑕ ᐸᕐᓇᐅᓯᐅᖅᓯᒪᕚ ᑕᐃᒪᓐᓇᑎᒋ ᐅᓄᖅᑐᐊᓗᓂᐊᖅᑎᓪᓗᒋᑦ ᓴᓇᔩᑦ ᐊᒥᒐᔾᔮᖏᒃᑲᓗᐊᕐᒪᖔᖏᓐ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᐄ, ᑖᒃᑯᐊ ᐃᖅᑲᓇᐃᔭᖃᑎᒋᑦᓯᐊᕐᕋᓱᐊᖅᑕᕗᓐ, 
ᐃᓕᓐᓂᐊᕐᑎᑦᑎᓯᓐᓈᕈᒪᒐᑦᑕᐃᓛᒃ ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ, Arctic College-ᓗ ᐃᖅᑲᓇᐃᔭᖃᑎᒋᑦᓱᑎᒍᑦ 
ᑕᒪᓐᓇ ᑲᔪᓯᓂᖃᕈᓐᓇᑦᓯᐊᖁᓪᓗᒍ ᐃᓕᓐᓂᐊᕐᕈᑕᐅᓯᓐᓈᕐᓗᑎᒃ ᑕᒪᒃᑯᓄᖓ ᐃᓄᓐᓄᑦ ᐊᒻᒪᓗ ᑕᐃᒃᑯᐊ 
ᐃᓱᒫᓘᑎᒋᔭᐅᔪᐃᓐ ᓱᓪᓗᓕᕆᔨᒐᓚᐃᓪᓗ, ᐅᐊᔭᓕᕆᔨᒐᔭᐃᓪᓗ ᐱᑕᖃᑦᓯᐊᕐᓂᐊᕐᕋᓗᐊᕐᒪᖔᑕ. ᑕᒪᓐᓇᑦᑕᐅᖅ 
ᑕᐅᑐᒐᓱᐊᑦᓯᐊᕐᒥᔭᕗᑦ ᑲᔪᓯᒍᓐᓇᑦᓯᐊᕈᓐᓇᖁᓪᓗᒍ. ᑕᒪᓐᓇ ᐃᓕᓐᓂᐊᕐᑎᑦᓯᓂᐅᔪᖅ ᑖᒃᑯᓂᖓ ᐃᓄᓐᓂᒃ 
ᐃᓪᓗᓕᐅᕐᓂᐊᖅᑐᓂᒃ ᑕᒫᓂ ᓄᓇᕗᒻᒥ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᑐᒍ ᑭᐅᒻᒪᓐ. ᐃᖅᑲᐅᒪᔪᖓ 
ᐊᕐᕌᓂᐅᖅᑰᖅᑐᖏᓐᓇ 15-ᓂᑦ ᐃᓪᓗᓕᐅᖅᑎᑦᑎᓚᐅᖅᓯᒪᔪᒍᑦ ᑰᒑᕐᔪᒻᒥ ᑳᑦᑐᓛᒃᓴᓪᓗ ᓴᖅᑭᒻᒪᑕ ᑐᒃᓯᕋᐅᑏᓐ 
ᖃᐃᑕᐅᕙᓪᓕᐊᓕᓚᐅᖅᓯᒪᔪᑦ ᐊᒻᒪᓗ ᐊᑐᕈᒫᓐᓂᐊᖅᑐᓂᒃ ᖄᖏᐅᔾᔨᓯᒪᔪᖅᔪᐊᕐᒪᕆᐊᓘᓪᓗᑎᒃ.  
 
ᑕᐃᒪᐃᓐᓂᖓᓄᑦ ᑕᒪᓐᓇ ᐊᐱᖅᑯᑎᒋᓵᖅᑕᕋ 725-ᓂᑦ ᐃᓪᓗᓕᐅᕐᓂᐊᕐᕈᑦᓯ ᑖᒃᑯᐊᖃᐃ 725 ᐃᓘᓐᓈᓗᖏᑦ 
ᓴᓇᔭᐅᓂᐊᖅᐸᑦ ᐊᕐᕌᒎᓂ ᐱᖓᓱᓂ ᐊᒡᒋᖅᑐᓂ. ᖁᔭᓐᓇᒥᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᐄ, ᑕᒪᓐᓇ ᑕᐅᑐᒐᓱᐊᖅᓯᒪᑦᓯᐊᕋᑦᑎᒍ ᑖᒃᑯᐊᓗ ᑎᑎᕋᑎᓯᒪᔭᕗᓐ 
ᐊᑐᐊᒐᕆᑦᓯᐊᕈᒪᓂᐊᖅᑐᑎᒍ ᑖᒃᓱᒪᓐᖓᑦ ᐃᓪᓗᓕᐅᕐᓂᕆᓂᐊᖅᑕᑎᓐᓂᒃ ᐊᒻᒪ ᐃᓪᓗᓕᐅᒃᑲᓐᓂᕈᒪᓂᐊᕐᕋᑦᑕ 
ᓯᕗᓂᒃᓴᑎᓐᓂ ᑖᒃᑯᐊ ᒐᕙᒪᑐᖃᒃᑯᑦ ᑕᐅᑐᑦᑎᑦᓯᐊᕆᐊᖃᑦᑐᑎᒍᓪᓗ ᑕᒪᑦᓱᒪᓐᖓ ᑲᔪᓯᑎᑦᓯᑦᑎᐊᕐᕋᓗᐊᕐᒪᖔᑦᑕ 
ᐃᓪᓗᑭᔅᓴᕕᔾᔪᐊᕐᑎᓪᓗᑕ ᑕᒫᓂ ᓄᓇᕗᒻᒥ. ᑖᒃᑯᐊ ᐃᓪᓗᐊᐲᓐ ᑮᓇᐅᔮᐲᓐ ᖃᐃᑕᐅᓚᐅᖅᑐᓐ ᐊᐅᓚᑦᓯᐊᖅᑕᕗᑦ 
ᑕᑯᒃᓴᐅᑎᑦᑎᐊᕐᕆᐊᖃᕐᓂᐊᕐᕋᑦᑎᒍ ᑕᐃᒃᑯᓄᖓ ᒐᕙᒪᑐᖃᒃᑯᓐᓄᑦ. ᑕᒪᓐᓇ ᑕᐅᑐᓪᓚᕆᑦᑕᕗᑦ ᓯᕗᓂᒃᓴᑎᓐᓂ 
ᐱᔭᕇᕋᓱᐊᖅᕕᕗᑦ ᑎᑭᒍᒪᑦᓱᑎᒍ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᑭᐅᔪᐊᓐᓅᖓᕕᑦ. ᖁᔭᓐᓇᒦᓪᓗ. ᑕᐃᒃᑯᐊ 725-ᖑᔪᑦ ᐃᓪᓗᐃᑦ ᓴᓇᔭᐅᓂᐊᖅᑐᓐ 
ᓄᓇᕗᒻᒥ ᑮᖑᒻᒪᑦᑎᒻᒪᑕ ᐃᓪᓗᑭᔅᓴᕐᓂᑯᒧᑦ ᐃᓪᓗᓕᕆᔨᒃᑯᑎᒍᑦ ᓄᓇᕗᒻᒥ. ᐃᓐᓄᒃᑕᐅᔪᐃᓐᓇᐅᓂᐊᖅᐹᑦ ᑕᐃᒃᑯᐊ 
ᐃᓪᓗᑖᕆᐊᖃᑦᑐᓐ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᑭᓱᒃ. 
 



ᕿᑎᖅᑰ, ᓄᕕᐱᕆ 30, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐊᖓᔪᖅᑳ ᐅᓛᔪᒃ ᐊᑭᓱᒃ: ᓇᓗᓇᓐᖏ ᐊᑑᑎᖃᓪᓚᕆᓐᓂᐊᖅᑐᐃᑦ ᑕᒪᐅᖓ ᓄᓇᕗᒻᒧᑦ 
ᐃᓪᓗᓕᐊᕐᕆᓇᓱᐊᖅᑕᕗᑦ ᐊᕐᕌᒎᓂ ᑖᒃᑯᓇᓐᖓᑦ ᖃᐃᔪᓂ ᑭᓯᐊᓂ ᐊᒥᓱᒃᑲᓂᕐᓂᒃ ᓱᓕ ᐱᒃᑲᓐᓂᕆᐊᖃᕐᓂᐊᖅᑐᒍᑦ 
ᓇᓗᓇᓐᖏᑦᑐᖅ. ᑕᐃᒃᑯᐊ ᑎᑎᕋᖅᓯᒪᔭᕗᓐ ᐃᓄᐃᑦ ᑕᐱᕇᑦ ᑲᓇᑕᒥᒃᑯᓪᓗ, ᓄᓇᕗᑦ ᑐᓐᖓᕕᒃᑯᓪᓗ, ᐅᕙᒍᓪᓗ 
ᐃᓪᓗᓂᒃ ᐱᒍᒪᓯᒪᓂᕋᖅᑐᐃᓐ 3,000-ᓂᑦ ᐃᒻᒪᖃ ᑕᒫᓂ $1 ᐱᓕᐊᓐ-ᖑᓪᓗᑎᑦ. 
 

ᑮᓇᐅᔭᐃᑦ ᐊᑐᖅᑕᐅᒋᐊᖃᕋᔭᖅᑐᐃᑦ ᑕᒪᒃᑯᐊ ᐃᓪᓗᓕᐊᕆᔪᑎᒋᒐᔭᕐᓂᕈᑦᑎᒍ. ᓱᓕ ᐊᒥᓱᑲᓪᓛᓗᓐᓂᑦ ᐃᓪᓗᓂ 
ᓴᓇᒋᐊᖃᕐᓂᐊᖅᑐᒍᑦ ᓯᕗᓂᔅᓴᑎᓐᓂ ᐃᓪᓗᑭᔅᓴᕐᓂᕗᑦ ᑕᒫᓂ ᑲᓇᑕᐅᑉ ᐊᔾᔨᒋᔭᐅᓕᕐᔫᒥᒐᓱᐊᕐᓗᑕ ᑲᓇᑕᒥ 
ᐊᒡᒍᑐᖅᓯᒪᔪᐃᑦ ᐊᑐᕐᓗᑎᒍ. ᑕᒪᓐᓇ ᐊᒥᓱᑲᓪᓚᓐᓂ ᐃᓪᓗᓕᐅᕆᐊᖃᕐᓂᐊᖅᑐᒍᑦ ᑖᒃᑯᐊ ᐱᔭᕇᕋᓗᐊᕈᑦᑎᒍ. 
ᖁᔭᓐᓇᒦᒃ. 
 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 

ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᓂᔅᑕ ᑭᐅᔪᐊᓐᓅᒐᕕᓈᓯᑦ. ᐃᒻᒪᖃ 
ᐊᔭᐅᖅᑐᐃᓗᓯᖃᐃ ᐋᑐᕚᒥᐅᓂᑦ, ᓄᓇᕗᑦ ᑐᓐᖓᕕᒃᑯᓪᓗ, ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ, ᓄᓇᕗᑦ 
ᒐᕙᒪᒃᑯᖏᓪᓗ ᐊᔭᐅᖅᑐᐃᑲᑕᓪᓗᑎᑦ ᑲᓇᑕᐅᑉ ᒐᕙᒪᒃᑯᖏᓐᓂ ᐃᓪᓗᑖᒃᑲᓐᓂᕋᓱᓐᓂᐊᖅᐹᑦ? ᖃᓄᐃᓕᖓᓕᕐᒪᖔᑦ 
ᑕᒪᓐᓇ ᑐᓴᖅᑎᑦᑎᔪᓐᓇᖅᐱᑦ ᐋᑐᕚᒥᐅᓂᑦ ᐊᔭᐅᖅᑐᐃᖃᑦᑕᕐᓂᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇᒧᑦ ᑎᑭᑐᒍ ᑕᐃᒃᑯᐊ Conservative-ᖑᔪᑦ 
ᒐᕙᒪᕈᓚᐅᖅᑎᓪᓗᒋᑦ ᑲᑎᒪᖃᑎᒋᔪᓐᓇᓚᐅᓐᖏᓇᒃᑭᑦ ᓱᓕ ᒪᕐᕈᐊᖅᑎ ᑎᑎᕋᕐᕕᒋᓯᒪᓕᖅᑕᕋᓗᐊᒃᑲ 
ᐅᖃᖃᑎᒋᓯᒪᓪᓗᒋᓪᓗ ᐃᓄᓕᕆᔨᑐᖃᒃᑯᑦ ᒥᓂᔅᑕᖓᑦ ᐊᐃᐳᕉᖂᖅᑎᓪᓗᒍ ᐱᔾᔪᑎᕗᑦ ᐅᖃᐅᓯᕆᓪᓗᒋᑦ 
ᐱᓕᕆᕕᒻᒦᓐᖔᖅᓯᒪᔪᑦ ᐃᓪᓗᓕᕆᓂᕐᒧᓪᓗ. 
 
ᐃᒻᒪᖃ ᒫᓐᓇᒧᑦ ᑎᑭᓪᓗᒍ ᐅᖃᖃᑎᒋᕙᓪᓕᐊᓂᐊᓕᖅᑕᕗᑦ ᑕᐃᒃᑯᐊ ᐃᓪᓗᐃᑦ ᐃᖅᑲᓇᐃᖅᑕᐅᑉᐸᑕ 
ᓴᓇᑲᓐᓂᕈᒪᒐᓗᐊᕋᑦᑕ ᐃᓪᓗᓂ 725 ᐃᓪᓗᐃᑦ ᑖᒃᑯᐊ ᓱᕐᓗ ᑲᓇᑕᐅᑉ ᒐᕙᒪᒃᑯᖏᓐᓂ 
ᐊᔭᐅᖅᑐᐃᖏᓐᓇᓂᐊᖅᑐᒍᑦ ᐊᖑᒻᒪᑎᓕᕐᓂᐊᕋᑦᑕ ᑲᓇᑕᓕᒫᒥᐅᓄᑦ ᓄᓇᕗᒻᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒪᒃᐱᒐᕐᒥ L-6-ᒦᒃᑲᑦᑕ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑐᓂᕐᕈᑏ 
ᐊᒻᒪᓗ ᐃᑲᔪᕈᑏᑦ. ᑲᑎᑦᑐᒋᑦ ᐊᖏᔪᖅᑳᒃᑯᕕᒻᒥ. $4,700,000. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒪᒃᐱᒐᖅ L-6 .ᕿᑭᖅᑖᓗᒻᒥᐅᓄᑦ. ᒪᒃᐱᒐᖅ L-7-ᒧᑦ. ᒪᒃᐱᒐᖅ L-8-ᒧᑦ L-10-ᒧᑦ 
ᐃᓚᖏᑦ ᑖᒃᑯᐊ L-9-ᒧᑦ ᒪᒥᐊᓇᖅ. ᑲᑎᑦᑐᒋᑦ ᕿᑭᖅᑖᓗᒻᒥᐅᓕᒫᓄᑦ. $6,258,000. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. L-9-ᒥᑦ L-10-ᒥᓗ. ᐱᖃᓯᐅᔾᔨᓯᒪᔪᖅ ᑭᕙᓪᓕᕐᒥᐅᓄᑦ. ᑭᕙᓪᓕᕐᒥᐅᓄᑦ 
ᑲᑎᑦᑐᒋᑦ. $2,930,000. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 

ᐃᒃᓯᕙᐅᑕᖅ (ᑐᓵᔨᒃᑯᑦ): L-11. L-12-ᒥᑦ ᐱᖃᓯᐅᔾᔨᓯᒪᒻᒪᑦ ᑖᓐᓇ. ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ. ᕿᑎᕐᒥᐅᓄᑦ 
ᑐᕌᖓᔪᖅ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐊᐱᕆᔪᒪᔭᕋ ᒪᕐᕉ ᓄᓇᓖᑦ ᕿᑎᕐᒥᐅᓂ ᐅᒥᕐᒪᖅᑑ ᐊᒻᒪ 
ᕿᖓᐅᑦ. ᐃᓪᓗᓕᕆᔨᕐᔪᐊᑯᓐᓂ ᐃᓪᓗᑖᖅᑎᑕᐅᓚᐅᕐᒪᑕ ᐅᒥᕐᒪᖅᑑᓪᓗ ᕿᖓᐅᓪᓗ ᑕᐃᒃᑯᐊ ᐊᒡᒍᖅᑐᖅᓯᒪᓂᕐᒥᑦ 
ᑐᓂᔭᐅᓚᐅᖅᓯᒪᒻᒪᑕ ᐊᕐᕌᒎᒃ ᒪᕐᕉᒃ ᐊᓂᒍᖅᓯᒪᓕᖅᑎᓪᓗᒋᑦ ᐃᓪᓗᖏᑦ ᓄᑖᕈᕆᐊᖅᑕᐅᖁᓪᓗᒋᑦ. ᑮᓇᐅᔭᓂᑦ 
ᐊᑐᐃᓐᓇᖅᑕᖃᕐᓂᐊᕐᒪᖔᖅ ᐊᕐᕌᒎᓛᖅᑐᖅ ᐃᑲᔪᖅᑕᐅᔾᔪᑎᒋᓂᐊᖅᑕᖏᓐᓂ ᑕᐅᕙᓂᕐᒥᐅᑦ 
ᓄᑖᕈᕆᐊᖅᑕᐅᔪᓐᓇᓂᐊᕐᒪᑕ. 
 
ᐃᓪᓗᖏᑦ ᐅᕕᖓᒻᒪᑕ ᑐᑭᓕᐊᖅᓯᑎᑕᐅᓗᑎᑦ ᐃᒐᖏᓪᓗ ᓄᑖᖅᕈᑕᐅᓗᑎᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᑦᑎᐊᕋᓱᓐᓂᖅᐹᖑᓂᐊᖅᑐᒍᑦ 
ᐱᐅᓯᒋᐊᕈᑎᒋᓇᓱᓪᓗᒋᑦ ᕿᖓᐅᒻᒥ ᐃᓪᓗᖁᑎᒋᔭᐅᔪᑦ ᐃᓕᓴᕆᔭᐅᓯᒪᓐᖏᒻᒪᑕ ᓄᓇᓕᑦᑎᑐᑦ ᑕᕝᕙᓂ 
ᑎᑎᕋᖅᑕᐅᓯᒪᓐᖏᔪᑎᒋᔭᖏᑦ ᐊᑭᑐᔪᖅᑐᕈᑎᔅᓴᓄᑦ ᑭᓯᐊᓂ ᐃᖅᑲᓇᐃᔭᖃᑎᒋᓂᐊᖅᑕᕗᑦ ᑖᒃᑯᐊ ᓄᓇᓕᕋᓛᑦ 
ᒪᕐᕉᒃ ᐃᑲᔪᕈᓐᓇᕐᓂᐊᕋᑦᑎᒍ ᓄᑕᐅᕈᕆᐊᕈᑎᐅᓂᐊᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑖᓗ. ᓄᓇᓕᕋᓛᖑᒍᒥᓇᐅᒐᓗᐊᖅ 
ᓄᓇᓕᐅᓂᕋᐃᓐᓇᖃᑦᑕᕐᒪᑕ ᑕᐃᒃᑯᐊᓕ ᓇᒻᒥᓂᖅ ᓄᓇᓕᐅᓂᕋᖃᑦᑕᕐᒪᑕ.  
 
ᐊᕐᕌᓂ ᐅᖃᖅᑐᖃᓚᐅᕐᒪᑦ ᑐᒃᓯᕋᖅᑐᑎ ᐃᒡᓗᑖᕈᒪᓪᓗᓂ ᑕᐃᑲᓐᖓᑦ ᐱᔪᓐᓇᕋᔭᖅᐸᓪᓚᐃᖏᑦᑐᖃᐃ 
ᐃᖅᑲᓇᐃᔭᖃᑎᒋᓗᒍᖃᐃ ᒥᔅᑕ ᑳᒃᓚᓐ ᐃᖅᑲᓇᐃᔭᖃᑎᒋᓗᒍ ᐊᐅᔭᐅᓂᐊᖅᑐᖅ. ᖁᔭᓐᓇᒦᒃ ᐅᖃᐅᓯᕆᒐᕕᐅᒃ 
ᑕᒪᓐᓇ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. L-11-ᒦᑐᒍᑦ. ᕿᑎᕐᒥᐅᓄᑦ ᑐᕌᖓᔪᑦ. ᑲᑎᑦᑐᒋᑦ ᕿᑎᕐᒥᐅᓄᑦ. $295,000. 
ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᑦᑐᒋᑦ ᑐᓂᕐᕈᑎᑦ ᑮᓇᐅᔭᑦ. $15,983,000. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᒐᖅ ᐅᑎᕐᓗᓯ. ᐅᐊᑦᑎᐊᕈᐃ, ᒥᔅᑕ ᐊᕐᕚᕐᓗᒃ. 

ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᕈᓐᓃᖅᑐᖅ) ᑐᑭᓯᒋᐊᒃᑲᓐᓂᕈᒪᓪᓗᖓ ᑖᓐᓇ 
ᑖᒃᑯᐊᓕᒫᖅ ᖄᖏᓚᐅᖏᓐᓂᖏᓐᓂ ᐅᓇ ᐊᖏᕐᕋᖃᖏᑦᑐᖅ ᑕᐃᖃᑦᑕᖅᑕᐅᔭᓯ ᐊᖏᕐᕋᖃᖏᑐᒡᒎᖅ ᐊᒥᓲᒻᒪᑕ 
ᑖᒃᑯᐊ 200 units ᓴᓇᔭᐅᔪᒫᕐᒪᑕ ᐊᖏᕐᕋᖃᖏᑦᑐᑦ ᐃᓪᓗᖃᓕᖁᓪᓗᒋᑦ.  
 
ᐊᖏᕐᕋᖃᖏᑦᑐᑦ ᑐᑭᖃᕆᕚ ᑕᒪᒃᑯᐊ ᐃᒡᓗᖃᖏᓗᐊᒧᑦ ᐃᓚᒥᓐᓃᖃᑦᑕᖅᑐᑦ ᑐᔪᕐᒥᖃᑦᑕᖅᑐᑦ ᐊᒥᓲᒻᒪᑕ ᓯᓚᒥ 
ᐅᑭᐅᒃᑯᑦ ᐃᓅᓐᓇᖏᒻᒪᑦ. ᑭᓯᐊᓂ ᐱᐅᕋᖅᑐᑎᒍ ᐃᒡᓗᖃᖏᑦᑐᑦ ᐃᓚᕗᑦ ᓇᒻᒥᓂᖅ ᐃᒡᓗᖃᐅᓪᓗᐊᖅᑑᒐᓗᐊᑦ 
ᐊᓪᓛᑦ ᐃᓚᒌᑦ ᐃᓪᓗᒥ ᐊᑕᐅᓯᕐᒦᓕᖅᑎᑕᐅᓲᖑᒻᒪᑕ ᐃᒡᓗᓕᕆᔨᒃᑯᑎᒍᑦ ᐅᕝᕙᓘᓐᓃᑦ ᓇᒻᒥᓂᖅ. ᑕᒪᒃᑯᐊ 
ᐊᖏᕐᕋᖃᖏᑦᑐᓂᑦ ᓈᓴᖅᑕᐅᖃᑕᐅᖃᔾᔭᕆᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᐄ, ᑖᒃᑯᐊ ᑕᐅᑐᖃᓯᐅᑎᕙᑦᑕᕗᑦ, ᑐᔪᕐᒥᐊᕆᔭᐅᔪᐃᑦ ᐃᓚᒥᓐᓄ ᑕᐃᒃᑯᐊᓗ  
ᐃᓚᒥᓐᓂ ᑎᒍᓯᔪᐊᐱᐅᕙᑦᑐᐃᑦ ᖁᔭᓐᓇᒦᓪᓚᕆᑦᐸᕗᑦ ᒫᓐᓇ ᑲᑎᒃᓯᒪᖏᒻᒪᑕ ᐃᓅᒐᒥᑦ ᐃᓄᐃᑦ ᑕᒪᒃᑯᐊ 
ᑐᓐᖓᓇᑦᑎᐊᕐᒪᑕ ᑕᒪᓐᓇ ᑕᐅᑐᖃᓯᐅᑎᑦᑎᐊᖃᑦᑕᖅᑕᕗᑦ family-ᒋᑦᑐᐃᑦ ᐊᖏᕋᖃᖅᑐᐃᑦ ᐃᓚᖏᓐᓂ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᕐᓕ ᓈᓴᖅᑕᐅᓯᒪᕙᑦ ᑎᑎᕋᖅᑕᐅᓯᒪᕚᑦ ᐃᒡᓗᓕᕆᔨᒃᑯᓐᓄᑦ 
ᐊᖏᕋᖃᖏᑦᑑᓂᕋᖅᑕᐅᓪᓗᑎ ᐃᓚᒥᓐᓃᑦᑐᑦ ᑕᒪᒃᑯᐊ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᑖᒃᑯᐊ ᓄᓇᓕᓐᓂ ᐃᓪᓗᓕᕆᔨᐅᔪᐃᑦ ᑕᒪᒃᓱᒪᓐᖓᑦ ᐱᓕᕆᐊᖃᖃᑦᑕᕐᒪᑕ 
ᐊᑎᖏᓐᓂ ᑎᑎᕋᖅᓯᒪᔪᐃᓐᓇᐅᖃᑦᑕᕐᒪᑕᐃᓛᒃ ᐊᑎᖏ ᑕᒪᒃᑯᓇᖓᑦ ᑭᒃᑯᑦ ᑕᕝᕙᓂ ᐃᓪᓗᒦᒻᒪᖔᑕ ᑕᒪᓐᓇ 
ᐊᑐᖅᑕᐅᒃᓱᓂ ᑕᐅᑐᑦᑕᐅᓯᒪᖅᑰᖅᑐᖅ. ᑕᐃᒃᑯᐊ ᐃᖅᑲᓴᐃᔭᖃᑎᒋᑦᑎᐊᕈᒪᕙᕗᑦ ᓄᓇᓕᓐᓂ ᐃᓪᓗᓕᕆᔨᐅᔪᐃᑦ 
ᑕᒪᒃᑯᓇᖓᑦ ᐊᕋᖃᖅᑎᑦᑎᕙᒻᒪᑕ ᓇᓪᓕᐊᓂᑦ ᐃᓪᓗᑖᖅᑎᑦᑎᓂᐊᕐᒪᖔᒥᓪᓗ ᐸᒃᓱᑎᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᑕᕝᕗᖓ ᐅᑎᕐᓗᑕ L-4. ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ. ᐱᓕᕆᕝᖓᑕ 
ᓇᐃᓈᖅᓯᒪᔪᑦ. ᐊᕕᒃᑐᖅᓯᒪᓂᖏᓐᓂ ᐊᑭᓕᕆᐊᓖᑦ. ᑲᑎᓪᓗᒋᑦ ᐊᑭᓕᕆᐊᓖᑦ ᐊᑭᑐᔪᖅᑐᕈᑎᓄᑦ. $15,983,000. 
ᐊᒋᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᐊᖏᖅᐱᓰ ᐃᒡᓗᓕᕆᔨᕐᔪᐊᒃᑯᑦ ᐱᓕᕆᕕᖓ ᐃᖅᑲᓇᐃᖅᑕᐅᒻᒪᑦ? 
 
ᐃᓚᖏᑦ ᒪᓕᒐᓕᐅᖅᑏ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᖁᔭᓐᓇᒦᒃ, ᒥᓂᔅᑖ. ᖁᔭᓐᓇᒦᒃ, ᒥᔅᑕ ᓯᑳᑦ, ᒥᔅᑕ ᐅᐃᑦᐅᐊᑦ, ᐊᒻᒪᓗ ᒥᔅᑕ ᑕᕐᕋᓕᒃ. 
ᒥᓂᔅᑕ ᐅᖃᑲᐃᓐᓇᕈᓐᓇᖅᐳᑎᑦ. ᒥᓂᔅᑕ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᑖᒃᑯᐊᑦᑕᐅᖅ ᖁᔭᓐᓇᒦᑲᐃᓐᓇᖃᒃᑲ ᖁᔭᓐᓇᒦᖅᑲᒃᑲ ᐃᖅᑲᓇᐃᔭᖅᑎᒃᑲ 
ᐊᒻᒪᓗ ᐃᓕᒃᓯ ᑲᑎᒪᔨᐅᔪᓯ ᖁᔭᓐᓇᒦᒃ ᐃᓪᓗᓕᕆᔨᒃᑯᑦ ᐋᖅᑭᑎᐊᖅᓯᒪᓂᖅᓴᐅᔫᒥᓛᖅᑯᑦ.  

ᓯᕗᓂᒃᓴᑎᓐᓂ ᐋᖅᑭᑎᐊᖅᓯᒪᑦᑕᐅᑎᒋᔪᒐᓗᐊᖅ ᒫᓐᓇ ᑭᐊᓯᓂ ᐱᐅᓯᓂᒃᓴᕈᑦᑲᓐᓂᓛᕐᒥᔪᑦ ᓇᓗᓇᖏᑦᑐᖅ ᑖᒃᑯᐊ 
ᐅᖃᐅᓯᕆᑕᐃᓐᓇᖅᑕᓯ ᒪᓕᓪᓗᑎᒍᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᐃᓪᓗᓂᑦ ᓂᕆᐅᖏᓐᓇᓂᐊᖅᐳᒍᑦ. ᑕᐃᒪ (ᑐᓵᔨᑎᒍᑦ) ᒥᓂᔅᑕ ᐊᒡᓘᒃᑲᖅ 
ᐱᓕᕆᕕᖓ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ. ᒪᑐᐃᖅᓯᒋᐊᕈᑎᖏᓐᓂ ᐅᖃᐅᓯᖃᖁᓪᓗᒍ. 
 
ᒪᓕᒐᒃᓴᖅ 26 - ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2007-08 - ᐃᓱᒪᒃᓴᖅᓯᐅᖅᑕᐅᓂᖓ - 

ᐋᓐᓂᐊᖅᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᐊᑭᑐᔪᖅᑐᕈᑎᒃᓴᑎᓐᓂᒃ 
2007-08-ᒧᑦ ᐱᓕᕆᕕᖓᓐᓄᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᑐᕐᓂᐊᖅᑕᖓᓂᒃ. 
 
ᐊᑭᑐᔪᖅᑐᕈᑎᒃᓴᐃᑦ, 2007-08-ᒧᑦ ᑖᒃᑯᐊ ᐊᐃᑦᑖᖑᒻᒪᑕ, ᐊᒃᓱᕈᖅᑎᐊᖅᑐᑕ ᐃᓱᒪᓕᐅᖃᑦᑕᑲᕆᐊᖃᓚᐅᕐᕋᑦᑕ 
ᑮᓇᐅᔭᑭᔅᓴᖅᑐᕈᓘᓪᓗᑎᓪᓗ ᒐᕙᒪᕗᑦ, ᐃᓘᓇᑕ. 
 
ᐃᖅᑲᓇᐃᔭᖅᑐᐃᓐᓇᐅᓯᒪᓕᕋᑦᑕ ᑖᒃᑯᓂᖓ ᑮᖒᒪᑦᑎᑐᒻᒪᕆᐊᓘᓪᓗᑎᒃ. ᐱᓕᕆᕕᖓ ᑲᑎᑦᑐᒋᑦ 9.419 ᒥᓕᐊᓐᓂᒃ 
ᐊᑐᕈᒫᖅᑐᓐ ᐱᖃᓯᐅᔾᔨᓯᒪᓪᓗᓂ $3.96 ᒥᓕᐊᓐ ᑐᒡᓕᐊᓂ ᐱᓕᕆᔭᐅᓕᖅᐸᑦ ᕿᑭᖅᑕᓂ ᐋᓐᓂᐊᕕᒃᓴᖅ 
ᓴᓇᒪᓂᖓᓄᑦ, ᓄᑖᕈᕆᐊᖅᑕᐅᓂᖓᓄᓪᓗ ᒫᓐᓇ ᐋᓐᓂᐊᕕᒃ. $2.59 ᒥᓕᐊᓐ ᓴᓇᔾᔪᑕᐅᓂᐊᖅᑐᑦ ᐃᒡᓗᓕᒃᒥ, 
ᐸᖅᑭᕕᒃ ᐊᒻᒪᓗᒃᑕᐅᖅ $1.5 ᒥᓕᐊᓐ ᓴᓇᔭᐅᔾᔪᑎᖏᑦ ᐅᖅᓱᖅᑑᒥ ᑎᒥᒥᒍᑦ ᐊᔪᕈᑎᓖᑦ ᐸᖅᑭᔾᔪᑎᕗᑦ. 
 
2007-08-ᒥ ᐊᑭᑐᔪᖅᑐᕈᑎᒃᓴᐃᑦ ᐊᑭᑭᓐᓂᖅᓴᐅᔪᑦ ᐊᕐᕌᓂᓂᒃ. ᒫᓐᓇᐅᔪᖅ ᓴᓇᓯᓕᕐᒪᑕ ᐋᓐᓂᐊᕕᒃᓴᓂᒃ ᐊᑐᓂᒃ 
ᐊᒡᒍᑐᖅᓯᒪᓂᕐᒧᓐ. ᐱᔭᕇᓕᖅᖢᑎᒃ ᐊᕐᕌᒍ ᑕᓪᓕᒪᑦ ᐃᓗᐊᓂ ᐸᕐᓇᐅᑎᑦ ᐱᓕᕆᕕᐅᔪᑦ ᓄᑖᕈᕆᐊᖃᕐᓂᕐᒧᓐ 
ᐱᖁᑎᒋᔭᒥᓐᓂᒃ ᑮᓇᐅᔭᖁᑎᒋᔭᖓ ᐊᑐᕐᓗᒋᑦ ᓄᑖᕈᕆᐊᖅᓯᖃᑦᑕᓂᐊᖅᑐᓐ ᑭᖑᖅᕕᒃᓯᓗᑎᓪᓘᓐᓃᑦ. 
 
ᑕᐃᒪᓕ ᐅᖃᐅᔾᔨᔪᒪᔪᖓ ᑖᒃᑯᐊ ᑲᑎᒪᔨᓕᒫᑦ ᑲᑎᒪᔨᖏᑦ ᐃᓱᒪᓕᐅᕈᑎᖃᓚᐅᕐᒪᑕ ᓄᑖᓂᒃ ᐸᖅᑭᕕᓕᐅᖁᔨᓪᓗᑎᒃ 
ᑎᒥᒥᒍᑦ ᐊᔪᕈᑎᓕᓐᓂᒃ ᐃᓐᓇᑐᖃᕐᓂᓪᓗ ᑕᓗᕐᔪᐊᕐᒥ, ᓇᐅᔮᓂ, ᐃᒃᐱᐊᕐᔪᒻᒥᓪᓗ. ᑕᐃᒪᓕ ᐃᖅᑲᓇᐃᔭᖅᑎᕗᓐ 
ᑕᒪᒃᑯᐊ ᐋᓐᓂᐊᕕᑐᖃᐃᓐ ᓴᓇᔭᐅᒃᑲᓐᓂᕋᓱᒃᑐᑦ.  
 
ᑖᒃᑯᐊ 500 ᑕᐅᓴᓐ ᑖᓚᔅ ᑐᒃᓯᕋᖅᑕᐅᓯᒪᔪᓐ ᑖᒃᑯᐊ ᓄᑖᕈᕆᐊᖅᑎᑕᐅᓂᐊᖅᓯᒪᒻᒥᔪᑦ ᐊᑐᖅᑕᐅᓂᐊᖅᑐᓐ 
ᓴᓇᔾᔪᑕᐅᓗᑎᒃ ᐆᓇᖅᑐᖃᐅᑎᓄᑦ. ᐃᓪᓘᑉ ᕿᖓᖓᓄᑦ ᐊᒻᒪ ᐊᐅᓚᐅᑎᖃᐅᑎᕕᓂᕐᒧᓐ. ᑖᒃᑯᐊᓗ 500 ᑕᐅᓴᓐ 
ᑐᒃᓯᕋᐅᑕᐅᓯᒪᔪᓐ ᐊᑭᑐᔪᖅᑐᕈᑎᒃᓴᓄᒃ ᑭᒍᓯᕆᔨᓄᑦ ᓄᓇᓯᐅᑎᓄᓪᓗ ᐊᑐᖅᑕᐅᓂᐊᖅᑐᓄᑦ.  
 
ᐊᕐᕌᒍᑦ ᑕᓪᓕᒪᑦ ᐃᓗᐊᓂ ᑖᒃᑯᐊ ᑭᖑᖅᕕᓯᔾᔪᑕᐅᓂᐊᕐᒥᔪᑦ ᑖᒃᑯᓂᖓ ᐱᑐᖃᐅᔫᑎᐅᔪᓄᑦ. ᖃᐅᔨᒪᓂᐊᖅᐳᓯ 
ᐊᑭᑐᔪᖅᑐᕈᑎᒃᓴᐃᑦ ᓇᓗᓇᐃᖅᓯᓯᒪᖏᒻᒪᑕ ᑐᔪᕐᒥᕕᒻᒥᒃ ᐅᖃᐅᓯᕆᖃᑦᑕᖅᓯᒪᔭᑦᑎᓐᓂᒃ ᑭᖑᓂᑦᑎᓐᓂ. 
ᐊᐅᓚᑦᑎᔾᔪᑎᓄᑦ ᐋᖅᑭᒃᓯᒪᔾᔪᑏᑦ ᑐᔪᕐᒥᔾᔪᑎᓂᒃ ᑲᖏᖅᖠᓂᕐᒥ, ᐃᖃᓗᒃᑑᑦᑎᐊᕐᒥ, ᑮᓇᐅᔭᐃᑦ ᐱᔭᐅᔭᕆᐊᖃᒻᒪᑕ 
ᐃᓄᐃᑦ ᐃᓅᓕᓴᖅᑕᐅᔾᔪᑎᖏᓐᓂ ᑲᓇᑕᒥ. 

ᐃᖃᓗᒃᑑᑦᑎᐊᕐᒥ ᒐᕙᒪᓕᕆᔨᒃᑯᑦ ᓄᓇᓕᓕᕆᔨᒃᑯᑦ, ᑖᒃᑯᐊ ᓂᕈᐅᒃᑐᓐ ᓇᓚᐅᒃᑖᑎᑦᑎᓛᕐᓂᕐᒥᓂᒃ 
ᓄᑖᕈᕆᐊᖅᑕᐅᔾᔪᑎᒃᓴᖓᓄᑦ ᐃᓕᓐᓂᐊᖅᑎᑦ ᐊᖏᕐᕋᕕᓂᖓᓄᑦ. ᑲᖏᖅᖠᓂᕐᒥ ᐸᕐᓇᐃᓕᕐᒥᔪᒍᑦ 
ᓇᓚᐅᒃᑖᑎᑦᑎᓗᑕ ᐱᔪᒪᓇᓱᒍᑎᓂᒃ ᓴᖅᑭᑦᑎᓛᕐᓗᑕ ᑕᐃᒃᑯᐊ ᐋᖅᑭᒃᑕᐅᔭᕇᖅᐸᑕ ᓇᓪᓕᐅᒃᑯᒫᖃᖏᑦᑐᑦ. 
 
ᐱᓕᕆᕕᖓ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ, ᐃᓄᓕᕆᔨᒃᑯᓪᓗ ᐱᓇᓱᐊᖅᑕᕗᑦ ᑐᒑᒐᒃᓴᖏᓐᓂᒃ ᓄᓇᓖᑦ 
ᖃᓄᐃᖏᑦᑎᐊᖁᓪᓗᒋᑦ ᐊᑭᑐᔪᖅᑐᕈᑎᑎᒍᑦ. ᑕᒪᒃᑯᐊ ᓄᑖᖑᔪᑦ ᐱᖁᑎᕗᑦ ᐊᑐᖅᑕᐅᖁᓪᓗᒋᑦ 
ᐱᔨᑦᓯᖅᕕᐅᓂᐊᕐᒪᑕ ᓲᕐᓗ ᐊᖏᕐᕋᒥ ᐸᖅᑭᑦᓯᓂᖅ ᐃᓄᓕᕆᔨᒃᑯᑦ ᐊᒻᒪᓗ ᐋᓐᓂᐊᕖᑦ. ᒫᓐᓇ ᑕᐃᒃᑯᐊ ᐊᖏᕐᕋᒥ 
ᐸᖅᑭᔭᐅᔾᔪᑎᖏᑦ ᐊᖏᓪᓕᒋᐊᖅᑎᑕᐅᔪᓐᓇᖅᑐᓐ ᑕᐃᒃᑯᐊ ᐊᖏᕐᕋᓯᒪᔪᓐᓇᐃᓕᐅᖅᑲᔪᑦ ᐃᓅᓕᓴᖅᑕᐅᔾᔪᑎᖏ 
ᐱᑦᔪᑎᒋᓪᓗᒋ. 
 
ᐃᑲᔪᖅᑐᐃᖁᒐᓗᐊᖅᐸᑦᓯ, 2007-08 ᐊᑭᑐᔪᖅᑐᕈᑎᒃᓴᖏᓐᓂᒃ ᐃᓄᓕᕆᔨᒃᑯᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓪᓗ 
ᐊᐱᖅᑯᑎᓴᖃᓕᕈᑦᓯ ᑐᓐᖓᓱᒃᑎᓂᐊᖅᐸᒃᑲ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ) ᖁᔭᓐᓇᒦᒃ. ᕿᓚᒥᑯᓗᒃ ᕿᑳᔾᔪᒋᐊᖃᕐᓂᐊᕐᕋᑦᑕ, 5-ᒥᓂᑦᔅ. 
 
>>ᓄᖅᑲᖓᑲᐃᓐᓇᖅᑐᑦ 17:44ᒥ ᐅᓐᓄᓴᒃᑯᑦ ᑲᔪᓯᒃᑲᓐᓂᖅᑐᑎᓪᓗ 17:50ᒥ 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐅᑎᕐᒥᒐᑦᓯ. ᒥᔅᑕ ᐊᓚᕋᓚᒃ. ᒪᒥᐊᓇᖅ. ᐃᓵᒃᓯᒪᓱᕆᖅᑲᐅᒐᒃᑭᑦ. ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ ᐱᖁᔨᕗᖔᕈᒪᓪᓗᖓ ᓄᖅᑲᕈᒪᓪᓗᖓ ᐱᓕᕆᐊᒃᓴᖃᕋᑦᑕ ᐅᓐᓅᔪᒥᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐹᓇᐸᔅ. ᐱᒋᐊᖅᑎᑦᓯᔪᖃᕐᒪᑦ ᓄᖅᑲᕈᒪᔪᖃᕐᖢᓂ. 
ᐊᐃᕙᐅᑕᐅᒍᓐᓇᓐᖏᒻᒪᑦ. ᓈᖕᒪᒃᓴᖅᑐᓗᑦᑖᑦ ᐱᒋᐊᖅᑎᑕᐅᔪᒧᑦ. ᓈᖕᒪᒃᓴᓐᖏᑦᑐᑦ. ᑲᔪᓯᕗᖅ. ᑕᐃᒪ ᓇᖏᖅᓯᕗᖓ 
ᓄᖃᕆᐊᕐᓂᐊᓕᕋᑦᑕ. 
 
ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑲᑎᒪᔾᔪᑎᒃᓴᖅ 20. ᑲᑎᒪᑐᐃᓐᓇᖅᑲᐅᔪᓂᑦ ᐅᓂᒃᑳᕐᓂᖅ. ᒥᔅᑕ ᐋᕆᐊᒃ. 
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑲᑎᒪᔩᑦ ᐅᖃᐅᓯᖃᖅᑲᐅᒻᒪᑕ ᐃᖁᔭᒃᓴᖅ 26-ᒥᑦ ᐊᒻᒪᓗ ᐊᑭᑐᔪᓄᑦ 
ᐊᑐᕈᒫᕐᓂᐊᖅᑐᓂᒃ ᓄᖅᑲᕈᒪᓕᖅᑐᑎᓪᓗ. ᐊᒻᒪᓗ ᐅᖃᖅᑏ, ᐱᒋᐊᖅᑎᑦᑎᕗᖓ ᑲᑎᒪᓂᑐᐃᓐᓇᕈᑕᐅᖅᑲᐅᔪᑦ 
ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᑐᒡᓕᖅᑕᐅᓖ. ᒥᔅᑕ ᐃᕝᔭᕈᑕᐃᓚᒃ. ᖁᔭᓐᓇᒦᒃ. ᑖᓐᓇ ᓈᒻᒪᑉᐳᖅ ᐱᒋᐊᖅᑎᑕᐅᔪᖅ. 
ᓈᒻᒪᒃᓴᖅᑐᓗᑦᑖᑦ. ᓈᒻᒪᒃᓴᓐᖏᑦᑐᑦ. ᑲᔪᓯᕗᖅ.  
 
ᑲᑎᒪᔾᔪᑎᒃᓴᖅ 21. ᐱᖓᔪᐊᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᑲᑎᒪᔾᔪᑎᒃᓴᖅ 22. ᑲᑎᒪᔾᔪᑎᒃᓴᑦ ᖃᐅᑉᐸᒧᑦ. 
ᑎᑎᕋᖅᑏ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑲᑎᒪᔾᔪᑎᒃᓴᐃᑦ ᑎᓯᐱᕆ 1ᒧᑦ:  
 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 23 

• ᒪᓕᒐᒃᓴᖅ 24 

• ᒪᓕᒐᒃᓴᖅ 25 

• ᒪᓕᒐᒃᓴᖅ 26 

20. ᑲᑎᒪᔨᕋᓛ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪ ᑲᑎᒫᓂᑉᐳᒍᑦ ᑕᓪᓕᒪᐅᓕᖅᐸᑦ, ᑎᓯᐱᕆ 1, 10-ᒧᐊᖅᐸᓐ 
ᑲᑎᒪᒃᑲᓂᕐᓂᐊᕐᓗᑕ.  

ᐃᖅᓱᒃᑎ. 
 
>>ᑲᑎᒪᓂᖅ ᓄᖅᑲᖅᑐᖅ 17:55ᒥ ᐅᓐᓄᓴᒃᑯᑦ



 

 

 


